
ᖃᐅᔨᒃᑲᐃᒍᑏᑦ 
ᓅᕕᒻᐱᕆ 2015ᒥ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) 
ᐱᑕᖃᒃᑲᐃᓚᐅᕐᑐᑦ ᒪᒡᕉᓐᓂᒃ-ᐅᓪᓘᓐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᑕᐃᔭᖅ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” 
ᐃᖃᓗᓐᓂ, ᓄᓇᕗᑦᒥ.  ᐃᓕᓐᓂᐊᕐᓯᓐᓈᕐᓂᖅ ᐅᐸᒡᕕᐅᓚᐅᕐᑐᖅ ᑭᒡᒐᖏᓐᓄᑦ ᐅᑯᐊ ᐆᒪᔪᓕᕆᔨᕐᔪᐊᑦ, ᒐᕙᒪᓐᑯᑦ 
ᓄᓇᕗᑦᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ, ᓄᓇᕗᑦ ᑐᖖᒐᕕᒃ ᑎᒥᖓᑦ, ᓄᓇᕗᑦᒥ ᐱᖓᓱᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ 
ᑎᒥᖏᑦ, ᒐᕙᒪᓐᑯᑦ ᓄᓇᑦᓯᐊᖅᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, ᓯᓚᕐᔪᐊᖅᒥ ᐆᒪᔪᓕᕆᔩᑦ 
ᑲᓇᑕᒥ, ᑎᑉᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᓐᓂᒃ ᐊᐅᓚᑦᓯᔩᑦ ᑲᑎᒪᔨᖏᑦ, ᓄᓇᕗᑦ ᐸᕐᓇᐃᔩᑦ ᑲᑎᒪᔨᕐᔪᐊᑦ ᐊᒻᒪᓗ 
ᖃᐃᖅᑯᔭᐅᒪᔪᑦ ᖃᐅᔨᒪᓂᓖᑦ ᑐᒃᑐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐅᑯᐊ ᐅᓂᒃᑳᑦ ᐱᑕᖃᒃᑲᐃᔪᑦ ᓇᓗᓇᐃᔭᕐᓯᒪᔪᓂᒃ ᓇᐃᓈᕈᑎᓂᒃ ᐅᓂᒃᑳᓄᑦ ᑐᓂᔭᓂᒃ ᐃᓕᓐᓂᐊᕐᓯᓐᓈᕐᓂᕐᒥ 
ᐱᖃᑕᐅᔪᓄᑦ, ᐊᒻᒪᓗᑦᑕᐅᖅ ᖃᐅᔨᔭᑦ ᐊᕕᑦᑐᕐᓯᒪᓪᓗᑎᒃ ᐊᒻᒪᓗ ᐊᑕᖏᕐᑐᑎᒃ ᐅᖃᓕᒪᐅᓯᕆᔭᓂᒃ.  ᐅᑯᐊ ᐅᓂᒃᑳᑦ 
ᓇᓗᓇᐃᔭᐃᒻᒥᔪᑦ ᖃᓄᐃᑦᑑᓂᖏᓐᓂᒃ ᐊᖏᖃᑎᒌᒍᑕᐅᔪᑦ ᐃᓕᓐᓂᐊᕐᓯᓐᓈᕐᓂᒥᒃ ᐱᖃᑕᐅᔪᓄᑦ, ᐱᑕᖃᓗᐊᕐᑐᑦ 
ᖃᐅᔨᔭᑦ ᐊᒻᒪᓗ ᐊᑐᓕᖁᔭᑦ, ᐊᒻᒪᓗ ᑭᖑᓪᓕᕐᒥᒃ ᑲᒪᒋᔭᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ ᐊᒻᒪᓗ ᐊᐅᓚᑦᓯᖃᑎᖏᓐᓄᑦ 
ᐃᑲᔪᕋᓱᐊᕐᑐᑎᒃ ᐊᐅᓚᑕᐅᓂᖏᓐᓂᒃ ᐊᒻᒪᓗ ᓴᐳᒻᒥᔭᐅᓂᖏᓐᓂᒃ ᑐᒃᑐᐃᑦ ᓇᔪᒐᖏᑦ ᓄᓇᕗᑦᒥ.  ᐊᔾᔨᖏᑦ ᐅᓂᒃᑳᑦ 
ᑐᓂᔭᑦ ᐃᓕᓐᓂᐊᕐᓯᓐᓈᕐᓂᕐᒥ, ᐊᒻᒪᓗᑦᑕᐅᖅ ᐊᓯᒃᑲᓐᓂᖏᑦ ᐃᓕᓐᓂᐊᕐᓯᓐᓈᕐᓂᕐᒥ ᑎᑎᕋᕐᓯᒪᔪᑦ, ᐊᑐᐃᓐᓇᐅᕗᑦ 
ᖃᕋᓴᐅᔭᒃᑯᑦ ᐅᕙᓂ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (http://www.nwmb.com/en/public-
hearings-a-meetings/workshops) ᐅᕝᕙᓘᓐᓃᑦ ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ. 

ᖃᓄᐃᓯᒪᓂᖓ 
ᔮᓐᓄᐊᕆ 2014ᒥ, ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓚᐅᕐᑐᑦ ᒪᒡᕉᓐᓂᒃ-ᐅᓪᓘᓐᓂᒃ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ 
ᓴᐳᒻᒥᓂᕐᒧᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑎᒋᓪᓗᒋᑦ ᐊᐅᓚᑦᓯᖃᑕᐅᔪᑦ ᐃᑲᔪᕋᓱᐊᕐᑐᑎᒃ ᐆᒪᔪᓕᕆᔨᕐᔪᐊᓂᒃ 
ᐱᕙᓪᓕᐊᑎᑦᓯᑎᓪᓗᒋᑦ ᑕᒡᕙᓂ ᓄᑖᒥᒃ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᐱᑕᖃᕐᑎᑕᒥᒃ.  
ᐃᓕᓐᓂᐊᕐᓯᓐᓈᕐᓂᕐᒥ, ᐱᑕᖃᕆᐊᖃᕐᓂᖓ ᐊᑑᑎᓕᒻᒥᒃ ᐊᐅᓚᑦᓯᒍᓯᐅᔪᑦ ᓴᐳᒻᒥᒍᑏᑦ ᐱᒻᒪᕆᐅᔪᓂᒃ ᓇᔪᒐᕐᓂᒃ 
ᓄᓇᕗᑦᒥ ᓇᐹᕐᑐᖃᖏᑦᑐᒥ ᑐᒃᑐᓂᒃ ᐅᖃᐅᑕᐅᓚᐅᕐᑐᖅ.  ᐱᖃᑕᐅᔪᑦ ᐃᓕᓐᓂᐊᕐᓯᓐᓈᕐᓂᕐᒥ ᐅᖃᓚᐅᕐᑐᑦ 
ᐃᓱᒫᓗᒍᑎᒥᓂᒃ ᐱᓪᓗᒋᑦ ᐊᑑᑎᖃᖏᓐᓂᖏᑦ ᐅᓪᓗᒥ ᑐᒃᑐᓂᒃ ᓴᐳᒻᒥᒍᑕᐅᔪᑦ ᐊᑐᕐᑐᑦ ᓄᓇᕗᑦᒥ ᐊᒻᒪᓗ 
ᐱᑕᖃᖏᓗᐊᕐᓂᖓ ᓄᓇᕗᓕᒫᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐱᑕᖃᒃᑲᐃᔪᑦ ᓈᒻᒪᑦᑐᓂᒃ ᓴᐳᒻᒥᒍᑎᓂᒃ 
ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ. 

ᓄᓇᕗᑦ ᐃᓂᒋᔭᐅᒻᒪᑦ ᐊᒥᓲᓂᕐᓴᓄᑦ ᑲᓇᑕᒥ ᐊᖏᓂᕐᐹᖅ ᐱᑕᖃᕐᑐᑦ ᐃᓗᐃᓕᕐᒥ ᐱᓱᒃᑏᑦ ᓇᐹᕐᑐᖃᖏᑦᑐᒥ ᑐᒃᑐᐃᑦ.  
ᑲᑎᑦᑐᒋᑦ, ᐱᑕᖃᕐᒪᑦ 19ᓂᒃ ᑐᒃᑐᖃᐅᕐᑐᓂᒃ ᐅᐸᒐᓕᓐᓂᒃ ᓇᓪᓕᐊᒃᑯᑐᐃᓐᓇᖅ ᐊᑕᖏᕐᑐᒋᑦ ᐅᕝᕙᓘᓐᓃᑦ ᐃᓚᖓᒍᑦ 
ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ.  ᑖᒃᑯᐊ ᑐᒃᑐᐃᑦ ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᑮᓇᐅᔾᔭᑦᓴᐅᑎᓄᑦ 
ᐱᒻᒪᕆᐅᔪᑦ ᐃᓄᓐᓄᑦ ᐊᒻᒪᓗ ᐊᖑᓇᓱᒃᑕᐅᕙᑦᑐᑦ ᓄᓇᖅᑲᑎᒌᓄᑦ ᓂᕿᑦᓴᐅᓪᓗᒋᑦ ᐊᒻᒪᓗ ᑮᓇᐅᔭᕐᑖᕈᑎᒋᓪᓗᒋᑦ.  
ᑭᓯᐊᓂ, ᓇᒥᓕᒫᖅ ᓄᓇᕗᑦᒥ, ᐊᒥᓱᑦ ᑕᒪᒃᑯᐊ ᑐᒃᑐᐃᑦ ᐊᑐᓕᕐᒪᑕ ᐊᖏᔪᒥᒃ ᐱᑕᖃᕐᑐᑦ ᐃᓄᐃᓴᓪᓕᕙᓪᓕᐊᓪᓗᑎᒃ.  
ᐃᓛᒃ ᑖᒃᑯᐊ ᐱᑕᖃᕐᑐᑦ ᐃᓄᐃᓴᓪᓕᕙᓪᓕᐊᔪᑦ ᐊᑕᔫᒐᓗᐊᕐ ᐊᒥᓱᓄᑦ ᐱᒋᐊᕈᑎᓄᑦ, ᐃᓚᐅᓪᓗᑎᒃ ᐱᐅᓯᕐᒥᒍᑦ 
ᐊᓯᔾᔨᑕᕐᓂᖏᑦ, ᐊᕙᑖᑕ ᐊᓯᔾᔨᕐᓂᖓ ᐊᒻᒪᓗ ᐊᖑᓇᓱᒃᑕᐅᓂᖏᑦ, ᐸᒡᕕᓵᖑᓂᖏᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ 
ᐃᓕᓴᕆᔭᐅᒪᒻᒥᔪᖅ ᐅᓗᕆᐊᓇᕈᑕᐅᑐᐃᓐᓇᕆᐊᖃᕆᐊᖓ. 

ᐃᒪᐃᓕᖓᒻᒪᑦ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ, ᐆᒪᔪᓕᕆᔨᕐᔪᐊᑦ ᐃᒪᐃᑦᑐᑦ-
ᐃᖅᑲᕐᑐᐃᔨᑎᑐᑦ ᑲᑎᑦᑕᕐᑏᑦ ᐱᓯᒪᔪᑦ ᐃᓱᒪᓕᐅᕈᑎᓂᒃ-ᐋᕿᑦᓱᐃᓂᕐᒧᑦ ᐃᑉᐱᒋᔭᓂᒃ, ᑲᒪᒋᔭᖃᕐᑐᑎᒃ 
ᑲᒪᒍᑎᐅᓗᐊᕐᑐᓂᒃ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᒻᒪᓗ ᐊᐅᓚᑦᓯᔨᐅᓗᐊᕐᑐᑦ ᐊᑐᐃᓐᓇᖃᕐᓂᕐᒥᒃ ᐆᒪᕗᔪᕐᓂᒃ ᓄᓇᕗᑦᒥ 
ᓄᓇᖁᑎᑖᖑᓯᒪᔫᑉ ᓇᓛᓂ (ᓄᓇᑖᕈᑏᑦ ᐃᓚᖓ 5.2.33).  ᐱᑕᖃᕐᑐᖅ ᐊᒥᓱᓂᒃ ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ ᐃᒫᒃ ᑐᓂᓯᓯᒪᔪᑦ ᐆᒪᔪᓕᕆᔨᕐᔪᐊᓄᑦ ᓴᖖᒋᓂᐅᔪᒥᒃ ᑲᒪᖃᑕᐅᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ 
ᓴᐳᒻᒥᓂᕐᒥᒃ ᓄᓇᕗᑦᒥ ᓇᔪᒐᕐᓂᒃ.  ᑖᒃᑯᐊ ᐃᓚᖃᕐᑐᑦ ᐱᑕᖃᕐᑎᑕᒥᒃ ᐅᖃᐅᔾᔨᒋᐊᕈᑎᓂᒃ ᒥᑭᔾᔫᒥᑎᒐᓱᐊᕈᑎᓂᒃ 
ᐱᑕᖃᕆᐊᓕᓐᓂᒃ ᐅᑯᓇᓂ ᐱᕙᓪᓕᐊᑎᑦᓯᔩᑦ ᓱᕋᐃᕙᑦᑐᑦ ᐆᒪᔪᑦ ᓇᔪᒐᖏᓐᓂᒃ (ᐃᓚᖓ 5.2.34 (e)); ᐊᖏᕈᑎᓂᒃ 
ᐋᕿᑦᑕᐅᓂᖏᓐᓄᑦ, ᐲᕐᑕᐅᓂᖏᓐᓄᑦ ᐊᒻᒪᓗ ᐊᓯᔾᔩᒍᑎᓂᒃ ᑭᓪᓕᒋᔭᐅᑎᑕᓄᑦ ᐱᓗᐊᑦᑕᐃᓕᒡᕖᑦ ᓇᓕᖏᓐᓄᑦ ᐊᑕᔪᓄᑦ 
ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᐆᒪᔪᓂᒃ ᐊᒻᒪᓗ ᐆᒪᔪᑦ ᓇᔪᒐᖏᓐᓂᒃ (ᐃᓚᖓ 5.2.34 (a)); ᐊᖏᕐᑕᐅᓂᖏᓐᓂᒃ 
ᐸᕐᓇᒍᑏᑦ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᓇᓗᓇᐃᕐᑕᓂᒃ ᐆᒪᔪᑦ ᓇᔪᒐᖏᓐᓂᒃ (ᐃᓚᖓ 5.2.34 (c)); ᐊᒻᒪᓗ 
ᓇᓗᓇᐃᔭᐃᓂᖅ ᐆᒪᔪᕐᓂᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ ᐊᒻᒪᓗ ᓇᓕᖏᓐᓂᒃ ᐆᒪᔪᕐᓄᑦ ᕿᑐᕐᖏᐅᕐᕕᐅᓗᐊᕐᑐᑦ 
ᐊᒻᒪᓗ ᐱᑕᖃᕐᑎᑕᑦ ᐊᑐᓕᖁᔭᑦ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᓄᑦ ᐱᓪᓗᒋᑦ ᐸᕐᑕᐅᓂᖏᑦ ᑕᒪᒃᑯᐊ ᓇᓕᖏᑕ 
(ᐃᓚᖓ 5.2.34 (b)). 

ᓄᓇᕗᑦ ᖃᐅᔨᒪᓇᕐᒪᑦ ᐱᑕᖃᕆᐊᖓ ᐊᒥᓱᓂᒃ ᐊᖏᔫᑎᓂᒃ ᐅᔭᕋᑦᓯᐊᕙᓐᓂᒃ ᐊᒻᒪᓗ ᐃᓕᓴᕆᔭᐅᒪᓪᓗᓂ ᐃᓚᐅᒋᐊᖓ 
ᑲᓇᑕᒥ ᓯᕗᓕᕐᑎᓄᑦ ᐊᐅᓚᑦᓯᒡᕕᐅᔪᓄᑦ ᐃᓱᒪᒋᓗᒋᑦ ᐅᔭᕋᑦᑖᖑᒍᓐᓇᕐᑐᑦ.  ᐆᒪᔪᓕᕆᔨᕐᔪᐊᑦ ᐃᓕᓴᕐᓯᔪᑦ 
ᐱᑕᖃᕆᐊᖃᕐᒪᑦ ᑮᓇᐅᔾᔭᑦᓴᕈᑕᐅᒍᓐᓇᕐᑐᑦ ᐱᕙᓪᓕᐊᔭᐅᓂᖏᓐᓂᒃ ᓄᓇᕗᑦᒥ, ᐊᒻᒪᓗ ᐊᑭᓂᐊᖏᑦᑐᑦ ᐱᓕᕆᒡᕕᒃᔪᐊᑦ 
ᐱᕙᓪᓕᐊᑎᑦᓯᓂᖏᓐᓂᒃ; ᑭᓯᐊᓂ, ᐱᑕᖃᕐᑎᓪᓗᒍ ᐊᒥᓱᕈᕐᐸᓪᓕᐊᔪᓂᒃ ᐱᕙᓪᓕᐊᑎᑦᓯᒍᒪᔪᓂᒃ ᐅᑭᐅᕐᑕᕐᑐᒥ, 
ᐱᒻᒪᕆᐅᓕᕐᐸᓪᓕᐊᒻᒪᑦ ᐃᒫᒃ ᐱᑕᖃᕆᐊᖃᕋᑦᑕ ᓱᓕᔪᓂᒃ ᑐᑭᓯᒪᒍᑎᓂᒃ ᖃᓄᑎᒋ ᐃᓄᐃᑦ ᐊᐅᓚᓂᖏᑦ ᒪᑯᐊ 
ᐊᑐᕋᑦᒃᓴᓂᒃ ᕿᓂᕐᑐᑦ ᐊᒻᒪᓗ ᐱᕙᓪᓕᐊᑎᑦᓯᔪᑦ, ᖃᖓᒃᑯᓕᒫᖅ ᐊᑐᕐᑕᐅᒍᓐᓇᕐᑐᑦ ᐊᑐᕆᐊᑦ ᐊᒻᒪᓗ ᖃᖓᑕᔫᑦ 
ᖃᖓᑕ”ᒻᒥᖏᑦ ᓱᒡᕋᐃᒍᓐᓇᕐᒪᑕ ᑐᒃᑐᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐊᐅᓚᒍᓐᓇᕐᓂᖏᓐᓂᒃ ᐃᑉᐱᒋᒐᓱᐊᕐᑐᒍ ᓈᒻᒪᑦᑐᒥᒃ 
ᐃᓪᓗᒌᑎᑦᓯᓂᖅ ᒪᑯᓂᖓ ᐱᕙᓪᓕᐊᑎᑦᓯᔪᑦ ᐊᒻᒪᓗ ᓴᐳᒻᒥᒍᑏᑦ ᐆᒪᔪᕐᓂᒃ ᐊᒻᒪᓗ ᐆᒪᔪᑦ ᓇᔪᒐᖏᓐᓂᒃ.  ᑕᐃᒪᐃᒻᒪᑦ, 
ᑲᒪᒋᓗᒋᑦ ᐃᓱᒫᓗᒍᑏᑦ ᐅᖃᐅᑕᐅᔪᑦ ᐆᒪᔪᓕᕆᔨᕐᔪᐊᑦ ᔮᓐᓄᐊᕆ 2014 ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ 
ᐃᓕᓐᓂᐊᕐᓯᓐᓈᕐᓂᖏᓐᓂ, ᐊᒻᒪᓗ ᒪᓕᑦᒋᑦ ᑲᑎᒪᔩᑦ ᐱᓕᕆᐊᕆᒋᐊᓕᖏᑦ ᐊᑖᒍᑦ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ 
ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᑎᒍᓯᒐᓱᐊᕐᓗᓂ - ᑎᑭᐅᑎᓗᒍ ᓈᒻᒪᑦᑐᖅ ᐊᔪᕐᓇᖏᑉᐸᑦ - ᐱᓗᐊᑦᑕᐃᓕᓂᖅ 
ᐆᒪᔪᕐᓂᒃ, ᐆᒪᔪᓕᕆᔨᕐᔪᐊᑦ ᐃᓱᒪᓕᐅᓚᐅᕐᑐᑦ ᐱᑕᖃᒃᑲᐃᒍᒪᓪᓗᑎᒃ ᐊᐅᓚᑦᓯᖃᑕᐅᔪᑦ ᐃᓕᓐᓂᐊᕐᓯᓐᓈᕐᓂᖏᓐᓂᒃ ᐃᒫᒃ 
ᓇᓗᓇᐃᕐᓯᔪᓂᒃ ᐊᑦᑐᐃᓂᖏᓐᓂᒃ ᐊᒻᒪᓗ ᐊᐅᓚᑦᓯᓂᖏᓐᓂᒃ ᐃᓄᐃᑦ ᓄᓇᒥᒃ ᐊᑐᕐᓂᖏᑕ ᐊᐅᓚᓂᐅᔪᓂᒃ ᑐᒃᑐᓂᒃ. 

ᐃᓕᓐᓂᐊᕐᓯᓈᕐᓂᐅᑉ ᐊᑑᑎᖓ ᐊᒻᒪᓗ ᑐᕌᒐᖏᑦ 
ᐊᑐᑎᒋᔭᖓ ᐆᒪᔪᓕᕆᔨᕐᔪᐊᑦ ᐃᓕᓐᓂᐊᕐᓯᓐᓈᕐᓂᖏᑕ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” ᑲᑎᑦᓯᓂᐅᓚᐅᕐᑐᖅ 
ᐃᓄᓐᓂᒃ ᐊᖑᓇᓱᒃᑎᓂᒃ ᐊᒻᒪᓗ ᑎᒥᐅᔪᓂᒃ, ᓄᓇᖅᑲᑎᒌᓂᒃ, ᐆᒪᔪᕐᓂᒃ ᖃᐅᔨᓴᕐᑎᓂᒃ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᔨᓂᒃ 
ᐊᒥᖅᑳᕈᑎᖃᕐᑐᑎᒃ ᐊᒻᒪᓗ ᐅᖃᓕᒪᐅᓯᖃᕐᑐᑎᒃ ᐅᓪᓗᒥ ᖃᓪᓗᓈᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᐱᓪᓗᒋᑦ 
ᐊᑦᑐᐃᓂᖏᑦ ᐸᒡᕕᓴᒍᑕᐅᔪᑦ ᐱᑕᖃᕐᑎᑕᖏᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ ᓇᐸᕐᑐᖃᖏᑦᑐᒥ 
ᑐᒃᑐᓂᒃ ᐊᒻᒪᓗ ᐅᖃᐅᓯᕆᓪᓗᒋᑦ ᐊᑐᓕᖁᔭᑦ ᖃᓄᖅ ᐊᑑᑎᓕᒻᒥᒃ ᐊᐅᓚᑦᓯᓂᖅ ᐊᒻᒪᓘᓐᓃᑦ ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ 
ᑐᒃᑐᐃᑦ ᓇᔪᒐᖏᓐᓂᒃ ᓄᓇᕗᑦᒥ ᐊᑯᓂᐅᔪᒥᒃ ᓄᖒᑦᓯᕙᓪᓕᐊᖏᓪᓗᓂ ᐆᒪᔪᕐᓂᒃ. 

ᐱᑕᖃᓗᐊᕐᑐᑦ, ᑐᕌᒐᐅᔪᑦ ᐃᓕᓐᓂᐊᕐᓯᓐᓈᕐᓂᕐᒧᑦ ᐃᒪᐃᑦᑑᓚᐅᕐᑐᑦ: 

1) ᐊᒥᖅᑳᕈᑎᖃᕐᓂᖅ ᐊᒻᒪᓗ ᐅᖃᓕᒪᐅᓯᖃᕐᓂᖅ ᐅᓪᓗᒥ ᖃᓪᓗᓈᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᖏᑦ 
ᐊᑦᑐᐃᓂᖏᓐᓂᒃ ᐸᒡᕕᓴᒍᑕᐅᔪᑦ ᐱᑕᖃᕐᑎᑕᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ 
ᓇᐹᕐᑐᖃᖏᑦᑐᒥ ᑐᒃᑐᓂᒃ; 

2) ᑐᑭᓯᒐᓱᐊᕐᓗᒋᑦ ᑲᒪᒋᔭᐅᔪᑦ ᒐᕙᒪᓐᑐᖃᒃᑯᓐᓄᑦ, ᓄᓇᕗᑦᒥ ᐊᒻᒪᓗ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ ᐱᓕᕆᔨᖏᑦ ᒪᓕᒐᕐᑎᒍᑦ ᓴᐳᒻᒥᓂᕐᒥᒃ, ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ, 
ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᐸᒡᕕᓴᒍᑎᓂᒃ ᐱᑕᖃᕐᑎᑕᖏᓐᓂᒃ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ 
ᐊᐅᓚᓂᐅᔪᓂᒃ; 

3) ᐅᖃᓕᒪᐅᓯᕆᓗᒋᑦ ᐊᒻᒪᓗ ᕿᒥᒡᕈᓗᒋᑦ ᐱᑕᖃᕐᑐᑦ ᓄᓇᕗᑦᒥ ᑐᒃᑐᓂᒃ ᓴᐳᒻᒥᒍᑏᑦ ᐃᓚᐅᓪᓗᑎᒃ 
ᐱᕙᓪᓕᐊᔭᐅᓂᖏᑦ, ᑐᑭᒋᔭᐅᑎᑕᑦ ᐊᒻᒪᓗ ᐊᑑᑎᖃᕐᓂᖏᑦ, ᐊᒻᒪᓗ ᑐᑭᓯᑦᓯᐊᕋᓱᐊᕐᓗᒋᑦ ᐱᑕᖃᕐᑐᑦ 
ᑲᔪᓯᓂᖃᑦᓯᐊᕐᑐᒥ ᐊᑐᓕᕐᑎᑕᐅᓂᖏᑦ; 

4) ᐅᖃᓕᒪᐅᓯᕆᓗᒋᑦ ᐱᑕᖃᕈᓐᓇᕐᑐᑦ ᑐᑭᒧᐊᕈᑏᑦ ᐊᒻᒪᓘᓐᓃᑦ ᐊᒡᕌᒎᑉ ᐃᓗᐊᓂ ᒥᑭᔾᔫᒥᑎᑦᓯᒐᓱᐊᕈᑏᑦ ᐊᒻᒪᓗ 
ᐊᑑᑎᖃᕐᓂᖏᑦ ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᐊᑦᑐᐃᓂᖏᓐᓂᒃ ᐃᓄᐃᑦ ᓄᓇᒥᒃ 
ᐊᑐᕐᓂᖏᑕ ᐊᐅᓚᓂᐅᔪᓂᒃ ᓄᓇᕗᑦᒥ, ᐱᕈᕐᐸᓪᓕᐊᑎᓪᓗᒋᑦ ᐃᓕᑕᐅᔪᑦ ᐊᓯᖏᓐᓂ ᐊᐅᓚᑦᓯᒡᕕᐅᔪᓂ; ᐊᒻᒪᓗ 

5) ᐅᖃᐅᓯᕆᓗᒋᑦ ᐊᑐᓕᖁᔭᑦ ᖃᓄᖅ ᐊᑑᑎᓕᒻᒥᒃ ᐊᐅᓚᑦᓯᓂᖅ ᐊᒻᒪᓘᓐᓃᑦ ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᑐᒃᑐᐃᑦ 
ᓇᔪᒐᖏᓐᓂᒃ ᓄᓇᕗᑦᒥ. 

ᐃᓕᓐᓂᐊᕐᓯᓐᓈᕐᓂᖅ ᐱᐅᓯᖃᕋᓱᐊᓚᐅᖏᑦᑐᖅ ᑐᕌᕐᑐᒍ ᐊᑕᐅᓯᖅ ᐅᕝᕙᓘᓐᓃᑦ ᐊᒥᓲᓂᕐᓴᑦ ᓇᓗᓇᐃᕐᑕᑦ 
ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖏᑦ ᐅᕝᕙᓘᓐᓃᑦ ᐊᑐᓕᖁᔭᖏᑦ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  
ᑕᐃᒪᐃᒻᒪᑦ, ᐃᓕᓐᓂᐊᕐᓯᓈᕐᓂᖅ ᐃᒪᐃᑦᑑᓚᐅᖏᑦᑐᖅ ᑲᑎᒪᓂᖅ ᐊᓚᒃᑲᕋᓱᐊᕐᑎᑐᒍ ᐅᕝᕙᓘᓐᓃᑦ ᑐᓴᕐᑕᐅᑎᒐᓱᐊᕐᑐᒍ 
ᐊᑑᑎᓕᒻᒥᒃ ᑲᒪᖃᑕᐅᓂᖅ/ᐱᓕᕆᒡᕖᑦ/ᑎᒥᐅᔪᑦ ᓂᕈᐊᕐᑕᐅᒪᔪᑦ ᖃᓄᐃᓕᖓᒍᑎᖏᑦ ᑕᒪᓐᓇ ᐱᓪᓗᒍ.  
ᐃᒪᐃᑦᑑᓚᐅᕐᑐᕐᓕ, ᐱᐅᓯᖃᕋᓱᐊᕐᑐᖅ ᐱᑕᖃᒃᑲᐃᓂᕐᒥᒃ ᐱᕕᑦᓴᐅᔪᒥᒃ ᑕᒪᒃᑯᓄᖓ ᖃᐅᔨᒪᓂᓕᓐᓄᑦ ᐊᒻᒪᓗ 
ᖃᐅᔨᒪᒍᒪᔪᓄᑦ ᑐᒃᑐᓂᒃ ᐊᒥᖅᑳᕈᑎᒋᓪᓗᒋᑦ ᖃᐅᔨᓯᒪᓂᖏᑦ ᐊᒻᒪᓗ ᖃᐅᔨᒪᓂᖏᑦ ᐱᓪᓗᒋᑦ ᐊᑦᑐᐃᓂᖏᑦ ᐸᒡᕕᓴᒍᑏᑦ 
ᐱᑕᖃᕐᑎᑕᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ ᓈᐹᕐᑐᖃᖏᑦᑐᒥ ᑐᒃᑐᓂᒃ ᐊᒻᒪᓗ ᐱᑕᖃᕐᓗᓂ 
ᒪᑐᐃᖓᔪᒥᒃ ᐊᒻᒪᓗ ᐱᐅᔪᒥᒃ ᐅᖃᓕᒪᐅᓯᖃᕐᓂᖅ ᖃᓄᖅ ᐲᕐᑕᐅᒍᓐᓇᕐᒪᒑᑕ ᐊᒻᒪᓘᓐᓃᑦ ᒥᑭᔾᔫᒥᑎᒐᓱᐊᕐᓗᒋᑦ ᑕᒪᒃᑯᐊ 
ᐊᑦᑐᐃᔪᑦ.  ᑭᓯᐊᓂ, ᑐᓴᕋᑦᓴᑦ ᑐᓴᕐᑕᑦ ᐃᓕᓐᓂᐊᕐᓯᓐᓈᕐᓂᕐᒥ ᐊᑐᕐᑕᐅᒍᓐᓇᕐᑐᑦ ᐆᒪᔪᓕᕆᔨᕐᔪᐊᓄᑦ ᐃᑲᔪᕐᓗᒋᑦ ᑲᑎᒪᔩᑦ 
ᑲᒪᑎᓪᓗᒋᑦ ᐊᐅᓚᑕᒥᓂᒃ ᐊᑕᔪᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  
ᑲᒪᒋᓪᓗᒋᑦ ᑕᒪᒃᑯᐊ ᐊᐅᓚᓂᐅᔪᑦ, ᐊᓯᒃᑲᓐᓂᖏᑦ ᐊᒻᒪᓗ ᓇᓗᓇᐃᕐᓯᒪᓂᕐᓴᑦ ᑲᒪᒋᒋᐊᓖᑦ, ᒪᑯᐊ ᐊᑐᕐᑕᐅᓂᖏᑦ 
ᑭᒃᑯᓕᒫᓂᒃ ᓈᓚᑦᑎᑦᓯᓃᑦ ᐅᔾᔨᑐᑦᓯᐊᕐᓗᓂ ᑲᒪᒋᓗᒋᑦ ᓇᓗᓇᖖᒋᒍᑏᑦ ᐊᒻᒪᓗ ᐊᐃᕙᒍᑏᑦ ᐊᑦᑐᕐᑕᓂᒃ ᑲᒪᖃᑕᓂᒃ, 
ᐃᓱᒪᒋᔭᐅᒋᐊᖃᕋᔭᕐᑐᑦ ᐆᒪᔪᓕᕆᔨᕐᔪᐊᓄᑦ ᐊᒻᒪᓗ ᐊᐅᓚᑦᓯᖃᑕᓄᑦ.  ᑕᐃᒪᐃᒻᒪᑦ, ᐃᓱᒪᒋᔭᐅᓚᐅᕐᑐᖅ ᐃᒫᒃ 
ᐃᓕᓐᓂᐊᕐᓯᓐᓈᕐᓂᖅ ᐱᒻᒪᕆᐅᒋᐊᖓ ᐱᒋᐊᕈᑕᐅᓗᓂ ᑕᒪᐅᓇ ᐊᖅᑯᑕᐅᔪᒃᑯᑦ ᐱᐅᓂᕐᓴᒥᒃ ᓴᐳᒻᒥᓂᕐᒧᑦ ᑐᒃᑐᓂᒃ 
ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ (ᓇᓗᓇᐃᔭᐅᑦ 1). 

ᓇᓗᓇᐃᔭᐅᑦ 1.  ᑭᖑᓕᕇᓄᑦ ᓇᓗᓇᐃᔭᐅᑦ ᐊᓚᒃᑲᐃᔪᖅ ᐃᓱᒪᒋᔭᓂᒃ ᐱᕕᑦᓴᐅᔪᓂᒃ ᐊᐅᓚᑕᓄᑦ ᑲᒪᒋᔭᖏᓐᓄᑦ 
ᐆᒪᔪᓕᕆᔨᕐᔪᐊᑦ ᕿᒥᒡᕈᓪᓗᑎᒃ ᐊᐅᓚᑦᓯᒍᓯᐅᔪᓂᒃ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᒪᑯᓇᖖᒐᑦ 
ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ. 

ᑎᑎᕋᕐᓯᒪᔪᑦ ᕿᒥᒡᕈᒍᑏᑦ ᐃᓄᐃᑦ ᐊᑦᑐᐃᓂᖏᓐᓂᒃ 
ᓇᐸᕐᑐᖃᖏᑦᑐᒥ ᑐᒃᑐᓂᒃ:  ᑕᑯᓐᓇᕐᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ, ᖃᓪᓗᓈᑦ ᖃᐅᔨᒪᔭᖏᑦ ᐊᒻᒪᓗ 
ᑐᒃᑐᓂᒃ ᓴᐳᒻᒥᒍᑏᑦ 

ᒪᓕᒐᕐᑎᒍᑦ ᐊᐅᓚᑦᓯᒡᕕᐅᔪᒥᒃ ᖃᐅᔨᓴᕐᓂᕐᒧᑦ 
ᐅᓂᒃᑳᑦ ᐱᓪᓗᒋᑦ ᑐᒃᑐᐃᑦ ᓇᔪᒐᖏᓐᓂᒃ 
ᓴᐳᒻᒥᓂᖅ ᐊᒻᒪᓗ ᐅᔭᕋᑦᓯᐅᕐᑏᑦ ᐊᒻᒪᓗ 
ᐅᔭᕋᓐᓂᐊᕐᑏᑦ ᐱᕙᓪᓕᐊᑎᑦᓯᓂᖏᑦ 

ᐆᒪᔪᓕᕆᔨᕐᔪᐊᑦ ᐃᓕᓐᓂᐊᕐᓯᓐᓈᕐᓂᖏᑦ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” 

ᐊᑐᓕᖁᔭᑦ ᐅᖃᐅᑕᐅᔪᑦ ᖃᓄᖅ ᓴᐳᒻᒥᓂᕐᒥᒃ ᑐᒃᑐᓂᒃ 
ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ 

ᐊᑐᔨᖁᔭᑦ ᑲᒪᒍᓯᐅᔪᓄᑦ ᑭᖑᓪᓕᕐᒥᒃ 
ᑲᒪᒋᔭᕆᐊᓕᓐᓄᑦ 

ᕿᒥᒡᕈᓂᖅ ᑎᑎᕋᕐᓯᒪᔪᓂᒃ, ᑎᑎᕋᕆᐊᖓᕐᑕᑦ ᐃᓕᓐᓂᐊᕐᓯᓐᓈᕐᓂᕐᒧᑦ ᐅᓂᒃᑳᑦ ᐊᒻᒪᓗ 
ᑐᓂᔭᐅᔪᑦ ᐱᖃᑕᐅᔪᓄᑦ ᕿᒥᒡᕈᔭᐅᓂᐊᕐᒪᑕ ᐊᒻᒪᓗ ᐱᔭᕇᕐᑕᐅᓗᑎᒃ 

ᓇᐃᓈᕈᑏᑦ ᐆᒪᔪᓕᕆᔨᕐᔪᐊᑦ ᖃᐅᔨᔭᖏᓐᓂᒃ ᑎᑎᕋᕐᓯᒪᔪᓂᒃ ᕿᒥᒡᕈᓪᓗᑎᒃ, 
ᒪᓕᒐᕐᑎᒍᑦ ᖃᐅᔨᓴᕐᓂᖅ ᐅᓂᒃᑳᓂᒃ ᐊᒻᒪᓗ ᐊᑐᓕᖁᔭᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ 

ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖏᑦ ᓯᕗᒧᑉᐸᓕᐊᓂᕐᒧᑦ 

ᐅᓂᒃᑳᑦ 
ᑎᑎᖅᑲᓂᒃ ᕿᒥᒡᕈᓂᖅ ᐃᓄᐃᑦ ᐊᑦᑐᐃᓂᖏᓐᓂᒃ ᓇᐹᕐᑐᖃᖏᑦᑐᒥ ᑐᒃᑐᓂᒃ:  ᐃᓄᐃᑦ ᖃᐅᔨᒪᔭᑐᖃᖏᑦ, 
ᐱᐅᓯᑐᖃᒃᑯᑦ ᖃᐅᔨᒪᓃᑦ ᐊᒻᒪᓗ ᖃᓪᓗᓈᖅ ᖃᐅᔨᒪᓂᖏᑦ 
ᐅᓂᒃᑳᕐᑐᖅ:  ᓇᑖᑕ ᑐᐊᕐᑉ, Trailmark Systemx Incorporated 

ᐆᒪᔪᓕᕆᔨᕐᔪᐊᑦ ᑳᓐᑐᕌᖃᒃᑲᐃᓚᐅᕐᑐᑦ ᐅᑯᓂᖓ Trailmark Systems Incorporated ᑲᒪᖁᓪᓗᒋᑦ ᑎᑎᖅᑲᓂᒃ 
ᕿᒥᒡᕈᓂᕐᒥᒃ ᓄᑖᖑᓂᕐᐹᓂᒃ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᑎᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᐅᓯᑐᖃᒃᑯᑦ 
ᖃᐅᔨᒪᓂᕐᓂᒃ ᐃᓄᐃᑦ ᐸᒡᕕᓴᓐᓂᖏᓐᓄᑦ ᓇᐹᕐᑐᖃᖏᑦᑐᒥ ᑐᒃᑐᓂᒃ.  ᐱᑕᖃᑦᑕᐃᓕᑎᑦᑐᒍ ᒪᒡᕈᐃᓕᕐᓯᓂᖅ 
ᐱᓕᕆᐊᓂᒃ, ᑕᑯᓐᓇᓚᐅᕐᑐᑦ ᑎᑎᕋᕐᓯᒪᔪᓂᒃ ᕿᒥᒡᕈᓂᕐᒥᒃ ᑭᖑᕐᖓᒍᑦ 2010, ᐃᓛᒃ ᒐᕙᒪᓐᑯᑦ ᓄᓇᕗᑦᒥ ᒫᓐᓇᕈᓗᒃ 
ᑲᒪᑎᑦᓯᓚᐅᕐᒪᑕ ᐊᖏᔪᒥᒃ ᑎᑎᕋᕐᓯᒪᔪᓂᒃ ᕿᒥᒡᕈᓂᕐᒥᒃ ᐱᔭᒥᓂᕐᓂᒃ ᓯᕗᕐᖓᒍᑦ 2010 (EBA Engineering 
ᑐᓴᕋᓱᐊᕐᑏᑦ ᓕᒥᑎᑦ 2011).  ᕿᒥᒡᕈᓂᖅ ᐱᑕᖃᓚᐅᕐᒥᔪᖅ ᖃᐅᔨᓴᕐᓂᕐᒥᒃ ᐊᑑᑎᖃᕐᓂᖏᓐᓂᒃ ᐅᓪᓗᒥ ᓄᓇᕗᑦᒥ 
ᑐᒃᑐᓂᒃ ᓴᐳᒻᒥᒍᑏᑦ ᐊᒻᒪᓗ ᓇᐃᓈᕈᑏᑦ ᖃᓄᖅ ᐊᓯᖏᑦ ᐊᐅᓚᑦᓯᒡᕕᐅᔪᑦ ᒥᑭᔾᔫᒥᑎᑦᓯᒐᓱᐊᕐᒪᖔᑕ ᐊᑦᑐᐃᓂᖏᓐᓂᒃ 
ᐃᓄᐃᑦ ᐸᒡᕕᓴᒍᑎᖏᑦ ᑐᒃᑐᓂᒃ (ᑕᑯᒍᒃ ᐊᓪᓕᕐᓂ ᐅᓂᒃᑳᒧᑦ ᓇᐃᓈᕈᑦ ᑖᑦᓱᒪ ᐃᓚᖓᓂ ᑎᑎᕋᕐᓯᒪᔪᓂᒃ ᕿᒥᒡᕈᒍᑏᑦ).  
ᑎᑎᕋᕐᓯᒪᔪᓂᒃ ᕿᒥᒡᕈᓂᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᖅ ᐊᒻᒪᓗ ᐱᔭᐅᒍᓐᓇᕐᑐᖅ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com) ᐅᕝᕙᓘᓐᓃᑦ ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ. 

ᐱᒻᒪᕆᐅᕗᖅ ᖃᐅᔨᒪᓗᓂ ᐃᒫᒃ ᐱᔾᔪᑕᐅᓪᓗᓂ ᐱᕕᑦᓴᑭᓂᖅ ᐊᒻᒪᓗ ᑮᓇᐅᔭᑦ ᐱᔭᕆᐊᑐᓂᖏᑦ, ᑕᒪᓐᓇ 
ᐊᖏᓗᐊᓚᐅᖏᑦᑐᖅ ᑎᑎᕋᕐᓯᒪᔪᓂᒃ ᕿᒥᒡᕈᓂᖅ.  ᑕᑯᓐᓇᕐᑕᐅᓚᐅᕐᑐᖅ ᖃᐅᔨᒋᐊᕈᑎᓂᒃ ᑭᖑᕐᖓᒍᑦ 2010 
ᑎᑎᕋᕐᑕᐅᓂᑯᓂᒃ ᐱᓪᓗᒋᑦ ᓇᐹᕐᑐᖃᖏᑦᑐᒥ ᑐᒃᑐᐃᑦ ᐅᑭᐅᕐᑕᕐᑐᖓᓂ ᑲᓇᑕᐅᑉ, ᐊᒻᒪᓗ ᐃᓚᖃᕋᓂ ᐊᓯᖏᓐᓂᒃ 
ᓄᓇᐃᑦ ᓇᓕᖏᓐᓂᒃ.  ᓱᓕᑦᑕᐅᖅ, ᐊᖏᓂᕐᐹᖑᓚᐅᕐᑐᖅ ᐊᒃᓱᕈᓐᓇᕐᑐᖅ ᕿᒥᒡᕈᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᒫᒃ ᐅᖃᐅᓯᒃᑯᑦ ᐱᐅᓯᐅᒻᒪᑦ; ᐊᒥᓱᑦ ᐊᒥᖅᑳᕈᑕᐅᔪᑦ ᑎᑎᕋᕐᓯᒪᖏᒻᒪᑕ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᑎᒃ. 

ᐊᑑᑎᒋᓪᓗᒍ ᑎᑎᕋᕐᓯᒪᔪᓂᒃ ᕿᒥᒡᕈᓂᐅᑉ, ᐃᓄᐃᑦ ᐸᒡᕕᓴᒍᑎᖏᑦ ᐊᕕᑕᐅᒪᓚᐅᕐᑐᑦ ᐱᖓᓲᔪᕐᑐᖑᓪᓗᒋᑦ 
ᖃᓄᑐᐃᓐᓇᖅ ᐊᒡᒍᕐᓯᒪᔭᑦ ᐃᓚᐅᓪᓗᑎᒃ:  ᑐᑭᓱᐊᕐᑐᑦᒃ ᐱᑕᖃᕐᓂᖏᑦ, ᐊᑐᖃᑦᓴᓂᒃ ᐱᕙᓪᓕᐊᑎᑦᓯᓂᖅ ᓴᓇᔭᐅᒪᔪᓂᒃ, 
ᓄᓇᓯᐅᑎᓂᒃ ᐊᒻᒪᓗ ᖃᖓᑕᔫᓂᒃ, ᓄᓇᓕᓐᓂ ᖃᓄᐃᓪᓗᐊᕐᓂᖏᑦ ᐊᑦᑐᐃᓂᖏᑕ, ᐊᕕᑦᑐᕐᓯᒪᔪᓂ ᖃᓄᐃᓪᓗᐊᕐᓂᖏᑦ 
ᐊᑦᑐᐃᓂᖏᑕ ᐊᒻᒪᓗ ᑲᑎᓯᒪᔪᑦ ᐊᑦᑐᐃᓂᖏᑦ.  ᑲᑎᑦᑐᒋᑦ, ᑎᑎᕋᕐᓯᒪᔪᓂᒃ ᕿᒥᒡᕈᓂᖅ ᓇᐃᓈᕆᔪᖅ ᖃᐅᔨᔭᓂᒃ 72ᓂᒃ 
ᖃᐅᔨᓴᕐᑎᒻᒪᕇᑦ ᑎᑎᕋᕐᓯᒪᔭᖏᓐᓂᒃ, 52ᓂᒃ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᐅᓂᒃᑳᓂᒃ ᐊᒻᒪᓗ 30 ᐅᓂᒃᑲᑦ ᐱᓪᓗᒋᑦ 
ᑐᒃᑐᓂᒃ ᓴᐳᒻᒥᒍᑏᑦ ᓄᓇᕗᑦᒥ ᐊᒻᒪᓗ ᐊᓯᖏᓐᓂ ᐊᐅᓚᑦᓯᒡᕕᐅᔪᓂ. 

ᑕᒪᒃᑭᓐᓂᒃ ᖃᐅᔨᓴᕐᑎᒻᒪᕇᑦ ᑎᑎᕋᕐᓯᒪᔭᖏᓐᓂᒃ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ, ᐱᑕᖃᕐᑐᖅ ᑐᑭᓯᓇᕐᑐᓂᒃ 
ᑐᑭᓯᒪᒍᓂᒃ ᐃᒫᒃ ᐱᑕᖃᕐᑐᑦ ᐃᓄᐃᓴᓪᓕᕙᓪᓕᐊᒻᒪᑕ ᓇᐹᕐᑐᖃᖏᑦᑐᒥ ᑐᒃᑐᐃᑦ ᐊᑕᔪᑦ ᐃᓄᐃᑦ ᐸᒡᕕᓴᓐᓂᖏᓐᓄᑦ.  
ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᖃᐅᔨᒪᔪᒍᑦ ᐃᒫᒃ ᑐᒃᑐᐃᑦ ᓯᓚᑐᔫᒻᒪᑕ, ᐃᖅᑲᐅᒪᒍᓐᓇᑦᓯᐊᕐᒪᑕ, ᐱᓯᒪᒻᒪᑕ 
ᓇᐃᓴᕋᐃᓐᓂᕐᒥᒃ, ᐊᒻᒪᓗ ᐱᐅᓯᒋᐊᕆᓯᒪᓪᓗᑎᒃ ᐃᓗᐊᓂ ᑐᑭᒧᐊᕈᑎᓂᒃ ᐃᒫᒃ ᑲᑎᑦᑐᒋᑦ ᐃᑲᔪᕐᑐᑦ ᑖᒃᑯᓂᖓ 
ᐱᓱᒃᑎᓪᓗᒋᑦ ᑕᒪᐅᓇ ᐱᐅᓯᑐᖃᒃᑯᑦ ᐊᖅᑯᑎᒥᒍᑦ.  ᖃᐅᔨᒪᓇᕐᑐᑦ ᐊᑦᑐᕐᑕᐅᑲᐅᑎᒋᔭᕆᐊᖏᑦ ᐊᔾᔨᒌᖖᒋᑦᑐᓄᑦ 
ᖃᖓᒃᑰᕐᓂᖓᓄᑦ ᐊᒡᕌᒎᑉ, ᐱᓗᐊᕐᑐᒥᒃ ᓄᒡᕋᓕᐅᕐᑎᓪᓗᒋᑦ ᐊᒻᒪᓗ ᓄᒡᕋᖃᓕᕐᑎᓪᓗᒋᑦ ᐊᒡᕌᒍᒥ, ᐊᒻᒪᓗ ᓱᑲᑦᑐᒥᒃ 
ᐊᓚᒃᑲᐃᓲᑦ ᐊᒃᑐᕈᓐᓇᕐᑐᓂᒃ. 

ᐃᓐᓇᑐᖃᐅᑦ, ᐊᖑᓇᓱᒃᑏᑦ, ᐊᒻᒪᓗ ᐊᓯᖏᑦ ᓄᓇᖅᑲᑎᒌᑦ ᐅᖃᓚᐅᕐᑐᑦ ᐃᒫᒃ ᓇᐹᕐᑐᖃᖏᑦᑐᒥ ᑐᒃᑐᐃᑦ ᓇᔪᒐᖏᑦ 
ᐱᐅᖖᒋᓕᕙᓪᓕᐊᒻᒪᑕ ᐊᒻᒪᓗ ᐅᖓᓯᒌᑦᑑᑕᐅᓪᓗᑎᒃ ᐆᒪᔪᑦ, ᓯᓚᐅᑉ ᐊᓯᔾᔨᕐᓂᖓ, ᐊᑐᕆᐊᑦ, ᓱᓪᓗᑯᑖᑦ, ᐅᔭᕋᑦᑕᕐᕖᑦ 
ᐊᒻᒪᓗ ᐅᔭᕋᑦᓯᐊᕙᓐᓂᒃ ᕿᓂᕐᑐᑦ ᑲᒪᒋᔭᖏᑦ, ᐸᒡᕕᓴᒍᑏᑦ ᓄᓇᓯᐅᑎᓂᒃ ᐊᒻᒪᓗ ᐊᐅᓚᐅᑎᓂᒃ, ᐃᒪᐅᑉ ᐃᓗᐊᒍᑦ 
ᐅᐊᔭᑯᑖᑦ, ᐆᒻᒪᖅᑯᑎᓄᑦ ᐊᖅᑯᑕᐅᔪᑦ ᐊᒻᒪᓗ ᐊᒥᒃᑲᓐᓂᖏᑦ.  ᑲᑎᓯᒪᔪᑦ ᐊᑦᑐᐃᓂᖏᑦ ᑕᒪᒃᑯᐊ ᐊᐅᓚᓂᐅᔪᑦ ᑐᒃᑐᐃᑦ 
ᓇᔪᒐᖏᓐᓂᒃ ᖃᐅᔨᒪᔭᖅ ᐃᓄᓐᓄᑦ ᐊᒥᖅᑳᕈᑎᓕᓐᓄᑦ ᓄᓇᒥᓂᒃ, ᐃᒪᕐᓂᒃ, ᐊᒻᒪᓗ ᓯᓚᕐᔪᐊᖅᒥ ᓇᐹᕐᑐᖃᖏᑦᑐᒥ 
ᑐᒃᑐᓂᒃ. 

ᐱᓪᓗᒋᑦ ᐊᑐᕆᐊᑦ, ᑕᒪᒃᑮᑦ ᖃᓪᓗᓈᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᖏᓐᓄᑦ ᑎᑎᕋᕐᓯᔪᑦ ᐊᓚᒃᑲᐃᔪᑦ ᐃᒫᒃ ᐊᑐᕆᐊᑦ 
ᐊᑦᑐᐃᒍᓐᓇᕐᒪᑕ ᑐᒃᑐᓂᒃ ᐊᖏᓪᓕᕙᓪᓕᕐᒪᑦ ᐸᒡᕕᓴᒍᑦ, ᐅᖓᓯᒌᑦᑑᑕᐅᓪᓗᑎᒃ ᓇᔪᒐᖏᑦ ᐊᓚᒃᑲᐃᔪᑦ ᐃᓚᖓᒍᑦ 
ᐊᒡᕕᐊᕈᑎᓂᒃ ᓅᑦᑕᕐᓂᖏᓐᓄᑦ, ᐊᓯᔾᔨᕐᑐᒋᑦ ᐱᓱᒡᕕᖏᑦ ᐊᒻᒪᓗ ᐊᖏᓪᓕᕙᓪᓕᕐᑐᓂ ᐊᑐᐃᓐᓇᐅᓂᖏᑦ 

ᐊᖑᓇᓱᒃᑕᐅᓂᕐᒧᑦ.  ᑭᓯᐊᓂ, ᖃᓄᐃᓪᓗᐊᕐᓂᖑᑦ ᑕᒪᒃᑯᐊ ᐊᑦᑐᐃᔪᑦ ᐊᔾᔨᒌᖖᒋᑦᑐᑦ ᒪᓕᑦᑐᒋᑦ ᐊᒡᕌᒍᒥ ᖃᖓᒃᑰᕐᓂᖓ 
ᐊᒻᒪᓗ ᑐᒃᑐᐃᑦ ᐊᐅᓚᓂᖏᑦ/ᐃᓕᖅᑯᓯᖏᑦ, ᐊᒻᒪᓗᑦᑕᐅᖅ ᐊᖏᓂᖓ ᐊᑐᕆᐊᑉ ᐊᒻᒪᓗ ᓄᓇᓯᐅᑏᑦ 
ᖃᓄᐃᓪᓗᐊᕐᓂᖏᑦ.  ᓱᓪᓗᑯᑖᑦ ᐊᒻᒪᓗ ᐆᒻᒪᖅᑯᑎᓄᑦ ᐊᖅᑯᑕᐅᔪᑦ ᐃᓱᒪᒋᔭᑦ ᐱᔾᔪᑕᐅᒋᐊᖏᑦ ᒥᑭᔪᒥᒃ ᐸᒡᕕᓴᓐᓂᖏᑦ 
ᐃᓱᒪᒋᓗᒋᑦ ᐊᑐᕆᐊᑦ, ᑭᓯᐊᓂ ᐊᓚᒃᑲᕈᑕᐅᒍᓐᓇᕐᒥᔪᑦ ᐅᖓᓯᒌᑦᑑᑕᐅᓂᖏᓐᓂᒃ, ᓇᔪᒐᕐᓂᒃ ᐊᓯᐅᔨᓂᖏᑦ ᐊᒻᒪᓗ 
ᐊᖏᓪᓕᕙᓪᓕᕈᑏᑦ ᐊᒃᓱᕈᓐᓇᕐᑐᓄᑦ. 

ᖃᓄᓕᒫᖅ, ᐱᐅᓯᑐᖃᒃᑯᑦ ᖃᐅᔨᒪᓃᑦ ᐊᒻᒪᓗ ᖃᓪᓗᓈᑦ ᖃᐅᔨᒪᓂᖏᑦ ᐊᖏᖃᑎᒌᒻᒥᔪᑦ ᐱᓪᓗᒋᑦ ᐊᑦᑐᐃᓂᖏᑦ 
ᐊᑐᕋᑦᓴᓂᒃ ᐱᕙᓪᓕᐊᑎᑦᓯᔪᑦ ᓴᓇᔪᑦ ᑐᒃᑐᓂᒃ.  ᓂᐸᐅᓕᔭᑦᑐᑦ, ᐳᔪᕐᓗᒃ, ᓱᕋᓐᓇᕐᑐᑦ, ᓴᓇᔭᐅᒪᔪᑦ, ᐊᒻᒪᓗ ᑲᑎᓯᒪᔪᑦ 
ᐊᑦᑐᐃᓂᖏᑦ, ᐊᓯᖃᕆᓪᓗᑎᒃ, ᐅᖃᐅᑕᐅᒪᔪᑦ ᐸᒡᕕᓴᒍᑕᐅᒋᐊᖏᑦ, ᑕᒪᐅᓈᑦᑕᐃᓕᓂᖏᑦ, ᓴᖑᓯᒪᓂᖏᑦ ᐱᓱᒃᑐᑎᒃ 
ᐊᖅᑯᑎᒥᒍᑦ, ᓇᔪᒐᖏᑕ ᓱᕋᑦᑎᕐᑕᐅᓂᖏᑦ, ᐋᓐᓂᕈᑏᑦ, ᓱᕋᓐᓇᕐᑐᑦ, ᐊᖅᒻᒪᓗ ᐊᓯᔾᔨᕈᑏᑦ ᖃᓄᓕᒫᖅ ᑎᒥᖏᓐᓄᑦ 
ᓇᐹᕐᑐᖃᖏᑦᑐᒥ ᑐᒃᑐᓂᒃ.  ᑐᒃᑐᐃᑦ ᐊᓚᒃᑲᐃᒋᓐᓇᕐᑐᑦ ᐃᓕᖅᑯᓯᖏᑕ ᖃᓄᐃᓕᕐᓂᖏᓐᓂᒃ ᐸᒡᕕᓴᒍᑎᓄᑦ ᐊᑐᕋᑦᓴᓂᒃ 
ᐱᕙᓪᓕᐊᑎᑦᓯᔩᑦ ᖃᖓᒃᑯᓕᒫᖅ ᐊᒡᕌᒍᒥ, ᐃᓛᒃ ᐊᑦᑐᐃᓂᖏᑦ ᐱᑕᖃᓗᐊᖅᑰᔨᓪᓗᓂ ᓄᒡᕋᑖᓚᐅᕋᑎᒃ ᐊᒻᒪᓗ 
ᓄᒡᕋᓕᐅᕐᓇᕐᓂ.  ᐃᓚᖏᑦ ᖃᓪᓗᓈᑦ ᖃᐅᔨᓴᕐᓂᖏᑦ ᐊᓚᒃᑲᐃᓯᒪᔪᑦ ᐃᓄᐃᓴᓪᓕᕙᓪᓕᕆᐊᖏᑦ ᑐᒃᑐᐃᑦ 
ᖃᓄᐃᓪᓗᐊᕐᓂᖏᓐᓂᒃ ᖃᓂᒋᔭᖓᓂ ᐱᔭᑦᓴᓂᒃ ᐱᕙᓪᓕᐊᑎᑦᓯᔪᑦ ᓴᓇᒪᔭᖏᑦ, ᐱᑕᖃᕐᑐᓂ “ᓈᓛ ᐊᑦᑐᐃᕕᐅᔪᑦ” 
ᒪᓕᑐᐃᓐᓇᕐᑐᖅ ᖃᖓᒃᑰᕐᓂᖓᓂᒃ ᐊᒡᕌᒍᒥ.  ᐱᐅᓯᑐᒡᖃᒃᑯᑦ ᖃᐅᔨᒪᓃᑦ ᑎᑎᕋᕐᓯᒪᔪ=ᑦ ᐃᑲᔪᕐᑐᕐᒥᔪᑦ ᓇᓛᓂᒃ 
ᐅᐸᑦᑕᐃᓕᓂᖏᓐᓂᒃ ᐊᒻᒪᓗ ᕿᒪᐃᑦᓯᐊᒻᒪᕆᓐᓂᖏᓐᓂᒃ ᐱᔾᔪᑕᐅᓪᓗᓂ ᐸᒡᕕᓴᒍᑕᐅᔪᖅ: 

ᐸᒡᕕᓴᒍᑦᓯᐅᒃ ᓄᒡᕋᓕᐅᕐᕖᑦ, ᐊᓯᐊᓅᕐᓂᐊᕐᑐᑦ.  (ᕗᕆᐊᑦ ᓵᖑᕆᔅ) 

ᐃᓐᓇᑐᖃᐃᑦ ᐃᓱᒪᔪᑦ ᐃᒫᒃ ᑐᒃᑐᐃᑦ ᑲᓇᓐᓇᕐᒨᕐᓯᒪᒋᐊᖏᑦ ᐱᔾᔪᑕᐅᓪᓗᑎᒃ ᐊᒥᓲᓗᐊᕐᓂᖏᑦ ᕿᓂᕐᐸᑦᑐᑦ 
ᐅᕝᕙᓘᓐᓃᑦ ᐃᑰᑕᕐᐸᑦᑐᑦ ᓄᒡᕋᓕᐅᕐᕕᖏᓐᓂ (ᕗᕆᐊᑦ ᓵᖑᕇᔅ) 

ᐊᔾᔨᒐᓚᖓᒍᑦᑕᐅᖅ, ᐱᐅᓯᑐᖃᒃᑯᑦ ᖃᐅᔨᒪᓃᑦ ᐊᒻᒪᓗ ᖃᓪᓗᓈᑦ ᑎᑎᕋᕐᓯᒪᔭᖏᑦ ᐊᖏᖃᑎᒌᑦᑐᑦ ᐃᒫᒃ ᐸᒡᕕᓴᒍᑏᑦ 
ᒪᑯᐊ ᐊᑉᐸᓯᓈᕐᑐᑎᒃ ᖃᖓᑕᔫᑦ ᖃᖓᑕᕙᓐᓂᖏᑦ ᐊᒻᒪᓗ ᓄᓇᓯᐅᑏᑦ (ᓲᕐᓗ ᓄᓇᑐᐃᓐᓇᒃᑰᕈᓐᓇᕐᑐᑦ ᓄᓇᓯᐅᑏᑦ, 
ᖃᒧᑕᐅᔭᐃᑦ) ᐊᖏᓪᓕᒍᑕᐅᒍᓐᓇᕐᒪᑕ ᑐᒃᑐᐃᑦ ᐊᐅᓚᒍᑎᒥᓂᒃ ᐊᑐᕐᓂᖏᓐᓄᑦ ᑕᒪᒃᑯᐊ ᐊᐅᓚᓂᐅᔪᑦ ᓱᒡᕋᐃᑉᐸᑕ 
ᓂᕆᓇᓱᒡᕕᖏᓐᓂᒃ ᐅᕝᕙᓘᓐᓃᑦ ᑐᒃᑐᐃᑦ ᐊᓯᐊᓅᕐᑐᑎᒃ ᑭᒡᒍᑕᐅᓪᓗᓂ ᐸᒡᕕᓴᒍᑕᐅᔪᖅ.  ᐊᖏᔫᓂᖏᑦ ᑕᒪᒃᑯᐊ 
ᐊᑦᑐᐃᓂᖏᑕ ᐊᔾᔨᒌᖖᒋᑦᑐᑦ ᑐᒃᑐᐃᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᑲᑎᓯᒪᓂᖏᓐᓂᒃ (ᓲᕐᓗ ᐱᑕᖃᕐᐸᑕ ᓄᒡᕋᐃᑦ), 
ᖃᖓᒃᑯᕐᓂᖓ ᐊᒡᕌᒍᒥ ᐊᒻᒪᓗ ᓇᔪᒐᐃᑦ. 

ᑎᑎᕋᕐᓯᒪᔪᓂᒃ ᕿᒥᒡᕈᓂᖅ ᓇᓗᓇᐃᕐᓯᒐᓱᐊᕐᓂᐅᓚᐅᕐᒥᔪᖅ ᒪᑯᓂᖓ ᓄᓇᓕᓐᓂ ᐊᒻᒪᓗ ᐊᕕᑦᑐᕐᓯᒪᔪᓂ 
ᖃᓄᐃᓪᓗᐊᕐᓂᖏᓐᓂᒃ ᐃᓄᐃᑦ ᐸᒡᕕᓴᓐᓂᖏᑕ ᐊᑦᑐᐃᓂᖏᑦ.  ᐊᒥᓲᓂᕐᓴᐃᑦ ᖃᐅᔨᓴᕈᑏᑦ ᑕᑯᓐᓇᓚᐅᕐᑐᑦ ᓄᓇᓕᓐᓂᒃ 
ᐊᑦᑐᐃᓂᖏᓐᓂᒃ ᐃᓛᒃ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐊᑦᑐᐃᔪᑦ ᐱᔭᕆᐊᑐᒻᒪᑕ ᖃᐅᔨᓴᕐᓗᒋᑦ ᐱᔾᔪᑕᐅᓪᓗᓂ 
ᐊᑯᓂᐅᓂᕐᓴᒥᒃ ᐱᑕᖃᕐᓂᖏᑦ ᐊᒻᒪᓗ ᖃᓕᕇᑦᑑᑕᐅᓂᖏᑦ ᑲᑎᓯᒪᔪᑦ ᐊᑦᑐᐃᔪᑦ.  ᖃᐅᔨᓴᕐᓂᖅ ᓄᓇᓕᓐᓂ 
ᖃᓄᐃᓪᓗᐊᕐᓂᖏᓐᓂᒃ ᐊᑦᑐᐃᔪᑦ ᑕᑯᓐᓇᕈᑕᐅᒐᔪᑦᑐᖅ ᐃᒻᒥᒃᑰᕐᑐᓂᒃ ᑐᖖᒐᕕᓕᓐᓂᒃ ᑭᒡᒍᑕᐅᔪᓂᒃ ᒪᑯᐊ ᖁᐊᕐᓵᕐᓂᖏᑦ 
ᐊᒻᒪᓗ ᕿᒫᓪᓗᑎᒃ ᐃᓕᖅᑯᓯᖏᑦ ᐱᒋᐊᕈᑕᓖᑦ ᐃᓄᐃᑦ ᐸᒡᕕᓴᓐᓂᖏᓐᓂᒃ.  ᖁᐊᕐᓵᕐᓂᖏᑦ ᐊᒻᒪᓗ ᕿᒫᓪᓗᑎᒃ 
ᐃᓕᖅᑯᓯᖏᑦ ᐊᓚᒃᑲᖁᑕᐅᒍᓐᓇᕐᑐᑦ ᐊᖏᓪᓕᒋᐊᕐᑐᒋᑦ ᐊᐅᖏᓐᓃᑦᑐᑦ ᖃᓄᐃᓪᓗᐊᕐᓂᖏᑦ ᓇᓗᓇᖖᒋᒍᑏᑦ 
ᑎᒥᖏᓐᓄᑦ ᐊᒃᓱᕈᕐᓇᕐᑐᓄᑦ.  ᐊᔾᔨᒐᓚᖓᒍᑦᑕᐅᖅ, ᐊᖑᓇᓱᒃᑏᑦ ᐅᖃᕐᐸᑦᑐᑦ ᐃᒫᒃ ᑎᓯᓂᖓ ᐊᒻᒪᓗ ᒪᒪᕐᓂᖓ 
ᓂᕿᖓᑕ ᐊᒃᓱᕈᕐᓂᑯᑦ ᑐᒃᑐᐃᑦ ᐊᔾᔨᒌᖖᒋᑦᑐᑦ, ᖃᐅᔨᓇᒃᑲᓂᕐᑐᑎᒃ ᑎᒥᖏᓐᓄᑦ ᐊᔾᔨᒌᖖᒋᒍᑎᓄᑦ.  ᓄᓇᓕᓐᓂ 
ᖃᓄᐃᓪᓗᐊᕐᓂᖏᑦ ᐊᑦᑐᐃᓂᖏᑕ ᐊᓚᒃᑲᕐᑐᑦ ᐸᒡᕕᓵᖑᓂᖏᓐᓄᑦ ᑐᕌᕈᓐᓇᕐᑐᖅ ᐊᑯᓂᐅᓂᕐᓴᖅ ᓇᒦᓐᓂᖏᓐᓂᒃ ᒪᑯᐊ 
ᓂᕆᑦᓯᐊᓂᖏᑦᑐᑦ ᐊᒻᒪᓗ ᐃᓄᐃᓴᓪᓕᕙᓪᓕᕐᑐᑎᒃ ᕿᑐᕐᖏᐅᕈᓐᓇᕐᑐᑦ. 

ᐃᓛᒃ ᐊᒥ)ᓂᕐᓴᐃᑦ ᖃᐅᔨᓴᕈᑏᑦ ᓄᓇᓕᓐᓃᖔᓚᐅᕐᑐᑦ, ᐊᒥᓱᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᑎᖏᑦ ᐅᖃᕐᓯᒪᔪᑦ 
ᐱᐅᖖᒋᑦᑐᒥᒃ ᐊᑦᑐᐃᓂᖏᓐᓂᒃ ᐃᓄᐃᑦ ᓴᓇᒪᔭᖏᑦ ᒫᓂ ᑐᒃᑐᐃᑦ ᓄᓇᒥᒃ ᐊᑐᕐᓂᖏᓐᓂᒃ ᐊᕕᑦᑐᕐᓯᒪᔪᓂ 
ᖃᓄᐃᓪᓗᐊᕐᓂᖏᑦ, ᐃᓚᖁᐅᓪᓗᑎᒃ ᐊᓯᐊᓅᕐᓯᒪᓂᖏᑦ, ᐊᓯᔾᔨᕐᓂᖏᑦ ᓇᒦᓐᓂᖏᑕ ᓄᒡᕋᓕᐅᕐᕖᑦ, 
ᐃᓄᐃᓴᓪᓕᕙᓪᓕᕐᑐᑎᒃ ᐊᒥᓲᓂᖏᑦ ᐊᒻᒪᓗ ᓴᖑᓯᒪᓂᖏᑦ ᐱᓱᒃᑯᑎᑦ ᐊᖅᑯᑎᒥᒍᑦ.  ᖃᓄᑐᐃᓐᓇᖅ ᖃᐅᔨᔭᑦ 
ᖃᐅᔨᓴᕐᑎᒻᒪᕇᑦ ᑎᑎᕋᕐᓯᒪᔭᖏᓐᓂᒃ ᐃᒪᐃᑦᑐᓚᐅᕐᑐᖅ ᖃᓄᐃᓪᓗᐊᕐᓂᖏᑦ ᐊᓯᔾᔨᕈᑏᑦ ᓇᒦᓐᓂᖏᓐᓄᑦ ᐊᒻᒪᓗ 
ᓄᒡᕋᓕᐅᕐᕕᒋᓐᓄᑦ ᐱᒻᒪᕆᐅᒻᒪᑦ ᑲᒪᖏᓗᒍ ᖃᓄᖅ ᐊᑦᑐᕐᑕᐅᑲᐅᑎᒋᔭᒻᒪᖔᑕ ᓇᐹᕐᑐᖃᖏᑦᑐᒥ ᑐᒃᑐᐃᑦ 
ᐱᑕᖃᑐᐃᓐᓇᕆᐊᓕᓐᓄᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐊᑦᑐᐃᓂᖏᑦ (ᐱᔾᔪᑕᐅᓪᓗᑎᒃ ᐃᓄᐃᑦ ᐸᒡᕕᓴᓐᓂᖏᑦ). 

ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᑎᑎᕋᕐᓯᒪᔪᓂᒃ ᕿᒥᒡᕈᓂᖅ ᓇᓗᓇᐃᔭᐃᔪᖅ ᑲᑎᓯᒪᔪᓂᒃ ᐊᑦᑐᐃᓂᖏᓐᓂᒃ ᐊᖏᔪᒥᒃ 
ᐅᓗᕆᐊᓇᕐᑐᑦ ᓇᐹᕐᑐᖃᖏᑦᑐᒥ ᑐᒃᑐᓂᒃ, ᕿᓂᕐᑐᑦ ᐊᒻᒪᓗ ᐱᕙᓪᓕᐊᑎᑦᓯᔪᑦ ᐊᐅᓚᓂᖏᓐᓂᒃ ᐅᖃᐅᑕᐅᒪᔪᑦ 
ᐱᔾᔪᑕᐅᓗᐊᕆᐊᖏᑕ, ᐊᒻᒪᓗ ᐊᑐᓕᖁᔭᑦ ᐊᖏᓂᕐᓴᒥᒃ ᐃᑲᔪᕐᑎᒌᓪᓗᑎᒃ ᖃᐅᔨᓴᕐᓃᑦ ᐊᒻᒪᓗ ᖃᐅᔨᒪᒐᓱᐊᕈᑏᑦ 
ᐅᐸᒐᖏᓐᓂᒃ. 

ᖃᐅᔨᒋᐊᕐᕖᑦ: 

Trailmark Systems Inc. (2015). ᕿᒥᒡᕈᓂᖅ ᑭᖑᕐᖓᒍᑦ 2010 ᑎᑎᕋᕐᓯᒪᔪᓂᒃ ᐊᒻᒪᓗ ᐃᓄᐃᑦ ᐊᑦᑐᐃᓂᖏᓐᓂᒃ 
ᓇᐹᕐᑐᖃᖏᑦᑐᒥ ᑐᒃᑐᓂᒃ:  ᑕᑯᓐᓇᕐᑕᑦ ᐱᐅᓯᑐᖃᒃᑯᑦ ᖃᐅᔨᒪᓃᑦ, ᖃᓪᓗᓈᑦ ᖃᐅᔨᒪᓂᖏᑦ ᐊᒻᒪᓗ ᑐᒃᑐᓂᒃ ᓴᐳᒻᒥᒍᓯᐅᔪᑦ.  
ᑎᑎᕋᕐᑕᐅᒪᖏᑦᑐᑦ ᐅᓂᒃᑳᑦ ᐅᕙᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑐᒃᑐᐃᑦ ᓇᔪᒐᖏᓐᓂᒃ 
ᐅᓂᒃᑳᕐᑐᑦ:  ᐲᓱᓪ ᖁᐃᓇᓐᓈᖅ, ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ, 
ᐊᒻᒪᓗ ᕗᐊᕋᓐ ᐴᕐᓇᐅᐊᕐ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᓰᑎᒻᐱᕆ 2015ᒥ, ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᑐᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥᒃ 
ᐱᖃᑕᐅᓪᓗᑎᒃ ᐊᖑᓇᓱᒃᑏᑦ ᐊᒻᒪᓗ ᐃᓐᓇᑐᖃᐃᑦ ᐅᖃᓕᒪᐅᓯᕆᓪᓗᒋᑦ ᐊᒻᒪᓗ ᐊᒥᖅᑳᕈᑎᒋᓪᓗᒋᑦ ᖃᐅᔨᒪᔭᑦ ᐱᓪᓗᒋᑦ 
ᐊᑦᑐᕐᑕᐅᑲᐅᑎᒋᔭᓐᓂᖏᑦ ᑐᒃᑐᖃᐅᕐᑐᑦ ᖃᓂᒋᔭᖓᓂ ᖃᒪᓂᑦᑐᐊᖅ.  ᐸᕐᓇᑦᑐᒍ ᐃᓕᓐᓂᐊᕐᓯᓐᓈᕐᓂᖅ, ᕗᐊᕋᓐ 
ᐴᕐᓇᐅᐊᕐ, ᑐᓴᕋᓱᐊᕐᑎ ᐱᓕᕆᔪᖅ ᐅᕙᓂ ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᑲᒪᓚᐅᕐᑐᖅ ᖃᓄᐃᓯᒪᓂᖓᓂᒃ 
ᖃᐅᔨᓴᕐᑐᓂ ᐊᒻᒪᓗ ᐱᑕᖃᒃᑲᐃᓪᓗᓂ ᓇᐃᓈᕈᑎᓂᒃ ᑎᑎᕋᕐᓯᒪᔪᓂᒃ ᖃᐅᔨᒪᓂᕐᓂᒃ ᑕᒪᒃᑯᐊ ᓇᓕᖏᓐᓂ, 
ᐱᒻᒪᕆᐅᓂᖏᓐᓂᒃ ᐃᓄᓐᓄᑦ, ᐊᒻᒪᓗ ᐊᑯᓂᐅᔪᒥᒃ ᖃᐅᔨᒪᓇᕐᑐᑦ ᖃᒪᓂᑦᑐᐊᖅᒥ ᐊᖑᓇᓱᒃᑎᑦ ᐱᓕᕆᐊᖃᕐᑐᑦ 
ᓴᐳᒻᒥᒍᑎᒥᓂᒃ.  ᑲᑐᓪᔨᓪᓗᑎᒃ, ᐲᓱᓪ ᐊᒻᒪᓗ ᕗᐊᕋᓐ ᑐᓂᓯᓚᐅᕐᑑᒃ ᐊᖏᔪᓂᒃ ᖃᐅᔨᔭᓂᒃ ᐃᓕᓐᓂᐊᕐᓯᓐᓈᕐᓂᕐᒥ 
ᐊᒻᒪᓗ ᖃᓄᐃᓯᒪᓂᖓᓂᒃ ᖃᐅᔨᓴᕐᓂᕐᒧᑦ ᐅᓂᒃᑳᓂᒃ.  ᑕᒪᒃᑮᑦ ᑎᑎᕋᕐᓯᒪᔪᑦ ᐅᖃᓕᒫᒐᓕᐊᖑᓯᒪᔪᑦ ᐊᑐᐃᓐᓇᐃᑦ 

 

ᓇᓗᓇᐃᔭᐅᑦ 2.  ᐃᓄᐃᑦ ᐸᒡᕕᓴᒍᑎᖏᑦ ᐊᒻᒪᓗ ᐊᑦᑐᐃᓂᖏᑦ ᑐᒃᑐᓂᒃ ᐱᑕᖃᕐᑐᓂᒃ ᓇᒦᓐᓂᖏᓐᓂᒃ..  

ᐊᒻᒪᓗ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com) ᐅᕝᕙᓘᓐᓃᑦ 
ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ. 

ᐅᓂᒃᑳᑦ ᑕᑯᓐᓇᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᑦᑐᐃᑦ ᐃᒪᒃᑯᒃ ᐃᑳᕐᕕᖏᓐᓂᒃ ᐊᒻᒪᓗ ᓄᒡᕋᓕᐅᕐᕕᖏᓐᓂᒃ.  
ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭ.ᑐᖃᖏᑦ, ᑐᒃᑐᐃᑦ ᐊᑦᑐᕐᑕᐅᑲᐅᑎᒋᔭᒻᒪᑕ ᐸᒡᕕᓴᒍᑎᓄᑦ ᐃᒪᒃᑯᑦ ᐃᑳᕐᕕᖏᓐᓂ.  
ᐱᔾᔪᑕᐅᓪᓗᓂ ᑕᒪᓐᓇ ᐊᑦᑐᕐᑕᐅᑲᐅᑎᒋᔭᓐᓂᖏᑦ, ᐃᓄᐃᑦ ᐋᕿᑦᓱᐃᓯᒪᔪᑦ ᐱᐅᓯᑐᖃᒃᑯᑦ ᒪᓕᒐᕐᓂᒃ ᖃᓄᖅ ᐃᒪᒃᑯᑦ 
ᐃᑳᕐᕕᖏᑦ ᐱᑦᓯᐊᕐᑕᐅᒋᐊᖃᕐᒪᖔᑕ ᐊᒻᒪᓗ ᓈᒻᒪᑦᑐᒥᒃ ᑲᒪᒋᔭᐅᓗᑎᒃ.  ᑖᒃᑯᐊ ᒪᓕᒐᑦ ᑐᓂᔭᐅᖏᓐᓇᕐᑐᑦ 
ᐃᓅᓱᓐᓂᕐᓴᓄᑦ ᐃᓚᖏᓐᓄᑦ ᐃᓄᓐᓄᑦ ᐊᖑᓇᓱᒃᑎᓄᑦ, ᐊᒻᒪᓗ ᐃᓚᖃᕐᑐᑦ: 

 ᐱᓱᒃᑕᐃᓕᒋᑦᓯ, ᐊᖑᓇᓱᒃᑕᐃᓕᒋᑦᓯ, ᐋᑦᑐᕐᑕᐃᓕᒋᑦᓯ, ᐱᕈᓯᑦᑕᐃᓕᒋᑦᓯ ᐅᕝᕙᓘᓐᓃᑦ ᓯᓂᑦᑕᕐᑕᐃᓕᒋᑦᓯ 
ᓇᓛᓂ ᑰᑉ ᑐᒃᑐᐃᑦ ᐃᒪᕐᒨᕐᕕᖏᑕ; 

 ᓯᓂᑦᑕᐸᓪᓗᓯ ᖁᓛᓂ ᐃᒪᒃᑯᑦ ᐃᑳᕐᕖᑦ; 
 ᓴᓗᒻᒪᓴᕐᐸᓪᓗᒋᑦ ᐃᓘᓐᓇᑎᒃ ᑐᒃᑐᒥᓃᑦ ᖃᓂᒋᔭᖓᓂ ᐃᑳᕐᕖᑦ (ᐊᐅᖏᓪᓘᓐᓃᑦ ᓄᓇᒥ ᓴᐳᔭᐅᒋᐊᓖᑦ); 
 ᕿᒻᒦᑦ ᐊᒻᒪᓗ ᐃᓄᐃᑦ ᓂᐸᐅᓕᔭᒋᐊᖃᖏᑦᑐᑦ ᐃᒪᒃᑯᑦ ᐃᑳᕐᕕᓐᓂ; 
 ᐊᖑᓇᓱᒃᑕᐃᓕᓯᐅᒃ ᓯᕗᓪᓖᑦ ᑲᑎᓯᒪᔪᑦ ᑐᒃᑐᐃᑦ ᐃᑳᕐᑐᑦ ᐃᒪᒃᑯᑦ.  ᐊᓯᖏᑦ ᑐᒃᑐᐃᑦ ᒪᓕᒃᐸᒻᒪᑕ ᓯᕗᓪᓕᕐᓂᒃ 

ᑲᑎᓯᒪᔪᓂᒃ, ᐊᒻᒪᓗ ᓯᕗᓪᓖᑦ ᐊᖑᓇᓱᒃᑕᐅᑉᐸᑕ, ᐊᓯᖏᑦ ᒪᓕᔾᔮᖏᑦᑐᑦ ᐃᒪᒃᑯᑦ ᐃᑳᕐᕕᓐᓄᑦ; 
 ᐊᖑᓇᓱᒃᑕᐃᓕᓯᐅᒃ ᓯᕗᓪᓖᑦ ᑐᒃᑐᐃᑦ ᑲᑎᓯᒪᔪᑦ (ᓯᕗᓕᕐᑏᑦ ᑲᑎᓯᒪᔪᓂᒃ).  ᑕᒪᓐᓇ ᓇᓗᓕᕈᑕᐅᓂᐅᓴᒻᒪᑦ 

ᐊᓯᖏᓐᓂᒃ ᑐᒃᑐᓂᒃ ᒪᓕᒃᑐᓂᒃ.  ᓯᕗᓕᕐᑏᑦ ᐊᖅᑯᓵᕐᑎᑕᐅᒋᐊᓖᑦ, ᐊᒻᒪᓗ ᑭᖑᓪᓖᑦ ᐊᖑᓇᓱᒃᑕᐅᒍᓐᓇᕐᑐᑦ. 

ᐅᖃᐅᑕᐅᒪᔪᖅ ᐃᒫᒃ ᐃᓄᐃᑦ ᓄᓇᒥᒃ ᐊᑐᕐᓂᖏᑦ, 
ᐱᓗᐊᕐᑐᒥᒃ ᐅᔭᕋᑦᓯᐅᕐᑏᑦ ᐊᒻᒪᓗ ᐱᕙᓪᓕᐊᑎᑦᓯᔩᑦ, 
ᖃᓂᒋᔭᖓᓂ ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᓐᓂᒃ 
ᐊᔾᔨᒋᔭᐅᖏᑦᑐᑦ ᑕᒪᒃᑯᓄᖓ ᐱᐅᓯᑐᖃᒃᑯᑦ ᐃᓄᐃᑦ 
ᒪᓕᒐᖏᓐᓄᑦ ᐊᒻᒪᓗ ᓱᓕᔪᕆᔭᖏᓐᓄᑦ.  ᐅᓂᒃᑳᕐᑐᑎᒃ 
ᐊᒻᒪᓗ ᐊᕕᓯᒪᓪᓗᑎᒃ ᐅᖃᓕᒪᐅᓯᕆᔭᑦ, ᒪᒡᕉᒃ 
ᐱᑕᖃᕈᓐᓇᕐᑑᒃ ᐊᐅᓚᑦᓯᓂᕐᒧᑦ ᐊᑐᓕᖁᔭᓄᑦ 
ᐅᖃᐅᑕᐅᓚᐅᕐᑑᒃ:  1) ᓇᓗᓇᐃᔭᕐᓗᒋᑦ ᐃᓘᓐᓇᑎᒃ 
ᖃᐅᔨᒪᓇᕐᑐᑦ ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᑦ ᐃᓄᒃᓱᓐᓄᑦ 
ᐃᓛᒃ ᐃᓄᐃᑦ ᐊᒻᒪᓗ ᓴᓇᔩᑦ ᖃᐅᔨᒪᓂᐊᕐᒪᑕ 
ᐸᒡᕕᓴᒃᑕᐃᓕᓗᒋᑦ ᑕᒪᒃᑯᐊ ᓇᓕᖏᑦ; ᐊᒻᒪᓗ 2) 
ᐋᕿᓪᓗᒋᑦ 25 ᑭᓛᒪᑐᕐᔅ (ᒥᑭᓂᕐᐹᖅ) ᖃᓪᓕᑦᑕᐃᓕᒡᕕᒃ 
ᖃᓂᒋᔭᖓᒍᑦ ᐃᒪᒃᑯᑦ ᐃᑳᕐᕖᑦ ᑕᒫᓂ ᐅᔭᕋᑦᓯᐅᕐᓂᖅ 
ᐊᒻᒪᓗ ᐱᕙᓪᓕᐊᑎᑦᓯᓂᖅ ᐱᑕᖃᑦᑕᐃᓕᓗᒍ.  

ᐊᔾᔨᐅᒐᓚᑦᑐᓂ ᐃᒪᒃᑯᑦ ᐃᑳᕐᕕᓐᓄᑦ, ᑐᒃᑐᐃᑦ 
ᐊᑦᑐᕐᑕᐅᑲᐅᑎᒋᔭᑦᑐᑦ ᐸᒡᕕᓴᒍᑎᓄᑦ 
ᓄᒡᕈᓕᐅᕐᑎᓪᓗᒋᑦ.  ᐃᓐᓇᑐᖃᐃᑦ ᐃᓕᓐᓂᐊᑎᑦᓯᕙᑦᑐᑦ ᐊᖑᓇᓱᒃᑎᓂᒃ ᐸᒡᕕᓴᖁᓇᒋᑦ ᑐᒃᑐᓂᒃ ᓄᒡᕋᓕᐅᕐᑎᓪᓗᒋᑦ 
ᐊᒻᒪᓗ ᑕᒪᐅᖓᑦᑕᐃᓕᓗᑎᒃ ᓄᒡᕋᓕᐅᕐᕕᓐᓄᑦ ᓄᒡᕋᓕᐅᕐᓇᕐᒥ.  ᐃᓛᒃ ᖃᓄᐃᓯᒪᓂᖓᓂᒃ ᖃᐅᔨᓱᓴᕐᓂᖅ ᐊᒻᒪᓗ 
ᐃᓕᓐᓂᐊᕐᓯᓐᓈᕐᓂᕐᒥᒃ ᐊᓚᕐᑲᐃᓚᐅᖏᑦᑑᒐᓗᐊᑦ ᑎᑎᕋᕐᓯᒪᔪᓂᒃ ᐱᐅᓯᑐᖃᒃᑯᑦ ᒪᓕᒐᕐᓂᒃ ᐱᔾᔪᑎᓪᓕᓂᒃ 
ᓄᒡᕋᓕᐅᕐᕕᓐᓂᒃ, ᐊᖏᖃᑎᒌᓇᐅᕐᑐᑦ ᐃᒫᒃ ᒪᓕᒐᑦ ᐃᒪᒃᑯᑦ ᐃᑳᕐᕕᖏᓐᓄᑦ ᐃᑲᔪᕈᓐᓇᕐᒪᑕ ᑐᑭᓯᐅᒪᓗᓂ 
ᐅᖃᓕᒪᐅᓯᐅᑎᓪᓗᒋᑦ ᓄᒡᕋᓕᐅᕐᕖᑦ.  ᐃᓄᐃᑦ ᖃᐅᔨᒪᔭᑐᖃᖏᑦ ᐊᓚᒃᑲᐃᔪᑦ ᐊᑦᑐᕐᑕᐅᑲᐅᑎᒋᔭᓐᓂᖏᓐᓂᒃ ᑐᒃᑐᐃᑦ 
ᓇᔪᒐᖏᑕ ᒪᑯᐊᑎᑐᑦ ᐃᒪᒃᑯᑦ ᐃᑳᕐᕕᖏᑦ ᐊᒻᒪᓗ ᓄᒡᖃᓕᐅᕐᕕᖏᑦ ᐸᒡᕕᓵᖑᒋᐊᖃᖏᑦᑐᑦ ᐅᕝᕙᓘᓐᓃᑦ 
ᐊᓯᕈᕐᑕᐅᓗᑎᒃ.  ᐃᓐᓇᑐᖃᐃᑦ ᑕᐃᒪᖖᒐᑦ ᐊᑐᓕᖁᔨᕙᑦᑐᑦ ᐃᒫᒃ ᐃᓄᐃᑦ ᓄᓇᒥᒃ ᐊᑐᕐᓂᖏᑕ ᐊᐅᓚᓂᖏᑦ ᒪᑯᐊ 
ᐅᔭᕋᑦᓯᐅᕐᑏᑦ ᐊᒻᒪᓗ ᐱᕙᓪᓕᐊᑎᑦᓯᕙᑦᑐᑦ ᐱᑕᖃᕆᐊᖃᖏᒻᒪᑕ ᓄᒡᕋᓕᐅᕐᕕᓐᓂ ᐊᒻᒪᓗ ᐃᓱᒪᒋᔭᓂᒃ ᑕᐃᒪᐃᑦᑐᖃᕐᐊᑦ 
ᐊᓚᒃᑲᕈᑕᐅᒍᓐᓇᕐᒪᑦ ᑐᒃᑐᐃᑦ ᕿᒫᓗᑎᒃ ᐊᒻᒪᓗ ᐃᓄᐃᓴᓪᓕᕙᓪᓕᕐᓗᑎᒃ. 

ᐊᑐᕋᑦᓴᓂᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ ᑐᒃᑐᐃᑦ ᓄᓇᕗᑦᒥ - ᕿᓂᕐᓂᖅ ᐃᓪᓗᒌᑎᑦᓯᒍᒻᒥᒃ 
ᐅᓕᒃᑳᕐᑐᑦᕻ  ᒥᑦᔅ ᑳᒻᐳᓪ, ᒐᕙᒪᓐᑯᑦ ᓄᓇᕗᑦᒥ ᐊᒻᒪᓗ ᑏᕙᑦ ᓖ, ᓄᓇᕗᑦ ᑐᖖᒐᕕᒃ ᑎᒥᖓᑦ 

ᐱᑕᖃᕐᑐᖅ ᒥᒃᓴᐅᓴᒍᑎᓂᒃ 19ᓂᒃ ᐱᑕᖃᐅᕐᑐᓂᒃ ᐊᒻᒪᓘᓐᓃᑦ ᑐᒃᑑᖃᑎᒌᓂᒃ ᐊᑕᖏᕐᑐᒍ ᐅᕝᕙᓘᓐᓃᑦ ᐃᓚᖓᓂ 
ᐃᓄᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓈᓛᓂ.  ᑖᓐᓇ ᐅᓂᒃᑳᖅ ᐱᑕᖃᒃᑲᐃᔪᖅ ᑐᓴᕋᑦᓴᓂᒃ ᐱᓪᓗᒋᑦ ᑎᓴᒪᐅᔪᕐᑐᑦ 
(8) ᑖᒃᑯᐊ ᐃᓗᐃᓕᕐᒥ ᐱᑕᖃᕐᑐᑦ/ᑐᒃᑑᖃᑎᒌᑦ:  1) ᑕHᐃᕐᐸᑦ ᑲᓇᓐᓇᖓᓂ, 2) ᑮᓕᓂᕐᒥ, 3) ᕿᖖᒐᐅᑦ, 4) ᑎᑉᔭᓕᒃ, 
5) ᐊHᐃᐊᖅ, 6) ᖃᒪᓂᕐᔪᐊᖅ, 7) ᑭᕙᓪᓕᐅᑉ ᐅᐊᓐᓇᖓᓂ, ᐊᒻᒪᓗ 8) ᐅᒃᑯᓯᒃᓴᓕᒻᒥ.  ᐃᓘᓐᓇᑎᒃ ᑖᒃᑯᐊ ᐱᑕᖃᕐᑐᑦ/ 
ᑐᒃᑑᖃᑎᒌᑦ ᓇᓗᓇᐃᔭᕐᑕᐅᒪᔪᑦ ᓇᓪᓕᐊᓐᓂᑐᐃᓐᓇᖅ ᐃᓗᐃᓕᕐᒥ ᐱᓱᒃᑏᑦ ᐅᕝᕙᓘᓐᓃᑦ ᓇᐹᕐᑐᖃᖏᑦᑐᒥ ᐅᑮᕕᓖᑦ, 
ᐊᒻᒪᓗ ᑖᒃᑯᐊ ᐊᒡᕌᒍᒥ ᐱᑕᖃᓗᐊᕐᓂᖏᑦ ᓄᒡᕋᓕᐅᕐᕖᑦ ᓇᓪᓕᐊᒃᑯᑐᐃᓐᓇᖅ ᐊᑕᖏᕐᑐᑎᒃ ᐅᕝᕙᓘᓐᓃᑦ ᐃᓘᓐᓇᒐᓚᑎᒃ 
ᐃᓗᐊᓃᑦᑐᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ (ᓇᓗᓇᐃᔭᐅᑦ 3). 

 

ᓇᓗᓇᐃᔭᐅᑦ 3.  ᐊᒡᕌᒍᒥ ᐅᐸᒐᖏᑦ ᖁᓖᑦ ᑐᒃᑐᐃᑦ ᐱᑕᖃᕐᑐᑦ/ᑐᒃᑑᖃᑎᒌᑦ ᐃᓱᒪᒋᔭᑦ ᐱᒻᒪᕆᐅᒋᐊᖏᑦ ᖃᓂᒌᑦᑑᑕᐅᓂᖏᑦ 
ᖃᐅᔨᓴᕐᑕᑦ ᖁᖓᓯᕈᓕᕐᓯᒪᔪᑦ ᐊᕐᓇᐃᑦ 1993ᒥᒃ – 2007ᒧᑦ. 

ᐅᓂᒃᑳᑦ ᓇᓗᓇᐃᔭᐃᓚᐅᕐᑐᑦ ᐃᓚᖏᓐᓂᒃ ᐱᑕᖃᓗᐊᕐᑐᑦ ᐊᔾᔨᒌᖖᒋᒍᑏᑦ ᒪᒡᕈᐃᓄᑦ ᐊᕙᑖᑕ ᖃᓄᐃᑦᑑᓂᖏᑦ 
ᐃᓗᐃᓕᕐᒥ ᑐᒃᑐᐃᑦ:  ᐃᓗᐃᓕᕐᒥ ᐱᓱᒃᑏᑦ ᐊᒻᒪᓗ ᓇᐹᕐᑐᖃᖏᑦᑐᒥ ᐅᑮᕙᑦᑐᑦ.  ᖃᓄᑐᐃᓐᓇᖅ, ᐃᓗᐃᓕᕐᒥ ᐱᓱᒃᑏᑦ 
ᑐᒃᑐᐃᑦ ᐊᓚᒃᑲᐃᔪᑦ ᐊᖏᓂᕐᓴᒥᒃ ᐱᓱᒃᑏᑦ ᐃᓕᖅᑯᓯᖏᓐᓂᒃ ᒪᑯᓇᓂ ᓇᐹᕐᑐᖃᖏᑦᑐᒥ ᐅᑮᕙᑦᑐᑦ, ᐊᕙᑖᑕ 
ᖃᓄᐃᑦᑑᓂᖏᑦ, ᐊᒻᒪᓗ ᐱᓱᒃᐸᑦᑐᑦ ᑕᒪᐅᓇ ᓇᐹᕐᑐᖃᖏᑦᑐᒥ ᐅᐸᒐᕐᒥᒍᑦ ᐅᐱᕐᖓᑦᓵᒃᑯᑦ, ᐅᑎᕐᑐᑎᒃ ᓂᒋᕐᒧᑦ 
ᓈᐹᕐᑐᓕᓐᓄᑦ ᐅᑭᐊᑦᓴᐸᓪᓕᐊᓕᕐᑎᓪᓗᒍ ᐊᒻᒪᓗ ᐅᑭᐊᑦᓵᖑᓕᕐᑎᓪᓗᒍ.  ᐊᔾᔨᐅᒐᓂ, ᓇᐹᕐᑐᖃᖏᑦᑐᒥ ᐅᑮᕙᑦᑐᑦ 
ᐊᕙᑖᑕ ᖃᓄᐃᑦᑑᓂᖏᑦ ᐱᓱᒐᔪᐃᑦᑐᑦ ᓇᐹᕐᑐᓕᒻᒧᑦ, ᖃᖓᓕᒫᒃᑯᑦ ᐊᒡᕌᒍᒥ ᐃᓗᐊᓃᑦᑐᑎᒃ ᓇᐹᕐᑐᖃᖏᑦᑐᒥ 
ᓇᔪᒐᕐᒥᓂ.  ᐱᔾᔪᑕᐅᓪᓗᓂ ᑖᒃᑯᐊ ᐊᖏᔪᒥᒃ ᐊᒡᕌᒎᒥ ᓅᑦᑕᕐᓂᖏᑦ, ᐃᓱᒪᒋᔭᑦ ᐃᒫᒃ ᐃᓗᐃᓕᕐᒥ ᐃᓱᒃᑏᑦ ᑐᒃᑐᐃᑦ 
ᐊᑐᓕᕈᓐᓇᖖᒋᒋᐊᖏᑦ ᐸᒡᕕᓴᒍᑎᓄᑦ ᒪᑯᓇᖖᒐᑦ ᓇᐹᕐᑐᖃᖏᑦᑐᒥ ᐅᑮᕙᑦᑐᑦ ᑐᒃᑐᐃᑦ.  ᐃᓛᒃ ᑕᒪᒃᑮᑦ ᐊᕙᑖᑕ 
ᖃᓄᐃᑦᑑᓂᖏᑦ ᐃᓱᒪᒋᔭᐅᒐᓗᐊᑦ ᐊᑦᑐᕐᑕᐅᑲᐅᑎᒋᔭᕆᐊᖏᑦ ᐸᒡᕕᓴᒍᑎᓄᑦ, ᐱᓗᐊᕐᑐᒥᒃ ᐊᑦᑐᓇᓗᐊᕐᑐᓪᓗᒋᑦ ᐊᒡᕌᒍᑦ 
ᐃᓗᐊᓂ ᐃᒫᒃ ᓄᒡᕋᓕᐅᕐᑎᓪᓗᒋᑦ. 

ᐅᓂᒃᑳᖅ ᐱᑕᖃᓚᐅᕐᑐᖅ 
ᖃᓄᐃᓕᖓᓂᖏᓐᓂᒃ 9 
ᓇᓗᓇᖖᒋᑦᑐᑦ ᐊᒡᕌᒎᑉ ᐃᓗᐊᓂ 
ᐅᐸᒐᖏᑦ ᐱᒻᒪᕆᐅᒋᐊᖏᑦ 
ᑐᒃᑐᓄᑦ ᑐᖖᒐᕕᐅᓪᓗᑎᒃ 
ᖁᖓᓯᕈᓕᕐᑕᐅᒪᔪᑦ ᑐᒃᑐᐃᑦ 
ᓅᑦᑕᕐᓂᖏᑕ ᐊᑯᓚᐃᓐᓂᖏᓐᓂᒃ 
ᐊᒻᒪᓗ ᓇᓗᓇᐃᔭᐃᔪᑦ 
ᐱᑕᖃᓗᐊᕐᑐᓂᒃ 
ᐊᑦᑐᕐᑕᐅᑲᐅᑎᒋᔭᑦᑐᓂᒃ 
ᑕᐃᒪᐃᑎᓪᓗᒍᑦ ᐊᒡᕌᒍᒥ.  ᐊᒡᕌᒎᑉ 
ᐃᓗᐊᓂ ᐅᐸᒐᖏᑦ ᐃᓚᖃᕐᑐᑦ:  
ᓄᒡᕋᓕᐅᕐᕕᓐᓂᒃ, ᓄᒡᕋᖃᓕᕐᑐᑎᒃ, 
ᐊᐅᔭᒃᑯᑦ, ᐊᐅᔭᑐᖃᐅᓕᕐᑎᓪᓗᒍ, 
ᐅᑭᐊᑦᓵᒃᑯᑦ ᐱᓱᓐᓂᖏᑦ 
(ᓯᕗᕐᖓᒍᑦ ᓄᓕᐅᓂᖏᑕ), 
ᓄᓕᐊᕐᓂᖏᑕ, ᐅᑭᐊᑦᓵᒃᑯᑦ 
ᐱᓱᓐᓂᖏᑕ (ᓄᓕᐅᕐᓯᒪᓕᕐᑐᑎᒃ), 
ᐅᑭᐅᒃᑯᑦ, ᐊᒻᒪᓗ ᐅᐱᕐᖓᑦᓵᒃᑯᑦ 
ᐱᓱᓐᓂᖏᑦ (ᓇᓗᓇᐃᔭᐅᑦ 4).  
ᑖᒃᑯᐊ ᐊᒡᕌᒎᑉ ᐃᓗᐊᓂ ᐅᐸᒐᖏᑦ ᐊᒻᒪᓗ ᓇᓗᓇᐃᔭᐅᑏᑦ ᐊᑐᕐᑕᐅᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ.  ᑕᑯᒍᒃ ᐅᐃᒍᖓ 
A ᓈᓂᕐᒥᒃ ᓇᓗᓇᐃᔭᐃᔪᖅ ᐊᑐᓂᑦ ᐊᒡᕌᒎᑉ ᐃᓗᐊᓂ ᐅᐸᒐᖏᓐᓂᒃ ᑕᐃᒫᒃ ᑐᓂᔭᐅᒻᒪᑕ ᒐᕙᒪᓐᑯᑦ ᓄᓇᕗᑦᒥ - 
ᐱᓕᕆᒡᕕᖓᑦ ᐊᕙᑎᓕᕆᔩᑦ.  

ᐅᓂᒃᑳᕐᑐᖅ ᓇᓗᓇᐃᕐᓯᓚᐅᕐᑐᖅ ᐸᒡᕕᓴᒍᑎᓂᒃ ᒪᑯᓂᖓ “ᐃᓄᐃᑦ ᐊᐅᓚᓂᖏᑦ ᐊᓚᒃᑲᐃᔪᑦ ᐊᓯᔾᔨᕐᓂᖏᓐᓂᒃ ᐆᒪᔪᑦ 
ᐃᓕᖅᑯᓯᖏᑕ ᐊᖏᓪᓕᕙᓪᓕᕈᑕᐅᒐᔭᕐᑐᑦ ᐊᐅᓚᒍᑎᒥᓂᒃ ᐊᑐᕐᓂᖏᓐᓂᒃ ᐊᒻᒪᓘᓐᓃᑦ ᐅᓗᕆᐊᓇᕐᑐᑦ ᐋᓐᓂᕈᑏᑦ, 
ᒥᑭᓪᓕᕙᓪᓕᕐᑐᒋᑦ ᖃᓄᓕᒫᖅ ᖃᓄᐃᑦᑑᓂᖏᑦ ᐊᒻᒪᓘᓐᓃᑦ ᑎᒥᖏᑕ ᖃᓄᐃᓐᓂᖏᑦ”.  ᑐᒃᑐᐃᑦ ᐊᑦᑕᓇᕐᓂᕐᓴᐃᑦ 
ᐊᑦᑐᐃᓂᖏᓐᓄᑦ ᐸᒡᕕᓴᒍᑏᑦ ᐊᒻᒪᓘᓐᓃᑦ ᓇᔪᒐᖏᓐᓄᑦ ᐊᓯᔾᔨᕈᑏᑦ ᑖᒃᑯᐊ ᐱᔪᓐᓇᐅᑎᖏᑦ (ᓲᕐᓗ ᐊᔪᖖᒋᒍᑎᖏᑦ 
ᐊᑐᕐᓂᕐᒥᒃ ᐊᒃᓱᕈᕐᓇᕐᑐᓂᒃ) ᐊᑉᐸᓯᑦᑐᑦ.  ᐱᔪᑦᓇᑦᓯᐊᕐᑐᑦ ᑐᒃᑐᐃᑦ ᑎᒥᖃᑦᓯᐊᕐᑐᑦ ᐊᒻᒪᓗ ᕿᑐᕐᖏᐅᕈᓐᓇᕐᑐᑎᒃ ᐊᒻᒪᓗ 
ᐊᔪᖏᓂᕐᓴᐅᓪᓗᑎᒃ ᐊᑐᕐᓂᕐᒥᒃ ᐊᕙᑖᓄᑦ ᐊᒃᓱᕈᓐᓇᕐᑐᓂᒃ.  ᐱᔪᓐᓇᐅᑎᖏᑦ ᒥᑭᓪᓕᕙᓪᓕᐸᑦᑐᑦ ᐃᓄᐃᓴᓪᓕᕙᓪᓕᕐᒪᑕ 
ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ.  ᑕᐃᒪᐃᒻᒪᑦ, ᑐᒃᑐᐃᑦ ᐊᑦᑐᕐᑕᐅᑲᐅᑎᒋᔭᓐᓂᕐᓴᐃᑦ ᐸᒡᕕᓴᒍᑎᓄᑦ ᐃᓄᐃᓴᓐᓂᕐᓴᐅᒍᑎᒃ 
ᐱᑕᖃᕐᑐᑦ ᐅᑎᕐᑕᕐᓂᖏᑦ.  ᐅᓪᓗᒥ, ᐊᒥᓱᑦ ᓄᓇᕗᑦ ᐃᓗᐃᓕᖓᓂ ᑐᒃᑐᐃᑦ ᐱᑕᖃᕐᑐᑦ/ᑐᒃᑑᖃᑎᒌᑦ ᐊᑐᕐᑐᑦ ᐱᑕᖃᕐᑐᑦ 
ᐃᓄᐃᓴᓪᓕᕙᓪᓕᕐᓂᖏᓐᓂᒃ ᐅᕝᕙᓘᓐᓃᑦ ᓈᓴᐅᑏᑦ ᐱᑕᖃᖏᓗᐊᕐᓂᖏᓐᓂᒃ (ᓇᓗᓇᐃᔭᐅᑦ 5).  ᑕᐃᒪᐃᒻᒪᑦ, ᐊᒥᓱᑦ 
ᑐᒃᑐᐃᑦ ᐃᓱᒪᒋᔭᑦ ᓱᒡᕋᑲᐅᑎᒋᓂᕐᓴᐅᕙᒋᐊᖏᑦ ᐸᒡᕕᓴᒍᑎᓄᑦ ᒫᓐᓇ. 

 

ᓇᓗᓇᐃᔭᐅᑦ 4.  ᐊᒡᕌᒍᑦ ᐱᒻᒪᕆᐅᔪᑦ ᑐᒃᑐᓄᑦ ᑐᖖᒐᕕᐅᓪᓗᑎᒃ 
ᖁᖓᓯᕈᓕᕐᓯᒪᔪᑦ ᑐᒃᑐᐃᑦ ᓅᑦᑕᕐᓂᖏᑕ ᐊᑯᓚᐃᓐᓂᖏᑦ.  

ᓇᓗᓇᐃᔭᐅᑦ 5.  ᐊᓯᔾᔨᕈᑏᑦ ᖃᓄᐃᓪᓗᐊᕐᓂᖏᓐᓄᑦ ᐃᓗᐃᓕᕐᒥ ᐱᓱᒃᑏᑦ ᓇᐹᕐᑐᖃᖏᑦᑐᒥ ᑐᒃᑐᐃᑦ ᓄᓇᕗᑦᒥ.  

ᐅᓂᒃᑳᑦ ᐱᔭᕇᕈᑎᖃᓚᐅᕐᑐᑦ ᐅᖃᓕᒪᐅᓯᐅᓂᖏᓐᓂᒃ ᕿᓂᕋᓱᐊᕐᓗᓂ ᐃᓪᓗᒌᒍᑎᓂᒃ ᒪᑯᓇᓂ ᓴᐳᒻᒥᒡᕕᐅᔪᑦ ᓇᓕᖏᑦ 
ᐊᒻᒪᓗ ᓴᐳᒻᒥᒍᑕᐅᔪᑦ ᑐᑭᒋᔭᐅᓗᑎᒃ ᐲᕐᓗᒋᑦ ᐊᒻᒪᓘᓐᓃᑦ ᒥᑭᔾᔫᒥᑎᒐᓱᐊᕐᓗᒋᑦ ᐊᑦᑐᐃᓂᖏᑦ ᐸᒡᕕᓴᒍᑏᑦ ᐱᑕᖃᕐᑎᑕᑦ 
ᐱᓕᕆᒡᕕᒃᔪᐊᑦ ᐱᕙᓪᓕᐊᔭᐅᓂᖏᓐᓄᑦ ᑐᒃᑐᓂᒃ.  ᓴᐳᒻᒥᒡᕕᐅᔪᑦ ᓇᓕᖏᑦ ᐃᓚᖃᖏᑦᑐᑦ ᐱᓕᕆᒡᕕᒃᔪᐊᑦ 
ᐱᕙᓪᓕᐊᔭᐅᓂᖏᓐᓂᒃ ᐊᒻᒪᓗ ᐊᑕᔪᓂᒃ ᐃᓪᓗᓕᐊᓂᒃ ᐃᓗᐊᓂ ᐊᑦᑐᕐᑕᐅᑲᐅᑎᒋᔭᑦᑐᑦ ᐊᒡᕌᒎᑉ ᐃᓗᐊᓂ ᑐᒃᑐᐃᑦ 
ᓇᔪᒐᖏᓐᓂᒃ.  ᐊᔾᔨᐅᒐᓂᓕ, ᓴᐳᒻᒥᒍᓯᐅᔪᑦ ᐊᔪᖖᒋᒍᑏᑦ ᐱᓕᕆᒡᕕᒃᔪᐊᑦ ᐱᕙᓪᓕᐊᔭᐅᓂᖏᓐᓄᑦ ᐊᒻᒪᓗ ᐊᑕᔪᓄᑦ 
ᐃᓪᓗᓕᐊᓄᑦ ᐃᓗᐊᓂ ᐊᑦᑐᕐᑕᐅᑲᐅᑎᒋᔭᑦᑐᑦ ᐊᒡᕌᒎᑉ ᐃᓗᐊᓂ ᑐᒃᑐᐃᑦ ᓇᔪᒐᖏᑦ, ᑭᓯᐋᓂ ᐋᑦᑐᕋᓱᐊᕈᑏᑦ 
ᒥᑭᔾᔫᒥᑎᒐᓱᐊᕐᓗᒋᑦ ᐸᒡᕕᓴᒍᑏᑦ ᐊᑦᑐᐃᓂᖏᑦ.  ᐊᐃᕙᒍᑕᐅᓚᐅᕐᑐᖅ ᐃᒫᒃ ᖃᓄᓕᒫᖅ ᓴᐳᒻᒥᓂᖅ ᐊᒡᕌᒎᑉ ᐃᓗᐊᓂ 
ᐊᑦᑐᕐᑕᐅᑲᐅᑎᒋᔭᑦᑐᓂᒃ ᑐᒃᑐᐃᑦ ᐅᐸᒐᖏᓐᓂᒃ ᐃᒪᐃᑦᑐᖅ 100% ᐊᑑᑎᓕᒃ ᐊᒻᒪᓗ ᐱᑕᖃᕆᐊᓕᒃ ᐃᓄᐃᓴᒃᑐᓂᒃ 
ᐊᑐᕋᑦᓴᓂᒃ ᖃᐅᔨᒪᒐᓱᐊᕐᓗᒋᑦ ᐊᒻᒪᓗ ᒪᓕᒃᑕᐅᑲᕐᓗᒋᑦ.  ᐊᔾᔨᐅᒐᓂᓕ, ᐱᔾᔪᑕᐅᓪᓗᑎᒃ ᓈᓴᐅᑏᑦ ᐱᑕᖃᖏᐊᓗᕐᓂᖏᑦ, 
ᐃᓄᐃᓴᒃᑐᓂᒃ ᑐᓴᕋᑦᓴᑕᓕᒃ ᐊᑑᑎᖃᕐᓂᖏᓐᓂᒃ ᓴᐳᒻᒥᒍᑕᐅᔪᑦ.  ᐆᑦᑐᕈᑎᒋᓗᒍ, ᖃᐅᔨᒪᓇᖏᑦᑐᖅ ᐃᒪᐃᒻᒪᖔᑦ 
ᐅᕝᕙᓘᓐᓃᑦ ᐃᒪᐃᖖᒋᒻᒪᖔᑦ ᐱᓕᕆᒡᕕᒃᔪᐊᑦ ᐃᓪᓗᓕᐊᖏᑦ ᐊᒻᒪᓗ ᐊᑕᔪᑦ ᓇᔪᒐᕐᓄᑦ ᐊᓯᔾᔨᕈᑎᑦ 
ᐱᑕᖃᕈᑕᐅᓂᐊᕐᒪᖔᑕ ᐱᑕᖃᑦᑕᐃᓕᓗᒍ ᑭᒡᒍᑕᐅᔪᑦ ᑐᒃᕐᑐᓄᑦ ᑕᒫᓂ ᐊᐅᓚᑕᐅᔪᑦ ᒪᑐᓯᒪᓂᖏᓐᓂ.  ᓱᓕᑦᑕᐅᖅ, 
ᓴᐳᒻᒥᒍᓯᐅᔪᑦ ᐱᑕᖃᕆᐊᓖᑦ ᖃᖓᑕᔫᒃᑯᑦ ᖃᐅᔨᒪᒐᓱᐊᕐᓗᓂ ᐊᑑᑎᖃᑐᐃᓐᓇᕐᑐᑦ ᓯᓚᐅᑉ ᖃᓄᐃᓐᓂᖓᑦ 
ᖃᐅᔨᒪᔭᐅᑉᐸᑦ.  ᑕᐃᒪᖓᓕᒫᒐᓚᒃ, ᖃᖓᑕᔫᑦ ᐊᐅᓚᒋᐊᖃᕐᐸᑦᑐᑦ ᐊᑉᐸᓯᓐᓂᕐᓴᐅᓪᓗᑎᒃ ᖁᒡᕙᓯᓐᓂᕆᒋᐊᓕᒻᒥᒍᑦ 
ᐅᓪᓗᓂ ᐅᕝᕙᓘᓐᓃᑦ ᐱᓇᓱᐊᕈᓯᕐᓂ ᐊᑯᓂᐅᓂᓕᒻᒥᒃ.  ᑕᐃᒪᐃᒻᒪᑦ, ᐃᓱᒪᒋᓗᒋᑦ ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ 
ᑮᓇᐅᔾᔭᑦᓴᕈᑎᓄᑦ ᐱᒻᒪᕆᐅᓂᖏᑦ ᑐᒃᑐᐃᑦ ᓄᓇᕗᑦᒥᐅᓄᑦ, ᐅᔾᔨᑐᑦᓯᐊᕐᓗᓂ ᑐᖖᒐᕕᐅᔪᖅ ᐃᓱᒪᒋᔭᐅᒋᐊᓕᒃ 
ᐊᑐᕐᑎᑦᓯᓗᓂ ᓴᐳᒻᒥᒍᑎᓂᒃ ᐊᑦᑐᕐᑕᐅᑲᐅᑎᒋᔭᑦᑐᓂ ᐊᒡᕌᒎᑉ ᐃᓗᐊᓂ ᐅᐸᒐᕐᓂᒃ, ᒪᑯᐊ ᓄᒡᕋᓕᐅᕐᑎᓪᓗᒋᑦ ᐊᒻᒪᓗ 
ᓄᒡᕋᖃᓕᕐᑐᑎᒃ ᓄᓇᖏᑦ. 

ᑐᒃᑐᓂᒃ ᓇᒦᓐᓂᖏᑦ ᐊᑦᑐᐃᔪᑦ ᐊᒻᒪᓗ ᐊᓕᒎᔭᕐᓂᒃ ᐅᔭᕋᑦᑕᕐᑏᑦ 
ᐅᓂᒃᑳᕐᑐᖅ:  ᑭᒻ ᐴᓪ, ᐊᕈᐊᕋ ᐆᒪᔪᕐᓂᒃ ᖃᐅᔨᓴᕐᑏᑦ 

ᐅᓇ ᐅᓂᒃᑳᖅ ᐱᑕᖃᒃᑲᐃᔪᖅ ᖃᓄᐃᓕᖓᓂᖓᓂᒃ ᖃᐅᔨᓴᕐᓂᐅᑉ ᒥᒃᓴᐅᓴᒃᑐᓂ ᓇᒦᓐᓂᖏᓐᓂᒃ ᐊᑦᑐᐃᔪᑦ 
ᐱᓕᕆᒡᕕᒃᒧᐊᑦ ᐱᕙᓪᓕᐊᔭᐅᓂᖏᓪᓐᓂᒃ ᐱᓱᒃᑎᓂᒃ ᑐᒃᑐᓂᒃ (ᐳᓛᓐᔩ ᐊᓯᖏᓪᓗ 2012).  ᐱᓗᐊᕐᑐᒥᒃ, ᖃᐅᔨᓴᕐᓂᖅ 
ᑕᑯᓐᓇᕈᑦ ᒥᒃᓴᐅᓴᒍᑎᓂᒃ ᓇᒦᓐᓂᖏᓐᓂᒃ ᐊᑦᑐᐃᔪᑦ ᑕᐃᑲᓂ ᐃᑳᑎ ᐊᒻᒪᓗ ᑎᐊᕕᒃ ᐊᓕᒎᔭᕐᓂᒃ ᐅᔭᕋᑦᑕᕐᕖᑦ 
ᓄᓇᑦᓯᐊᖅᒥ.  ᐃᑳᑎ ᐊᒻᒪᓗ ᑎᐊᕕᒃ ᐅᔭᕋᑦᑕᕐᕖᑦ ᒫᓃᑦᑐᑦ ᐃᓗᐊᓂ ᐊᐅᔭᒃᑯᑦ ᐅᐸᒐᖏᑕ ᕿᖖᒐᐅᑦ ᑐᒃᑐᐃᑦ.  
ᑕᐃᒪᖖᒐᑦ 1990ᑦ, ᑎᓕᑦᓱ ᐃᓐᓇᑐᖃᖏᑦ ᐅᖃᕐᓯᒪᔪᑦ ᐃᒫᒃ ᕿᖖᒐᐅᑦ ᑐᒃᑐᖏᑦ ᐊᓯᔾᔨᕐᓯᒪᒻᒪᑕ ᐱᓱᒃᑐᑎᒃ ᐊᖅᑯᑎᒥᓂᒃ 
ᖃᓪᓕᑦᑕᐃᓕᓪᓗᑎᒃ ᐅᔭᕋᑦᑕᕐᕕᓐᓄᑦ.  ᑖᓐᓇ ᖃᐅᔨᓴᕐᓂᖅ ᐊᑐᓚᐅᕐᑐᖅ ᖃᐅᔨᓴᕐᑎᒻᒪᕇᑦ ᑲᒪᒍᓯᖏᓂᒃ ᐃᑲᔪᕐᑐᒍ 
ᑕᒪᓐᓇ ᐱᐅᓯᑐᖃᒃᑯᑦ ᖃᐅᔨᒪᓂᐅᔪᑦ. 

ᐱᓪᓗᒋᑦ ᑐᒃᑐᐃᑦ, ᓇᒦᓐᓂᖏᑦ ᐊᑦᑐᐃᔪᑦ 
ᓇᓛᓃᑦᑐᖅ ᖃᓂᒋᔭᖓᓂ ᐸᒡᕕᓴᒍᑏᑦ 
ᐅᕝᕙᓘᓐᓃᑦ ᐱᕙᓪᓕᐊᔭᑦ ᐃᓗᐊᓂ 
ᑐᒃᑐᐃᑦ ᐱᑕᖃᕐᓂᖏᑕ ᐊᒻᒪᓗ 
ᓇᒦᓐᓂᖏᑦ ᐃᓄᐃᓴᓐᓂᕐᓴᐅᓪᓗᑎᒃ 
ᓂᕆᐅᒋᔭᓂᒃ ᑐᖖᒐᕕᒋᓗᒋᑦ ᓇᔪᒐᐃᑦ.  
ᒪᒡᕈᐃᖑᔪᑦ ᐱᑕᖃᓗᐊᕐᑐᑦ ᓇᒦᓐᓂᖏᓐᓂ 
ᐊᑦᑐᐃᔪᑦ:  1) ᐅᖓᓯᓐᓂᖓ 
ᐸᒡᕕᓴᒍᑕᐅᔪᑦ/ ᐱᕙᓪᓕᐊᔭᑦ, ᐊᒻᒪᓗ 2) 
ᐊᖏᓂᖏᑦ ᓇᒦᓐᓂᖏᑕ ᐊᑦᑐᐃᔪᑦ 
(ᓇᓗᓇᐃᔭᐅᑦ 6).  ᐅᖓᓯᓐᓂᖓ 
ᐃᓗᓕᖏᑕ ᑲᒪᒍᓯᐅᔪᑦ 
ᖃᓄᐃᓪᓗᐊᕐᓂᖏᓐᓄᑦ ᓇᒦᓐᓂᖏᑕ 
ᐊᑦᑐᐃᔪᑦ (ᓲᕐᓗ, ᐅᖓᓯᓐᓂᖓ ᐸᒡᕕᓴᒍᑏᑦ 
ᖃᐅᔨᒪᓇᖏᑦᑐᑦ ᐊᔾᔨᒌᖖᒋᒍᑎᓂᒃ 
ᖃᑦᓯᐅᓂᖏᓐᓄᑦ ᐅᕝᕙᓘᓐᓃᑦ 

ᓇᒦᓐᓂᖏᓐᓄᑦ ᑐᖖᒐᕕᒋᓗᒋᑦ ᓇᔪᒐᐃᑦ).  ᐊᖏᔫᓂᖏᑦ ᐃᓗᓕᖏᑕ ᑲᒪᒋᓯᐅᔪᑦ ᓴᖖᒋᓂᖏᓐᓂᒃ ᓇᒦᓐᓂᖏᑕ 
ᐊᑦᑐᐃᔪᑦ. 

ᐊᑐᕐᓗᑎᒃ ᖃᖓᑕᔫᒃᑯᑦ ᖃᐅᔨᓴᕐᓂᕐᒧᑦ ᓈᓴᐅᑏᑦ, ᖃᐅᔨᓴᕐᑏᑦ ᒥᒃᓴᐅᓴᒍᓐᓇᓚᐅᕐᑐᑦ 14 ᑭᓛᒪᑐᕐᔅᒥᒃ ᓇᒦᓐᓂᖏᑦ 
ᐊᑦᑐᐃᔪᑦ ᑕᒫᓂ ᐊᐅᓚᓂᖏᓐᓂ ᒪᒡᕉᒃ ᐅᔭᕋᑦᑕᕐᕖᒃ.  ᑕᒪᓐᓇ ᐊᔾᔨᒋᔭᖓ ᐃᒫᓪᓗᐊᒐᓚᒃ 2400 ᑭᓛᒪᑐᕐᔅ2 ᓇᔪᒐᐃᑦ 
ᐊᑦᑐᕐᑕᐅᔪᑦ ᐊᒻᒪᓗ ᐊᑦᑐᐃᔪᑦ ᑐᒃᑐᐃᑦ ᖃᑦᓯᐅᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ. 

ᑐᑭᓯᓇᑦᓯᐊᖏᑦᑐᖅ ᑭᓱᑦ ᐱᔾᔪᑕᐅᒻᒪᖔᑕ ᓇᒦᓐᓂᖏᓐᓄᑦ ᐊᑦᑐᐃᔪᑦ.  ᐱᔾᔪᑕᐅᑐᐃᓐᓇᕆᐊᓖᑦ ᐃᓚᖃᕐᑐᑦ ᑐᓴᕐᓴᐃᑦ 
ᐸᒡᕕᓴᓐᓂᖏᓐᓄᑦ (ᓲᕐᓗ, ᓂᐸᐅᓕᔭᑦᑐᑦ ᐊᒻᒪᓗ ᓴᔪᒍᑏᑦ ᓄᓇᓯᐅᑎᓂᒃ ᐊᒻᒪᓗ ᖄᕐᑎᑦᓯᕙᑦᑐᓂᒃ), ᐃᖅᑲᐅᒪᓂᖏᑦ 
ᐊᒻᒪᓗ ᐃᓕᓯᒪᓂᖏᑦ ᐃᓕᖅᑯᓯᕐᒥᓂᒃ (ᓲᕐᓗ, ᑐᒃᑐᐃᑦ ᐃᓕᑉᐸᒻᒪᑕ ᓴᓂᐊᒎᑦᑕᐃᓕᓂᕐᒥᒃ ᐅᔭᕋᑦᑕᕐᕖᑦ ᐊᒻᒪᓗ ᐊᓯᖏᑦ 
ᒪᓕᒃᑐᑎᒃ) ᐊᒻᒪᓗ ᐳᔪᕐᓗᒃ ᑲᑖᕙᓐᓂᖓ ᓂᕿᖏᓐᓄᑦ, ᐅᓂᒃᑳᕐᑐᖅ ᐊᓚᒃᑲᐃᓚᐅᕐᑐᖅ ᐆᑦᑐᕋᐅᒻᒥᒃ ᐳᔪᕐᓗᐃᑦ 
ᐱᑕᖃᕐᓂᖏᓐᓄᑦ ᐃᑳᑎ ᐊᒻᒪᓗ ᑎᐊᕕᒃ ᐅᔭᕋᑦᑕᕐᕕᓐᓂ.  ᑖᒃᑯᐊ ᐆᑦᑐᕋᐅᑏᑦ ᖃᐅᔨᒍᑕᐅᓯᒪᔪᑦ ᐳᔪᕐᓗᐃᑦ 
ᐊᖏᓂᕐᓴᐅᒋᐊᖏᑦ ᖃᓄᐃᓯᒪᓂᖏᑕ ᖃᓄᐃᓪᓗᐊᕐᓂᖏᓐᓂᒃ ᑎᑭᑦᑐᒍ 15-18 ᑭᓚᒪᑐᕐᔅ ᐅᔭᕋᑦᑕᕐᕕᐅᑉ ᓇᓛᓂᒃ, 
ᐅᐸᒐᐃᑦ ᐊᑕᔪᑦ 14 ᑭᓛᒪᑐᕐᔅᒥᒃ ᓇᒦᓐᓂᖏᓐᓂᒃ ᐊᑦᑐᐃᔪᑦ ᖃᐅᔨᔭᑦ ᖃᖓᑕᔫᒃᑯᑦ ᖃᐅᔨᓴᕐᓂᕐᓂᒃ. 

ᓄᑖᑦ ᖃᐅᔨᓴᕐᓂᖏᑦ ᐆᑯᐊ ᓯᕗᓕᕐᑎᐅᓪᓗᓂ ᑎᑎᕋᕐᑐᖅ ᔮᓐ ᐳᓛᓐᔩ ᐊᑐᕐᑐᓂ ᓄᑖᓂᒃ ᐆᑦᑐᕋᐅᖅᑎᓂᒃ 
ᐊᔪᖏᒍᑕᐅᓕᕐᑐᖅ ᖃᐅᔨᖓᓱᐊᕐᓗᓂ ᐊᒡᕌᒍᒥ ᓇᒦᓐᓂᖏᓐᓂᒃ ᐊᑦᑐᐃᔪᑦ, ᐊᔪᖏᒍᑕᐅᔪᑦ ᖃᐅᔨᓴᕐᓂᕐᒥᒃ ᐊᓯᔾᔨᑕᕐᑐᓂᒃ 
ᐊᑯᓂᐅᔪᒥᒃ.  ᕿᒥᒡᕈᓪᓗᒋᑦ ᓈᓴᐅᑏᑦ ᐅᕙᖖᒐᑦ 1997 ᐅᕗᖓ 2009, ᐊᖏᔪᒥᒃ ᓇᒦᓐᓂᒥᖏᑦ ᐊᑦᑐᐃᔪᑦ 
ᖃᐅᔨᔭᐅᓚᐅᕐᑐᑦ ᓯᕗᓪᓕᕐᐹᒥᒃ ᖃᓂᒋᔭᖓᓂ ᐃᑳᑎ ᐅᔭᕋᑦᑕᕐᕕᐅᑉ 2003ᒥ (ᓇᓗᓇᐃᔭᐅᑦ 7).  ᑕᒪᓐᓇ 
ᐊᑕᐅᑦᓯᒃᑰᕈᑕᖅ ᒪᑐᐃᕐᓂᖓᓂᒃ 27 ᑭᓛᒪᑐᕐᔅ ᒥᓱᕆ ᐊᑐᕆᐊᖅ ᐊᑯᕐᖓᓂ ᐃᑳᑎ ᐅᔭᕋᑦᑕᕐᕕᒃ ᐊᒻᒪᓗ ᒥᓱᕆ 

ᓇᓗᓇᐃᔭᐅᑦ 6.  ᖃᐅᔨᒐᓱᐊᕈᑎᒃᑯᑦ ᓇᓗᓇᐃᕐᓯᒍᑦ ᓇᒦᓐᓂᖏᓐᓂᒃ 
ᐊᑦᑐᐃᔪᑦ.   

ᐊᐅᓚᓂᖏᑦ.  ᐊᑯᕐᖓᓂ 2003 ᐊᒻᒪᓗ 2009, ᓇᒦᓐᓂᖓ ᐊᑦᑐᐃᔫᑉ ᐊᓯᔾᔨᕐᑕᓚᐅᖏᑦᑐᖅ 14 ᑭᓛᒪᑐᕐᔅᒥᒃ.  
ᓱᓕᑦᑕᐅᖅ, ᑕᐃᒪᖖᒐᑦ 2003, ᓴᖖᒋᓂᖓ ᓇᒦᓐᓂᖓᑕ ᐊᑦᑐᐃᔫᑉ ᐊᖏᓪᓕᕙᓪᓕᓚᐅᕐᑐᖅ.  ᑕᒪᓐᓇ ᓇᓪᓕᐅᓯᒪᑎᓪᓗᒍ, 
ᐅᔭᕋᑦᑕᕐᕕᒃ ᐅᖃᓚᐅᕐᑐᑦ ᐃᒫᒃ ᖃᓄᓕᒫᖅ ᑲᒪᒐᓱᐊᕋᒥᒃ ᒥᑭᔾᔫᒥᑎᒐᓱᐊᕐᑐᒋᑦ ᐊᑦᑐᐃᓂᖏᑦ ᐳᔪᕐᓗᐃᑦ ᒫᖖᒐᑦ ᒥᐊᓱᕆ 
ᐊᑐᕆᐊᖅ. 

ᐃᓚᐅᓪᓗᑎᒃ ᒥᑭᓪᓕᒋᐊᕈᑎᓄᑦ ᖃᓄᐃᓪᓗᐊᕐᓂᖏᓐᓂᒃ ᐊᑐᐃᓐᓇᐃᑦ ᓇᔪᒐᐃᑦ, ᐊᒻᒪᓗ ᐊᑦᑐᐃᔪᑦ ᖃᑦᓯᐅᓂᖏᓐᓂᒃ 
ᐊᒻᒪᓗ ᓇᒦᓐᓂᖏᓐᓂᒃ ᑐᒃᑐᐃᑦ, ᓇᒦᓐᓂᖓ ᐊᑦᑐᐃᔪᑦ ᐊᓯᔾᔩᒍᓐᓇᕐᒥᔪᖅ ᑐᒃᑐᐃᑦ ᐃᓕᖅᑯᓯᖏᓐᓂᒃ.  ᐃᓚᖏᑦ 
ᖃᐅᔨᓴᕈᑏᑦ ᐊᓚᒃᑲᐃᓯᒪᔪᑦ ᐃᒫᒃ ᑐᒃᑐᐃᑦ ᓂᕆᓇᓱᖏᓂᕐᓴᐅᕙᒻᒪᑕ ᐃᓗᐊᓂ ᓇᒦᓐᓂᖏᑕ ᐊᑦᑐᐃᔪᑦ ᐊᒻᒪᓗ 
ᐊᒪᒃᑲᐃᓪᓗᑎᒃ ᐊᖏᓂᕐᓴᒥᒃ ᓇᓗᓇᖏᒍᑎᓂᒃ ᐊᒃᓱᕈᕐᓂᖏᓐᓄᑦ ᐊᒻᒪᓗ ᖃᐅᔨᒪᒐᓱᐊᕐᓂᖏᓐᓄᑦ.  ᑲᑎᑦᑐᒋᑦ, ᑕᒪᓐᓇ 
ᐊᓯᔾᔨᕐᓂᖓ ᐊᐅᓚᒍᑎᒥᓂᒃ ᐊᑐᕐᓂᖏᑕ ᐊᒻᒪᓗ ᐊᑐᕐᓂᖏᑕ ᐊᑦᑐᐃᓂᖏᑦ ᑐᒃᑐᐃᑦ ᐊᐅᓚᓂᖏᓐᓂᒃ, ᑭᖑᕐᖓᒍᑦ 
ᐊᑦᑐᐃᔪᑦ ᕿᑐᕐᖏᐅᕈᓐᓇᕐᓂᖏᓐᓂᒃ ᐊᒻᒪᓗ ᐃᓅᒍᓐᓇᕐᓂᖏᓐᓂᒃ ᐊᑐᓗᐊᕐᑐᖅ ᑲᒪᒍᓯᐅᔪᖅ ᑲᑎᓯᒪᔪᓂᒃ ᐊᑦᑐᐃᔪᓂᒃ. 

ᐱᔭᕇᕈᑎᒋᓗᒍ, ᐅᓂᒃᑳᕐᑐᖅ ᐅᖃᓚᐅᕐᑐᖅ ᐃᒫᒃ ᓇᒦᓐᓂᖏᑦ ᐊᑦᑐᐃᔪᑦ ᑎᑭᐅᒪᒋᐊᖓ ᐊᒻᒪᓗ ᓴᖖᒋᓂᖓ 
ᐊᔾᔨᒌᔾᔮᖏᒻᒪᑦ ᑕᒫᓂᑦᓴᐃᓐᓇᐅᖏᑦᑐᖅ ᐊᒡᕌᒍᓂ ᐊᒻᒪᓗ ᐅᐸᒐᕐᓂ.  ᑖᓐᓇ ᖃᐅᔨᓴᕐᓂᖅ ᑕᑯᓐᓇᕈᑕᐅᓚᐅᕐᑐᖅ 
ᑲᒪᒍᑎᓂᒃ ᓇᒦᓐᓂᖏᓐᓄᑦ ᐊᑦᑐᐃᔪᑦ ᕿᖖᒐᐅᑦ ᑐᒃᑐᖏᑦ ᐊᐅᔭᒃᑯᑦ ᐅᐸᒐᖏᓐᓂ.  ᐊᓯᖏᑦ ᖃᐅᔨᓴᕈᑏᑦ 
ᖃᐅᔨᒐᓱᐊᕐᑐᒋᑦ ᓇᒦᓐᓂᖏᑦ ᐊᑦᑐᐃᔪᑦ ᓇᓪᓕᐅᓯᒪᑎᓪᓗᒋᑦ ᐊᓯᖏᑦ ᐊᒡᕌᒎᑉ ᐃᓗᐊᓂ ᐊᒻᒪᓗ ᐊᓯᖏᑦ ᐅᐸᒐᐅᔪᑦ, 
ᐃᓚᒋᓕᐅᑎᒐᔭᕐᑐᖅ ᐊᑑᑎᓕᓐᓂᒃ ᑐᓴᕋᑦᓴᓂᒃ. 

 

ᓇᓗᓇᐃᔭᐅᑦ 7.  ᐊᒡᕌᒍᒥ ᓇᒦᓐᓂᖏᑦ ᐊᑦᑐᐃᔪᑦ ᒥᒃᓴᐅᓴᒍᑎᓂᒃ ᐃᑳᑎ ᐅᔭᕋᑦᑕᕐᕕᒃᒥ.  

ᐋᕿᓱᕐᑕᐅᓚᐅᕐᑐᑦ ᑭᕙᓪᓕᖅᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᑕᖃᑐᐃᓐᓇᕆᐊᓕᒻᒧᑦ ᐊᑐᕐᓕᕐᑎᑕᐅᓂᖓᓄᑦ 
ᑭᕙᓪᓕᖅᒥ.  ᓇᓪᓕᐅᓯᒪᑎᓪᓗᒍ ᑖᓐᓇ ᐅᓂᒃᑳᖅ, ᐅᓂᒃᑳᕈᑦ ᐃᓱᒪᒋᔭᒧᑦ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ 
ᑎᑎᕋᕐᑕᐅᓚᐅᕐᑐᖅ ᐊᒻᒪᓗ ᓱᓕ ᐊᖏᕐᑕᐅᒪᒐᓂ ᑭᕙᓪᓕᖅᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐊᑕᒃᑲᐃᔪᑦ ᖃᐅᔨᒪᒐᓱᐊᕐᓂᕐᒥᒃ ᐊᒻᒪᓗ ᐃᓂᖓᑕ-ᓇᓗᓇᐃᕐᑕᐅᓂᖓᓂᒃ 
ᒥᑭᔾᔫᒥᑎᑦᓯᒐᓱᐊᕈᑏᑦ ᐱᑕᖃᕈᓐᓇᕐᓂᖓᓄᑦ ᑐᒃᑐᐃᑦ ᐸᒡᕕᓴᒃᑕᐅᓂᖏᑕ.  ᐱᑕᖃᕈᓐᓇᕐᓂᖓ ᑐᒃᑐᐃᑦ 
ᐸᒡᕕᓴᒃᑕᐅᓂᖏᑕ ᐊᔾᔨᒌᖖᒋᑦᑐᑦ ᐊᒡᕌᒍᓂ ᒪᓕᑐᐃᓐᓇᕐᑐᑦ, ᐆᑦᑐᕈᑎᒋᓗᒍ, ᐱᑕᖃᕐᓂᖏᓐᓂᒃ ᓄᒡᕋᐃᑦ, ᑲᑎᖖᒐᔪᑦ 
ᖃᓄᐃᓪᓗᐊᕐᓂᖏᓐᓂᒃ, ᖃᓄᐃᓪᓗᐊᕐᓂᖓᓂᒃ ᑲᑎᓯᒪᔪᑦ ᐊᒻᒪᓗ ᕿᒪᕉᑦᑐᑦ ᐊᒻᒪᓗ ᑭᑦᑐᕆᐊᓄᑦ ᐸᒡᕕᓵᖑᓂᖏᑦ.  
ᑕᒪᓐᓇ ᐊᒡᕌᒍᓂ ᐊᔾᔨᒌᖖᒋᒍᑦ ᐱᑕᖃᕈᓐᓇᕐᓂᖓ ᐊᒻᒪᓗ ᑐᒃᑐᐃᑦ ᐃᓕᖅᑯᓯᖏᑦ ᐃᓚᖃᕐᑐᑎᒃ ᐊᑯᓂᐅᓂᖓᓂᒃ 
ᐊᓚᒃᑲᐅᒪᓂᖏᑕ ᐊᒻᒪᓗ ᓇᔪᒐᐃᑦ ᓇᒦᓐᓂᖏᑕ ᐊᖏᓂᖓ ᐊᒻᒪᓗ ᓇᒦᓐᓂᖏᑦ ᐃᓱᒪᓇᕐᑐᑦ ᐊᑐᕐᑕᐅᕙᑦᑐᑦ 
ᓇᓗᓇᐃᔭᕐᑐᒋᑦ “ᐅᓗᕆᐊᓇᖏᓂᕐᐹᑦ ᖃᖓᒃᑰᕐᓂᖏᑦ” ᓇᓗᓇᐃᕐᓯᔪᑦ ᖃᖓᒃᑯᑦ ᖃᐅᔨᒪᔭᐅᒐᓱᐊᕆᐊᖃᕐᒪᖔᑕ ᐊᒻᒪᓗ 
ᒥᑭᔾᔫᒥᑎᑕᐅᒐᓱᐊᕐᓗᑎᒃ ᑲᒋᔭᐅᓂᕐᓴᐅᒋᐊᓕᒃ.  ᐱᖓᓱᑦ ᐊᔾᔨᒌᖖᒋᑦᑐᑦ ᐅᓗᕆᐊᓇᕈᑏᑦ ᐋᕿᓱᕐᑕᐅᓚᐅᕐᑐᑦ:  
ᐱᑕᖃᓗᐊᕐᑐᑦ, ᐅᔾᔨᕐᑐᕆᐊᓖᑦ ᐊᒻᒪᓗ ᐅᓗᕆᐊᓇᖏᓂᕐᐹᑦ.  ᓄᒡᕋᓕᐅᕐᑎᓪᓗᒋᑦ ᐊᒻᒪᓗ ᓄᒡᕋᖃᓕᕐᑎᓪᓗᒋᑦ 
ᓇᓗᓇᐃᕐᑕᐅᓚᐅᕐᑐᑦ ᐱᑕᖃᓗᐊᕐᑐᑦ, ᐅᐱᕐᖓᑦᓵᒃᑯᑦᒡᐱᓱᒃᑎᓪᓗᒋᑦ (ᓄᒡᕋᓕᐅᓚᐅᕋᑎᒃ), ᐊᐅᔭᒃᑯᑦ ᐊᒻᒪᓗ ᐅᑭᐊᑦᓵᒃᑯᑦ 
ᐱᓱᒃᑎᓪᓗᒋᑦ (ᓄᓕᐅᓚᐅᕋᑎᒃ) ᐅᔾᔨᕐᑐᕆᐊᓕᒃ, ᐊᒻᒪᓗ ᓄᓕᐅᓕᕐᑎᓪᓗᒋᑦ, ᐅᑭᐊᑦᓵᒃᑯᑦ ᐱᓱᒃᑎᓪᓗᒋᑦ 
(ᓄᓕᐅᓯᒪᓕᕐᑐᑎᒃ) ᐊᒻᒪᓗ ᐅᑭᐅᒃᑯᑦ ᐅᓗᕆᐊᓇᖏᓂᕐᐹᖅ. 

ᐃᑲᔪᕈᑕᐅᓂᕐᐹᖅ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐃᒪᐃᑦᑐᑦ “ᐃᖏᒡᕋᒍᑎᖃᕐᐸᒻᒪᑕ” ᑐᒃᑐᓂᒃ, ᑕᐃᒪᐃᒻᒪᑦ 
ᐱᑕᖃᒃᑲᐃᔪᑦ ᐊᖏᓂᕐᓴᒥᒃ ᐊᑐᕐᑕᐅᓕᕈᓐᓇᕐᓂᖏᓐᓂᒃ ᓴᐳᒻᒥᒍᑏᑦ ᑐᒃᑐᓂᒃ ᐱᑕᖃᑦᑕᐃᓕᓗᑎᒃ ᐱᑕᖃᕆᐊᖃᖖᒋᑦᑐᑦ 
ᐊᒡᕕᐊᕈᑏᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐊᐅᓚᓂᐅᔪᓄᑦ.  ᑭᓯᐊᓂ, ᐱᑕᖃᒃᑲᐃᖏᑦᑐᑦ ᓴᐳᒻᒥᒍᑎᓂᒃ ᐱᒻᒪᕆᐅᔪᓂᒃ 
ᑐᒃᑐᐃᑦ ᓇᔪᒐᖏᓐᓂᒃ.  ᓴᓇᒪᒻᒥᔪᑦ ᐊᓯᔾᔨᕈᓐᓇᕐᑐᒋᑦ, ᐃᓱᒪᓇᕐᑐᑦ ᑕᒪᒃᑭᓐᓂ ᓴᓇᔨᓂᒃ ᐊᒻᒪᓗ ᓄᓇᐅᑉ 
ᐊᑐᕐᑕᐅᓂᖓᓄᑦ ᐊᐅᓚᑦᓯᔨᐅᔪᓂ ᐊᒻᒪᓗ ᐊᑐᓕᕈᓐᓇᕐᑐᑦ ᐱᑕᖃᓕᕈᓐᓇᕐᑐᓄᑦ ᑐᒃᑐᓄᑦ.  ᐃᓱᒪᒋᔭᑦ ᐊᓯᔾᔨᑕᕐᑐᑦ 
ᑲᒪᒍᓯᐅᔪᑦ ᐊᑐᓕᕐᑎᑕᐅᒍᓐᓇᕐᑐᑦ ᐊᑕᐅᑦᓯᒃᑰᖃᑕᐅᓗᑎᒃ ᓴᐳᒻᒥᒡᕕᐅᔪᑦ ᓇᓕᖏᓐᓄᑦ, ᐊᒻᒪᓗ ᐱᑕᖃᒃᑲᐃᒍᓐᓇᕐᑐᑦ 
ᖃᓄᐃᓪᓗᐊᕐᓂᖓᓂᒃ ᓴᐳᒻᒥᒍᑏᑦ ᑐᒃᑐᓂᒃ ᐃᓱᒪᒋᖖᒋᓪᓗᒋᑦ ᐸᒡᕕᓴᓐᓇᐅᓗᐊᖃᑦᑕᕐᑐᑦ. 

ᐃᓱᒪᒋᔭᑦ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐱᖓᓱᓂᒃ ᐃᓗᓕᖃᓗᐊᕐᑐᑦ: 

1. ᓄᓇᖖᒍᐊᒃᑯᑦ ᓇᓗᓇᐃᕐᑕᐅᒪᔪᖅ ᓇᐅᒃᑯᑦ ᑕᑯᔪᖃᕈᓐᓇᕐᒪᖔᑦ ᑐᒃᑐᓂᒃ ᐱᑕᖃᕐᑎᑕᑦ; 
2. ᓇᓛᓂᒃ ᖃᐅᔨᒪᒐᓱᐊᕈᑏᑦ, ᐱᑕᖃᒃᑲᐃᔪᑦ ᓇᓗᓇᐃᔭᕐᓯᒪᓂᕐᓴᓂᒃ ᑐᓴᕋᑦᓴᓂᒃ ᐱᓪᓗᒋᑦ ᑐᒃᑐᐃᑦ ᓇᒦᓐᓂᖏᑦ 

ᐊᒻᒪᓗ ᓅᑦᑕᕐᓂᖏᑦ; ᐊᒻᒪᓗ 
3. ᒥᑭᔾᔫᒥᑎᑦᓯᒐᓱᐊᕈᑏᑦ ᒥᑭᓪᓕᒋᐊᕐᓗᒋᑦ ᐊᑦᑐᐃᓂᖏᑦ ᑐᒃᑐᓂᒃ. 

ᓄᓇᖖᒍᐊᒃᑯᑦ ᓇᓗᓇᐃᕐᑕᐅᒪᔪᑦ ᐊᒡᕌᒎᑉ ᐃᓗᐊᓂ ᑐᒃᑐᓂᒃ ᐱᓗᐊᑦᑕᐃᓕᒡᕖᑦ ᓇᓗᓇᐃᕐᑕᑦ ᐊᖅᑯᑎᒋᓪᓗᒋᑦ 
ᐃᑲᔪᕐᑎᒌᑦᑐᓂ ᓄᓇᖖᒍᐊᓂᒃ ᑲᒪᒋᔭᖃᕐᓂᖅ ᐃᓚᒋᓕᐅᔾᔨᔪᖅ ᑕᒪᒃᑭᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ 
ᑎᑎᕋᕐᓯᒪᔭᖏᑦ.  ᑖᒃᑯᐊ ᑐᒃᑐᓂᒃ ᐱᓗᐊᑦᑕᐃᓕᒡᕖᑦ ᐊᑐᕐᑕᐅᔪᑦ ᑐᓴᕋᑦᓴᐅᓪᓗᒋᑦ ᐊᒻᒪᓗ ᓇᓗᓇᐃᕐᓯᔪᑦ ᐊᒡᕌᒍᐃᑦ 
ᖃᖓᒃᑰᕐᓂᖏᓐᓂᒃ ᐊᒻᒪᓗ ᓇᓕᖏᓐᓂᒃ ᑐᒃᑐᐃᑦ ᐱᑕᖃᕈᓐᓇᕐᓂᖏᑕ, ᑕᐃᒪ ᐱᑕᖃᒃᑲᐃᔪᑦ ᐃᓱᒪᒋᔭᓂᒃ ᑕᒪᒃᑭᓐᓂᒃ 
ᓴᓇᔪᓄᑦ ᐊᒻᒪᓗ ᐊᐅᓚᑦᓯᔨᓄᑦ.  ᐊᔾᔨᐅᒐᓂ ᐅᑯᓄᖓ 1978 ᐃᓄᓕᕆᔨᑐᖃᒃᑯᑦ ᑐᒃᑐᓂᒃ ᓴᒍᒻᒥᒍᑎᖏᑦ, 

ᓇᒦᓐᓂᖏᓐᓂᒃ ᑐᖖᒐᕕᓖᑦ ᐊᒻᒪᓗ ᑕᑯᓐᓇᕐᑐᑦ ᓄᓇᖖᒍᐊᒨᖃᕐᑕᐅᓂᖏᓐᓂᒃ ᑐᒃᑐᓂᒃ ᓴᐳᒻᒥᒡᕕᐅᔪᑦ ᓇᓕᖏᑦ 
ᐱᑕᖃᕐᑐᓯ ᐊᓯᔾᔨᑕᖏᑦᑐᓂᒃ ᑭᓪᓕᒋᔭᐅᑎᑕᓂᒃ ᓄᒡᕋᓕᐅᕐᕕᑐᐊᓄᑦ, ᑐᒃᑐᓂᒃ ᐱᓗᐊᑦᑕᐃᓕᒡᕖᑦ ᓇᓕᖏᑦ 
ᐊᑐᕐᑎᑕᐅᒍᓐᓇᕐᑐᑦ ᓇᓪᓕᐊᒃᑯᑐᐃᓐᓇᖅ ᐊᒡᕌᒍᒥ ᓇᔪᒐᖏᑕ ᖃᓄᐃᑦᑑᓂᖏᓐᓄᑦ ᐅᕝᕙᓘᓐᓃᑦ ᐊᐅᓚᓂᖏᓐᓄᑦ.  
ᓱᓕᑦᑕᐅᖅ, ᑕᐃᒪ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐃᖏᒡᕋᖃᑕᐅᒻᒪᑕ ᑐᒃᑐᓄᑦ, ᐊᑐᐃᓐᓇᐅᒃᑲᐃᔪᑦ ᓴᐳᒻᒥᓂᕐᒥᒃ 
ᑐᒃᑐᓂᒃ ᐱᑕᖃᕐᑐᓂᒃ ᓯᓚᑖᓂ ᑐᒃᑐᓂᒃ ᐱᓗᐊᑦᑕᐃᓕᒡᕖᑦ ᓇᓕᖏᑕ ᖃᐅᔨᔭᑦ ᖃᐅᔨᒪᒐᓱᐊᕐᓂᒃᑯᑦ. 

ᖃᐅᔨᒪᒐᓱᐊᕐᓂᖅ ᑭᖑᓪᓕᖅ ᐃᓗᓕᖏᓐᓄᑦ ᐅᑯᐊ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐊᒻᒪᓗ ᐱᑕᖃᕆᐊᓕᒃ 
ᖃᐅᔨᒪᓗᓂ ᖃᖓᒃᑯᑦ ᐱᒋᐊᓲᖑᒻᒪᖔᑕ ᐱᓱᓐᓂᖏᑦ.  ᖃᐅᔨᒪᒐᓱᐊᕐᓂᖅ ᑎᑭᑕᐅᕙᑦᑐᖅ ᐊᖅᑯᑎᒋᓪᓗᒋᑦ ᖃᐅᔨᓴᕐᓃᑦ 
ᖃᓂᒋᔭᖓᓂ ᕿᓂᕐᕕᐅᔫᑉ.  ᖄᖏᕐᓯᒪᓕᕐᑐᒥ, ᐊᓯᔾᔨᑕᕐᑐᑦ ᓴᐳᒻᒥᒍᑏᑦ ᐱᐅᒋᔭᐅᖏᓯᒪᔪᑦ ᐅᐱᓐᓇᕋᓂ ᒐᕙᒪᐃᑦ ᐊᒻᒪᓗ 
ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᑕᖃᖖᒋᒻᒪᑕ ᐱᑕᖃᕆᐊᓕᓐᓂᒃ ᐊᑐᕋᑦᓴᓂᒃ ᐊᑑᑎᓕᒻᒥᒃ ᖃᐅᔨᒪᒐᓱᐊᕐᓗᓂ.  
ᑲᒪᒍᓗᒍ ᑕᒪᓐᓇ, ᐃᓱᒪᒋᔭᑦ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐃᓕᓯᔪᑦ ᐃᑉᐱᒋᔭᐅᓂᖓᓂᒃ ᑲᒪᒋᔭᐅᓂᖓᑕ 
ᐊᒻᒪᓗ ᑮᓇᐅᔭᖃᕐᑎᑕᐅᓂᖓᑕ ᖃᐅᔨᒪᒐᓱᐊᕈᑏᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᐃᑉᐹᖁᑎᓂᒃ ᓴᓇᔨᐅᔪᑦ, ᓄᓇᓂᒃ 
ᐊᐅᓚᑦᓯᔩᑦ ᐃᑉᐱᒋᔭᖃᕐᑐᑎᒃ 
ᒪᓕᑦᓯᐊᕐᓂᑐᐊᒥᒃ.  ᖃᐅᔨᒪᒐᓱᐊᒃᕐᓂᖅ 
ᑲᒪᒍᔭᐅᕙᑦᑐᖅ ᐃᓗᐊᓂ ᐱᖓᓱᑦ 
ᕿᑎᖓᓃᑦᑐᑦ ᓇᓕᖏᑦ, 
ᖁᒡᕙᓯᓪᓕᕇᑦᑐᑎᒃ ᐊᖏᓪᓕᕙᓪᓕᐊᔪᑦ 
ᖃᐅᔨᒪᒐᓱᐊᕐᑐᓂᒃ ᐱᓕᕆᐊᑦ 
(ᓇᓗᓇᐃᔭᐅᑦ 8).  ᐊᖏᓂᖏᑦ ᓇᓕᖏᑕ 
ᑐᖖᒐᕕᖃᕐᑐᑦ ᐊᒡᕌᒍᒥ ᖃᖓᒃᑰᕐᓂᖓᓂᒃ 
ᐊᒻᒪᓗ ᖃᐅᑕᒫᑦ ᖃᓄᑎᒋ ᓅᑦᑕᕐᓂᖏᓐᓂᒃ 
ᖃᐅᔨᔭᑦ ᖃᖓᑦᑕᕐᑎᑕᐅᒪᔪᒃᑯᑦ 
ᖁᖓᓯᕈᓕᕐᑕᐅᒪᔪᓂᒃ ᑐᒃᑐᓂᒃ 
(ᐅᓗᕆᐊᓇᖏᓂᕐᐹᖅ ᖃᖓᒃᑰᕐᓂᖓ).  
ᒪᒡᕉᒃ ᓯᓚᓪᓖᑦ ᓇᓕᖏᑦ, ᑕᐃᔮᒃ 
“ᓯᕗᓪᓕᕐᒥᒃ ᖃᐅᔨᒍᑏᑦ ᓇᓛ” ᐊᒻᒪᓗ 
“ᓴᐳᒻᒥᒡᕕᐅᑉ ᓇᓛ” ᐊᐅᓚᑕᑦ ᑐᓴᕋᑦᓴᐅᔪᑦ 
ᓇᓕᖏᓐᓄᑦ ᓇᓗᓇᐃᕐᑐᒋᑦ 
ᐱᑕᖃᐃᓐᓇᕆᐊᓖᑦ ᑐᒃᑐᐃᑦ ᓅᓐᓂᖏᑕ 
ᑕᒪᐅᖓ ᐱᖓᔪᐊᓂᒃ ᐃᓗᓪᓕᕐᐹᑉ ᓇᓛᓄᑦ, 
ᑕᐃᔭᖅ “ᓇᓛ ᐱᒋᐊᕈᑕᐅᔫᑉ”.  ᓇᓛ 
ᐱᒋᐊᕈᑕᐅᔫᑉ ᑕᒫᓂ ᐃᓗᐊᓂ ᓇᓛ 
ᖃᓂᒋᔭᖓᑕ ᐃᓄᐃᑦ ᐊᐅᓚᓂᖏᑕ ᑕᒫᓂ 
ᐃᓕᖅᑯᓯᖏᑦ ᐊᒻᒪᓗ ᖃᓄᐃᓪᓗᐊᕐᓂᖏᑦ 
ᑐᒃᑐᐃᑦ ᐊᓯᔾᔨᕈᓐᓇᕐᒪᑦ ᑭᒡᒍᑕᐅᓗᓂ 
ᓇᓛᓄᑦ ᐊᒻᒪᓗ ᐊᑕᔪᑦ ᑕᒫᓂ ᐊᐅᓚᓂᐅᔪᑦ.  ᐱᑕᖃᕐᓂᖓ ᐅᕝᕙᓘᓐᓃᑦ ᐱᑕᖃᖖᒋᓐᓂᖓ ᑐᒃᑐᐃᑦ ᓯᕗᓪᓕᕐᒥᒃ 
ᖃᐅᔨᒍᑏᑦ ᓇᓛ ᑐᑭᓯᓇᓗᐊᕋᔭᕐᑐᖅ ᖃᐅᔨᒪᒐᓱᐊᕐᓗᒋᑦ ᖁᖓᓯᕈᓕᕐᓯᒪᔪᑦ ᑐᒃᑐᐃᑦ ᐅᕝᕙᓘᓐᓃᑦ ᑐᖖᒐᕕᒋᓗᒋᑦ 
ᓄᓇᓕᓐᓂ ᐅᕝᕙᓘᓐᓃᑦ ᖃᓪᓗᓈᑦ ᖃᐅᔨᒪᓂᖏᑦ.  ᐃᓗᐊᓂ ᓯᕗᓪᓕᕐᒥᒃ ᖃᐅᔨᒍᑏᑦ ᓇᓛ ᓴᐳᒻᒥᒡᕕᐅᑉ ᓇᓛᓂ, ᑕᒫᓂ 
ᐊᔾᔨᒌᖖᒋᑦᑐᑦ ᖃᐅᔨᒪᒐᓱᐊᕈᑏᑦ ᒪᑯᐊ ᖁᖓᓯᕈᐃᑦ, ᖃᖓᑕᔫᒃᑯᑦ ᖁᐅᔨᓴᕐᓃᑦ ᐊᒻᒪᓘᓐᓃᑦ ᓄᓇᒥᒃ ᖃᐅᔨᓴᕐᓃᑦ 
ᐊᑐᕐᑕᐅᕙᑦᑐᑦ ᖃᐅᔨᒐᓱᐊᕐᑐᒋᑦ ᐱᑕᖃᕐᒪᖔᑦ ᑐᒃᑐᓂᒃ.  ᐱᑕᖃᕐᐸᑦ ᑐᒃᑐᓂᒃ ᓴᐳᒻᒥᒡᕕᐅᑉ ᓇᓛᓂ ᓇᓗᓇᐃᕐᓯᒐᔭᕐᑐᖅ 
ᕿᓂᑦᑐᑦ ᐊᐅᓚᑦᓯᔨᖓᓄᑦ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ ᖃᐅᔨᓴᕐᑎᒧᑦ ᐱᑕᖃᕈᓐᓇᕆᐊᖓ ᐱᑕᖃᕆᐊᓕᒻᒥᒃ 
ᒥᑭᔾᔫᒥᑎᑦᓯᒐᓱᐊᕈᒻᒥᒃ ᑐᒃᑐᐃᑦ ᑕᒪᐅᖓᕐᐸᑕ ᓇᓛᓄᑦ ᓴᐳᒻᒥᒡᕕᐅᑉ.  ᐱᑕᖃᕐᐸᑦ ᑐᒃᑐᓂᒃ ᐃᓗᐊᓂ ᓇᓛ ᓴᐳᒻᒥᒡᕕᐅᑉ 
ᐱᒋᐊᕈᑕᐅᒐᔭᕐᑐᖅ ᒥᑭᔾᔫᒥᑎᑦᓯᒐᓱᐊᕈᑎᓄᑦ.  ᖃᖓᒃᑰᕐᓂᖓ ᐊᒡᕌᒎᑉ ᐃᓗᐊᓂ ᐊᒻᒪᓗ ᖃᑦᓯᐅᓂᖏᑦ ᑐᒃᑐᐃᑦ ᐃᓗᐊᓂ 
ᓇᓛᑕ ᓴᐳᒻᒥᒡᕕᐅᑉ ᐱᒋᐊᕈᑕᐅᒐᔭᕐᑐᖅ ᐊᖏᓪᓕᒋᐊᕐᓗᒍ ᐅᕝᕙᓘᓐᓃᑦ ᒥᑭᓪᓕᒋᐊᕐᓗᒍ ᒥᑭᔾᔫᒥᑎᑦᓯᒐᓱᐊᕈᑦ ᑕᒪᑦᓱᒪ 
ᓇᓛᓂ.  ᓴᓇᔭᑦ ᖃᓄᐃᓕᖓᓂᖏᑦ ᓈᒻᒪᑦᑐᒥᒃ ᒥᑭᔾᔫᒥᑎᑦᓯᒐᓱᐊᕈᑏᑦ ᐋᕿᓱᕐᑕᐅᒋᐊᖃᕋᔭᕐᑐᑦ ᐃᑲᔪᕐᑎᒌᓐᓂᒃᑯᑦ 
ᑲᒪᓗᑎᒃ ᐅᑯᐊ ᒐᕙᒪᐃᑦ, ᐱᓕᕆᒡᕕᒃᔪᐊᑦ, ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᓯᖏᓪᓗ. 

 

ᓇᓗᓇᐃᔭᐅᑦ 8.   ᓇᓗᓇᐃᕐᓯᒍᑦ ᐊᑕᓂᖏᓐᓄᑦ ᐅᑯᐊ ᕿᓂᕐᕕᐅᔪᑦ ᓇᓕᖏᑦ 
ᐊᒻᒪᓗ ᐱᖓᓱᑦ ᓇᓕᖏᑦ ᖃᐅᔨᒪᒐᓱᐊᕐᕖᑦ ᐃᓱᒪᒋᔭᑦ ᐅᕙᓂ ᐊᓯᔾᔨᑕᕐᑐᑦ 
ᑐᒃᑐᓂᒃ ᐱᓗᐊᑦᑕᐃᓕᒍᑏᑦ

ᐅᓂᒃᑳᖅ ᐱᔭᕇᕈᑎᖃᓚᐅᕐᑐᖅ ᖃᓄᐃᓕᖓᓂᖓᓂᒃ ᐆᑦᑐᕋᐅᑎᐅᑉ ᑲᒪᖏᔭᐅᑉ ᑲᒪᒋᔭᖓ ᐆᒪ ᑭᒻ ᐴᓪ ᐊᒻᒪᓗ ᐋᓐ ᒐᓐ 
2009ᒥ ᑕᕙᓂ ᓵᑐ ᓇᓛᓂ ᐅᑯᓄᖓ ᓵᑐ ᓄᓇᒥᐅᑕᓕᕆᔩᑦ ᑲᑎᒪᔨᖏᑦ.  ᐆᑦᑐᕋᐅᑦ ᖃᐅᔨᓴᕐᓂᖅ ᖃᐅᔨᓴᕐᓂᐅᓚᐅᕐᑐᖅ 
ᖃᓄᖅ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐊᑐᕋᔭᕐᒪᖔᑕ ᓴᓇᔨᐅᔪᓂ.  ᐆᑦᑐᕋᐅᑦ ᖃᐅᔨᓴᕐᓂᖅ ᑲᒪᒋᔭᐅᓚᐅᕐᑐᖅ 
ᒫᑦᓯᒥ ᐅᑭᐅᒃᑯᑦ ᐅᐸᒐᖏᓐᓂ ᑕHᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᓂᒋᐊᓂ ᑕHᐃᕐᐸᐅᑉ.  ᑐᕌᒐᐅᔪᖅ ᐃᒪᐃᑦᑑᓚᐅᕐᑐᖅ 
ᐊᐅᓪᓚᕐᓯᒪᓗᓂ ᐆᑦᑐᕋᐅᑦ ᐊᐅᓚᓂᖏᓐᓂᒃ ᐊᓯᔾᔨᑕᕐᑐᑦ ᑲᒪᒍᑏᑦ.  7 ᐆᑦᑐᕋᕐᕖᑦ ᓇᓕᖏᑦ ᐋᕿᓱᕐᑕᐅᓚᐅᕐᑐᑦ ᐱᖓᓱᓂ 
ᓇᓕᖏᓐᓂ ᖃᐅᔨᒪᒐᓱᐊᕐᔩᑦ (ᓯᕗᓪᓕᕐᒥᒃ ᖃᐅᔨᒍᑏᑦ ᓇᓛ, ᓴᐳᒻᒥᒡᕕᐅᑉ ᓇᓛ ᐱᒋᐊᕈᑕᐅᔫᑉ).  ᖃᖓᑕᔫᒃᑯᑦ 
ᖃᐅᔨᓴᕐᓃᑦ ᐱᒋᐊᕐᑕᐅᓚᐅᕐᑐᑦ ᖁᖓᓯᕈᓕᕐᓯᒪᔪᑦ ᑐᒃᑐᐃᑦ ᑕᒫᓃᒻᒪᖔᑕ ᓯᕗᓪᓕᕐᒥᒃ ᖃᐅᔨᒍᑏᑦ ᓇᓛᓂ.  ᑕᐃᒪ 
ᓇᓗᓇᐃᕐᑕᑦ ᐱᒋᐊᕐᕕᐅᔪᒥ ᖃᑦᓯᐅᓂᖏᑦ ᑐᒃᑐᐃᑦ ᓴᐳᒻᒥᒡᕕᐅᑉ ᓇᓛᓂ ᑕᑯᔭᐅᑉᐸᑕ ᖃᖓᑕᔫᒃᑯᑦ ᖃᐅᔨᓴᕐᓂᕐᒥ, 
ᑕᒪᓐᓇ ᑐᖖᒐᕕᖃᑦᓯᐊᕐᓗᓂ ᑐᓴᕐᑎᑦᓯᒍᑕᐅᓚᐅᕐᑐᖅ ᕿᓂᕐᑐᓂ ᐊᐅᓚᑦᓯᔨᒧᑦ ᐱᑕᖃᑐᐃᓐᓇᕆᐊᖃᕆᐊᖓ 
ᓄᖃᐅᔾᔨᖁᔨᓂᖅ.  ᑕᐃᒪ ᐱᒋᐊᕐᕕᐅᔪᒥ ᖃᑦᓯᐅᓂᖏᑦ ᑐᒃᑐᐃᑦ ᓇᓛᓂ ᐱᒋᐊᕐᕕᐅᑉ ᐊᒥᓲᓂᕐᓴᐅᑉᐸᑕ, ᑕᐃᒪ 
ᒥᑭᔾᔫᒥᑎᑦᓯᒐᓱᐊᕈᑏᑦ ᐊᑐᕐᑎᑕᐅᓕᕋᔭᕐᑐᑦ.  ᖃᓄᓕᒫᖅ, ᐊᓯᔾᔨᑕᕐᑐᑦ ᑲᒪᒍᑏᑦ ᐊᑐᕈᓐᓇᖅᑰᔨᔪᑦ ᐊᑐᕐᑕᐅᓗᑎᒃ ᐃᒫᒃ 
ᑎᓂ ᐃᖅᑭᓖᑦ ᐊᑐᕈᓐᓇᕐᑕᖏᑦ ᖃᐅᔨᒪᒐᓱᐊᕐᓗᑎᒃ ᐊᒻᒪᓗ ᐊᑐᕐᑎᓪᓗᒋᑦ ᒥᑭᔾᔫᒥᑎᑦᓯᒐᓱᐊᕈᑏᑦ ᓴᓇᔭᐅᓂᖏᑦ 
ᐃᓱᒪᒋᔭᐅᑉᐸᑕ ᑕᒫᓂ.  ᖃᐅᔨᔭᐅᓚᐅᕐᑐᑦ ᐃᒫᒃ ᐃᓗᐊᓂ ᖃᓄᐃᓪᓗᐊᕐᓂᖓᑕ ᑲᒪᒡᕕᐅᔫᑉ ᑕᐃᑦᓱᒪᓂ ᖁᖓᓯᕈᓕᕐᓯᒪᔪᑦ 
ᓇᓗᓇᓚᐅᖏᑦᑐᑦ ᓇᒥᓕᒫᖅ ᖃᑦᓯᐅᓂᖏᓐᓂ ᑐᒃᑐᐃᑦ ᐃᓗᐊᓂ ᓴᐳᒻᒥᒡᕕᐅᑉ ᓇᓛᑕ ᐊᒻᒪᓗ ᓇᓛᑕ ᐱᒋᐊᕐᕕᐅᑉ, 
ᑭᓯᐊᓂ, ᐊᑐᕐᑕᐅᓂᖏᑦ ᖁᖓᓯᕈᐃᑦ ᑖᒃᑯᑑᓗᒋᑦ ᐱᑕᖃᕋᓂ ᖃᖓᑕᔫᒃᑯᑦ ᖃᐅᔨᓴᕐᓂᕐᓂᒃ ᐊᓚᒃᑲᕈᑕᐅᒐᔭᓚᐅᕐᑐᖅ 
ᓇᓪᓕᐅᒃᑯᑐᐃᓐᓇᖅ ᐱᑕᖃᕆᐊᖃᖏᑦᑐᑦ ᐊᒡᕕᐊᕈᑏᑦ ᓴᓇᔭᐅᓂᖓᓄᑦ ᐅᕝᕙᓘᓐᓃᑦ ᐊᓯᐅᔨᔭᐅᓂᖓᓄᑦ ᓴᐳᒻᒥᓂᐅᑉ 
ᑐᒃᑐᓂᒃ. 

ᖃᐅᔨᒋᐊᕐᕖᑦ: 

ᐴᓪ, K. ᐊᒻᒪᓗ  A. ᒐᓐ.  2015.  ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑐᐃᓕᒍᑏᑦ ᑭᕙᓪᓕᖅᒥ, ᓄᓇᕗᑦᒥ.  ᑎᑎᕋᕐᑕᐅᒪᖏᑦᑐᑦ 
ᑭᖑᓪᓕᕐᐹᑦ ᐅᓂᒃᑳᑦ ᐅᕗᖓ ᑭᕙᓪᓕᖅᒥ ᐃᓄᐃᑦ ᑲᑐᔾᔨᖃᑎᒌᖏᑦ.  ᐊᑐᐃᓐᓇᐃᑦ ᖃᕋᓴᐅᔭᒃᑯᑦ: 
http://www.nunavut.ca/files/Poole%20and%20Gunn%20KivIA%20Caribou%20Protection%20Measur
es%2012Nov15%20(2).pdf  

  

ᐊᐅᓚᑦᓯᒡᕕᐅᔪᑦ ᑲᒪᖃᑕᑦ ᑐᒃᑐᓂᒃ ᓴᐳᒻᒥᓂᕐᒧᑦ 
ᐅᓂᒃᑳᕐᑐᖅ:  ᒪᐃᑯᓪ ᑎ’ᐃᓴ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ, ᒪᐃᑯᓪ ᑎ’ᐃᓴ, ᐅᓂᒃᑳᖃᓚᐅᕐᑐᖅ ᐊᐅᓚᑦᓯᒡᕕᐅᔪᓂᒃ/ᓴᖖᒋᓂᓕᓐᓂᒃ ᑲᒪᖃᑕᓂᒃ 
ᑐᒃᑐᓂᒃ ᓴᐳᒻᒥᓂᕐᒧᑦ ᓄᓇᕗᑦᒥ.  ᐱᓗᐊᕐᑐᒥᒃ, ᐅᓂᒃᑳᖓ ᐅᖃᐅᓕᒪᐅᓯᖃᓚᐅᕐᑐᖅ:  ᒐᕙᒪᓐᑐᖃᒃᑯᓐᓂᒃ ᐊᒻᒪᓗ 
ᒪᓕᒐᕐᑎᒍᑦ ᖁᕝᕙᓯᓪᓕᕇᓂᒃ ᐊᑐᕐᑐᓂᒃ ᐊᔾᔨᒌᖖᒋᑦᑐᓄᑦ ᐊᐅᓚᑦᓯᒡᕕᐅᔪᑦ ᑲᒪᒋᔭᖏᓐᓄᑦ ᑲᒪᖃᑕᓄᑦ ᑐᒃᑐᓂᒃ 
ᓴᐳᒻᒥᓂᕐᒧᑦ ᐊᒻᒪᓗ ᐅᔭᕋᑦᓯᐅᕐᑏᑦ ᐱᕙᓪᓕᐊᓂᖏᓐᓄᑦ; ᒐᕙᒪᓐᑐᖃᒃᑯᑦ ᐊᒻᒪᓗ ᐅᑭᐅᕐᑕᕐᑐᒥ ᐊᐅᓚᑦᓯᒡᕕᐅᔪᑦ; 
ᖃᓄᑐᐃᓐᓇᖅ ᒪᓕᒐᑦ ᐊᑐᕐᑐᑦ ᐃᓄᐃᑦ ᓇᒻᒥᓂᖏᓐᓂ ᓄᓇᓂ; ᐊᐅᓚᑦᓯᒡᕕᐅᔪᑦ ᐅᑯᓄᖓ ᑎᒥᖖᒍᕐᑎᑕᐅᓯᒪᔪᑦ 
ᓄᓇᑖᕈᑎᑎᒍᑦ ᐃᓚᐅᓪᓗᑎᒃ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ, ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ, ᓄᓇᕗᑦᒥ 
ᐃᒪᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ; ᐊᒻᒪᓗ ᐃᓚᖏᑦ ᐱᑕᖃᕈᓐᓇᕐᑐᑦ ᓯᕗᒧᑉᐸᓪᓕᐊᒍᑏᑦ.  ᑖᓐᓇ ᐅᓂᒃᑳᖅ 
ᑐᖖᒐᕕᖃᓚᐅᕐᑐᖅ ᒪᓕᒐᕐᑎᒍᑦ ᕿᒥᒡᕈᓂᕐᒥᒃ ᑳᓐᑐᕌᖃᒃᑲᐃᒍᑎᖓᑦ ᐆᒪᔪᓕᕆᔨᕐᔪᐊᑦ. 

ᖁᒡᕙᓯᓐᓂᕐᐹᖅ ᒪᓕᒐᖅ ᐊᐅᓚᑦᓯᒍᑦ ᐃᓘᓐᓇᖏᓐᓂ ᐊᐅᓚᑦᓯᒡᕕᐅᔪᓂ ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑎᑦ.  ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᓴᐳᒻᒥᔭᐅᔪᖅ ᐱᖁᔭᕐᔪᐊᑎᒍᑦ, ᑖᒃᑯᐊ ᖁᒡᕙᓯᓐᓂᕐᐹᑦ 
ᒪᓕᒐᑦ ᑲᓇᑕᒥ.  ᐊᔾᔨᒌᖏᑦᑐᑦ ᒐᕙᒪᓐᑐᖃᒃᑯᓐᓂ ᐊᒻᒪᓗ ᐅᑭᐅᕐᑕᕐᑐᒥ ᒪᓕᒐᑦ ᐊᒻᒪᓗ ᐊᐅᓚᑦᓯᒍᑏᑦ ᐊᑐᕐᒥᔪᑦ, 
ᐃᒪᐃᑉᐸᑦ ᐊᔾᔨᒌᖖᒋᓐᓂᖃᖏᓪᓗᑎᒃ ᐅᕝᕙᓘᓐᓃᑦ ᐊᔾᔨᒋᔭᐅᖖᒋᓐᓂᖃᖏᓪᓗᑎᒃ ᐅᑯᓄᖓ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ. 

ᐃᓘᓐᓇᑎᒃ ᓄᓇᕗᑦᒥ ᓄᓇᐃᑦ ᐃᒪᐃᑦᑑᒻᒪᑕ ᒐᕙᒪᓐᑐᖃᒃᑯᑦ ᓄᓇᖁᑎᖏᑦ (82%) ᐅᕝᕙᓘᓐᓃᑦ ᐃᓄᐃᑦ ᓇᒻᒥᓂᖏᑦ 
ᓄᓇᐃᑦ (18%).  ᐱᑕᖃᕐᑐᖅ ᒪᒡᕉᓐᓂᒃ ᐊᔾᔨᒌᖖᒋᑦᑑᓐᓂᒃ ᐃᓄᐃᑦ ᓇᒻᒥᓂᖏᓐᓂᒃ ᓄᓇᓂᒃ:  ᖄᖓᓂ ᐊᒻᒪᓗ ᐃᓗᐊᓂ.  
ᐃᓄᐃᑦ ᓇᒻᒥᓂᖏᑦ ᖄᖓᓂ ᐊᔪᖖᒋᒍᑎᖃᕐᓂᕐᒧᑦ ᐃᓘᓐᓇᖏᓐᓂ ᐃᓄᐃᑦ ᓇᒻᒥᓂᖏᓐᓂ ᓄᓇᓂ, ᑲᒪᖏᔭᑦ ᒪᑯᓄᖓ 

ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐃᓚᖓᓂ ᐃᓗᐊᓂ ᐊᔪᖖᒋᒍᑏᑦ, ᑲᒪᒋᔭᑦ ᐅᑯᓄᖓ ᓄᓇᕗᑦ ᑐᖖᒐᕕᒃ 
ᑎᒥᖓᑦ.  ᑭᓯᐊᓂ, ᐃᓗᐊᓂ ᓄᓇᐅᑉ ᐃᓄᐃᑦ ᓇᒻᒥᓂᖏᑦ ᓄᓇᐃᑦ ᐊᒥᖅᑳᕈᑕᐅᔪᑦ ᒐᕙᒪᓐᑐᖃᒃᑯᓐᓄᑦ, ᐱᖓᔪᒋᔭᑦ 
ᑲᒪᔪᓂ (ᐱᔭᑦ ᒐᕙᒪᓐᑐᖃᒃᑯᓐᓂᒃ ᓯᕗᕐᖓᒍᑦ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᕐᕕᐅᓂᖏᑕ ᐊᒻᒪᓗ 
ᐊᑐᓕᕐᑎᑕᐅᓂᖏᑕ) ᐊᒻᒪᓗ ᓄᓇᕗᑦ ᑐᖖᒐᕕᒃ ᑎᒥᖓᑦ, ᐊᒻᒪᓗ ᑲᒪᒋᔭᖏᑦ ᐅᑯᐊ ᓄᓇᕗᑦ ᑐᖖᒐᕕᒃ ᑎᒥᖓᑦ 
ᐅᕝᕙᓘᓐᓃᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ. 

ᒐᕙᒪᓐᑐᖃᒃᑯᑦ ᐊᐅᓚᑦᓯᔪᑦ ᐊᑐᐃᓐᓇᖃᕐᓂᕐᒥᒃ ᒪᐅᖓ ᐊᒻᒪᓗ ᐅᔭᕋᑦᓯᐅᓂᕐᒧᑦ ᐊᔪᖖᒋᒍᑎᓄᑦ ᒐᕙᒪᓐᑐᖃᒃᑯᑦ 
ᓄᓇᖁᑎᖏᓐᓂ ᐊᒻᒪᓗ ᐅᔭᕋᑦᓯᐅᓂᕐᒧᑦ ᐊᔪᖖᒋᒍᑏᑦ ᖄᖓᓂ ᐃᓄᐃᑦ ᓇᒻᒥᓂᖏᑕ ᓄᓇᐃᑦ.  ᓱᓕᑦᑕᐅᖅ, 
ᒐᕙᒪᓐᑐᖃᒃᑯᑦ ᐊᖏᕐᓯᒪᒻᒥᔪᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ (ᐊᒥᖅᑳᕈᑏᑦ ᐅᑯᓄᖓ ᒐᕙᒪᓐᑯᑦ ᓄᓇᕗᑦᒥ) 
ᐊᒻᒪᓗ ᒐᕙᒪᓐᑐᖃᒃᑯᑦ ᑲᒪᒋᔭᐅᓂᕐᒧᑦ ᑐᑦᓯᕋᐅᑎᖏᑦ.  ᓱᓕᑦᑕᐅᖅ ᐊᒥᖅᑳᕈᑎᖃᕐᓗᓂ ᐊᖏᕐᑕᐅᓂᖏᓐᓂᒃ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐅᑯᓄᖓ ᒐᕙᒪᓐᑐᖃᒃᑯᑦ, ᐅᑭᐅᕐᑕᕐᑐᒥ ᒐᕙᒪᐃᑦ ᑭᖑᓪᓕᕐᐹᖑᓪᓗᑎᒃ ᐊᖏᕆᐊᓖᑦ 
ᐅᑯᓂᖓ ᐅᑭᐅᕐᑕᕐᑐᒥ ᑲᒪᒋᔭᐅᓂᕐᒧᑦ ᑐᑦᓯᕋᐅᑏᑦ ᐊᒻᒪᓗ ᓴᖖᒋᓂᖃᕐᑐᑦ ᐊᑖᒍᑦ ᐊᕙᑖᓂᒃ ᓴᐳᒻᒥᓂᕐᒧᑦ ᐊᒻᒪᓗ 
ᐆᒪᔪᓕᕆᓂᕐᒧᑦ ᒪᓕᒐᓕᐊᓂᒃ. 

ᐱᓪᓗᒋᑦ ᑎᒥᖖᒍᕐᑎᑕᐅᓯᒪᔪᑦ ᓄᓇᑖᕈᑎᑎᒍᑦ, ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ ᐃᑉᐱᒋᔭᖃᕐᑐᑦ ᐋᕿᑦᓱᐃᓂᕐᒥᒃ 
ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ.  ᐊᖏᕐᑕᐅᒪᔪᑦ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐋᖀᒍᓐᓇᕐᑐᑦ ᒪᓕᒃᑕᐅᒋᐊᓕᓐᓂᒃ ᒪᓕᒐᕐᓂᒃ ᐅᔭᕋᑦᓯᐅᕐᑏᑦ ᐱᕙᓪᓕᐊᑎᑦᓯᓂᖏᓐᓄᑦ 
ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᕐᒧᑦ.  ᑭᖑᓪᓕᕐᐹᒥᒃ ᐊᖏᕐᑕᐅᑉᐸᑕ ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ, 
ᒐᕙᒪᓐᑯᑦ ᓄᓇᕗᑦᒥ ᒥᓂᔅᑕᖓᑦ ᐊᕙᑎᓕᕆᔩᑦ ᐊᒻᒪᓗ ᓄᓇᕗᑦ ᑐᖖᒐᕕᒃ ᑎᒥᖓᑦ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ 
ᐊᑑᑎᖃᓕᕐᐳᑦ (ᐃᓚᐅᓪᓗᑎᒃ ᐃᓗᐊᓂ ᐃᓄᐃᑦ ᓇᒻᒥᓂᖏᑕ ᓄᓇᐃᑦ) ᐊᒻᒪᓗ ᐃᓘᓐᓇᑎᒃ ᑲᒪᒋᔭᑦ, ᐊᔪᖖᒋᒍᑏᑦ, 
ᐸᐃᑉᐹᖁᑏᑦ ᐊᒻᒪᓗ ᓴᖖᒋᓂᖃᕈᑕᐅᔪᑦ ᒪᓕᒃᓯᐊᕆᐊᖃᕐᑐᑎᒃ.  ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ 
ᐃᑉᐱᒋᔭᖃᕐᑐᑦ ᖃᐅᔨᒐᓱᐊᕐᓂᕐᒥᒃ ᐊᒻᒪᓗ ᕿᒥᒡᕈᓂᕐᒥᒃ ᑲᒪᒋᔭᓂᒃ ᒪᓕᑦᓯᐊᕋᓗᐊᕐᒪᖔᑕ ᑭᖑᓪᓕᕐᐹᒥᒃ ᐊᖏᕐᑕᓂᒃ 
ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ ᐊᒻᒪᓗ ᑐᓂᓗᒋᑦ ᐃᓱᒪᓕᐅᕈᑎᓂ, ᐃᓚᖃᕐᓗᒋᑦ ᖃᓄᑐᐃᓐᓇᖅ 
ᐅᖃᕐᓯᒪᓂᖏᓐᓂᒃ ᐊᒻᒪᓗ ᒪᓕᒃᑕᐅᒋᐊᓕᓐᓂᒃ, ᐅᕝᕙᓘᓐᓃᑦ ᒥᓂᔅᑕ ᐊᖏᖖᒋᑉᐸᑦ ᐃᓱᒪᓕᐅᕈᒻᒥᒃ ᐃᒫᒃ ᑲᒪᒋᔭᖅ 
ᑲᔪᓯᔾᔮᒐᓂ, ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᑐᓂᓯᒋᐊᓖᑦ ᑭᒃᑯᑐᐃᓐᓇᕐᓄᑦ ᐅᓂᒃᑳᓂᒃ ᐱᓪᓗᒋᑦ 
ᑭᖑᓪᓕᕐᐹᒥᒃ ᐊᑐᓕᖁᔭᑦ ᐅᖃᕐᓯᒪᓂᖏᑦ ᐊᒻᒪᓗ ᒪᓕᒃᑕᐅᒋᐊᓖᑦ.  ᑕᐃᒪ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ 
ᑐᓂᓯᑉᐸᑕ ᑭᒃᑯᓕᒫᓄᑦ ᐅᓂᒃᑳᓂᒃ ᐱᓪᓗᒋᑦ ᑭᖑᓪᓕᕐᐹᑦ ᐅᖃᕐᓯᒪᓂᖏᑦ ᐊᒻᒪᓗ ᒪᓕᒃᑕᐅᒋᐊᓖᑦ, ᒥᓂᔅᑕ 
ᐊᖏᖖᒋᒍᓐᓇᕐᑐᖅ ᐅᕝᕙᓘᓐᓃᑦ ᐊᓯᔾᔩᒋᐊᕈᓐᓇᕐᑐᖅ ᖃᓄᑐᐃᓐᓇᖅ ᐅᖃᕐᓯᒪᓂᖏᓐᓂᒃ ᐅᕝᕙᓘᓐᓃᑦ 
ᒪᓕᒃᑕᐅᒋᐊᓕᓐᓂᒃ ᐊᑕᔪᓂᒃ ᐃᓅᓯᕐᒧᑦ-ᑮᓇᐅᔾᔭᑦᓴᕈᑎᑦᓴᑦ ᐊᑦᑐᐃᓂᖏᓐᓂᒃ, ᐊᒻᒪᓗ ᐊᑕᖖᒋᑦᑐᓂᒃ ᐊᕙᑖᓂᒃ 
ᐊᑦᑐᐃᓂᖏᓐᓂᒃ.  ᑕᐃᒪᐃᒻᒪᑦ, ᐅᖃᕐᓯᒪᓂᖏᑦ ᐅᕝᕙᓘᓐᓃᑦ ᒪᓕᒃᑕᐅᒋᐊᓖᑦ ᐊᑐᓕᖁᔭᑦ ᑭᓪᓕᖃᕐᓗᒍ ᐱᐅᖖᒋᑦᑐᒥᒃ 
ᐊᑦᑐᐃᓂᖏᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂᒃ ᐊᖏᖖᒋᑕᐅᒍᓐᓇᖏᑦᑐᖅ ᐅᕝᕙᓘᓐᓃᑦ ᐊᓯᔾᔨᕆᐊᕐᑕᐅᓗᓂ ᒥᓂᔅᑕᒧᑦ. 

ᐆᒪᔪᓕᕆᔨᕐᔪᐊᑦ ᑲᒪᒍᑎᐅᓗᐊᕐᑐᑦ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᒻᒪᓗ ᐊᐅᓚᑦᓯᔨᐅᓗᐊᕐᑐᑦ ᐊᑐᐃᓐᓇᖃᕐᓂᕐᒥᒃ ᐆᒪᔪᕐᓂᒃ 
ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ.  ᐆᒪᔪᓕᕆᔨᕐᔪᐊᑦ ᑐᓂᓯᒍᓐᓇᕐᑐᑦ ᐱᑕᖃᕆᐊᓕᓐᓂᒃ ᐅᖃᐅᔾᔨᒋᐊᕈᑎᓂᒃ 
ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓴᓂᕐᒧᑦ ᐅᕗᖓ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ ᐊᒻᒪᓗ ᑲᒪᒋᔭᑦ ᐊᖏᕐᑕᐅᑉᐸᑕ 
ᐅᑯᓄᖓ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ.  ᐆᒪᔪᓕᕆᔨᕐᔪᐊᑦ ᐊᒻᒪᓗ ᑲᒪᒋᐊᓕᒃ ᒥᓂᔅᑕ ᐊᒥᖅᑳᕈᑎᓖᑦ 
ᐃᓱᒪᓕᐅᕈᒻᒥᒃ-ᐋᕿᑦᓱᐃᓂᕐᒧᑦ ᓴᖖᒋᓂᐅᔪᓂᒃ ᐱᓪᓗᒋᑦ ᐅᑯᐊ:  ᐆᒪᔪᕐᓂᒃ ᐊᖑᓇᓱᓐᓂᕐᒧᑦ ᐊᒡᕕᐊᕈᑏᑦ; ᐆᒪᔪᑦ 
ᐅᓗᕆᐊᓇᕐᑐᒦᑦᑐᑦ ᓇᓗᓇᐃᕐᑕᐅᒍᑎᖏᑦ; ᐊᖏᕐᑕᐅᒍᑏᑦ ᐸᕐᓇᒍᑎᓂᒃ ᐊᐅᓚᑦᓯᓂᕐᒧᑦ, ᓴᐳᒻᒥᓂᕐᒧᑦ ᐊᒻᒪᓘᓐᓃᑦ 
ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᐆᒪᔪᕐᓂᒃ ᐊᒻᒪᓗ ᓇᔪᒐᖏᓐᓂᒃ; ᐊᒻᒪᓗ ᐊᖏᕐᑕᐅᓂᖏᑦ ᐱᓗᐊᑦᑕᐃᓕᒡᕖᑦ ᓇᓕᖏᑕ, 
ᐃᓚᐅᓪᓗᑎᒃ ᓇᔪᒐᐅᓗᐊᕐᑐᑦ ᐊᒻᒪᓗ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ.  ᐃᓱᒪᒋᓗᒋᑦ ᑭᓪᓕᖃᕐᓂᖏᑦ 
ᐃᓚᐅᖖᒋᒍᑕᐅᒍᓐᓇᕐᑐᑦ, ᐊᔪᕐᑎᑕᖅ ᑲᒪᖏᔭᖃᕐᓂᕐᒥᒃ ᖃᓄᑐᐃᓐᓇᖅ ᕿᓂᕐᓂᕐᒥᒃ, ᐅᔭᕋᑦᓯᐅᓂᕐᒥᒃ ᐅᕝᕙᓘᓐᓃᑦ 
ᓇᒻᒥᓂᖃᕐᓂᕐᒧᑦ ᓇᓗᓇᐃᒃᑯᓯᕐᓱᐃᓂᕐᒥᒃ ᓇᔪᒐᐅᓗᐊᕐᑐᓂ. 

ᐋᕿᓱᕐᑕᐅᓂᖏᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑕ ᐊᑑᑎᖃᕐᒥᔪᖅ ᑲᒪᒍᑎᐅᓗᓂ ᓴᐳᒻᒥᓂᕐᒥᒃ ᓇᓗᓇᐃᕐᑕᓂᒃ 
ᐆᒪᔪᕐᓂᒃ.  ᐆᒪᔪᓕᕆᔨᕐᔪᐊᑦ ᐊᖏᕈᓐᓇᕐᑐᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ ᐃᒪᐃᒐᓱᐊᕐᓗᑎᒃ:  
ᐃᑲᔪᕐᓗᒋᑦ ᓇᓗᓇᐃᕐᑕᑦ ᐆᒪᔪᑦ ᐅᕝᕙᓘᓐᓃᑦ ᓇᔪᒐᐃᑦ; ᐱᐅᓕᓗᒍ ᐊᕙᑖᑕ ᖃᓄᐃᓕᖓᓂᖓ ᓇᓛᑕ; ᐅᕝᕙᓘᓐᓃᑦ 
ᐱᐅᓕᓗᒍ ᐆᒪᔪᖃᐅᕐᓂᖓ ᐊᔾᔨᒌᖖᒋᑦᑐᓂᒃ.  ᐅᑯᐊ ᐆᒪᔪᓕᕆᔨᕐᔪᐊᑦ ᐊᒻᒪᓗ ᒐᕙᒪᓐᑯᑦ ᓄᓇᕗᑦᒥ ᐊᖏᕐᓯᒪᓕᕐᐸᑕ 

ᓇᔪᒐᐅᓗᐊᕐᑐᓂᒃ ᐅᕝᕙᓘᓐᓃᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ, ᑲᒥᓯᓇᖓᑦ ᐊᖓᔪᖃᐅᑏᑦ ᑲᑎᒪᔩᑦ 
ᐋᖀᒍᓐᓇᕐᑐᖅ ᐊᐅᓚᑦᓯᒍᑎᓂᒃ ᐱᓪᓗᒋᑦ:  (a) ᐱᐅᓕᑦᓯᓂᖅ, ᐅᑎᕐᑎᑦᓯᓂᖅ ᐱᐅᓯᒥᓂᖓᓂᒃ, ᐊᐅᓚᑦᓯᓂᖅ, 
ᐊᑐᕐᑕᐅᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ ᓇᔪᒐᐃᑦ ᑖᒃᑯᐊ ᓇᓕᖏᓐᓂ; (b) ᐊᐅᓚᑦᓯᒍᑏᑦ ᐅᕝᕙᓘᓐᓃᑦ 
ᐱᑕᖃᑦᑕᐃᓕᒍᑏᑦ ᐊᑐᐃᓐᓇᖃᕐᓂᕐᒥᒃ ᑕᒪᒃᑯᓂᖓ; ᐊᒻᒪᓗ (c) ᖃᓄᑐᐃᓐᓇᖅ ᐊᐅᓚᓂᐅᔪᑦ ᑕᒫᓂ ᐅᕝᕙᓘᓐᓃᑦ 
ᐊᑐᕐᑕᐅᓂᖏᑦ ᑕᒪᒃᑯᐊ, ᐃᓚᐅᓪᓗᑎᒃ ᕿᓂᕐᓂᖅ ᐅᔭᕋᑦᓯᐊᕙᓐᓂᒃ, ᓇᒻᒥᓂᖃᕐᓂᕋᕐᓂᕐᒧᑦ ᓇᓗᓇᐃᒃᑯᑏᑦ ᐊᒻᒪᓗ ᓴᓇᓂ 
ᓴᕕᕋᔭᑦᓴᓂᒃ, ᐅᔭᕋᓐᓂᒃ, ᐅᖅᓱᐊᓗᓐᓂᒃ ᐅᕝᕙᓘᓐᓃᑦ ᐳᓪᓚᕐᓂᒃ ᐊᒻᒪᓗ ᐃᓪᓗᓕᐅᕐᓂᖅ, ᐊᐅᓚᑦᓯᓂᖅ ᐊᒻᒪᓗ 
ᐱᓯᒪᓂᖅ ᖃᓄᑐᐃᓐᓇᖅ ᐃᓪᓗᓂᒃ, ᓇᑉᐸᕐᑕᐅᒪᔪᓂᒃ ᐅᕝᕙᓘᓐᓃᑦ ᑭᓱᑐᐃᓐᓇᕐᓂᒃ.  ᐱᓗᐊᑦᑕᐃᓕᒡᕖᑦ ᓇᓕᖏᓐᓂᒃ 
ᐊᐅᓚᑦᓯᒍᑏᑦ ᐅᕙᓂ ᓄᓇᕗᑦᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ (ᐊᖏᕐᑕᖅ ᔪᓚᐃ 1, 2015) ᐃᓚᖃᕐᑐᑦ ᑲᔪᓯᓂᖏᓐᓂᒃ 
ᑎᓴᒪᐅᔪᕐᑐᑦ (8) ᑐᒃᑐᓄᑦ ᓄᒡᕋᓕᐅᕐᕖᑦ ᓇᓕᖏᑦ ᓄᓇᕗᑦᒥ ᐃᒪᐃᑦᑑᓪᓗᒋᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ. 

ᐱᔭᕇᕉᑎᒋᓗᒍ, ᐅᓂᒃᑳᖅ ᓈᕆᓚᐅᕐᑐᖅ ᐱᑕᖃᑐᐃᓐᓇᕆᐊᓕᓐᓂᒃ ᓯᕗᒧᑉᐸᓪᓕᐊᒍᑎᓂᒃ ᐆᒪᔪᓕᕆᔨᕐᔪᐊᓂ ᐊᒻᒪᓗ 
ᐊᐅᓚᑦᓯᖃᑎᖏᓐᓂ, ᐃᓚᐅᓪᓗᑎᒃ:  1) ᐃᓱᒪᒋᓗᒍ ᐃᒪᐃᒋᐊᖃᕐᒪᖔᑦ ᓄᑖᑦ ᐅᕝᕙᓘᓐᓃᑦ ᓄᑖᖖᒍᕆᐊᕐᑕᐅᒪᔪᑦ 
ᐊᖑᓇᓱᓐᕐᓂᒧᑦ ᑭᓪᓕᒋᔭᐅᑎᑕᑦ ᑲᒪᒋᔭᐅᒋᐊᖃᕐᒪᖔᑕ ᓇᓪᓕᐊᓐᓂᑐᐃᓐᓇᖅ ᐊᑦᑐᕐᑕᐅᑲᐅᑎᒋᔭᑦᑐᓂ ᑐᒃᑐᓂ; 2) 
ᐃᓱᒪᒋᓗᒋᑦ ᐊᓯᒃᑲᓐᓂᖏᑦ ᐅᓂᒃᑳᑦ ᐅᕗᖓ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ 
ᓈᓚᑦᑎᑦᓯᒍᑕᐅᑎᓪᓗᒋᑦ, ᑕᑯᓐᓇᕐᑐᒍ ᐊᑑᑦᖓ ᐸᕐᓇᒍᑏᑦ “ᓴᐳᒻᒥᓂᕐᒧᑦ… ᐊᕙᑖᑕ ᖃᓄᐃᓕᖓᓂᖓᓂᒃ ᓇᓗᓇᐃᕐᑕᐅᑉ 
ᓇᓛᑕ”; 3) ᑲᒪᒋᓗᒋᑦ ᐅᓂᒃᑳᓕᐅᕐᓃᑦ ᐊᑐᕐᑐᓄᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑕ ᓈᓚᑦᑎᑦᓯᓂᖏᓐᓄᑦ, 
ᑕᑯᓐᓇᕐᓗᒍ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑕ ᑐᕌᒐᕆᓗᐊᕐᑕᖏᑦ “ᓴᐳᒻᒥᓂᕐᒧᑦ ᐊᕙᑖᑕ 
ᖃᓄᐃᓕᖓᓂᖓᓂᒃ ᓇᓗᓇᐃᕐᑕᐅᑉ ᓇᓛᓂ”; 4) ᐃᓱᒪᒋᓗᒋᑦ ᑎᑎᕋᕐᑕᐅᒋᐊᖃᕐᒪᖔᑕ ᓇᓗᓇᐃᕐᑕᑦ ᑐᒃᑐᖃᐅᕐᑐᑦ 
ᐅᓗᕆᐊᓇᕐᑐᒦᒋᐊᖏᑦ ᐅᕝᕙᓘᓐᓃᑦ ᓄᖑᓕᕐᓱᕆᔭᐅᒋᐊᖏᑦ, ᑐᕌᕐᓂᐊᕐᑐᖅ ᑭᖑᕐᖓᒍᑦ ᒪᓕᒐᕐᑎᒍᑦ ᑲᒪᒋᔭᐅᓂᕐᒥᒃ 
ᒪᑯᐊ ᓇᓗᓇᐃᔭᕐᑕᑦ ᓇᔪᒐᐅᓗᐊᕐᑐᑦ ᐊᒻᒪᓗ ᐊᖏᕐᑕᐅᓂᖏᑦ ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᐊᑐᐊᒐᑦ; 5) ᕿᒥᒡᕈᓗᒋᑦ 
ᐅᓪᓗᒥ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᒻᒪᓗ ᐃᓚᒋᓕᐅᓯᒪᔪᑦ ᓴᐳᒻᒥᒍᑏᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂᒃ, 
ᐊᒻᒪᓗ ᐃᓱᒪᒋᓗᒍ ᑕᒪᓐᓇ ᓇᓛᑕ ᑭᓪᓕᖏᑦ ᐊᒻᒪᓘᓐᓃᑦ ᓴᐳᒻᒥᒍᑕᐅᔪᑦ ᓄᑖᖖᒍᕆᐊᕆᐊᖃᕐᒪᖔᑕ; ᐊᒻᒪᓗ 6) 
ᐃᓱᒪᒋᓗᒍ ᐊᖏᕐᑕᐅᒋᐊᖃᕐᒪᖔᑕ ᐊᓯᒃᑲᓐᓂᖏᑦ ᐊᔾᔨᐅᖏᑦᑐᒥᒃ ᐊᐅᓚᓯᒡᕕᐅᔪᑦ ᓇᓕᖏᑦ, ᐊᒻᒪᓗ ᑕᐃᒪᐃᑉᐸᑦ, 
ᑲᒪᒋᓗᒋᑦ ᐋᕿᑦᑕᐅᒋᐊᓖᑦ ᐃᓱᒪᓕᐅᕈᑏᑦ ᐅᕝᕙᓘᓐᓃᑦ ᑐᓂᓯᓗᓂ ᐅᖃᐅᔾᔨᒋᐊᕈᑎᓂᒃ ᐱᓪᓗᒋᑦ ᓈᒻᒪᑦᑐᒥᒃ 
ᓴᐳᒻᒥᒍᑕᐅᔪᑦ. 

 

ᑎᑎᕋᕐᓯᒪᔪᓂᒃ ᕿᒥᒡᕈᓂᖅ ᐃᓄᐃᑦ ᐊᑦᑐᐃᓂᖏᓐᓂᒃ ᓇᐹᕐᑐᖃᖖᒋᑦᑐᒥ ᑐᒃᑐᓂᒃ:  ᑐᒃᑐᓂᒃ 
ᓴᐳᒻᒥᒍᑏᑦ ᓄᓇᕗᑦᒥ ᐊᒻᒪᓗ ᐊᓯᖏᓐᓂ ᐊᐅᓚᑦᓯᒡᕕᐅᔪᓂ 
ᐅᓂᒃᑳᕐᑐᖅ:  ᕇᐱᑲ ᔨᐊᐱᓴᓐ, ᓅᕙᓯᓚ ᐆᒪᔪᓕᕆᓂᕐᒧᑦ ᖃᐅᔨᒐᓱᐊᕐᑎ 

ᕇᐱᑲ ᔨᐊᐱᓴᓐ ᐅᓂᒃᑳᓚᐅᕐᑐᖅ ᐅᖄᓚᐅᑎᒃᑯᑦ ᐱᑕᖃᕐᑐᓂᒃ ᑐᒃᑐᓂᒃ ᓴᐳᒻᒥᒍᑕᐅᔪᓂᒃ ᓄᓇᕗᑦᒥ, ᐃᓚᐅᓪᓗᑎᒃ 
ᓇᑭᖖᒑᕐᓂᖏᑦ, ᑐᑭᒋᔭᐅᑎᑕᑦ ᐊᒻᒪᓗ ᖃᐅᓴᕈᑏᑦ, ᐊᒻᒪᓗᑦᑕᐅᖅ ᓇᐃᓈᕈᑏᑦ ᑐᑭᒧᐊᕈᑎᓄᑦ ᓴᐳᒻᒥᓂᕐᒧᑦ ᑐᒃᑐᓂᒃ 
ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᐊᓯᖏᓐᓂ ᐊᐅᓚᑦᓯᒡᕕᐅᔪᓂ.  ᑖᓐᓇ ᐅᓂᒃᑳᑦ ᑐᖖᒐᕕᖃᓚᐅᕐᑐᖅ ᑐᓴᕋᑦᓴᓂᒃ 
ᑎᑎᕋᕐᓯᒪᔪᓂᒃ ᕿᒥᒡᕈᓂᕐᒥᒃ ᑳᓐᑐᕌᖃᕐᑎᑕᐅᓪᓗᓂ ᐆᒪᔪᓕᕆᔨᕐᔪᐊᓄᑦ ᐊᑦᑐᐃᓂᖏᓐᓂᒃ ᐃᓄᐃᑦ ᐊᐅᓚᓂᖏᑦ 
ᓇᐹᕐᑐᖃᖏᑦᑐᒥᒃ ᑐᒃᑐᓂᒃ. 

ᒪᒡᕉᒃ ᑎᑎᕋᕐᓯᒪᓂᖏᑦ ᑐᒃᑐᓂᒃ ᓴᐳᒻᒥᒍᓯᐅᔪᑦ ᐅᓪᓗᒥ ᐱᑕᖃᕐᑐᑦ ᓄᓇᕗᑦᒥ; ᑖᒃᑯᐊ ᐃᓚᖃᕐᑐᑦ ᐅᐃᒍᓂᒃ ᑭᕙᓪᓕᖅᒥ 
ᐊᒻᒪᓗ ᐅᐊᓐᓇᖓᓂ ᕿᑭᖅᑖᓘᑉ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂ.  ᑖᒃᑯᐊ ᑲᒪᒍᓯᐅᔪᑦ ᑎᑎᕋᕐᑕᐅᒋᐊᖖᒐᓚᐅᕐᑐᑦ 
ᐃᓄᓕᕆᓕᑐᖃᒃᑯᓐᓄᑦ ᑲᓇᑕᒥ 1970ᓂ, ᐱᓗᐊᕐᑐᒥᒃ ᐱᑕᖃᕐᑎᑦᑐᒍ ᓴᐳᒻᒥᓂᖅ ᑐᒃᑐᓂᒃ ᑖᕙᓂ ᑎᑉᔭᓕᐅᑉ ᐊᒻᒪᓗ 
ᖃᒪᓂᕐᔪᐊᖅ ᑐᒃᑐᖏᓐᓂᒃ.  ᑕᒪᓐᓇ ᑭᒡᒍᑕᐅᓚᐅᕐᑐᖅ ᕿᓂᕐᓂᕐᓄᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ ᐊᐅᓚᓂᐅᔪᓄᑦ 
ᖃᓂᒋᔭᖓᓂ ᖃᒪᓂᑦᑐᐊᖅ.  ᑭᕙᔾᓪᓕᖅᒥ ᐊᐅᓚᑦᓯᒍᑏᑦ ᐃᓚᐅᓚᐅᕐᑐᑦ ᐆᑦᑐᕋᐅᑎᓄᑦ ᑐᒃᑐᓂᒃ ᓴᐳᒻᒥᒍᑎᓄᑦ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑎᓂ ᐅᐊᓐᓇᖓᓂ ᕿᑭᖅᑖᓘᑉ.  ᑭᓯᐊᓂ, ᓄᑖᖖᒍᕆᐊᕈᑏᑦ ᐱᑕᖃᕆᐊᓖᑦ ᐊᑐᕈᓐᓇᕐᓗᒋᑦ 
ᑕᒪᒃᑯᐊ ᑲᒪᒍᓯᐅᔪᑦ ᕿᑭᖅᑖᓗᒃᒥ ᑐᒃᑐᓂᒃ ᐱᔭᕇᕐᑕᐅᓚᐅᖏᑦᑐᑦ. 

ᑐᒃᑐᓂᒃ ᓴᐳᒻᒥᒍᓯᐅᔪᑦ ᐱᐅᓯᖃᕋᓱᐊᓚᐅᕐᑐᑦ ᐱᑕᖃᒃᑲᐃᓂᕐᒥᒃ ᓴᐳᒻᒥᓂᕐᒥᒃ ᑐᒃᑐᐃᑦ ᐃᓱᒪᒋᔭᐅᑎᓪᓗᒋᑦ 
ᐊᑦᑐᕐᑕᐅᑲᐅᑎᒋᔭᓐᓂᕐᐹᖑᒋᐊᖏᑦ, ᓄᒡᕋᓕᐅᕐᓇᕐᒥ ᐊᒻᒪᓗ ᐃᒪᒃᑯᑦ ᐃᑳᕐᕕᖏᓐᓂ, ᐊᒻᒪᓗ ᐊᑐᕐᑐᑦ ᐃᓘᓐᓇᖏᓐᓂ 
ᓄᓇᓂ (ᓲᕐᓗ, ᒐᕙᒪᓐᑐᖃᒃᑯᑦ ᓄᓇᖁᑎᖏᓐᓂ ᐊᒻᒪᓗ ᐃᓄᐃᑦ ᓇᒻᒥᓂᖏᓐᓂ ᓄᓇᓂ).  ᑐᒃᑐᓂᒃ ᓴᐳᒻᒥᒡᕕᐅᔪᑦ 
ᓇᓕᖏᑦ ᐋᕿᓱᕐᑕᐅᓚᐅᕐᑐᑦ ᑐᖖᒐᕕᒋᓪᓗᒋᑦ ᐱᐅᓯᑐᖃᒃᑯᑎ ᓄᒡᕋᓕᐅᕐᕖᑦ ᑐᒃᑐᓄᑦ.  ᐊᑯᕐᖓᓂ 1979 ᐊᒻᒪᓗ 1990, 
ᐱᑕᖃᓚᐅᕐᓯᒪᔪᖅ ᖃᐅᔨᒪᒐᓱᐊᕈᑎᓂᒃ ᐊᑐᕐᒃᑐᓂᒃ ᐊᓚᒃᑲᐃᔪᑦ ᐊᒡᕌᒍᑕᒫᑦ ᐅᓂᒃᑳᓂᒃ ᐱᓪᓗᒋᑦ ᓇᒦᓪᓚᕆᓐᓂᖏᑦ 
ᑐᒃᑐᐃᑦ, ᐊᑐᕐᑕᐅᓚᐅᕐᑐᑦ ᓄᑖᖖᒍᕆᐊᕐᑐᒋᑦ ᑭᓪᓕᖏᑦ ᑐᒃᑐᓂᒃ ᓴᐳᒻᒥᒡᕕᐅᔪᑦ ᓇᓕᖏᑕ.  ᑭᓯᐊᓂ, ᐱᔾᔪᑕᐅᓪᓗᑎᒃ 
ᑮᓇᐅᔭᖃᖏᓗᐊᕐᓃᑦ, ᑕᒪᓐᓇ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᖅ ᑲᔪᓯᒍᓐᓃᓚᐅᕐᑐᖅ 1990ᒥ.  ᑭᓪᓕᖏᑦ ᐅᓪᓗᒥ 
ᐃᓚᖃᕐᑐᑦ ᑭᕙᓪᓕᖅᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂ ᐊᓚᒃᑲᐃᓚᖅ ᑭᖑᓪᓕᑉᐹᒥᒃ ᑖᒃᑯᐊ ᑭᓪᓕᖏᑦ 
ᓄᑖᖖᒍᕆᐊᕐᑕᐅᓂᒥᓂᖏᓐᓂᒃ.  ᐃᓗᐊᓂ ᑐᒃᑐᓂᒃ ᓴᐳᒻᒥᒡᕖᑦ ᓇᓕᖏᑕ, ᐱᓕᕆᒡᕕᒃᔪᐊᑦ ᐊᐅᓚᓂᖏᑦ 
ᓄᖃᕐᑎᑕᐅᓚᐅᕐᑐᑦ ᐊᑯᕐᖓᓂ ᒪᐃ 15 ᐊᒻᒪᓗ ᔪᓚᐃ 15 (ᓄᒡᕋᓕᐅᕐᓇᖅ).  ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑕᖅ 
ᐱᑕᖃᒃᑲᐃᔪᖅ ᐃᓱᒪᓕᐅᕈᑎᓂᒃ-ᐋᕿᑦᓱᐃᔨᓄᑦ ᑐᓴᕋᑦᓴᓂᒃ ᓇᒦᓐᓂᖏᓐᓂᒃ ᑐᒃᑐᐃᑦ, ᐊᔪᖖᒋᒍᑦ ᐊᓯᔾᔨᑕᕐᓂᕐᒧᑦ.  
ᑐᖖᒐᕕᒋᓪᓗᒋᑦ ᖃᐅᔨᔭᑦ ᖃᐅᔨᒪᒐᓱᐊᕐᓂᕐᒥ, ᓄᓇᐅᑉ ᐊᑐᕐᑕᐅᓂᖓᓂᒃ ᖃᐅᔨᓴᕐᑏᑦ ᐲᕐᓯᒍᓐᓇᕐᑐᑦ ᐊᒡᕕᐊᕈᑎᓂᒃ 
ᑐᒃᑐᐃᑦ ᓯᓚᑖᓃᑉᐸᑕ ᖃᓂᒋᔭᖓᑕ ᓴᓇᔭᐅᔪᑦ.  ᓯᓚᑖᓂ ᑐᒃᑐᓂᒃ ᓴᐳᒻᒥᒡᕖᑦ ᓇᓕᖏᑕ, ᓄᓇᐅᑉ ᐊᑐᕐᑕᐅᓂᖓᓄᑦ 
ᐊᐅᓚᓂᐅᔪᑦ ᑲᔪᓯᒍᓐᓇᕐᑐᑦ ᐃᒪᐃᖖᒋᑉᐸᑦ ᑐᒃᑐᐃᑦ ᑕᒫᓃᓪᓗᑎᒃ.  ᑕᒪᓐᓇ ᐊᓯᔾᔨᑕᕐᓂᖓ ᐱᐅᓯᖃᕋᓱᐊᓚᐅᕐᑐᖅ 
ᒥᑭᔾᔫᒥᒐᓱᐊᕐᑐᒋᑦ ᐊᑦᑐᐃᓂᖏᑦ ᐱᓕᕆᒡᕕᒃᔪᐊᓂᒃ ᐱᓯᒪᐃᓐᓇᕐᓗᓂ ᓴᐳᒻᒥᓂᕐᒥᒃ ᓄᒡᕋᓕᐅᕐᑐᓂᒃ ᑐᒃᑐᓂᒃ.  ᑭᓯᐊᓂ, 
ᐊᑐᕈᓐᓇᕐᓂᖓ ᑕᒪᑦᓱᒪ ᑲᒪᒍᓯᐅᔫᑉ ᐊᓯᐅᔨᔭᐅᓚᐅᕐᑐᖅ ᖃᐅᔨᒪᒐᓱᐊᕐᓂᖅ ᓄᖃᐅᔾᔭᐅᒻᒪᑦ. 

2002ᒥ, ᑐᓴᕋᓱᐊᕐᑏᑦ ᐃᖅᑲᓇᐃᔭᕐᑎᑕᐅᓚᐅᕐᑐᑦ ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ ᖃᐅᔨᓴᕐᑎᑦ ᐊᑑᑎᖃᕐᓂᖏᓐᓂᒃ 
ᑐᒃᑐᓂᒃ ᓴᐳᒻᒥᒍᓯᐅᔪᑦ.  ᑐᓴᕋᓱᐊᕐᑏᑦ ᑲᒪᓚᐅᕐᑐᑦ ᐊᐱᖅᓱᐸᑦᑐᒋᑦ ᓄᓇᓂᒃ ᐊᑐᕐᑏᑦ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᔩᑦ 
ᓄᓇᕗᑦᒥ ᐊᒻᒪᓗ ᓄᓇᑦᓯᐊᖅᒥ.  ᐅᓂᒃᑳᑦ ᐱᔭᕇᓚᐅᕐᑐᑦ ᐃᒫᑦ ᓄᖅᑲᐅᔾᔭᐅᓂᖓ ᖃᐅᔨᒪᒐᓱᐊᕐᓂᐅᑉ ᐊᔪᕈᑕᐅᓚᐅᕐᑐᖅ 
ᖃᐅᔨᓴᕐᓂᕐᒥᒃ ᐊᑑᑎᖃᒃᕐᓂᖓᓂᒃ ᑐᒃᑐᓂᒃ ᓴᐳᒻᒥᒍᓯᐅᔪᑦ ᐅᕝᕙᓘᓐᓃᑦ ᒪᓕᑦᓯᐊᓂᕐᒥᒃ ᑖᒃᑯᓂᖓ, ᐊᒻᒪᓗ ᐱᑕᖃᕋᓂ 
ᐊᒡᕌᒍᑕᒫᑦ ᖃᐅᔨᓴᕐᓂᕐᒧᑦ ᑎᑎᕋᕐᓯᒪᔪᓂᒃ ᑐᑭᖃᓚᐅᕐᑐᖅ ᐃᒫᒃ ᑐᒃᑐᓂᒃ ᓴᐳᒻᒥᒡᕕᐅᔪᑦ ᓇᓕᖏᑦ ᐱᑐᖃᐅᒋᐊᖏᑦ, 
ᑕᐃᒪ ᖃᓄᑎᒋ ᓴᐳᒻᒥᒍᓯᐅᔪᑦ ᑐᒃᑐᓂᒃ ᑖᒃᑯᐊ ᑭᓪᓕᖏᓐᓂ ᖃᐅᔨᒪᓇᖏᓚᖅ.  ᓱᓕᑦᑕᐅᖅ, ᐱᔭᕇᕈᑕᐅᓚᐅᕐᑐᖅ ᐃᒫᒃ 
ᑐᒃᑐᓂᒃ ᓴᐳᒻᒥᒍᓯᐅᔪᑦ ᐱᑕᖃᒃᑲᐃᒻᒪᑕ ᓴᐳᒻᒥᓂᕐᒥᒃ ᑐᒃᑐᓂᒃ, ᑭᓯᐊᓂ ᒪᑯᓂᖓᐅᖖᒋᑦᑐᒻ ᑐᒃᑐᐃᑦ ᓇᔪᒐᖏᓐᓂᒃ.  
ᐊᔾᔨᐅᒐᓂ ᑕᒪᑦᓱᒧᖓ ᑐᓴᕋᓱᐊᕐᓂᕐᒧᑦ ᐅᓂᒃᑳᓄᑦ, ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ ᐅᖃᓚᐅᕐᑐᖅ 2000ᒥ ᑭᕙᓪᓕᖅᒥ 
ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂ ᐃᒫᒃ “…ᐱᑕᖃᕐᑐᑦ ᐊᐅᓚᑦᓯᒍᑏᑦ ᐋᕿᑦᓯᒪᓂᖏᑦ ᐱᑕᖃᒃᑲᐃᔪᑦ ᓈᒻᒪᑦᑐᓂᒃ 
ᓴᐳᒻᒥᒍᑎᓂᒃ ᑕᒪᒃᑯᐊ ᓇᓕᖏᓐᓂᒃ ᒫᓐᓇ”.  2007ᒥ, ᐊᓯᐊᒍᑦ ᓈᓂᕐᒥᒃ ᕿᒥᒡᕈᓂᖅ ᐊᒻᒪᓗ ᖃᐅᔨᓴᕐᓂᖅ ᑐᒃᑐᓂᒃ 
ᓴᐳᒻᒥᒍᑎᓂᒃ ᑲᒪᒋᔭᐅᓚᐅᕐᑐᖅ.  ᑕᒪᓐᓇ ᕿᒥᒡᕈᓂᖅ ᐊᔾᔨᓯᐅᕐᓂᐅᓚᐅᕐᑐᖅ ᑐᒃᑐᓂᒃ ᓴᐳᒻᒥᒡᕕᐅᔪᑦ ᓇᓕᖏᓐᓂᒃ 
ᐱᑕᖃᕐᑐᓂᒃ ᓇᒦᓐᓂᖏᓐᓂᒃ ᓄᒡᕋᓕᐅᕐᕖᑦ ᑐᖖᒐᕕᒋᓪᓗᒋᑦ ᖃᐅᔨᒪᒐᓱᐊᕐᓃᑦ ᓈᓚᒍᑎᓄᑦ ᖃᐅᔨᓴᕈᑎᓂᒃ ᐊᑯᕐᖓᓂ 
1978 ᐊᒻᒪᓗ 2005.  ᖃᐅᔨᔭᐅᓚᐅᕐᑐᖅ ᐃᒫᒃ ᕿᑎᖓᓃᒍᑏᑦ 68% ᐊᒡᕌᒍᑕᒫᑦ ᓂᒡᕋᓕᐅᕐᕕᓐᓂ ᐃᓗᐊᓃᒋᐊᖏᑦ 
ᑐᒃᑐᓂᒃ ᓴᐳᒻᒥᒡᕖᑦ ᓇᓕᖏᑕ.  ᐅᓂᒃᑳᑦ ᖃᐅᔨᓇᓚᐅᕐᒥᔪᑦ ᐃᒫᒃ ᖃᖓᒃᑰᕐᓂᖏᑦ ᑐᒃᑐᐃᑦ ᓄᒡᕋᓕᐅᕐᓂᖏᑕ 
ᐊᔾᔨᒌᖖᒋᒻᒪᑕ; ᐃᓚᖏᓐᓂ ᐊᒡᕌᒍᓂ ᐃᓯᕐᐸᑦᑐᑦ ᑐᒃᑐᓂᒃ ᓴᐳᒻᒥᒡᕖᑦ  ᓇᓕᖏᓐᓪᓄᑦ ᓯᕗᕐᖓᒍᑦ ᒪᐃ 15 ᐊᒻᒪᓗ 
ᑭᖑᕐᖓᒍᑦ ᒪᐃ 15 ᐊᓯᖏᓐᓂ.  ᑐᖖᒐᕕᒋᓪᓗᒋᑦ ᑐᓴᕋᑦᓴᑦ ᐱᔭᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᐃᑉᐹᖁᑎᒃᑯᑦ, 
ᓄᒡᕋᓕᐅᕐᓂᖏᑦ ᐊᒻᒪᓗ ᑐᒃᑐᐃᑦ ᓇᒦᓐᓂᖏᓐᓄᑦ ᑎᑎᕋᕐᓯᒪᔪᑦ, ᖃᐅᔨᓇᓚᐅᕐᑐᖅ ᐃᒫᒃ ᐊᑯᕐᖓᓂ 1980 ᐊᒻᒪᓗ 
2006, ᐱᑕᖃᕐᓂᖏᑉᐸᑦ ᑐᒃᑐᓂᒃ ᓴᐳᒻᒥᒍᑎᓂᒃ ᐊᑐᕐᑐᓂᒃ ᓄᒡᕋᓕᐅᕐᑐᑦ ᑎᑉᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᑦ 
ᐊᓚᒃᑲᐅᒪᒐᔭᕐᑐᒥᓃᑦ 83ᓄᑦ ᑲᒪᒋᔭᓄᑦ.  ᐊᑯᕐᖓᓂ 1993 ᐊᒻᒪᓗ 2005, ᖃᐅᔨᓚᐅᕐᑐᖅ ᐃᒫᒃ 14 ᐸᐃᑉᐹᖁᑏᑦ 
ᑐᓂᔭᒥᓃᑦ ᐱᑕᖃᕐᓂᕆᐊᖏᑦ ᑐᒃᑐᓂᒃ ᖃᓂᒋᔭᖓᓂ ᐱᒋᐊᕈᑕᐅᒐᔭᕐᑐᒥᓂᕐᓂᒃ ᓄᖃᕐᑎᓪᓗᒍ ᖃᐅᔨᒪᖓᓱᐊᕐᓂᖅ 
ᐊᑐᐃᓐᓇᐅᔪᖅ. 

ᐃᓚᐅᓪᓗᑎᒃ ᑐᒃᑐᓂᒃ ᓴᐳᒻᒥᒍᓯᐅᔪᓄᑦ, ᐱᑕᖃᕐᑐᖅ ᐊᓯᖏᓐᓂᒃ ᓴᐳᒻᒥᒍᑎᓂᒃ ᐊᑐᐃᓐᓇᕐᓂᒃ ᐅᕘᓇ ᐱᑕᖃᕐᑐᑦ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐃᒪᐃᑦᑑᓪᓗᒋᑦ ᒪᓕᑦᓯᐊᕆᐊᖃᕐᓂᕐᒧᑦ ᐱᑕᖃᕆᐊᓖᑦ, ᐅᖃᕐᓯᒪᓂᖏᑦ ᐊᒻᒪᓗ ᒪᓕᒐᑦ 
ᑲᒪᑦᓯᐊᓂᕐᒧᑦ ᓄᓇᒥᒃ ᐊᑐᕐᑎᓄᑦ.  ᓱᓕᑦᑕᐅᖅ, ᓇᓗᓇᐃᕐᑕᑦ ᑐᒃᑐᓂᒃ ᓴᐅᒻᒥᒍᓯᐅᔪᑦ ᐋᕿᓱᕐᑕᐅᓚᐅᕐᑐᑦ ᒫᓂ 2014 
ᐅᑯᓄᖓ ᐹᕙᓐᓛᓐᑦ ᓄᓘᔮᓐᓂ ᑲᒪᒋᔭᓖᑦ. 

ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐱᒋᐊᕐᑕᐅᒪᔪᑦ ᓄᓇᑦᓯᐊᖅᒥ 
ᐅᓂᒃᑳᕐᑐᑦ:  ᑭᐅᕆᓐ ᑲᓛᕐᒃ ᐊᒻᒪᓗ ᔮᓐ ᐋᑕᒻᔨᐅᔅᑭ, ᒐᕙᒪᓐᑯᑦ ᓄᓇᑦᓯᐊᖅᒥ 

ᐊᒡᕌᒍᒥ ᐅᐸᒐᐃᑦ ᐊᒥᓱᓄᑦ ᓄᓇᕗᑦᒥ ᓇᐹᑦᑐᖃᖏᑦᑐᒥ ᑐᒃᑐᓄᑦ ᐊᒥᖅᑳᕈᑕᐅᔪᖅ ᐊᓯᖏᓐᓄᑦ ᐊᐅᓚᑦᓯᒡᕕᐅᔪᓄᑦ.  
ᑕᐃᒪᐃᒻᒪᑦ, ᐱᒻᒪᕆᐅᕗᖅ ᑲᒪᒋᔭᖃᕐᓂᖅ ᖃᓄᐃᑦᑐᓂᒃ ᑕᒪᒃᑯᐊ ᐊᓯᖏᑦ ᐊᐅᓚᑦᓯᒡᕕᐅᔪᑦ ᑲᒪᒻᒪᖔᑕ ᐊᐅᓚᑦᓯᓪᓗᑎᒃ 
ᐊᒻᒪᓗ ᓴᐳᒻᒥᓪᓗᑎᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  ᑖᓐᓇ ᐅᓂᒃᑳᖅ ᐱᑕᖃᓚᐅᕐᑐᑦ ᖃᓄᐃᓕᖓᓂᖓᓂᒃ 
ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐱᒋᐊᕐᑕᐅᒪᔪᑦ ᓄᓇᑦᓯᐊᖅᒥ. 

ᒐᕙᒪᓐᑯᑦ ᓄᓇᑦᓯᐊᖅᒥ ᐱᑕᖃᕐᑐᑦ ᐊᒥᓱᓂᒃ ᑲᒪᒍᓯᐅᔪᓂᒃ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ, ᐃᓚᐅᓪᓗᑎᒃ:  1) ᐅᐸᒐᕐᓄᑦ 
ᐸᕐᓇᒍᑏᑦ; 2) ᐊᕙᑖᓂᒃ ᖃᐅᔨᓴᕈᑏᑦ ᐊᒻᒪᓗ ᐊᐅᓚᑦᓯᒍᑏᑦ ᐊᑐᓕᖁᔭᑦ; ᐊᒻᒪᓗ 3) ᑲᒪᖃᑕᐅᓂᖏᑦ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ. 

ᐅᐸᒐᕐᓂᒃ ᐸᕐᓇᓐᓂᖅ ᐅᑦᑐᕐᓂᐅᒐᓱᐊᕐᑐᖅ ᐋᖀᓗᓂ ᑐᑭᓯᓇᕐᑐᓂᒃ ᒪᓕᒐᕐᓂᒃ ᐊᒻᒪᓗ ᓂᕆᐅᒋᔭᓂᒃ ᓇᔪᒐᕐᓂᒃ 
ᐊᐅᓚᑦᓯᓂᕐᒧᑦ ᓯᓚᑖᓂ ᑲᒪᒋᔭᒥᒃ ᓇᓗᓇᐃᕐᑕᒥᒃ ᕿᒥᒡᕈᓂᐅᑉ.  ᐊᔾᔨᐅᒐᓂ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᒻᒧᑦ, 
ᐅᐸᒐᕐᓂᒃ ᐸᕐᓇᓐᓂᖅ ᐱᑕᖃᖖᒋᑦᑐᖅ ᓴᖖᒋᓂᐅᔪᒥᒃ; ᑕᐃᒪᐃᒻᒪᑦ, ᐊᑐᕆᐊᓕᒃ ᓴᖖᒋᓂᐅᔪᒥᒃ ᐊᐅᓚᑦᓯᓂᕐᒧᑦ 
ᐱᓕᕆᒡᕕᐅᔪᓄᑦ ᐊᒻᒪᓗ ᐊᓯᖏᓐᓄᑦ ᒪᓕᒐᓕᐊᖑᓯᒪᔪᓄᑦ ᑲᒪᒍᑎᓄᑦ ᐊᑐᓕᕐᑎᓪᓗᒋᑦ ᐊᑐᓕᖁᔭᑦ ᐅᐸᒐᐅᔪᓂᒃ 
ᐸᕐᓇᓂᕐᒧᑦ.  ᑭᓯᐊᓂ, ᐅᐸᒐᐅᔪᓂᒃ ᐸᕐᓇᓐᓃᑦ ᑲᒪᒍᓯᐅᔪᑦ ᒐᕙᒪᓄᑦ ᐊᑐᕐᑕᐅᒍᓐᓇᕐᑐᑦ ᐱᒋᐊᕐᓗᒋᑦ ᐱᕈᕐᓴᐃᓂᖅ 
ᐊᖏᖃᑎᒌᒍᑎᓂᒃ ᐱᓪᓗᒋᑦ ᓇᔪᒐᕐᓂᒃ ᐊᐅᓚᑦᓯᓃᑦ ᐃᓚᒋᓕᐅᑎᒍᓐᓇᕐᑐᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ 
ᑲᒪᒋᔭᐅᑎᓪᓗᒋᑦ.  ᐱᓗᐊᕐᑐᒥᒃ, ᒐᕙᒪᓐᑯᑦ ᓄᓇᑦᓯᐊᖅᒥ ᐱᓕᕆᖃᑎᓖᑦ ᐊᐅᒪᑦᓯᖃᑕᐅᔪᓂᒃ, ᐃᓚᐅᓪᓗᑎᒃ 
ᓄᓇᒥᐅᑕᓕᕆᔩᑦ ᑲᑎᒪᔨᖏᑦ, ᐱᓕᕆᒡᕕᒃᔪᐊᑦ ᐊᒻᒪᓗ ᓄᓇᕗᑦᒥ ᐱᖃᑕᐅᔪᑦ, ᐋᕿᓱᕐᑐᒋᑦ ᐅᐸᒐᐅᔪᓂᒃ ᐸᕐᓇᒍᑏᑦ 
ᕿᖖᒐᐅᑦ ᑐᒃᑐᖏᓐᓂᒃ.  ᐅᐸᒐᐅᔪᓂᒃ ᐸᕐᓇᒍᑎᓂᒃ ᑲᒪᒋᔭᖃᕐᓂᖅ ᐱᑕᖃᕐᓂᐊᕐᑐᖅ ᓇᓗᓇᐃᔭᐃᓂᕐᒥᒃ ᓇᓕᖏᓐᓂᒃ 
ᐱᒻᒪᕆᐅᔪᑦ ᑐᒃᑐᓄᑦ ᓇᔪᒐᐃᑦ ᕿᖖᒐᐅᑦ ᑐᒃᑐᖏᓐᓄᑦ ᐊᒻᒪᓗ ᐃᓚᐅᓪᓗᑎᒃ ᐊᑐᓕᖁᔭᑦ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ 
ᑲᒪᒍᓯᐅᔪᑦ ᒥᑭᓪᓕᒐᓱᐊᕐᓗᒋᑦ ᐅᓗᕆᐊᓇᕈᑏᑦ ᑐᒃᑐᓄᑦ.  ᖃᓄᐃᑦᑑᓂᖏᑦ ᐊᑐᓕᖁᔭᑦ ᑲᒪᒋᔭᑦ ᐅᐸᒐᐅᔪᓂᒃ ᐸᕐᓇᓂᕐᒧᑦ 
ᐃᓚᖃᕐᑐᑦ ᐊᒡᕌᒎᑉ ᐃᓗᐊᓂ ᐊᒡᕕᐊᕈᑎᓂᒃ ᓴᐳᒻᒥᓗᒋᑦ ᑐᒃᑐᐃᑦ ᐊᑦᑐᕐᑕᐅᑲᐅᑎᒋᔭᓗᐊᕐᑎᓪᓗᒋᑦ, ᐊᑐᐃᓐᓇᖃᕐᓂᕐᒧᑦ 
ᐊᐅᓚᑦᓯᒍᑏᑦ (ᓲᕐᓗ, ᓄᓇᓯᐅᑏᑦ ᐊᒻᒪᓗ ᐊᑐᕆᐊᑦ), ᐱᓗᐊᑦᑕᐃᓕᒡᕕᐅᔪᑦ ᓇᓕᖏᑦ ᐊᒻᒪᓗ ᐸᒡᕕᓴᒍᑕᐅᔪᑦ 
ᐱᒋᐊᕈᑎᖏᑦ.  ᐸᒡᕕᓴᒍᑕᐅᔪᑦ ᐱᒋᐊᕈᑎᖏᑦ ᓄᑖᖑᔪᑦ ᑲᒪᒍᓯᐅᔪᑦ ᐊᑐᕐᑕᑦ ᐃᑲᔪᕋᓱᐊᕐᑐᒋᑦ ᖃᐅᔨᓴᕐᓂᖅ ᐊᒻᒪᓗ 
ᐊᐅᓚᑦᓯᓂᕐᒧᑦ ᑲᑎᓯᒪᔪᓂᒃ ᐊᑦᑐᐃᓂᖏᓐᓂᒃ ᕿᖖᒐᐅᑦ ᑐᒃᑐᖏᑕ ᐅᐸᒐᖏᓐᓂᒃ.  ᐅᐸᒐᕐᓂᒃ ᐸᕐᓇᓂᕐᒧᑦ ᑲᒪᒋᔭᑦ 
ᐃᓱᒪᒍᑕᐅᒻᒥᔪᑦ ᑮᓇᐅᔾᔭᑦᓴᐅᑎᒋᓗᒋᑦ ᐊᑦᑐᐃᓂᖏᓐᓂᒃ ᓇᔪᒐᕐᓂᒃ ᐊᐅᓚᑦᓯᓂᐅᑉ ᒥᒃᓴᐅᓴᒃᑐᒋᑦ ᐊᑭᖏᑦ ᐊᔾᔨᒌᖖᒋᑦᑐᑦ 
ᐊᐅᓚᑦᓯᓂᕐᒧᑦ ᑲᒪᒍᓯᐅᔪᑦ ᐱᓕᕆᒡᕕᒃᔪᐊᓂ.  ᐱᔭᕇᕐᑕᐅᑉᐸᑕ, ᕿᖖᒐᐅᑦ ᑐᒃᑐᖏᑕ ᐅᐊᒐᖏᓐᓂᒃ ᐸᕐᓇᒍᑏᑦ 
ᑐᑭᒧᐊᕈᑕᐅᓂᐊᕐᑐᑦ ᒐᕙᒪᓐᑐᓐᓄᑦ ᓄᓇᑦᓯᐊᖅᒥ ᐃᓚᕐᓗᑎᒃ ᐊᕙᑖᓂᒃ ᖃᐅᔨᓴᕈᑎᓄᑦ ᐊᒻᒪᓗ ᐃᓚᐅᓗᑎᒃ ᐊᑐᓕᖁᔭᑦ 
ᐊᐅᓚᑦᓂᕐᒧᑦ ᓴᖖᒋᓂᓕᓐᓄᐅᑦ ᖃᓄᖅ ᐅᓪᓕᒌᑎᑕᐅᒍᓐᓇᕐᒪᖔᑕ ᓄᓇᐅᑉ ᐊᑐᕐᑕᐅᓂᖓᓄᑦ ᐃᓱᒪᓕᐅᕈᑏᑦ. 

ᐃᓚᐅᓪᓗᑎᒃ ᐱᕙᓪᓕᐊᔭᐅᓂᖏᓐᓄᑦ ᐅᐸᒐᕐᓂᒃ ᐸᕐᓇᒍᑏᑦ, ᒐᕙᒪᓐᑯᑦ ᓄᓇᑦᓯᐊᖅᒥ ᐱᑕᖃᒃᑲᐃᒻᒥᔪᑦ ᐅᖃᕐᑕᓂᒃ 
ᓄᓇᐅᑉ ᐊᑐᕐᑕᐅᓂᖓᓄᑦ ᐸᐃᑉᐹᖁᑎᓂ ᐊᒻᒪᓗ ᐃᒪᕐᒥ ᐊᔪᖖᒋᒍᑎᓂᒃ ᐱᒐᓱᐊᕈᑎᓂ.  ᐊᑐᓕᖁᔭᐅᒐᔪᑦᑐᑦ ᐃᓚᖃᕐᑐᑦ 
ᐊᒡᕌᒍᒥ ᖃᖓᒃᑰᕐᓂᖓᓄᑦ ᐊᒡᕕᐊᕈᑎᓂᒃ, ᐅᖓᓯᑦᓴᕆᐊᖃᕐᓂᕐᒥᒃ, ᐊᒻᒪᓗ ᐊᐅᓚᓂᖏᑕ ᒪᑐᒋᐊᖃᕐᓂᖏᓐᓂᒃ ᑐᒃᑐᐃᑦ 
ᑲᑎᖖᒐᔪᑦ ᑎᑭᐅᑎᑉᐸᑕ ᓇᓗᓇᐃᕐᑕᓄᑦ ᐅᖓᓯᓐᓂᖓᓄᑦ.  ᐃᓚᖏᑦ ᐊᒃᓱᕈᕐᓇᕐᑐᑦ ᑖᒃᑯᓇᓂ ᐊᑐᓕᖁᔭᓂ ᐃᒪᐃᑦᑐᑦ 
ᐱᑕᖃᕆᐊᓖᑦ ᓇᓗᓇᐃᔭᕐᓯᒪᔪᓂᒃ ᓄᓇᖖᒍᐊᒨᖅᑲᕐᑕᐅᓂᖏᓐᓂᒃ ᑐᒃᑐᐃᑦ ᐅᐸᒐᖏᑦ ᐊᒻᒪᓗ ᐊᖏᔪᒥᒃ 
ᖃᐅᔨᒪᒐᓱᐊᕐᕈᑏᑦ ᐊᒻᒪᓗ ᒪᓕᒃᑕᐅᑲᕐᑕᐅᓂᖏᑦ.  ᓅᕕᒻᐱᕆ 2014ᒥ, ᓄᑖᑦ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ 
ᐱᑕᖃᕆᐊᓖᑦ ᓴᓇᔪᑦ ᐋᕿᑦᓱᐃᓗᑎᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᒪᒐᓱᐊᕐᓂᕐᒧᑦ ᐸᕐᓇᒍᑎᓂᒃ ᐊᖏᕐᑕᓂᒃ 
ᒥᓂᔅᑕᒧᑦ ᒥᓂᔅᑕ ᐃᓱᒪᒍᓂ ᐃᒫᒃ ᓴᓇᔭᑦ ᐅᕝᕙᓘᓐᓃᑦ ᐊᐅᓚᓂᐅᔪᑦ ᐊᓚᒃᑲᕈᑕᐅᓂᐊᕆᐊᖏᑦ ᐊᖏᔪᒥᒃ ᐸᒡᕕᓴᒍᑎᓄᑦ 
ᐆᒪᔪᕐᓂᒃ, ᐊᓯᕈᕆᐊᕐᓗᒋᑦ ᐅᕝᕙᓘᓐᓃᑦ ᓱᕋᑦᑕᐅᓗᑎᒃ ᐆᒪᔪᑦ ᓇᔪᒐᖏᑦ ᐅᕝᕙᓘᓐᓃᑦ ᐃᓚᒋᓕᐅᑎᓗᑎᑦ ᑲᑎᓯᒪᔪᓄᑦ 
ᐊᑦᑐᐃᔪᓄᑦ ᐆᒪᔪᕐᓂᒃ ᐅᕝᕙᓘᓐᓃᑦ ᐆᒪᔪᑦ ᓇᔪᒐᖏᓐᓂᒃ.  ᐆᒪᔪᕐᓂᒃ ᐊᐅᓚᑦᓯᓂᖅ ᐊᒻᒪᓗ ᖃᐅᔨᒪᒐᓱᐊᕐᓂᕐᒧᑦ 
ᐸᕐᓇᒍᑏᑦ ᑲᒪᒍᑕᐅᔪᑦ ᓇᒦᓐᓂᖓᑕ ᓇᓗᓇᐃᕐᑕᐅᓂᖓᓄᑦ ᐊᑦᑐᐃᔪᑦ ᑲᒪᒋᔭᒥᒃ ᐊᒻᒪᓗ ᐃᓚᖃᕆᐊᓖᑦ 

ᖃᐅᔨᒪᒐᓱᐋᕐᓂᕐᒧᑦ ᐸᕐᓇᒍᑎᓂᒃ ᐊᒻᒪᓗ ᓇᓗᓇᐃᔭᕐᓗᒋᑦ ᑲᒪᒍᓯᐅᔪᑦ ᐊᑐᓕᕐᑎᑕᐅᓂᐊᕐᑐᑦ ᒥᑭᔾᔫᒥᑎᒐᓱᐊᕐᓗᒋᑦ 
ᐱᑕᖃᕈᓐᓇᕐᑐᑦ ᐊᑦᑐᐃᓂᖏᑦ. 

ᑭᖑᓪᓕᕐᐹᒥᒃ, ᒐᕙᒪᓐᑯᑦ ᓄᓇᑦᓯᐊᖅᒥ ᑲᒪᖃᑕᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ, ᐊᒻᒪᓗ ᐊᑐᕐᓂᐊᕐᑐᑦ 
ᐅᐸᒐᕐᓄᑦ ᐸᕐᓇᒍᑎᓂᒃ ᐃᓚᒋᓕᐅᑎᓗᒋᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᑲᒪᒋᔭᐅᓕᕐᐸᑕ.  ᒐᕙᒪᓐᑯᑦ 
ᓄᓇᑦᓯᐊᖅᒥ ᐱᖃᑕᐅᒻᒥᔪᑦ ᑎᑎᕋᕆᐊᖓᕐᑕᐅᑎᓪᓗᒋᑦ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏ 
ᓈᓚᑦᑎᑦᓯᒍᑕᐅᓂᖏᑦ ᐊᒻᒪᓗ ᓇᑦᓯᐅᔾᔨᓯᒪᔪᑦ ᐊᑐᕐᓂᓕᒻᒥᒃ ᐱᓕᕆᒡᕕᐅᔪᑦ ᖃᓄᐃᓕᖓᒍᑎᖏᓐᓂᒃ ᐊᑐᓕᖁᔭᓂᒃ 
ᐱᑕᖃᑦᑕᐃᓕᑎᑦᑐᒋᑦ ᐱᕙᓪᓕᐊᔭᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂ. 

 

ᐊᕕᑦᑐᕐᓯᒪᔪᓂ ᑕᑯᓐᓇᕐᑕᑦ 
ᑖᕙᓂ 2015, ᓄᓇᕗᑦ ᑐᖖᒐᕕᒃ ᑎᒥᖓᑦ ᐱᑕᖃᒃᑲᐃᓚᐅᕐᑐᑦ ᐊᕕᑦᑐᕐᓯᒪᔪᓂ ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᓂᒃ 
ᐊᑕᐅᑦᓯᒃᑰᖃᑕᐅᓪᓗᑎᒃ ᐱᖓᓱᓄᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒡᕌᒍᓕᒫᕐᓯᐅᒻᒥᒃ ᑲᑎᒪᕕᔾᔪᐊᕐᓂᖏᓐᓄᑦ.  
ᑕᐃᑦᓱᒪᓂ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” ᐃᓕᓐᓂᐊᕐᓯᓐᓈᕐᓂᕐᒥ, ᑕᒪᒃᑮᑦ ᑭᕙᓪᓕᖅᒥ ᐆᒪᔪᓕᕆᔩᑦ 
ᑲᑎᒪᔨᖏᑦ ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ ᐊᑐᓚᐅᕐᑐᑦ ᐊᕕᑦᑐᕐᓯᑎᒪᔪᓂ ᐃᓕᓐᓂᐊᕐᓯᓐᓈᕐᓂᕐᓂᒃ.  
ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐸᕐᓇᓚᐅᕐᑐᑦ ᐊᑐᕐᓂᕐᒥᒃ ᓇᒻᒥᓂᖅ ᐃᓕᓐᓂᐊᕐᓯᓐᓈᕐᓂᕐᒥᒃ ᑭᖑᓪᓕᕐᒥ 
ᐱᓇᓱᐊᕈᓯᕐᒥ ᑖᒃᑯᐊ ᐊᒡᕌᒍᓕᒫᕐᓯᐅᒻᒥᒃ ᑲᑎᒪᕕᔾᔪᐊᓕᕈᑎᒃ.  ᐊᓪᓕᕐᓃᑦᑐᑦ ᐃᓚᖏᑦ ᐱᑕᖃᒃᑲᐃᔪᑦ ᑐᓴᕋᑦᓴᓂᒃ ᐊᑐᓂᑦ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᑕ ᐃᓱᒪᒋᔭᖏᓐᓂᒃ ᐱᓪᓗᒋᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓃᑦ. 

ᑭᕙᓪᓕᖅ 
ᐅᓂᒃᑳᕐᑐᖅ:  ᕗᐊᕆᓐ ᐴᕐᓇᐅᐊᕐ ᐱᔾᔪᔾᔨᔪᖅ ᐆᒥᖓ ᓯᑖᓐᓕ ᐊᑦᔪᒃ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᐅᑭᐊᑦᓵᖓᓂ 2015, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐃᖅᑲᓇᐃᔭᕐᑎᖓᑦ ᑲᒪᓚᐅᕐᑐᖅ ᓂᐅᒡᕈᖃᑦᑕᓂᕐᒧᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᑭᕙᓪᓕᖅᒥ ᓄᐊᑦᓯᓪᓗᓂ ᖃᐅᔨᒪᓂᐅᔪᓂᒃ ᐊᒻᒪᓗ ᐊᑐᓕᖁᔭᓂᒃ 
ᐊᑐᓂᑦ ᓄᓇᓕᓐᓂ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᕐᒧᑦ.  ᐃᓚᐅᓪᓗᑎᒃ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 
ᐊᑐᓚᐅᕐᑐᑦ ᐊᕕᑦᑐᕐᓯᒪᔪᓂ ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᑕᐃᑲᓂ ᐊᒡᕌᒍᓕᒫᕐᓯᐅᒻᒥᒃ ᑲᑎᒪᕕᒃᔪᐊᕐᓂᕐᒥ 
ᑲᖏᕐᖠᓂᖅᒥ ᐅᑦᑐᐱᕆ 30, 2015.  ᐅᓂᒃᑳᖏᑦ ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐊᒥᖅᑳᕐᓂᐅᓚᐅᕐᑐᑦ 
ᐃᓱᒪᒋᔭᓂᒃ, ᖃᐅᔨᒪᓂᕐᓂᒃ, ᐃᓱᒫᓗᒍᑎᓂᒃ ᐊᒻᒪᓗ ᐊᑐᓕᖁᔭᓂᒃ ᑲᑎᒪᔨᐅᖃᑕᓄᑦ ᐱᓪᓗᒋᑦ ᓇᔪᒐᐃᑦ ᓴᐳᒻᒥᔭᐅᓂᖏᑦ 
ᐊᒻᒪᓗ ᑐᖖᒐᕕᖃᕐᑐᒋᑦ ᑐᓴᕋᑦᓴᓂᒃ ᓄᐊᑕᓂᒃ ᓄᓇᓕᓐᓄᑦ ᓂᐅᒡᕈᖃᑦᑕᕐᓂᕐᓂ ᐊᒻᒪᓗ ᐊᕕᑦᑐᕐᓯᒪᔪᓂ ᑐᒃᑐᓂᒃ 
ᐃᓕᓐᓂᐊᕐᓯᓐᓈᕐᓂᕐᒥ. 

ᐃᓱᒪᖓᒍᑦ ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑕ, ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᓄᓇᕗᑦᒥ ᓈᒻᒪᖏᑦᑐᒥᒃ 
ᓴᐳᒻᒥᔭᐅᔪᑦ ᒫᓐᓇ.  ᐊᒥᓲᓂᕐᓴᐃᑦ ᑐᒃᑐᐃᑦ ᓄᓇᕗᑦᒥ ᒫᓀᓇ ᐃᓄᐃᓴᓪᓕᕙᓪᓕᐊᒻᒪᑕ ᐊᒻᒪᓗ ᑐᑭᑐᐃᑦ ᐊᓯᔾᔩᓪᓗᑎᒃ 
ᐱᓱᒃᑐᑎᒃ ᐊᖅᑯᑎᒥᓂᒃ.  ᐊᖑᓇᓱᒃᑏᑦ ᑕᑯᕙᑦᑐᑦ ᕿᓂᕐᑐᑦ ᐊᐅᓚᓂᖏᓐᓂᒃ, ᐱᓗᐊᕐᑐᒥ ᐊᑉᐸᓯᓈᕐᑐᑎᒃ ᖃᖓᑕᔫᑦ 
ᐸᒡᕕᓴᒃᑐᑦ ᑐᒃᑐᓂᒃ ᐊᒻᒪᓗ ᓇᓕᖏᓐᓂ ᐃᒫᒃ ᐃᓄᐃᑦ ᖃᐅᔨᒪᔭᑐᖃᖓᒍᑦ ᐅᖃᐅᑕᐅᔪᓂᒃ ᓴᐳᒻᒥᒋᐊᖃᕋᑦᑎᒍ, ᒪᑯᐊ 
ᓄᒡᕋᓕᐅᕐᕖᑦ ᐊᒻᒪᓗ ᐃᒪᒃᑯᑦ ᐃᑳᕐᕕᖏᑦ, ᒫᓐᓇ ᒪᑐᐃᖓᒻᒪᑕ ᐅᔭᕋᓐᓂᒃ ᕿᓂᕐᑐᓄᑦ ᐊᒻᒪᓗ ᐅᔭᕋᑦᑕᕐᑐᓄᑦ.  
ᓄᓇᖅᑲᑎᒌᑦ ᐃᓕᓴᕐᓯᔪᑦ ᐃᒫᒃ ᐃᓄᐃᓴᓪᓕᕙᓪᓕᐊᓂᖏᑦ ᐊᒻᒪᓗ ᐊᓯᔾᔨᕐᓂᖏᑦ ᑐᒃᑐᐃ ᐱᓱᒍᓯᖏᑕ ᐊᓚᒃᑲᕈᑎᖃᕐᒪᑦ 
ᐊᒥᓱᓂᒃ ᐊᒃᓱᕈᓐᓇᕐᑐᓂᒃ ᑐᒃᑐᓄᑦ.  ᑐᖖᒐᕕᒋᓪᓗᒋᑦ ᖃᐅᔨᒪᓂᐅᔪᑦ ᐊᒻᒪᓗ ᐃᖅᑲᐅᓴᔭᖏᑦ ᐃᓐᓇᑐᖃᐃᑦ, 
ᓇᓗᓇᖖᒋᑦᑐᖅ ᐃᒫᒃ ᐱᑕᖃᕐᒪᑦ ᐱᐅᓯᕐᒥᒍᑦ ᐊᓯᔾᔨᕈᑎᓂᒃ ᖃᑦᓯᐅᓂᖏᓐᓄᑦ ᑐᒃᑐᐃᑦ ᐊᒻᒪᓗ ᐱᓱᒃᑐᑎᒃ ᐊᖅᑯᑎᖏᑕ.  
ᓱᓕᑦᑕᐅᖅ, ᐊᖑᓇᓱᒃᑏᑦ ᑕᑯᓯᒪᒻᒥᔪᑦ ᐊᒥᓱᕈ3ᐸᓕᕐᓂᖏᓐᓂᒃ ᖃᑦᓯᐅᓂᖏᑕ ᐆᒪᔪᑦ ᓂᕿᑐᕐᑏᑦ, ᐃᓚᐅᓪᓗᑎᒃ ᐊᒪᕈᐃᑦ, 
ᐊᒃᖤᐃᑦ ᐊᒻᒪᓗ ᖃᕝᕕᒑᕐᔪᐃᑦ.  ᓱᓕᑦᑕᐅᖅ ᐊᒥᓱᕈᕐᐸᓕᕐᓂᖏᑦ ᖃᑦᓯᐅᓂᖏᑕ ᑭᑦᑐᕆᐊᑦ ᐸᒡᕕᓴᒃᑐᑦ ᑐᒃᑐᓂᒃ, 
ᐱᔾᔪᑎᖃᑐᐃᓐᓇᕆᐊᓖᑦ ᓯᓚᐅᑉ ᐊᓯᔾᔨᕐᓂᖓᓂᒃ.  ᐱᔾᔪᑕᐅᓪᓗᓂ ᓄᓇᓖᑦ ᐊᒥᓱᕈᕐᐸᓪᓕᐊᓂᖏᑦ, ᐊᖑᓇᓱᓐᓂᕐᒥᒃ 
ᐊᒃᓱᕈᐊᑦ ᐊᖏᓪᓕᕙᓪᓕᕐᓯᒪᔪᑦ.  ᐅᖃᕐᑐᖃᓚᐅᕐᑐᖅ ᐃᒫᒃ ᐅᕕᒃᑲᐅᓂᕐᓴᐃᑦ ᒪᓖᓐᓇᐸᖏᒻᒪᑕ ᐱᐅᓯᑐᖃᒃᑯᑦ ᒪᓕᒐᕐᓂᒃ 
ᓴᐳᒻᒥᓗᒋᑦ ᐊᒻᒪᓗ ᐱᑦᓯᐊᕐᓗᒋᑦ ᑐᒃᑐᐃᑦ ᐊᒻᒪᓗ ᓇᔪᒐᖏᑦ.  ᑭᖑᓪᓕᕐᐹᒥᒃ, ᐅᖃᕐᑐᖃᓚᐅᕐᑐᖅ ᐃᒫᒃ ᐅᔭᕋᑦᑕᕐᑐᑦ, 
ᐅᔭᕋᑦᓯᐅᕐᑐᑦ ᐊᒻᒪᓗ ᐊᓯᖏᑦ ᓄᓇᒥᒃ ᐊᑐᕐᓂᕐᒧᑦ ᐊᐅᓚᓂᐅᔪᑦ ᑕᐃᒪᐃᒍᑕᐅᒻᒥᒻᒪᑕ.  ᑐᒃᑐᓂᒃ ᐊᖑᓇᓱᒃᑏᑦ 
ᓇᒥᑐᐃᓐᓇᖅ ᑭᕙᓪᓕᖅᒥ ᑕᑯᓯᒪᔪᑦ ᖁᓛᒎᓕᓐᓂᒃ ᐸᒡᕕᓴᒃᑐᓂᒃ ᑐᒃᑐᐃᑦ ᐱᓱᒃᑎᓪᓗᒋᑦ ᐊᒻᒪᓗ ᑐᒃᑐᓂᒃ ᐊᖑᓇᓱᓐᓃᑦ.  

ᖁᓛᒎᓖᑦ ᖃᖓᑕᕙᒻᒪᑕ ᐊᒃᐸᓯᓈᕐᑐᑎᒃ, ᐊᒻᒪᓗ ᑕᒪᓐᓇ ᑐᑦᑐᓄᑦ ᓯᐊᒻᒪᕈᑕᐅᕙᑦᑐᖅ ᐊᒻᒪᓗ ᐊᓯᔾᔨᕐᑐᒋᑦ ᐱᓱᒃᑐᑎᒃ 
ᐊᖅᑯᑎᓂ.  ᐃᓐᓇᑐᖃᐃᑦ ᐅᖃᕐᓯᒪᔪᑦ ᐃᒫᒃ ᑐᒃᑐᐃᑦ ᐊᓯᔾᔩᓲᖑᒻᒪᑕ ᐱᓱᒃᑐᑎᒃ ᐊᖅᑯᑎᒥᓂᒃ ᓴᓂᐊᒎᕐᑕᐅᓕᓪᓗᑎᒃ 
ᐸᒡᕕᓇᕐᑐᑦ ᓄᓇᒥ.  ᐅᖃᕐᐸᑦᑐᑦ ᐃᒫᒃ ᑕᒪᓐᓇ ᑭᖑᕙᓯᒍᑕᐅᑐᐃᓐᓇᕆᐊᖃᕐᒪᑦ ᑭᒡᒍᑎᓄᑦ, ᐊᒻᒪᓗ ᐊᒡᕌᒍᒐᓴᓐᓂᒃ 
ᐸᒡᕕᓴᒃᑕᐅᓗᑎᒃ ᓯᕗᕐᖓᒍᑦ ᐊᖅᑯᑎᒥᓂᒃ ᐊᓯᔾᔩᓂᖏᑕ.  ᐆᑦᑐᕈᑎᒋᓗᒍ, ᓄᓇᖅᑲᑎᒌᑦ ᖃᒪᓂᑦᑐᐊᖅᒥ ᑕᑯᓯᒪᔪᑦ 
ᐊᓯᔾᔨᕈᑎᓂᒃ ᑐᒃᑐᐃᑦ ᐱᓱᒡᕕᖏᓐᓄᑦ ᖃᓂᒋᔭᖓᓂ ᓄᓇᖓᑕ ᐱᔾᔪᑕᐅᓪᓗᓂ Meadowbank ᒎᓗᑦᑕᕐᕕᒃ 
ᖃᖓᑐᐃᓐᓇᒃᑯᑦ ᐊᑐᕐᑕᐅᒍᓐᓇᕐᑐᖅ ᐊᑐᕆᐊᖅ ᐊᒻᒪᓗ ᐃᒪᒃᑯᑦ ᐅᒥᐊᕐᔪᐊᑦ.  ᓂᐸᐅᓕᔭᒃᑐᑦ ᐊᒻᒪᓗ ᐳᔪᕐᓗᐃᑦ 
ᐅᔭᕋᑦᑕᕐᕕᓐᓂᒃ ᐊᒻᒪᓗ ᖃᖓᑐᐃᓐᓇᒃᑯᑦ ᐊᑐᕐᑕᐅᒍᓐᓇᕐᑐᖅ ᐊᑐᕆᐊᖅ ᐸᒡᕕᓴᒃᐸᒻᒪᑦ ᑐᒃᑐᓂᒃ ᐊᒻᒪᓗ ᐊᑦᑐᐃᓪᓗᓂ 
ᐱᐅᓂᖏᓐᓂᒃ ᓂᕿᖏᑕ ᐱᕈᕐᑐᑦ.  ᐃᒪᒃᑯᑦ ᐅᒥᐊᕐᔪᐊᑦ ᒪᐅᓇ ᐃᓪᓗᓕᒑᕐᔪᒃ ᐊᓚᒃᑲᐃᕙᑦᑐᑦ ᓂᐱᖅᑯᕐᑐᔪᓂᒃ ᐊᒻᒪᓗ 
ᑕᒪᓐᓇ ᐸᒡᕕᓴᒍᑕᐅᒻᒥᔪᖅ ᑐᒃᑐᓂᒃ.  ᖃᖓᑐᐃᓐᓇᒃᑯᑦ ᐊᑐᕐᑕᐅᒍᓐᓇᕐᑐᖅ ᐊᑐᕆᐊᖅ ᐊᒥᓱᕈᕐᐸᓕᕐᑎᑦᓯᓯᒪᒻᒥᔪᖅ 
ᐊᑐᐃᓐᓇᖃᕐᓂᕐᒥᒃ ᑕᒪᑦᓯᒪ ᓇᓛᓂᒃ ᑐᒃᑐᓂᒃ ᐊᖑᓱᒃᑎᓄᑦ, ᐊᒻᒪᓗ ᑐᒃᑐᐃᑦ ᐱᓱᒃᐸᓕᕐᑐᑦ ᐅᖓᓯᓐᓂᕐᓴᒃᑯᑦ 
ᐅᐊᓐᓇᖓᒍᑦ ᐊᐅᔭᐅᑎᓪᓗᒍ.  ᑎᑉᔭᓕᐅᑉ ᑐᒃᑐᖏᑕ ᓄᒡᕋᓕᐅᕐᕕᖏᑦ ᐊᓯᔾᔨᕐᓯᒪᓕᕐᒥᔪᑦ.  ᐊᒥᓱᑦ ᐊᖑᓇᓱᒃᑏᑦ ᐃᓱᒪᔪᑦ 
ᑕᒪᓐᓇ ᐃᓚᖓᒍᑦ ᐱᔾᔪᑎᖃᕆᐊᖓ ᐊᒥᓲᓂᖏᓐᓄᑦ ᕿᓂᕐᑐᑦ ᐊᖏᕐᑕᐅᓂᑯᑦ ᐊᓚᒃᑲᕆᐊᖓᕐᑐᓂ ᓄᒡᕋᓕᐅᕐᕖᑦ 
ᐊᑯᕐᖓᓂ 2005 ᐊᒻᒪᓗ 2007.  ᐱᐅᓯᑐᖃᒃᑯᑦ, ᐃᓄᐃᑦ ᐅᖑᐊᕆᕙᒪᐅᕐᑐᑦ ᑐᒃᑐᓂᒃ ᐃᓄᒃᓱᓐᓄᑦ,  ᐃᓄᒃᓱᐃᑦ 
ᓴᓇᔭᐅᕙᓚᐅᕐᑐᑦ ᑐᑭᓕᕇᑦᑐᑎᒃ ᑲᔪᒥᓴᕈᑏᑦ ᑐᒃᑐᓂᒃ ᐱᓱᓐᓂᕐᒧᑦ ᑐᕌᕐᓗᒋᑦ ᓈᒻᒪᒋᔭᑦ ᐊᖑᓇᓱᒡᕖᑦ ᓇᓕᖏᑦ, ᒪᑯᐊ 
ᐃᒪᒃᑯᑦ ᐃᑳᕐᕖᑦ.  ᑕᒪᓐᓇ ᐊᓚᒃᑲᐃᔪᖅ ᐃᒫᒃ ᒥᑭᔪᒥᒃ ᐊᓯᔾᔨᕈᑏᑦ ᓄᓇᐅᑉ ᖃᓄᐃᓕᖓᓂᖓᓄᑦ 
ᐸᒡᕕᓴᒍᑕᐅᒍᓐᓇᕆᐊᖓ. 

ᑲᒪᒋᓗᒋᑦ ᑖᒃᑯᐊ ᐃᓱᒫᓗᒍᑏᑦ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐋᕿᑦᓱᐃᓯᒪᔪᑦ ᑲᑎᓯᒪᔪᓂᒃ ᐊᑐᓕᖁᔭᓂᒃ.  
ᓯᕗᓪᓕᕐᐹᖅ ᐊᒻᒪᓗ ᐊᖏᓂᕐᐹᖑᓪᓗᓂ, ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᐃᒫᒃ ᐅᔭᕋᑦᑕᕐᑐᑦ ᐊᒻᒪᓗ 
ᐅᔭᕋᑦᓯᐅᕐᑏᑦ ᐊᐅᓚᓂᖏᑦ ᐊᔪᕐᑎᑕᐅᖁᓪᓗᒋᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂ.  ᐃᓐᓇᑐᖃᐃᑦ ᑕᐃᒪᖖᒐᑦ 
ᐃᓕᓐᓂᐊᑎᑦᓯᕙᑦᑐᑦ ᐅᕙᑦᑎᓐᓂᒃ ᐱᑦᓯᐊᕐᑕᐅᖁᓪᓗᒋᑦ ᑐᒃᑐᐃᑦ ᓄᒡᕋᓕᐅᕐᑐᑦ ᐊᒻᒪᓗ ᓄᒡᕋᖃᓕᕐᑐᑎᒃ ᓄᓇᖏᑦ.  
ᓄᒡᕋᓕᐅᕐᓇᑎᓪᓗᒍ ᐊᖑᓇᓱᒃᑏᑦ ᓴᓂᐊᓅᑦᑕᐃᓕᕙᑦᑐᑦ ᓄᒡᕋᓕᐅᕐᕖᑦ ᐊᒻᒪᓗ ᐅᔾᔨᑐᑦᓯᐊᕐᑐᑎᒃ ᐱᑕᖃᑦᑕᐃᓕᓪᓗᒋᑦ 
ᐊᓯᔾᔨᕈᑏᑦ ᑖᒃᑯᐊ ᓇᓕᖏᓐᓄᑦ, ᒪᑯᐊ ᐃᓪᓗᕋᓛᓕᐅᕐᓂᖅ ᐅᕝᕙᓘᓐᓃᑦ ᕿᒪᐃᓂᖅ ᑐᐱᕐᓄᑦ ᐱᕈᒥᓂᕐᓂᒃ.  
ᐱᐅᓯᑐᖃᒃᑯᑦ, ᐊᖑᓇᓱᒃᑏᑦ ᐊᖑᓇᓱᒃᐸᖏᑦᑐᑦ ᐊᕐᓇᕐᓂᒃ ᐊᒻᒪᓗ ᓄᒡᕋᓂᒃ ᓄᒡᕋᓕᐅᕐᓇᑎᓪᓗᒍ, ᐊᒻᒪᓗ 
ᐱᒐᓱᐊᖔᕐᐸᑦᑐᑦ ᐸᓐᓂᑦᓴᔭᓂᒃ.  ᐃᓘᓐᓇᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᓗᐃᓕᕐᒥᐅᑦ ᑭᕙᓪᓕᖅᒥ 
ᐊᑐᓕᖁᔨᔪᑦ ᐱᑕᖃᒃᑕᐃᓕᖁᓪᓗᒋᑦ ᐅᔭᕋᑦᑕᕐᑏᑦ ᐊᒻᒪᓗ ᕿᓂᕐᑏᑦ ᐊᐅᓚᓂᖏᑦ ᓄᒡᕋᓕᐅᕐᕕᓐᓂ.  ᑖᓐᓇ ᐊᑐᓕᖁᔭᖅ 
ᑐᖖᒐᕕᖃᓚᐅᕐᑐᖅ ᐅᖃᐅᔾᔨᒋᐊᕈᑎᖏᓐᓂᒃ ᐃᓐᓇᑐᖃᐃᑦ, ᐃᓱᒪᔪᑦ ᐃᒫᒃ ᑐᒃᑐᐃᑦ ᓯᐊᒻᒪᕐᓂᐊᕆᐊᖏᑦ ᐊᒻᒪᓗ 
ᓱᒃᑲᐃᑦᑐᒥᒃ ᐃᓄᐃᓴᓪᓕᕙᓪᓕᐊᓗᑎᒃ ᐅᔭᕋᑦᑕᕐᑏᑦ ᐊᒻᒪᓗ ᐅᔭᕋᑦᑎᐅᕐᑏᑦ ᐊᔪᖖᒋᑎᑕᐅᑉᐸᑕ ᑕᒪᒃᑯᐊ ᓇᓕᖏᓐᓂ.  
ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᑯᓂᒃ ᑎᒍᒥᐊᕐᑐᑦ ᐊᑐᓕᖁᔭᒥᒃ ᐃᒫᒃ ᐅᔭᕋᑦᑕᕐᑏᑦ ᐊᒻᒪᓗ ᐅᔭᕋᑦᓯᐅᕐᑏᑦ 
ᐊᔪᖁᓪᓗᒋᑦ ᓄᒡᕋᓕᐅᕐᕕᓐᓂ, ᐊᒻᒪᓗ ᑕᐃᒪᖖᒐᑦ ᐊᖏᕐᐸᑦᑐᑦ ᐱᖁᔨᕗᖔᕈᑎᓂᒃ ᓇᓗᓇᐃᕐᑐᒋᑦ ᐊᒻᒪᓗ 
ᓇᓗᓇᐃᒃᑲᓂᕐᑐᒋᑦ ᖃᓄᐃᓕᖓᒍᑎᓂ.  ᑕᒪᓐᓇ ᐃᓱᒪᒋᔭᖅ ᐊᒥᖅᑳᕈᑕᐅᒻᒥᔪᖅ ᐅᑯᓄᖓ ᑎᓂᖅ ᐃᖅᑭᓖᑦ ᐊᒻᒪᓗ 
ᐊᓪᓚᖓᔪᑦ ᓄᓇᖏᓐᓂ ᐊᒥᖅᑳᕈᑎᓕᓐᓂ ᑐᒃᑐᓂᒃ ᐃᓗᐊᓂ ᓄᓇᕗᑦ.  ᑭᕙᓪᓕᖅᒥ ᐆᒪᔪᓕᕆᔩᑦ ᑕᑯᒍᒪᒻᒥᔪᑦ 
ᐊᒥᓲᓂᕐᓴᓂᒃ ᐊᑐᕋᑦᓴᓂᒃ ᐱᑕᖃᒃᑲᐃᓗᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᐃᑲᔪᕐᓗᒋᑦ 
ᐋᕿᑦᓱᐃᑎᓪᓗᒋᑦ ᐱᑕᖃᕆᐊᓕᓐᓂᒃ ᐃᓱᒪᓕᐅᕈᑎᓂᒃ ᐊᑕᔪᓂᒃ ᑐᒃᑐᓄᑦ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓄᑦ.  ᐱᑕᖃᖖᒋᑉᐸᑦ 
ᐅᓪᓗᒥᒨᖓᔪᓂᒃ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂᒃ ᐅᑭᐅᕐᑕᕐᑐᒥ, ᐃᓱᒪᓕᐅᕈᑏᑦ ᐱᓪᓗᒋᑦ ᑐᒃᑐᐃᑦ ᓇᔪᒐᖏᑦ 
ᐋᕿᑦᑕᐅᒪᔪᑦ ᐅᕘᓇ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ.  ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ 
ᕿᒥᒡᕈᕙᑦᑐᑦ ᑲᒪᒍᓯᐅᔪᓂᒃ ᓇᐃᑦᑐᒥᒃ ᐱᕕᑦᓴᑭᓐᓂᕐᒧᑦ, ᐱᔭᕆᐊᑦᑐᕈᑕᐅᓪᓗᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᓐᓄᑦ ᑲᒪᒋᔭᖃᕐᓂᕐᒥᒃ ᑐᑦᓯᕋᐅᑎᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᑐᓂᓯᓂᕐᒧᑦ ᐅᖃᐅᓯᑦᓴᓂᒃ.  ᖃᐅᔨᒐᓱᐊᕈᑏᑦ 
ᐊᒻᒪᓗ ᑭᒥᒡᕈᒍᑏᑦ ᑲᒪᔾᔪᑎᓕᕆᒻᒪᕆᒻᒥᔪᑦ, ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᖅ ᑎᒥᖏᑦ 
ᐃᖅᑲᓇᐃᔭᕐᑎᖃᕋᑎᒃ ᐊᒻᒪᓗ ᑲᒪᔾᔪᑎᓂᒃ ᖃᐅᔨᒪᓂᖃᕋᑎᒃ ᐱᖃᑕᐅᓂᕐᒥᒃ ᑐᑭᓕᒻᒥᒃ.  ᓱᓕᑦᑕᐅᖅ, ᐊᑐᕋᑦᓴᑲᓐᓂᕐᓂᒃ 
ᑐᓂᓯᔪᖃᕆᐊᓕᒃ ᐅᑯᓄᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᓕᓐᓂᐊᕐᑎᓪᓗᒋᑦ ᐊᒻᒪᓗ ᑲᔪᒥᓴᕐᓗᒋᑦ 
ᐱᐅᓯᑐᖃᒃᑯᑦ ᒪᓕᒐᕐᓂᒃ, ᓱᓕᔪᕆᔭᓂᒃ ᐊᒻᒪᓗ ᓯᓚᑐᓂᐅᔪᓂᒃ ᐱᓪᓗᒋᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ 
ᐅᕕᒃᑲᐃᓂᕐᓴᓄᑦ.  ᑖᒃᑯᐊ ᐃᓕᓐᓂᐊᕐᑎᑦᓯᒍᑏᑦ ᒪᓕᒃᑕᐅᓂᕐᓴᐅᑉᐸᑕ, ᐱᑕᖃᕋᔭᕐᑐᖅ ᒥᑭᓂᕐᓴᓂᒃ ᐊᒃᓱᕈᕈᑎᓂᒃ 
ᑐᒃᑐᓄᑦ.  ᑭᖑᓪᓕᕐᐹᒥᒃ, ᐆᒪᔪᑦ ᓂᕿᑐᕐᑏᑦ ᐊᖑᓇᓱᒃᑕᐅᓂᖏᓐᓄᑦ ᐱᒋᐊᕐᑕ ᐊᑐᓕᖁᔭᐅᓚᐅᕐᑐᖅ ᐃᑲᔪᕐᓗᒋᑦ 
ᐊᐅᓚᑕᐅᓂᖏᑦ ᐆᒪᔪᑦ ᓂᕿᑐᕐᑏᑦ ᐊᒻᒪᓗ ᐃᓚᖓᒍᑦ ᐊᒃᓱᕈᕐᓇᕐᑐᖅ ᐲᕐᑕᐅᓗᓂ ᑐᒃᑐᓄᑦ. 

ᐅᓂᒃᑳᖅ ᐱᔭᕇᕈᑎᖃᓚᐅᕐᑐᖅ ᐅᖃᓕᒪᐅᓯᐅᓂᖏᓐᓂᒃ ᖃᓄᖅ ᑲᒪᒋᔭᐅᒍᓐᓇᕐᒪᖔᑕ ᐱᑕᖃᕐᑐᑦ ᐅᔭᕋᓐᓂᒃ 
ᐱᖃᕐᓂᕋᕈᑏᑦ ᐱᒻᒪᕆᐅᔪᓂ ᑐᒃᑐᐃᑦ ᓇᔪᒐᖏᓐᓂ.  ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᖏᓚᐅᕐᑐᑦ ᒪᒡᕉᓐᓂᒃ 
ᐱᖁᔨᕗᖔᕈᑏᓐᓂᒃ ᑕᐃᑲᓂ ᐊᒡᕌᒍᓕᒫᕐᓯᐅᒻᒥ ᑲᑎᒪᕕᔾᔪᐊᕐᓂᕐᒥᓂ ᐊᑕᔪᓂᒃ ᑕᒪᑦᓱᒧᖓ.  ᓯᕗᓪᓕᖅ ᐱᖁᔨᕗᖔᕈᑦ 
ᐊᔭᐅᕈᑕᐅᓚᐅᕐᑐᖅ ᐃᓘᓐᓇᖏᓐᓂᒃ ᑲᒪᖃᑕᓂᒃ ᕿᓂᖁᓪᓗᒋᑦ ᖃᓄᖅ ᑲᒪᒋᔭᐅᒍᓐᓇᕐᒪᖔᑕ ᑕᒪᒃᑯᐊ ᐱᑕᖃᕐᑐᑦ 
ᐅᔭᕋᓐᓂᒃ ᐱᖃᕐᓂᕋᕈᑏᑦ ᐱᑕᖃᖏᑦᑐᖅ ᐊᑑᑎᒋᔭᖓᓂᒃ ᐃᓱᒪᒋᔭᐃᑦ ᓴᐳᒻᒥᔭᑦ ᓇᓕᖏᑦ.  ᐊᓯᐊᑦ ᑐᑦᓯᕋᕐᓂᖅ ᐃᒫᒃ 
ᐃᓘᓐᓇᑎᒃ ᓄᓇᒥᒃ ᐊᐅᓚᑦᓯᓂᕐᒧᑦ ᓴᖖᒋᓂᖃᕐᑐᑦ ᒫᓐᓇᑲᐅᑎᒋᒃ ᐊᑐᕐᑕᐅᒃᑲᐃᓗᑎᒃ ᐊᑯᓂᐅᖏᑦᑐᒥᒃ 
ᓄᖃᖓᐅᔾᔭᐅᓗᑎᒃ ᑐᓂᔭᐅᓂᖏᑦ ᐃᔭᕋᓐᓂᒃ ᐱᖃᕐᓂᕋᕈᑏᑦ, ᐸᐃᑉᐹᒍᑏᑦ ᐊᒻᒪᓗ ᐊᔪᖖᒋᒍᑏᑦ ᐃᓘᓐᓇᖏᓐᓂ 
ᓇᓕᖏᓐᓂ ᐃᒫᒃ ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑕ ᓴᐳᒻᒥᔭᐅᖁᔭᖏᑦ ᐊᑖᒍᑦ ᓄᑖᑦ ᓄᓇᐅᑉ ᐊᑐᕐᑕᐅᓂᖓᓄᑦ 
ᐸᕐᓇᒍᑏᑦ.  ᐅᖃᕐᑐᖃᓚᐅᕐᑐᖅ ᐃᒫᒃ ᐊᐅᓚᑦᓯᔨᐅᔪᑦ ᑐᓂᓰᓐᓇᕐᓂᐊᕐᐸᑕ ᐸᐃᑉᐹᖁᑎᓂᒃ ᒫᓐᓇᐅᓂᖓᓂ, ᐱᔾᔪᑕᐅᔪᑦᖅ 
ᑭᖑᕐᖓᒍᑦ ᐱᔭᕆᐊᑦᑐᓂᕐᓴᐅᓂᐊᕐᑐᖅ ᐊᒻᒪᓗ ᐱᔭᕆᐊᑦᑐᓂᕐᓴᐅᓗᓂ ᑕᒪᒃᑯᐊ ᐱᒻᒪᕆᐅᔪᑦ ᓇᓕᖏᑦ 
ᓴᐳᒻᒥᔭᐅᓂᖏᓐᓄᑦ. 

ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥ:  1) ᐆᒪᔪᑦ ᓂᕿᑐᕐᑏᑦ, ᖃᓂᒪᓇᐃᑦ ᐊᒻᒪᓗ ᐃᓗᐊᓂ ᓇᓗᓇᐃᕐᑕᐅᒪᔪᑦ 
ᑲᑐᑎᑦᑕᕐᓂᖏᑦ; 2) ᐊᖑᓇᓱᓐᓂᖅ; 3) ᓇᓗᓇᐃᔭᐃᓂᖅ ᓇᔪᒐᐅᓗᐊᕐᑐᓂᒃ; ᐊᒻᒪᓗ 4) ᐃᓄᐃᑦ ᓱᓕᔪᕆᔭᖏᑦ ᐊᒻᒪᓗ 
ᐃᓱᒪᒋᔭᖏᑦ ᐱᓪᓗᒋᑦ ᑐᒃᑐᐃᑦ ᓄᒡᕋᓕᐅᕐᕕᖏᑦ ᐊᒻᒪᓗ ᐱᓱᒍᓯᖏᑦ. 

ᓄᓇᓖᑦ ᕿᑎᕐᒥᐅᓂ ᑕᑯᕙᑦᑐᑦ ᐊᒥᓱᕈᕐᐸᓕᕐᓂᖏᓐᓂᒃ ᖃᑦᓯᐅᓂᖏᑕ ᐆᒪᔪᑦ ᓂᕿᑐᕐᑏᑦ, ᐱᓗᐊᕐᑐᒥᒃ ᐊᒃᖤᐃᑦ ᐊᒻᒪᓗ 
ᐊᒪᕈᐃᑦ, ᑐᒃᑐᐃᑦ ᐅᐸᒐᖏᓐᓂ.  ᐃᓄᐃᑦ ᑕᑯᓂᕐᓴᐅᕙᒻᒥᔪᑦ ᐊᒥᓲᓂᕐᓴᓂᒃ ᑲᑎᖖᖓᔪᓂᒃ ᐊᒪᕈᕐᓂᒃ ᑕᐃᒪᖖᒐᓂᒃ 
ᐊᓂᒍᕐᑐᓂ ᐊᒡᕌᒎᓂᒃ, ᐃᓛᓐᓂᒃᑯᑦ ᑲᑎᖖᒐᔪᑦ ᐃᒪᐃᓪᓗᐊᒐᑦᑐᑦ 12-16 ᐊᒪᕈᐃᑦ.  ᐅᖃᕐᑐᖃᓚᐅᕐᑐᖅ ᐃᒫᒃ ᐅᒥᒃᓴᐃᑦ 
ᐊᒥᓱᕈᕐᐸᓪᓕᕐᒥᒻᒪᑕ ᑖᕙᓂ, ᐊᒻᒪᓗ ᐃᒫᒃ ᑐᒃᑐᐃᑦ ᐊᒻᒪᓗ ᐅᒥᒃᒪᐃᑦ ᓇᔪᕐᓯᕙᖏᒻᒪᑕ ᑕᒫᓂᑦᓴᐃᓐᓇᖅ ᓇᓕᖏᓐᓂ.  
ᑕᒪᓐᓇ ᑕᐃᒪᐃᓕᕐᓂᖓ ᐊᑦᑐᐃᕙᓪᓚᐃᒻᒥᔪᖅ ᑐᒃᑐᓂᒃ.  ᑭᖑᓪᓕᕐᐹᒥᒃ, ᐊᑐᓕᖁᔭᐅᓚᐅᕐᑐᖅ ᐃᒫᒃ ᐊᒥᓲᓂᕐᓴᓂᒃ 
ᑮᓇᐅᔭᓂᒃ ᐊᒻᒪᓗ ᐊᑐᕋᑦᓴᓂᒃ ᐃᓕᓯᔪᖃᕆᐊᖃᕆᐊᖓ ᐃᓕᓐᓂᐊᕐᑎᑦᓯᒍᑎᓂᒃ ᐅᕕᒃᑲᐅᓂᕐᓴᓂᒃ ᐊᖑᓇᓱᒃᑎᓂᒃ 
ᖃᓄᐃᓕᐅᕆᐊᖃᕐᒪᖔᑕ ᐊᖑᓇᓱᒃᑯᑎᒃ ᐅᕝᕙᓘᓐᓃᑦ ᑕᑯᒍᑎᒃ ᑐᒃᑐᓂᒃ ᖃᓂᒪᖅᑰᔨᔪᓂᒃ, ᒪᑯᐊ ᓇᒡᒍᐊᕐᓗᓐᓇᐃᑦ, 
ᐅᕝᕙᓘᓐᓃᑦ ᖁᐱᒡᕈᐃᑦ. 

ᐱᓪᓗᒋᑦ ᐊᖑᓇᓯᓐᓃᑦ, ᑭᒡᒐᖏᑦ ᕿᑎᕐᒥᐅᓂ ᐅᖃᓚᐅᕐᑐᑦ ᐱᒻᒪᕆᐅᓂᖓᓂᒃ ᑐᓴᐅᒪᒃᑲᐃᓂᐅᑉ ᑐᖖᒐᕕᐅᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.  ᐆᑦᑐᕈᑎᒋᓗᒍ ᐃᓐᓇᑐᖃᐃᑦ ᐅᖃᕐᓯᒪᔪᑦ ᐃᒫᒃ ᐆᒪᔪᑦ ᐃᑭᖃᕐᐸᑦ, ᑐᖁᓴᕆᐊᓖᑦ ᐃᑭᓕᒃ ᐃᓛᒃ 
ᑕᐃᒪᐃᓪᓗᓂ ᐃᒡᕕᑦ ᐃᓅᓯᖓᓄᑦ ᑲᑉᐱᐊᓇᖏᑉᐸᑦ. 

ᑕᐃᑲᓂ ᐊᕕᑦᑐᕐᓯᒪᔪᓂ ᐃᓕᓐᓂᐊᕐᓯᓐᓈᕐᓂᕐᒥ, ᐱᖃᑕᐅᔪᑦ ᓇᓗᓇᐃᕐᓯᓚᐅᕐᑐᑦ ᓇᒦᓐᓂᖏᓐᓂᒃ ᓇᓕᖏᑕ 
ᐊᕕᑦᑐᕐᓯᒪᔪᓂ ᐱᒻᒪᕆᐅᔪᓂᒃ ᓇᔪᒐᕐᓂᒃ ᑐᒃᑐᓄᑦ.  ᐆᑦᑐᕈᑎᒋᓗᒍ, ᐅᑭᐅᕋᖅᒥ ᐃᓱᒪᒋᔭᖅ ᐱᒻᒪᕆᐅᒋᐊᖓ 
ᓄᒡᕋᓕᐅᕐᕕᒃ, ᖁᖅᓗᖅᑑᖅ ᑰᖓ ᐃᓕᓴᕆᔭ.ᐅᒪᔪᖅ ᐃᒪᒃᑯᑦ ᐃᑳᕐᕕᐅᒋᐊᖓ ᐊᒻᒪᓗ ᐅᐃᕝᕙᖅ ᓇᓗᓇᐃᕐᑕᐅᓪᓗᓂ 
ᓇᓕᐅᒋᐊᖓ ᓴᐳᒻᒥᔭᐅᒋᐊᓕᒃ ᐅᔭᕋᑦᑕᕐᑐᓂᒃ ᐊᒻᒪᓗ ᐅᔭᕋᑦᓯᐅᕐᑐᓂᒃ.  ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᕐᓯᓚᐅᕐᑐᑦ ᐱᕕᑦᓴᐅᒋᐊᖏᑕ ᐊᓯᒃᑲᓐᓂᖏᓐᓂᒃ ᑐᓴᕋᑦᓴᓂᒃ ᐱᓪᓗᒋᑦ ᐱᒻᒪᕆᐅᔪᑦ ᑐᒃᑐᓄᑦ ᓇᔪᒐᐃᑦ. 

ᐊᒥᓲᓂᕐᓴᐃᑦ ᐊᑐᓕᖁᔭᑦ ᓴᐳᒻᒥᓗᓂ ᑐᒃᑐᐃᑦ ᓇᔪᒐᖏᓐᓂᒃ ᑕᑯᓐᓇᕐᓂᐅᓚᐅᕐᑐᖅ ᓄᒡᕋᓕᐅᕐᕕᓐᓂᒃ ᐊᒻᒪᓗ ᐱᓱᒃᑐᑎᒃ 
ᐊᖅᑯᑎᖏᓐᓂᒃ.  ᐅᖃᕐᑐᖃᓚᐅᕐᑐᖅ ᐃᒫᒃ ᓄᒡᕋᓕᐅᕐᕖᑦ ᐊᒻᒪᓗ ᐱᓱᒃᑐᑎᒃ ᐊᖅᑯᑎᖏᑦ ᐊᑦᑐᕐᑕᐅᑲᐅᑎᒋᓂᕐᐹᖑᒻᒪᑕ 
ᐊᒻᒪᓗ ᐸᒡᕕᓵᖑᒋᐊᖃᖏᑦᑐᑦ ᐅᔭᕋᑦᓯᐅᕐᑎᓄᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ ᐊᐅᓚᓂᐅᔪᓄᑦ.  ᓱᓕᑦᑕᐅᖅ, ᐱᒻᒪᕆᐅᕗᖅ 
ᐸᒡᕕᓵᕆᖖᒋᓪᓗᒋᑦ ᓱᕗᓕᕐᑏᑦ ᐱᓱᒃᑐᑦ ᑐᒃᑐᐃᑦ.  ᐃᓚᖏᓐᓂ, ᓄᒡᕋᓕᐅᕐᕖᑦ ᐊᒻᒪᓗ ᐱᓱᒃᑐᑎᒃ ᐊᖅᑯᑎᖏᑦ 

ᐊᓯᔾᔨᕐᓯᒪᔪᑦ ᐱᔾᔪᑕᐅᓪᓗᑎᒃ ᐸᒡᕕᓴᒍᑏᑦ.  ᑭᖑᓪᓕᕐᐹᒥᒃ, ᐅᖃᕐᑐᖃᓚᐅᕐᑐᖅ ᐃᒫᒃ ᐃᓘᓐᓇᑎᒃ ᐱᔾᔪᑕᐅᔪᑦ ᓇᔪᒐᕐᓂᒃ 
ᓱᕋᑦᑎᕆᓂᕐᒧᑦ ᐊᒻᒪᓗ ᐸᒡᕕᓴᓐᓂᒃᒧᑦ ᐃᓱᒪᒋᔭᐅᒋᐊᓖᑦ, ᑖᒃᑯᐊ ᐃᓚᖃᕐᑐᑦ ᓄᐅᒃᑯᑐᐃᓐᓈᕈᓐᓇᕐᑐᓂᒃ ᓄᓇᒃᑰᕈᑎᓂᒃ 
ᐊᒻᒪᓗ ᓂᐸᐅᓕᔭᑦᑐᓂᒃ ᐊᑉᐸᓯᓈᕐᑐᓄᑦ ᖃᖓᑕᔫᓄᑦ. 

 

ᕿᑭᑖᓗᒃ 
ᐅᓂᒃᑳᕐᑐᖅ:  ᔭᐃᒥᓯ ᕿᓪᓚᖅ ᐊᒻᒪᓗ ᔮᓂ ᐳᕋᐃᔅ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐸᕐᓇᓚᐅᕐᑐᑦ ᐊᑐᕐᓂᕐᒥᒃ ᐊᕕᑦᑐᕐᓯᒪᔪᓂ ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᐅᕗᖓ 
ᓅᕕᒻᐱᕆ 7, 2015, ᑭᖑᕐᖓᒍᑦ ᐆᒪᔪᓕᕆᔨᕐᔪᐊᑦ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” ᐃᓕᓐᓂᐊᕐᓯᓐᓈᕐᓂᖏᑕ.  
ᐅᓪᓗᒥ ᑎᑎᕋᕐᑕᐅᒪᔪᑦ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᓇᓗᓇᐃᕐᓯᖏᑦᑐᑦ ᓴᐳᒻᒥᔭᑦ ᓇᓕᖏᓐᓂᒃ 
ᐅᕝᕙᓘᓐᓃᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ ᕿᑭᖅᑖᓗᒃᒥ ᓴᐳᒻᒥᓂᕐᒧᑦ ᕿᑭᖅᑖᓗᒃᒥ ᑐᒃᑐᓂᒃ ᐊᒻᒪᓗ 
ᓇᔪᒐᖏᓐᓂᒃ.  ᑕᒪᓐᓇ ᐱᔾᔪᑎᖃᓗᐊᕐᑐᖅ ᐱᑕᖃᖏᓗᐊᕐᓂᖏᓐᓄᑦ ᑐᓴᕋᑦᓴᑦ ᐱᓪᓗᒋᑦ ᕿᑭᖅᑖᓗᒃᒥ ᑐᒃᑐᐃᑦ 
ᓅᑦᑕᕐᓂᖏᑦ.  ᑕᐃᒪᐃᒻᒪᑦ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐸᕐᓇᑦᑐᑦ ᑲᒪᓂᕐᒥᒃ ᓄᓇᖖᒍᐊᒨᖃᐃᓂᕐᒧᑦ 
ᑲᑎᒪᓂᕐᓂᒃ ᑕᐃᑲᓂ ᐊᕕᑦᑐᕐᓯᒪᔪᓂ ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥ ᓇᓗᓇᐃᔭᕐᓗᒋᑦ ᐱᒻᒪᕆᐅᔪᑦ ᑐᒃᑐᓄᑦ ᓇᔪᒐᐃᑦ.  
ᓱᓕᑦᑕᐅᖅ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐃᓱᒪᒻᒥᔪᑦ ᐅᖃᓕᒪᐅᓯᖃᕐᓂᕐᒥᒃ ᐸᕐᓇᒍᑎᓂᒃ ᐊᒻᒪᓗ 
ᐃᓂᓕᐅᕈᑎᓂᒃ ᑲᒪᒋᓗᒋᑦ ᓄᓇᓕᓐᓄᑦ ᓂᐅᒡᕈᖃᑦᑕᕐᓃᑦ ᓄᓇᖅᑲᑎᒌᓂᒃ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᓐᓂᒃ ᑐᓴᕐᕕᖃᕋᓱᐊᕐᓗᑎᒃ ᓄᓇᓖᑦ ᖃᐅᔨᒪᓂᖏᓐᓂᒃ, ᐃᓱᒫᓗᒍᑎᖏᓐᓂᒃ ᐊᒻᒪᓗ ᐊᑐᓕᖁᔭᖏᓐᓂᒃ ᐱᓪᓗᒋᑦ 
ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᒍᑏᑦ. 

ᓱᓕᑦᑕᐅᖅ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐃᑦᓯᕙᐅᑕᖓᑦ, ᔭᐃᒥᓯ ᕿᓪᓚᖅ, ᐊᒥᖅᑳᕈᑎᖃᓚᐅᕐᒥᔪᑦ ᓇᒻᒥᓂᖅ 
ᐃᓱᒪᒋᔭᒥᓂᒃ ᐱᓪᓗᒋᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᓴᐳᒻᒥᔭᐅᓂᖏᑦ ᕿᑭᖅᑖᓗᒃᒥ.  ᕿᑭᖅᑖᓗᒃ ᐱᑕᖃᕐᒪᑦ 
ᕿᑭᖅᑖᓗᒃᒥ ᑐᒃᑐᓂᒃ, ᖁᑦᓯᑦᑐᖅᒥ ᑐᒃᑐᕋᓛᓂᒃ ᖁᑦᓯᑦᑐᕐᒥᐅᓂ ᐊᒻᒪᓗ ᖁᖏᕐᓂᒃ ᕿᑭᕐᑕᓂ.  ᐃᓚᐅᓪᓗᑎᒃ, ᑐᒃᑐᐃᑦ 
ᐃᓛᓐᓂᒃᑯᑦ ᐱᓱᒃᐸᑦᑐᑦ ᑕᒪᐅᖓ ᓄᓇᕕᒃᒥᒃ.  ᐅᑭᐅᖑᓚᐅᕐᑐᖅ, ᒐᕙᒪᓐᑯᑦ ᓄᓇᕗᑦᒥ ᑐᓂᓯᓚᐅᕐᑐᑦ 
ᓄᖃᖓᐅᔾᔭᐅᒍᑎᓂᒃ ᐊᖑᓇᓱᓐᓂᕐᒃᒥᒃ ᕿᑭᖅᑖᓗᒃᒥ ᑐᒃᑐᓂᒃ ᑕᐅᕐᓯᕐᑕᐅᓪᓗᓂ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ 
ᐊᖑᓇᓱᒃᑕᐅᓂᕐᒥᒃ ᐅᐱᕐᖓᑦᓵᖓᓂ 2015.  ᓄᖃᖓᐅᔾᔭᐅᓂᖏᑦ ᐊᒻᒪᓗ ᑭᓪᓕᖃᕐᑐᑦ ᑲᑎᑦᑐᒋᑦ ᐊᔪᖖᒋᑕᑦ 
ᐊᖑᓇᓱᒃᑕᐅᓂᕐᒥᒃ ᐱᔭᕆᐊᑐᓯᒪᔪᑦ ᓄᓇᖅᑲᑎᒌᓄᑦ.  ᓯᕗᕐᖓᒍᑦ ᓄᖃᖓᐅᔾᔭᐅᓂᖏᑕ, ᒐᕙᒪᓐᑯᑦ ᓄᓇᕗᑦᒥ - 
ᐱᓕᕆᒡᕕᖓᑦ ᐊᕙᑎᓕᕆᔩᑦ ᐊᑐᓚᐅᕐᑐᑦ ᕿᑭᖅᑖᓗᒃᒥ ᑐᒃᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᐅᖃᓕᒪᐅᓯᕆᓪᓗᒋᑦ 
ᐊᐅᓚᑦᓯᓂᕐᒧᑦ ᐊᑐᕐᑕᐅᒍᓐᓇᕐᑐᑦ.  ᑕᐃᑲᓂ ᐃᓕᓐᓂᐊᕐᓯᓐᓈᕐᓂᕐᒥ, ᐊᒥᓱᑦ ᑭᒡᒐᒋᔭᑦ ᐅᖃᐅᓯᖃᓚᐅᕐᑐᑦ ᐃᓱᒫᓗᒍᑎᓂᒃ 
ᐱᓪᓗᒋᑦ ᓴᓇᓂᐅᕙᑦᑐᑦ ᓄᒡᕋᓕᐅᕐᕕᓐᓂ ᐊᒻᒪᓗ ᐅᖃᕐᑐᑎᒃ ᐱᒻᒪᕆᐅᓂᖓᓂᒃ ᐃᓚᐅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᐅᓚᑦᓯᒍᓯᐅᔪᓄᑦ.  ᐅᖃᕐᑐᖃᓚᐅᕐᒥᔪᖅ ᐃᒫᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᑕᐃᒪᖖᒐᓕᒫᖅ ᑐᓴᕐᑎᑕᐅᕙᖖᒋᒻᒪᑕ ᐱᓪᓗᒋᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑕ ᖃᐅᔨᓴᕐᓂᖏᑦ ᐊᒻᒪᓗ 
ᕿᒥᒡᕈᓂᖏᑦ, ᐊᒻᒪᓗ ᐊᒥᓲᓂᕐᓴᓂᒃ ᐊᑐᕋᑦᓴᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔪᕐᑕᐅᒍᑎᓂᒃ ᐱᑕᖃᕆᐊᖃᕐᒪᑦ ᐃᑲᔪᕐᓗᒋᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᖃᑕᐅᓂᕐᒥᒃ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᑲᒪᑎᓪᓗᒋᑦ. 

ᐊᕕᑦᑐᕐᓯᒪᓪᓗᑎᒃ ᑲᑎᒻᒪᔪᑦ ᐅᖃᓕᒪᐅᓯᖏᑦ 
ᐅᓪᓗᖓᑕ ᐊᐃᑉᐸᖓᓂ ᐃᓕᓐᓂᐊᕐᓯᓐᓈᕐᓂᐅᑉ, ᐱᖃᑕᐅᔪᑦ ᐊᕕᑕᐅᓚᐅᕐᑐᑦ ᑎᓴᒪᐃᓕᖓᓪᓗᑎᒃ ᐊᕕᑦᑐᕐᓯᒪᓪᓗᑎᒃ 
ᑲᑎᒻᒪᔪᑦ (ᐅᐃᒍᖓ D).  ᐊᑐᓂᑦ ᑲᑎᒻᒪᔪᑦ ᐱᑕᖃᓚᐅᕐᑐᑦ 7-8 ᐱᖃᑕᐅᔪᓂᒃ, ᐃᓚᐅᓪᓗᑎᒃ ᐅᖃᓕᒪᐅᓯᖃᕐᓂᖏᓐᓄᑦ 
ᓯᕗᓕᕐᑎ/ᑲᒪᔨ.  ᓯᕗᓪᓖᑦ ᐊᕕᑦᑐᕐᓯᒪᓪᓗᑎᒃ ᑲᑎᒻᒪᔪᑦ 30 ᒥᓇᑦᔅᒥᒃ ᐊᑯᓂᐅᓂᖃᓚᐅᕐᑐᑦ ᑭᖑᓪᓖᑦ 45 ᒥᓇᑦᔅᒥᒃ.  
ᑭᖑᕐᖓᒍᑦ ᐅᖃᓕᒪᐅᓯᐅᓂᖏᑕ ᐊᐱᖅᑯᑕᐅᔪᑦ ᐃᓗᐊᓂ ᐃᒻᒥᒃᑯᑦ ᑲᑎᒻᒪᔪᑦ, ᑎᓴᒪᐃᑦ ᑲᑎᒻᒪᔪᑦ ᑲᑎᓚᐅᕐᑐᑦ 
ᐅᖃᐅᓯᖃᕐᑐᑎᒃ ᖃᐅᔨᔭᒥᓂᒃ ᐃᓘᓐᓇᖏᓐᓄᑦ ᐃᓕᓐᐊᓂᕐᓯᓐᓈᕐᓂᕐᒥ ᐱᖃᑕᐅᔪᓄᑦ.  ᐅᑯᐊ ᐃᓚᖏᑦ ᓇᓗᓇᐃᔭᐅᑏᑦ 
ᐱᑕᖃᓗᐊᕐᑐᓂᒃ ᐊᓚᒃᑲᕐᑕᓂᒃ ᐊᕕᑦᑐᕐᓯᒪᓪᓗᑎᒃ ᑲᑎᒪᓂᖏᓐᓂ ᐅᖃᓕᒪᐅᓯᐅᔪᑦ. 

ᐊᕕᑦᑐᕐᓯᒪᓪᓗᑎᒃ ᑲᑎᒪᓂᖅ #1 
ᐅᖃᓕᒪᐅᓯᐅᔪᓂ ᐊᐱᖅᒻᑯᑦ:  ᑭᓲᕙᑦ ᐊᑐᓗᐊᕐᑐᑦ ᐊᒻᒪᓘᓐᓃᖅ ᐱᑕᖃᕐᑐᑦ ᑲᔪᓯᓂᖃᑦᓯᐊᕐᑐᒥᒃ ᐱᑕᖃᕆᐊᓖᑦ 
ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᐊᑐᓕᕐᑎᑕᐅᓂᖏᑦ ᑐᒃᑐᓂᒃ ᓴᐳᒻᒥᒍᑏᑦ ᓄᓇᕗᑦᒻᒥ? 

1. ᑐᖖᒐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᐱᓗᐊᑦᑕᐃᓕᓂᕐᒧᑦ 

ᐃᓘᓐᓇᑎᒃ ᐊᕕᑦᑐᕐᓯᒪᔪᑦ ᐃᓕᓴᕐᓯᓚᐅᕐᑐᑦ ᐃᒫᒃ ᑲᔪᓯᓂᖃᑦᓯᐊᕐᑐᒥᒃ ᓴᐳᒻᒥᒍ̀ᑏᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓂᒃ 
ᓄᓇᕗᑦᒥ, ᐱᒻᒪᕆᐅᒻᒪᑦ ᐋᖀᓂᕐᒥᒃ ᐃᓱᒪᓕᐅᕈᑎᓂᒃ ᑐᑭᒧᐊᕈᑎᓕᓐᓂᒃ ᑐᖖᒐᕕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᐱᓗᐊᑦᑕᐃᓕᓂᖅ, ᑕᐃᒫᒃ ᓇᓗᓇᐃᕐᑕᐅᒪᒻᒪᑕ ᐅᕙᓂ ᓄᓇᕗᑦᒥ ᓄᓇᖃᑎᑖᕐᓂᕐᒧᑦ ᐊᖏᖃᑎᒌᒍᑎᑦ.  
ᐱᓗᐊᕐᑐᒥᒃ, ᐅᑯᐊ ᑐᖖᒐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑕᐃᔭᐅᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᓄᑦ: 

ᐱᓕᕆᖃᑎᒌᓐᓂᖅ - ᐃᓄᐃᑦ ᐱᓕᕆᖃᑎᒌᒋᐊᖃᕐᑐᑦ ᐃᑲᔪᕐᑎᒌᓪᓗᑎᒃ ᑎᑭᒐᓱᐊᕐᓗᒍ ᑕᒪᐃᓐᓄᑦ ᐊᑑᑎᓕᒃ; 

ᖃᓄᖅᑑᕈᓐᓇᕐᓂᖅ - ᐊᔪᖖᒋᓐᓂᖅ ᐊᓚᒃᑲᐃᑦᓯᐊᕐᑐᒥᒃ ᐊᒻᒪᓗ ᐊᓯᔾᔨᑕᕐᑐᒥᒃ ᐊᒻᒪᓗ ᐱᐅᓯᒋᐊᕐᓯᒪᒍᒻᒥᒃ ᐃᓗᐊᓂ 
ᖃᓄᑐᐃᓐᓇᖅ ᐊᑐᐃᓐᓇᕐᓂᒃ ᑎᑭᒐᓱᐊᕐᓗᒍ ᐊᑑᑎᒋᔭᖓ ᐅᕝᕙᓘᓐᓃᑦ ᐋᖀᒍᑕᐅᔪᖅ ᐊᑲᐃᓪᓕᐅᕈᒻᒧᑦ; ᐊᒻᒪᓗ 

ᓱᕋᑦᑎᑦᑕᐃᓕᒪᓂᖅ / ᐃᒃᓯᓇᐃᑦᑕᐃᓕᒪᓂᖅ - ᐊᖑᓇᓱᒃᑏᑦ ᐊᖑᓇᓱᒋᐊᓖᑦ ᐱᒋᐊᓕᑐᐊᒥᓂᒃ ᓇᒻᒥᓂᖅ ᐊᒻᒪᓗ 
ᐃᒋᑐᐃᓐᓇᖏᓪᓗᒍ ᐆᒪᔪᖅ ᐊᖑᓇᓱᒃᑕᓂ. 

ᓱᓕᑦᑕᐅᖅ, ᐃᓚᖓ 5.1.5 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᓇᓗᓇᐃᕐᓯᔪᖅ ᑐᖖᒐᕕᐅᔪᓂᒃ 
ᐱᓗᐊᑦᑕᐃᓕᓂᕐᒧᑦ ᐃᒫᒃ:  (a) ᐱᓯᒪᓂᖅ ᐱᐅᓯᕐᒥᒍᑦ ᐃᓪᓗᒌᒍᑎᓂᒃ ᐊᕙᑖᑕ ᖃᓄᐃᓕᖓᓂᖓᓄᑦ ᐃᓗᐊᓂ ᓄᓇᕗᑦᒥ 
ᓄᓇᖁᑎᑖᖑᓯᒪᔫᑉ ᓇᓛᓂ; (b) ᓴᐳᒻᒥᓂᖅ ᐆᒪᔪᑦ ᓇᔪᒐᖏᓐᓂᒃ; (c) ᐱᓯᒪᓂᖅ ᐊᑐᓗᐊᕐᑐᓂᒃ, ᖃᓄᐃᖖᒋᑦᑐᓂᒃ, 
ᐆᒪᔪᕐᓂᒃ ᐊᔪᖖᒋᑦᒃᑐᓂᒃ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᓂᕐᒥᒃ ᑕᐃᒫᒃ ᓇᓗᓇᐃᕐᑕᐅᒪᒻᒪᑦ ᐅᕙᓂ 
ᑎᑎᕋᕐᓯᒪᓂᖓ 5; ᐊᒻᒪᓗ (d) ᐱᑕᖃᓕᒃᑲᐃᓂᖅ ᐊᒻᒪᓗ ᐊᒥᓱᕈᕐᓴᐃᓂᖅ ᓄᖑᓕᕐᑐᓂᒃ ᐱᑕᖃᕐᑐᒥᒃ ᐆᒪᔪᕐᓂᒃ ᐊᒻᒪᓗ 
ᐆᒪᔪᐃᑦ ᓇᔪᒐᖏᓐᓂᒃ.  ᐃᓘᓐᓇᑎᒃ ᑲᒪᖃᑕᑦ ᐊᖏᖃᑎᒌᓚᐅᕐᑐᑦ ᑖᒃᑯᓂᖓ ᑐᖖᒐᕕᐅᔪᓂᒃ ᐊᑎᓕᐅᕐᕕᖃᕋᒥᒃ 
ᐅᑯᓂᖓ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᓱᓕᔪᕆᔭᐅᓪᓗᑎᒃ ᐱᓗᐊᑦᑕᐃᓕᓂᕐᒧᑦ ᐆᒪᔪᕐᓂᒃ ᐊᒻᒪᓗ 
ᐃᑲᔪᕈᑕᑦ ᑐᑭᒧᐊᕈᑎᓄᑦ ᐊᐅᓚᑦᓯᓂᕐᒧᑦ ᐃᓱᒪᐅᓕᖁᑎᓄᑦ. 

2. ᑲᑎᑕᐅᓂᖏᑦ ᑕᒪᒃᑮᑦ ᖃᓪᓗᓈᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓘᓐᓇᑎᒃ ᑎᓴᒪᐃᑦ ᐊᕕᑦᑐᕐᓯᒪᓪᓗᑎᒃ ᑲᑎᒪᔪᑦ ᐅᖃᐅᓯᖃᓚᐅᕐᑐᑦ ᐊᑑᑎᖃᕐᓂᖓᓂᒃ ᑲᑎᑕᐅᓗᑎᒃ ᖃᓪᓗᓈᑦ 
ᖃᐅᔨᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂ ᐊᒻᒪᓗ ᓇᓗᓇᐃᕐᑐᒋᑦ ᑖᒃᑯᐊ 
ᐊᑐᓗᐊᕆᐊᖏᑕ ᐱᑕᖃᕐᑐᑦ ᑲᔪᓯᓂᖃᑦᓯᐊᕐᑐᒥᒃ.  ᐱᓗᐊᕐᑐᒥᒃ, ᐊᑯᓂᒃ ᐅᖃᓕᒪᐅᓯᐅᓚᐅᕐᑐᑦ ᐱᓪᓗᒋᑦ ᐅᓪᓗᒥ 
ᐱᑕᖃᖖᒋᓗᐊᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᒃᑐᐃᑦ ᓇᒦᓐᓂᖏᓐᓂᒃ ᓄᓇᖖᒍᐊᓂᒃ ᑲᒪᒋᔭᖃᕐᓗᓂ.  ᑖᒃᑯᐊ 
ᓄᓇᖖᒍᐊᑦ, ᐊᓚᒃᑲᕐᑕᖏᑦ ᒐᕙᒪᑯᓐᑦ ᓄᓇᕗᑦᒥ ᐊᒻᒪᓗ ᑲᒪᒋᔭᑦ ᐅᑯᓄᖓ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ 
ᓇᓗᓇᐃᔭᕐᑕᐅᓪᓗᑎᒃ ᑎᑎᕋᕐᑕᓂ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑎᓂ, ᑐᖖᒐᕕᖃᕐᑐᑦ 
ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᓂᒃ (ᐱᓗᐊᕐᑐᒥᒃ ᖁᖓᓯᕈᓕᕐᑕᐅᒪᔪᓂᒃ ᐊᒻᒪᓗ ᖃᐅᔨᓴᕐᓂᒃᑯᑦ ᑎᑎᕋᕐᓯᒪᔪᓂᒃ).  
ᐅᖃᕐᑐᖃᓚᐅᕐᑐᖅ ᐊᒥᓱᓂᒃ ᐱᖃᑕᐅᔪᓂᒃ ᐃᒫᒃ ᐃᓄᐃᑦ ᖃᐅᔨᒪᔭ.ᑐᖃᖏᑦ ᐃᓚᒋᓕᐅᑎᒋᐊᖃᕐᒪᑕ ᑖᒃᑯᓄᖓ 
ᓄᓇᖖᒍᐊᓄᑦ.  ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᕐᓱᕐᓯᒪᔪᑦ ᖃᐅᔨᒪᓂᐅᔪᑦ ᐱᒋᐊᕐᕕᖃᕐᑐᑎᒃ ᐊᒡᕌᒍᒐᓵᓗᓐᓂᒃ ᐊᓂᒍᕐᑐᓂᒃ 
ᐊᒻᒪᓗ ᕿᒪᑦᑕᐅᒪᔪᓂᒃ ᐃᓚᒌᓄᑦ.  ᐊᔾᔨᐅᒐᑎᒃ, ᐊᒥᓱᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᑎᖏᑦ ᑕᑯᓐᓇᕐᓂᐅᒻᒪᑕ ᒥᑭᓂᕐᓴᓂᒃ 

ᐊᔾᔨᖖᒍᐊᓂᒃ ᐆᒪᔪᑦ ᓇᒦᓐᓂᖏᓐᓂᒃ.  ᑕᐃᒪᐃᒻᒪᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐱᑕᖃᒃᑲᐃᒍᓐᓇᕐᑐᑦ ᑐᓴᕋᑦᓴᓂᒃ 
ᐱᔭᐅᓐᓂᖏᑦᑐᓂᒃ ᖃᓪᓗᓈᓄᑦ ᓇᒻᒥᓂᖅ.  ᐆᑦᑐᕈᑎᒋᓗᒍ, ᐃᓕᓐᐊᓂᕐᓯᓐᓈᕐᓂᕐᒥ ᐱᖃᑕᐅᔪᑦ ᐅᖃᐅᓯᖃᓚᐅᕐᑐᑦ 
ᐱᒻᒪᕆᐅᓂᖓᓂᒃ ᓴᐳᒻᒥᓂᐅᑉ ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᓐᓂᒃ ᑭᓯᐊᓂ ᐃᓕᓴᕐᓯᓪᓗᑎᒃ ᐊᒥᓱᑦ ᑖᒃᑯᐊ 
ᓄᓇᖖᒍᐊᓃᖏᒻᒪᑕ.  ᑭᓯᐊᓂ, ᐱᐅᓯᑐᖃᒃᑯᑦ ᓄᓇᐃᑦ ᐊᑎᖏᑦ, ᒪᑯᐊ “ᓴᓪᓗᒃᔪᐊᖅ”, “ᐊᒡᒋᕆᐊᖅ” ᐊᒻᒪᓗ 
“ᓇᓪᓗ’ᓈᖅ”, ᑐᑭᖃᕐᑐᑦ “ᑐᒃᑐᐃᑦ ᐃᑳᕐᕕᖏᑦ”, ᐃᓚᐅᒻᒪᑕ ᐊᒥᓱᓂ ᓄᓇᖖᒍᐊᓂ ᐊᒻᒪᓗ ᐱᑕᖃᒃᑲᐃᒍᓐᓇᕐᑐᑦ 
ᐃᓱᒪᒋᔭᓂᒃ ᓇᒦᓐᓂᖏᓐᓄᑦ ᓴᐳᒻᒥᔭᐅᒋᐊᓖᑦ.  ᐊᔾᔨᒐᓚᖓᒍᑦᑕᐅᖅ, ᓇᓗᓇᐃᔭᐃᓗᓂ ᑭᓪᓕᖏᓐᓂᒃ ᓴᐳᒻᒥᒡᕕᐅᔪᑦ 
ᓇᓕᖏᑕ ᐅᕝᕙᓘᓐᓃᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑕ, ᐱᒻᒪᕆᐅᕗᖅ ᐃᓚᐅᑎᑦᓯᓂᖅ ᑕᒪᒃᑭᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᓴᕐᑎᒻᒪᕆᓐᓂᒃ 
ᑐᓴᕋᑦᓴᓂᒃ ᑐᒃᑐᐃᑦ ᓇᒦᓐᓂᖏᓐᓄᑦ.  

ᐃᓛᒃ ᐃᓘᓐᓇᑎᒃ ᑲᑎᒻᒪᔪᑦ ᓇᓗᓇᐃᕐᓯᓚᐅᕐᑑᒐᓗᐊᑦ 
ᐱᑕᖃᕆᐊᖃᕐᓂᖏᓐᓂᒃ ᐃᓚᒋᓕᐅᑎᓗᒋᑦ ᑕᒪᒃᑮᑦ 
ᖃᓪᓗᓈᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᐱᖅᑯᑦ 
ᖃᓄᖅ ᐊᑑᑎᓕᒻᒥᒃ ᑲᑎᑕᐅᒍᓐᓇᕐᒪᖔᑕ ᒪᒡᕈᐃᑦ 
ᖃᐅᔨᒪᓂᐅᔪᑦ ᐱᔭᕆᐊᑐᓂᕐᓴᐅᓚᐅᕐᑐᖅ ᑭᐅᓂᕐᒥᒃ.  
ᐃᓚᐅᔪᖅ ᐱᔭᕆᐊᑐᔪᓄᑦ ᐃᓚᒋᓕᐅᑎᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᑕᖃᖖᒋᓐᓂᖓ ᑎᑎᕋᕐᓯᒪᔪᑦ, ᐃᓛᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᕐᑕᐅᒪᖏᒻᒪᑕ; 
ᐃᒪᐃᑦᑐᓪᓕ, ᑎᒥᐅᔪᑦ ᐆᒪᓂᒃᑯᑦ ᖃᐅᔨᒪᔭᑦ, ᖃᐅᔨᓯᒪᔭᑦ, 
ᐅᑉᐱᕆᔭᑦ ᐊᒻᒪᓗ ᓱᓕᔪᕆᔭᑦ. 

ᐱᑕᖃᕐᑐᖅ ᑲᔪᓯᑦᓯᐊᕐᓯᒪᓂᖓᓄᑦ ᓯᕗᒧᑉᐸᓪᓕᐊᒍᑏᑦ 
ᑕᒪᐃᓐᓄᑦ ᑐᑭᓯᒪᔭᖅ ᒪᑯᓄᖓ ᖃᓪᓗᓈᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭ.ᑐᖃᖏᑦ, ᐃᒫᒃ ᓇᓗᓇᐃᕐᑕᑦ ᓇᔪᒐᐃᑦ 
ᖃᓄᐃᑦᑑᓂᖏᑦ, ᒪᑯᐊ ᓄᒡᕋᓕᐅᕐᕖᑦ ᐊᒻᒪᓗ ᐃᒪᒃᑯᑦ 
ᐃᑳᕐᕖᑦ, ᐱᒻᒪᕆᐊᓘᒻᒪᑕ.  ᐱᑦᓯᐊᕐᓂᖅ ᐊᒻᒪᓗ ᓴᐳᒻᒥᓂᖅ ᑕᒪᒃᑯᐊ ᓇᓕᖏᓐᓂᒃ ᐱᒻᒪᕆᐅᓯᒪᔪᖅ ᐅᑉᐱᕆᔭᖅ ᐃᓄᓐᓄᑦ 
ᐊᒡᕌᒍᓴᓐᓂ ᐊᒻᒪᓗ ᐃᓚᐅᔪᑦ ᐱᐅᓯᑐᖃᒃᑯᑦ ᐃᓄᐃᑦ ᒪᓕᒐᖏᓐᓄᑦ.  ᐃᓚᐅᔪᑦ ᐊᕕᑦᑐᕐᓯᒪᔪᓂ ᐅᖃᓚᐅᕐᑐᑦ ᐃᒫᒃ 
ᑕᑯᓐᓇᕐᑕᐅᓂᕐᓴᐅᒋᐊᖃᕐᒪᑦ ᐃᓕᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᐅᓯᑐᖃᒃᑯᑦ ᒪᓕᒐᖏᑦ ᐊᑐᐊᒐᕐᓄᑦ 
ᐅᕝᕙᓘᓐᓃᑦ ᑲᒪᔾᔪᑎᓄᑦ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᐆᒪᔪᕐᓂᒃ ᐊᒻᒪᓗ ᓄᓇᒥᒃ. 

3. ᑲᑎᓯᒪᔪᑦ ᐊᔾᔨᒌᖖᒋᑦᑐᑦ ᓴᐳᒻᒥᓂᕐᒧᑦ ᑲᒪᔾᔪᑏᑦ 

ᐅᖃᕐᑐᖃᓚᐅᕐᑐᖅ ᐃᒫᒃ, ᑲᔪᓯᓂᖃᑦᓯᐊᕐᓗᓂ, ᐊᐅᓚᑦᓯᔩᑦ ᑲᒪᒋᐊᖃᕐᑐᑦ ᐃᓘᓐᓇᖏᓐᓂᒃ ᐊᑐᐃᓐᓇᕐᓂᒃ ᑲᒪᔾᔪᑎᓂᒃ 
ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  ᑲᒪᒋᓗᒋᑦ ᑐᒃᑐᓂᒃ ᐱᓗᐊᑦᑕᐃᓕᓃᑦ, ᐱᑕᖃᕆᐊᓕᒃ ᐃᓱᒪᒋᓗᒋᑦ 
ᖃᓄᐃᓪᓗᐊᕐᓂᖏᑦ ᓴᐳᒻᒥᒍᑏᑦ ᐃᓘᓐᓇᖏᓐᓂᒃ ᐱᑕᖃᓗᐊᕐᑐᓂᒃ ᑐᒃᑐᓄᑦ ᓇᔪᒐᕐᓂᒃ ᐊᒻᒪᓗ ᐃᓘᓐᓇᖏᓐᓂᒃ ᑐᒃᑐᐃᑦ 
ᐃᓅᓯᖏᓐᓂᒃ ᖃᐅᔨᒪᓇᕐᑐᓂᒃ (ᓲᕐᓗ, ᓄᒡᕋᓕᐅᕐᑐᑦ, ᓄᒡᕋᖃᓕᕐᑐᑦ, ᐱᓱᒃᑐᑎᒃ ᐊᖅᑯᑎᖏᑦ, ᐃᒪᒃᑯᑦ ᐃᑳᕐᕕᖏᑦ, 
ᐊᓯᖏᓪᓗ).  ᑐᑭᓯᓇᕐᑐᖅ ᐃᒫᒃ  ᐱᑕᖃᖖᒋᒋᐊᖓ “ᐊᑕᐅᓯᖅ ᓈᒻᒪᑦᑐᖅ ᐃᓘᓐᓇᖏᓐᓄᑦ ᐋᖀᒍᑕᐅᓗᓂ” ᐊᒻᒪᓗ ᐃᒫᒃ 
ᐊᐅᓚᑦᓯᖃᑕᐅᔪᑦ ᐊᑐᕆᐊᖃᕐᓂᐊᕐᑐᑦ ᑲᑎᓯᒪᔪᓂᒃ ᑲᒪᔾᔪᑎᐅᔪᓂᒃ, ᒪᑯᓂᖓ ᑲᑎᑦᓯᓂᖅ ᓴᐳᒻᒥᔭᑦ ᓇᓕᖏᓐᓂᒃ ᐊᒻᒪᓗ 
ᓴᐳᒻᒥᒍᑏᑦ, ᐊᑑᑎᓕᒻᒥᒃ ᓴᐳᒻᒥᓗᒋᑦ ᑕᒪᒃᑯᐊ ᓇᓕᖏᑦ.  ᐊᑐᓕᖁᔭᐅᓚᐅᕐᑐᖅ ᐃᒫᒃ ᐃᓱᒪᓕᐅᕈᑏᑦ ᓇᓪᓕᐊᒃ ᑲᒪᔾᔪᑏᑦ 
ᐊᑐᕐᑕᐅᒋᐊᖃᕐᒪᖔᑕ ᑐᖖᒐᕕᐅᓗᑎᒃ ᑐᒃᑐᐃᑦ ᐅᓗᕆᐊᓇᕐᑐᒦᓐᓂᖏᓐᓄᑦ, ᑕᒪᒃᑯᓐᓂ ᐅᓗᕆᐊᓇᕐᑐᒦᓐᓂᖏᑦ 
ᐃᓅᓯᖏᑕ/ᖃᖓᒃᑰᕐᓂᖏᑦ ᐊᒡᕌᒍᒥ ᐊᒻᒪᓗ ᓇᓗᓇᐃᕐᑕᑦ ᑐᒃᑐᐃᑦ ᐅᓗᕆᐊᓇᕐᑐᒦᑦᑐᑦ.  ᐆᑦᑐᕈᑎᒋᓗᒍ, ᐃᓚᖏᑦ 
ᑲᑎᒻᒪᔪᑦ ᐊᕕᑦᑐᕐᓯᒪᓪᓗᑎᒃ ᐊᑐᓕᖁᔨᓚᐅᕐᑐᑦ ᐊᑯᑐᕐᓗᒋᑦ ᓴᐳᒻᒥᒡᕕᐅᔪᑦ ᓇᓕᖏᑦ (ᒪᑐᔭᐅᑦᓯᐊᒻᒪᕆᓪᓗᑎᒃ) 
ᓴᐳᒻᒥᓗᒋᑦ ᓄᒡᕋᓕᐅᕐᕕᐅᓗᐊᕐᑐᑦ ᐊᒻᒪᓗ ᐃᒪᒃᑯᑦ ᐃᑳᕐᕖᑦ, ᐊᑐᕐᓗᒋᑦ ᓴᐳᒻᒥᒍᑏᑦ ᖃᓪᓕᑦᑕᐃᓕᕕᐅᓗᑎᒃ 
ᖃᓂᒋᔭᖏᓐᓂ ᑖᒃᑯᐊ ᓇᓕᖏᑕ.  ᓱᓕᑦᑕᐅᖅ, ᖃᐅᔨᑕᓴᕐᑕᐅᑲᓐᓂᕐᓗᑎᒃ ᖃᐅᔨᒐᓱᐊᕐᓗᒋᑦ ᓇᓕᖏᑦ ᐱᒋᐊᕐᕕᐅᔪᑦ 
ᐅᕝᕙᓘᓐᓃᑦ ᐸᒡᕕᓴᒍᑎᓄᑦ ᐱᒋᐊᕐᕕᐅᔪᑦ ᐃᓚᒋᓕᐅᑎᒍᓐᓇᕐᒪᑕ ᑖᒃᑯᓄᖓ ᑲᒪᔾᔪᑎᐅᔪᓄᑦ ᐊᒻᒪᓗ ᑐᑭᓯᒪᒍᑕᐅᓗᑎᒃ 
ᐊᐅᓚᑦᓯᔨᓄᑦ ᓇᓪᓕᐊᒃ ᑲᒪᔾᔪᑏᑦ ᓈᒻᒪᓂᕐᐹᖑᒻᒪᖔᑕ.  ᐃᓱᒫᓗᒍᑏᑦ ᐅᖃᐅᑕᐅᓚᐅᕐᑐᑦ ᐱᓪᓗᒋᑦ ᐊᑐᕐᑕᐅᓂᖏᑦ ᓄᑖᑦ 
ᑲᒪᔾᔪᑏᑦ ᖃᓄᓕᒫᖅ ᐆᑦᑐᕐᑕᐅᒪᔪᑦ ᐊᒻᒪᓗ ᐅᖃᐅᑕᐅᒪᔪᑦ ᐊᑑᑎᖃᕆᐊᖏᑦ ᑭᖑᕐᑉᖓᒍᑦ ᐅᔾᔨᑐᑦᓯᐊᕐᓗᓂ ᑐᖖᒐᕕᐅᔪᑦ. 

4. ᓴᐳᒻᒥᓂᖅ ᑕᒪᒃᑭᓐᓂᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ  

ᐅᖃᓕᒪᐅᓯᐅᓚᐅᕐᑐᖅ ᐱᒻᒪᕆᐅᓂᖓᓂᒃ ᓴᐳᒻᒥᓂᐅᑉ ᑕᒪᒃᑭᓐᓂᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ; ᐱᑕᖃᕐᓗᓂ 
ᑲᔪᓯᓂᖃᑦᓯᐊᕐᑐᒥᒃ ᓴᐳᒻᒥᓂᖅ, ᑕᒪᒃᑭᓐᓂᒃ ᐃᓱᒪᒋᔭᐅᒋᐊᓕᒃ.  ᐆᑦᑐᕈᑎᒋᓗᒍ, ᓈᒻᒪᓂᕐᐹᑦ ᑲᒪᔾᔪᑏᑦ ᓴᐳᒻᒥᓗᒋᑦ 
ᓄᒡᕋᓕᐅᕐᑐᑦ ᑐᒃᑐᐃᑦ ᐃᓛᓐᓂᒃᑯᑦ ᐊᔾᔨᒋᔭᐅᓲᖑᖖᒋᒻᒪᑕ ᑕᒪᒃᑯᓄᖓ ᓈᒻᒪᓂᕐᐹᓄᑦ ᑲᒪᔾᔪᑎᓄᑦ ᓴᐳᒻᒥᓗᒋᑦ ᑐᒃᑐᐃᑦ 
ᓄᒡᕋᓕᐅᕐᕕᖏᑦ.  ᐃᓚᖓ ᐊᕕᑦᑐᕐᓯᒪᔪᑦ ᐅᖃᓚᐅᕐᑐᖅ ᐃᒫᒃ ᓱᓕᔪᕆᔭᐅᓗᐊᕐᑐᑦ ᐃᒪᐃᑦᑑᒻᒪᑕ ᐃᑉᐱᒋᔭᖃᕐᓂᖅ ᓄᓇᒥᒃ 
ᐊᒻᒪᓗ ᑲᒪᒋᔭᐅᓂᖓᓂᒃ; ᐱᓯᒪᓗᒋᑦ ᐊᒻᒪᓗ ᐃᑉᐱᒋᓗᒋᑦ ᐃᒫᒃ ᐊᕙᑖ ᓴᓗᒪᒐᓗᐊᕐᒪᖔᑦ ᐊᒻᒪᓗ ᐆᒪᔪᖃᕐᓂᕐᒧᑦ 
ᐱᑕᖃᕈᓐᓇᕐᓗᓂ ᐱᓯᒪᔭᖅ, ᐱᓗᐊᕐᑐᒥᒃ ᓇᓕᖏᑦ ᐱᒻᒪᕆᐅᔪᑦ ᑐᒃᑐᓄᑦ. 

5. ᐊᑑᑎᖃᕐᓂᖓ ᖃᐅᔨᒪᒐᓱᐊᕐᓂᐅᑉ 

ᐱᖃᑕᐅᔪᑦ ᐊᖏᖃᑎᒌᓚᐅᕐᒥᔪᑦ ᐃᒫᒃ ᐱᑕᖃᕋᓗᐊᕐᑎᓪᓗᒍ ᓴᐳᒻᒥᓂᕐᒧᑦ ᑲᒪᔾᔪᑎᓂᒃ, ᐊᑑᑎᓕᒻᒥᒃ ᖃᐅᔨᒪᒐᓱᐊᕐᓂᖅ 
ᐱᑕᖃᕆᐊᖃᕐᒪᑦ ᑕᒪᓐᓇ ᑲᔪᓯᓂᖃᑦᓯᐊᕐᑐᒥᒃ ᐊᑐᓕᕐᑎᑕᐅᓂᐊᕐᐸᑦ.  ᐆᑦᑐᕈᑎᒋᓗᒍ, ᑲᔪᓯᓂᖃᑦᓯᐊᕐᑐᖅ ᐊᓯᔾᔨᑕᕐᑐᑦ 
ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᒪᓕᑐᐃᓐᓇᕐᑐᖅ ᖃᐅᔨᒪᒐᓱᐊᕐᓂᕐᒥᒃ ᐊᒻᒪᓗ ᓅᑦᑕᕐᓂᖏᓐᓂᒃ ᑐᒃᑐᐃᑦ ᖃᓄᒋᔭᖓᒍᑦ 
ᓇᓛᑕ ᐊᐅᓚᓂᐅᔪᑦ ᑐᓴᐅᒪᑎᒐᓱᐊᕐᑐᒋᑦ ᐱᓕᕆᒡᕕᒃᔪᐊᑦ ᖃᖑᒃᑯᑦ ᒪᑐᒋᐊᖃᕐᒪᖔᑕ ᐊᐅᓚᓂᖏᑦ.  
ᐊᔾᔨᒐᓚᖓᒍᑦᑕᐅᖅ, ᓴᐳᒻᒥᒡᕕᐅᔪᑦ ᓇᓕᖏᑦ ᓄᒡᕋᓕᐅᕐᕕᓐᓂᒃ ᐱᑕᖃᕆᐊᓕᒃ ᖃᐅᔨᒪᒐᓱᐊᕈᑎᓂᒃ ᑐᒃᑐᐃᑦ 
ᓇᒦᓐᓂᖏᓐᓄᑦ ᐃᑉᐱᒋᓗᒍ ᑐᒃᑐᐃᑦ ᑲᔪᓯᒐᓱᐊᕐᒪᖔᑕ ᐊᑐᕐᐸᓂᕐᒥᒃ ᑕᒫᓂᑦᓴᐃᓐᓇᖅ ᓄᒡᕋᓕᐅᕐᕕᒃᒥᒃ ᐊᑯᓂᐅᔪᒥᒃ.  
ᐃᓚᐅᓪᓗᑎᒃ ᖃᐅᔨᒪᒐᓱᐊᕐᓂᕐᒧᑦ ᑐᒃᑐᐃᑦ ᓅᑦᑕᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ ᐊᑑᑎᖃᕐᓗᓂ ᓴᐳᒻᒥᓂᕐᒥᒃ ᑐᒃᑐᓂᒃ 
ᒪᑯᓇᖖᒐᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ, ᐊᕕᑦᑐᕐᓯᒪᓪᓗᑎᒃ ᓇᓗᓇᐃᕐᓯᓚᐅᕐᒥᔪᑦ ᐊᑑᑎᖃᕐᓂᖓᓂᒃ 
ᖃᐅᔨᒪᒐᓱᐊᕐᓂᐅᑉ ᐊᓯᖏᓐᓂᒃ ᐊᔾᔨᒌᖖᒋᒍᑎᓂᒃ ᒪᑯᓂᖓ ᐊᓯᔾᔨᕐᓂᖏᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑕ ᐊᒻᒪᓗ 
ᖃᓄᐃᓕᖓᓂᖏᑕ, ᐱᕈᕐᐸᓪᓕᐊᔪᑦ ᐊᑯᓚᐃᓐᓂᖏᑦ, ᑎᒥᖏᑕ ᖃᓄᐃᓐᓂᖏᑦ, ᓇᔪᒐᕐᒥᒃ ᐊᑐᕐᓂᖏᑦ ᐊᒻᒪᓗ 
ᐊᖑᓇᓱᒃᑕᑦ ᖃᓄᐃᓪᓗᐊᕐᓂᖏᑦ.  ᓱᓕᑦᑕᐅᖅ, ᐅᖃᓕᒪᐅᓯᐅᓚᐅᕐᒥᔪᖅ ᓯᓚᐅᑉ ᐊᓯᔾᔨᕐᓂᖓ ᐊᒻᒪᓗ ᐊᑑᑎᖃᕐᓂᖓ 
ᖃᐅᔨᒪᒐᓱᐊᕐᓂᐅᑉ ᐊᕙᑖᓄᑦ ᐊᓯᔾᔨᕈᑎᓂᒃ, ᒪᑯᐊ ᐱᕈᕐᑐᑦ, ᐊᐱᓗᐊᕐᓂᖓ ᐊᒻᒪᓗ ᓯᑯᐊᕐᓂᖓ, ᐊᒻᒪᓗ ᖃᓄᖅ ᑕᒪᒃᑯᐊ 
ᐊᑦᑐᐃᒻᒪᖔᑕ ᐊᒡᕌᒍᑕᒫᑦ ᑐᒃᑐᐃᑦ ᐱᓱᒃᑐᑎᒃ ᐱᐅᓯᖏᓐᓂᒃ ᐊᒻᒪᓗ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ. 

6. ᒪᓕᒐᓕᐊᑦ ᐊᒻᒪᓗ ᐊᐅᓚᑦᓯᒍᑏᑦ 

ᐊᒥᓱᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐃᓱᒪᓚᐅᕐᑐᑦ ᐃᒫᒃ ᐅᓪᓗᒥ ᐱᑕᖃᖖᒋᒻᒪᑦ ᓈᒻᒪᑦᑐᓂᒃ ᓴᐳᒻᒥᔭᐅᓂᖏᓐᓂᒃ 
ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᓄᓇᕗᑦᒥ.  ᐆᑦᑐᕈᑎᒋᓗᒍ, ᐱᑕᖃᖏᑦᑐᑦ ᐊᐅᓚᑦᓯᒍᑎᓂᒃ ᐊᔪᕈᑎᓂᒃ 
ᐅᔭᕋᑦᓯᐅᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂ.  ᐅᖃᕐᑐᖃᓚᐅᕐᑐᖅ ᐃᒫᒃ ᑕᒪᓐᓇ 
ᐊᔾᔨᒋᖖᒋᒻᒪᐅᒃ ᐃᓄᐃᑦ ᐱᐅᓯᑐᖃᒃᑯᑦ ᒪᓕᒐᖏᑕ ᐊᒻᒪᓗ ᐋᕿᒋᐊᕐᑕᐅᒋᐊᓕᒃ.  ᑕᐃᒪᐃᒻᒪᑦ, ᓴᖖᒋᓕᕆᐊᕐᓗᒋᑦ 
ᒪᓕᒐᓕᐊᑦ ᐊᒻᒪᓗ ᐊᐅᓚᑦᓯᒍᑏᑦ ᐊᖅᑯᑎᒋᓗᒋᑦ ᐊᔾᔨᒌᖖᒋᑦᑐᑦ ᑲᒪᒍᓯᐅᔪᑦ ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ ᓇᓗᓇᐃᕐᑕᐅᓚᐅᕐᑐᖅ ᐱᒋᐊᕈᑕᐅᒋᐊᖓ ᑲᔪᓯᓂᖃᑦᓯᐊᕐᑐᒧᑦ.  ᐃᓘᓐᓇᒐᓚᑎᒃ ᐱᖃᑕᐅᔪᑦ 
ᐅᖃᓚᐅᕐᑐᑦ ᐱᔭᕇᕐᑕᐅᒪᔪᒥᒃ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᒻᒥᒃ ᐱᑕᖃᒃᑲᐃᔪᒥᒃ ᓇᒥᓕᒫᖅ ᐱᒋᐊᕈᒻᒥᒃ 
ᓈᒻᒪᑦᑐᒥᒃ ᑐᒃᑐᐃᑦ ᓴᐳᒻᒥᓗᒋᑦ ᐱᑕᖃᕆᐊᖃᕆᐊᖓ ᑲᔪᓯᓂᖃᑦᓯᐊᕐᑐᒥᒃ.  ᑭᓯᐊᓂ, ᐊᓯᖏᑦ ᑲᒪᔾᔪᑎᐅᔪᑦ ᐅᕘᓇ 
ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ, ᒪᑯᐊ ᓇᓗᓇᐃᔭᐃᓂᖅ ᓇᔪᒐᐅᓗᐊᕐᑐᓂᒃ ᐊᒻᒪᓗ ᐋᕿᓱᕐᑕᐅᓂᖏᓐᓂᒃ 
ᐊᖑᓇᓱᓐᓂᕐᒧᑦ ᒪᓕᒐᑦ ᐊᒻᒪᓗ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᑖᒍᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᒍᑏᑦ, 
ᓴᖖᒋᓕᕐᑎᑦᓯᒋᐊᕈᓐᓇᕐᒥᔪᖅ ᓴᐳᒻᒥᒍᒻᒧᑦ. 

ᐃᓚᖓᑦ ᐊᕕᑦᑐᕐᓯᒪᓪᓗᑎᒃ ᐅᖃᓕᒪᐅᓯᖃᓚᐅᕐᑐᑦ ᐱᔭᕆᐊᑐᓂᖓᓂᒃ ᑲᒪᒋᔭᖃᕐᓂᐅᑉ ᓄᓇᒥᒃ ᓇᒻᒥᓂᖃᕐᓂᕐᒥᒃ ᐊᒻᒪᓗ 
ᐅᖃᕐᑐᑎᒃ ᐃᒫᒃ ᑲᒪᒋᔭᐅᓂᖏᑦ ᐃᓘᓐᓇᑎᒃ ᓄᓇᐃᑦ, ᑕᒪᒃᑮᑦ ᒐᕙᒪᓐᑐᖃᒃᑯᑦ ᐊᒻᒪᓗ ᐃᓄᐃᑦ ᓇᒻᒥᓂᖏᑦ ᓄᓇᐃᑦ, 
ᐊᔾᔨᒌᒥᒃ ᐱᑕᖃᕈᑕᐅᒋᐊᖓ ᑲᔪᓯᓂᖃᑦᓯᐊᕐᑐᒧᑦ.  ᐅᖃᕐᑐᖃᓚᐅᕐᑐᖅ ᐃᒫᒃ ᑐᒃᑐᐃᑦ ᖃᓄᐃᑦᓴᖏᒻᒪᑕ ᑭᒃᑯᓐᓄᑦ 
ᓇᒻᒥᓂᕆᔭᐅᒻᒪᖔᑦ ᓄᓇ; ᑕᐃᒪᐃᒻᒪᑦ, ᐃᓘᓐᓇᑎᒃ ᓄᓇᐃᑦ ᐊᔾᔨᒌᒥᒃ ᐱᐅᓯᖃᕆᐊᓖᑦ.  ᑭᓯᐊᓂ, ᐱᖃᑕᐅᔪᑦ 
ᐃᓕᓴᕐᓯᓚᐅᕐᑐᑦ ᐃᒫᒃ ᑕᒪᓐᓇ ᐱᔭᕆᐊᑐᒻᒪᑦ ᐊᒻᒪᓗ ᓂᕈᐊᕐᑕᐅᒪᔪᓄᑦ ᐱᔾᔪᑕᐅᓗᐊᕐᑐᓂ ᐱᑕᖃᕆᐊᖃᕋᔭᕐᑐᖅ 
ᑐᓴᕈᑕᐅᒃᑲᓐᓂᕋᓱᐊᕐᓗᓂ ᐊᒻᒪᓗ ᐊᖏᖃᑎᒌᒍᑕᐅᓗᓂ ᒪᑯᓄᖓ ᐃᓄᐃᑦ, ᒐᕙᒪᐃᑦ ᐊᒻᒪᓗ ᐱᓕᕆᒡᕕᒃᔪᐊᑦ. 

7. ᐊᑑᑎᓖᑦ ᑐᓴᐅᒪᒃᑲᐃᒍᑏᑦ 

ᐊᑑᑎᓖᑦ ᑐᓴᐅᒪᒃᑲᐃᒍᑏᑦ ᒪᑯᓇᓂ ᓄᓇᓖᑦ, ᑎᒥᐅᔪᑦ, ᒐᕙᒪᓐᑯᑦ ᐊᒻᒪᓗ ᐱᓕᕆᒡᕕᒃᔪᐊᑦ ᓇᓗᓇᐃᕐᑕᐅᓚᐅᕐᑐᖅ 
ᐱᑕᖃᓗᕈᑕᐅᒋᐊᖓ ᑲᔪᓯᑦᓯᐊᕐᓂᖓᓄᑦ.  ᐱᑕᖃᕐᒪᑦ ᐊᖏᔪᒥᒃ ᓱᓕᔪᕆᔭᒥᒃ ᑐᓴᕋᑦᓴᐃᑦ ᓄᓇᖅᑲᑎᒌᓄᑦ 
ᐱᑕᖃᕈᓐᓇᕐᒪᑕ ᐃᑲᔪᕐᓗᒋᑦ ᐊᐅᓚᑦᓯᓂᖏᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓄᓇᕗᑦᒥ.  ᐆᑦᑐᕈᑎᒋᓗᒍ, 
ᐊᖑᓇᓱᒃᑏᑦ ᐊᒻᒪᓗ ᐊᓯᖏᑦ ᐃᓄᐃᑦ ᐊᑯᓂᐅᔪᒥᒃ ᐊᐅᓪᓚᕐᓯᒪᕙᑦᑐᑦ ᖃᐃᔨᒪᒻᒪᑕ ᓇᐅᒃᑯᑦ ᑐᒃᑐᐃᑦ ᐊᖅᑯᑎᖃᕐᒪᖔᑕ 
ᐊᒻᒪᓗ ᐃᒪᒃᑯᑦ ᐃᑳᕐᕕᖃᕐᒪᖔᑕ.  ᑭᓯᐊᓂ, ᐱᑕᖃᕐᑎᓐᓇᒍ ᓈᒻᒪᑦᑐᒥᒃ ᑐᓴᐅᒪᒃᑲᐃᒍᒻᒥᒃ ᐊᒻᒪᓗ ᑲᒪᒋᔭᐅᓂᖓᓂᒃ, 
ᑖᒃᑯᐊ ᑐᓴᕋᑦᓴᑦ ᑕᐃᒪᖖᒐᑦ ᐊᑐᐃᓐᓇᐅᕙᖖᒋᒻᒪᑕ ᐆᒪᔪᕐᓂᒃ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ ᐊᐅᓚᑦᓯᔨᓄᑦ 
ᐃᓚᒋᓕᐅᑎᓗᒋᑦ ᐊᐅᓚᑦᓯᒍᑎᓄᑦ.  ᑐᓴᐅᒪᖃᑦᑕᐅᑎᓂᖏᑦ ᓄᓇᓖᑦ ᐊᒻᒪᓗ ᐊᐅᓚᑦᓯᔩᑦ ᐊᑑᑎᖃᕐᓂᐊᕐᐸᑦ, 
ᑕᑯᓐᓇᕐᑕᐅᓂᕐᓴᐅᒋᐊᓕᒃ ᐊᑐᕐᓂᖅ ᐆᑦᑐᕋᐅᑎᓂᒃ ᑐᓴᐅᒪᒃᑲᐃᒍᑎᓂᒃ ᐊᑐᕈᓐᓇᕐᑐᓂᒃ ᓄᓇᓕᓐᓂ (ᓲᕐᓗ, ᓈᓚᐅᑏᑦ, 
ᐅᖄᓚᐅᑏᑦ ᐊᒻᒪᓗ ᑕᑯᓐᓇᖃᑎᒌᓪᓗᓂ ᑲᑎᒪᓃᑦ).  ᐊᔾᔨᒐᓚᖓᒍᑦᑕᐅᖅ, ᐱᑕᖃᕆᐊᓕᒃ ᑐᑭᖃᕐᓂᕐᓴᒥᒃ 
ᑐᓴᐅᒪᒃᑲᐃᒍᑎᓂᒃ ᒪᑯᓄᖓ ᖃᐅᔨᓴᕐᑎᒻᒪᕇᑦ ᖓᒻᒪᓗ ᓄᓇᖅᑲᑎᒌᑦ ᐱᓪᓗᒋᑦ ᖃᐅᔨᓴᕐᓂᕐᒧᑦ ᒪᓕᒐᑦ, ᒪᑯᐊ ᑐᒃᑐᓂᒃ 
ᖁᖓᓯᕈᓕᕐᓱᐃᓂᕐᒧᑦ ᐱᑕᖃᕐᑐᑦ, ᐊᒻᒪᓗ ᐅᖃᐅᓯᖃᕐᓃᑦ ᖃᐅᔨᔭᓂᒃ.  ᐋᕿᑦᓱᐃᓂᖅ ᑕᒪᑦᓱᒥᖓ ᐅᖃᓕᒪᖃᑎᒌᒍᒻᒥᒃ 
ᑐᕌᕈᓐᓇᕐᑐᖅ ᓄᓇᓖᑦ ᐃᑲᔪᕐᓂᕐᓴᐅᓂᖏᓐᓄᑦ ᐊᒻᒪᓗ ᐱᕙᓪᓕᐊᔭᐅᓂᖏᓐᓄᑦ ᐸᒡᕕᓇᖏᓂᕐᓴᐃᑦ ᖃᐅᔨᓴᕐᓂᕐᒧᑦ 
ᑲᒪᒍᓯᐅᔪᑦ, ᐊᒻᒪᓗᑦᑕᐅᖅ ᐃᑲᔪᕐᓗᒋᑦ ᑐᑭᓕᐅᕈᑏᑦ ᖃᐅᔨᔭᓄᑦ ᐊᒻᒪᓗ ᐃᓚᒋᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

ᓱᓕᑦᑕᐅᖅ, ᐊᑑᑎᓕᒻᒥᒃ ᑐᓴᐅᒪᒃᑲᐃᒍᑏᑦ ᐊᒻᒪᓗ ᐃᑲᔪᕐᑎᒌᒍᑏᑦ ᒪᑯᓄᖓ ᐊᐅᓚᑦᓯᒡᕕᐅᔪᑦ ᓇᓗᓇᐃᕐᑕᐅᓚᐅᕐᑐᖅ 
ᐱᑕᖃᕆᐊᖓ ᑲᔪᓯᑦᓯᐊᕐᑐᒥ.  ᑖᒃᑯᓇᓂ ᑎᓴᒪᐅᔪᕐᑐᓂ (8) ᑐᒃᑐᖃᐅᕐᑐᓂ ᐃᓗᐃᓕᕐᒥ ᐱᓱᒃᑎᓂᒃ ᐊᒻᒪᓗ 
ᓇᐹᑦᑐᖃᖖᒋᑦᑐᒥ ᐅᑮᔪᓂᒃ ᑐᒃᑐᓂᒃ ᓄᓇᕗᑦᒥ, ᐊᒡᕌᒍᒥ ᐅᐸᒐᖏᑦ ᑕᓪᓕᒪᐃᑦ ᑖᒃᑯᓇᖖᒐᑦ ᑐᒃᑐᖃᐅᕐᑐᓂᒃ 
ᐊᒥᖅᑳᕈᑕᐅᒻᒪᑕ ᐊᓯᖏᓐᓄᑦ ᐊᐅᓚᑦᓯᒡᕕᐅᔪᓄᑦ ᒪᑯᐊ ᓄᓇᑦᓯᐊᖅ, ᓵᔅᑳᑦᓯᕗᐊᓐ ᐊᒻᒪᓗ ᒫᓃᑑᑉᐸ.  ᐊᑑᑎᖃᕐᓂᖓ 
ᐊᑕᐅᓯᐅᖏᑦᑐᓂ-ᐊᐅᓚᑦᓯᒡᕕᐅᔪᓂ ᑐᓴᐅᒪᒃᑲᐃᒍᑏᑦ ᐱᑕᖃᕆᐊᖃᓗᐊᕐᑐᖅ ᑲᑐᔾᔨᓗᓂ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ 
ᐊᒻᒪᓗ ᐃᓱᒪᒋᓗᒋᑦ ᑲᑎᒍᓐᓇᕐᑐᑦ ᐊᑦᑐᐃᓂᖏᑦ ᓇᒥᑐᐃᓐᓇᖅ ᐊᐅᓚᑦᓯᒡᕕᐅᔪᑦ ᑭᓪᓕᖏᓐᓂ. 

8. ᐃᓕᓐᓂᐊᕈᑏᑦ ᐊᒻᒪᓗ ᐱᐅᓯᑐᖃᒃᑯᑦ ᒪᓕᒐᑦ 

ᐊᖏᖃᑎᒌᓚᐅᕐᑐᑦ ᐃᒫᒃ ᒪᓕᑦᓯᐊᕐᓂᖅ ᐱᐅᓯᑐᖃᒃᑯᑦ ᒪᓕᒐᕐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐆᒪᔪᕐᓂᒃ 
ᐱᒻᒪᕇᓐᓇᐅᒻᒪᑕ ᓱᓕᔪᕆᔭᑦ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  ᒪᒡᕈᐃᑦ ᑎᓴᒪᓂᒃ ᐊᕕᑦᑐᕐᓯᒪᔪᓂᒃ 
ᐅᖃᐅᓯᖃᓚᐅᕐᑐᑦ ᐃᓕᓐᓂᐊᕈᑎᓂᒃ ᐱᐅᓯᑐᖃᒃᑯᑦ ᒪᓕᖓᕐᓂᒃ ᐱᑕᖃᕆᐊᖃᕐᒪᑦ ᑲᔪᓯᑦᓯᐊᕐᓂᖓᓄᑦ.  ᐃᒪᐃᒐᔪᑦᑐᖅ, 
ᐱᐅᓯᑐᖃᒃᑯᑦ ᒪᓕᒐᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ ᐆᒪᔪᑦ ᐊᒻᒪᓗ ᓄᓇ ᐅᖃᐅᑕᐅᓲᖑᒻᒪᑦ ᐃᓚᒌᓄᑦ; 
ᑭᓯᐊᓂ, ᐃᓚᖏᑦ ᐊᐱᕆᓚᐅᕐᑐᑦ ᑕᒪᓐᓇ ᑕᐃᒪᐃᒃᑲᓗᐊᕐᒪᖔᑦ ᐊᑯᓚᐃᓐᓂᓕᒻᒥᒃ ᑕᐃᒪᐃᖃᑦᑕᓚᐅᕐᓯᒪᒐᒥ ᐊᓂᒍᕐᑐᒥ.  
ᐱᖃᑕᐅᔪᑦ ᐊᖏᖃᑎᒌᓚᐅᕐᑐᑦ ᐃᒫᒃ ᐱᒻᒪᕆᐅᒻᒪᑦ ᐃᓕᓐᓂᐊᕐᑎᓪᓗᒋᑦ ᐅᕕᒃᑲᐅᓂᕐᓴᐃᑦ ᐱᓪᓗᒋᑦ ᐱᐅᓯᑐᖃᒃᑯᑦ ᒪᓕᒐᑦ 
ᐊᒻᒪᓗ ᐊᐱᕆᓪᓗᑎᒃ ᑕᒪᓐᓇ ᑲᒪᒋᔭᐅᒍᓐᓇᕐᒪᖔᑦ ᐃᓕᓐᓂᐊᕐᕕᓐᓂ ᐅᕝᕙᓘᓐᓃᑦ ᐊᓯᐊᒍᑦ ᐊᑐᕋᑦᓴᐅᔪᓄᑦ ᓄᓇᓕᓐᓂ.  
ᓱᓕᑦᑕᐅᖅ, ᐱᖃᑕᐅᔪᖅ ᐅᖃᓕᒪᐅᓯᖃᓚᐅᕐᑐᑦ ᐊᑑᑎᖃᕐᓂᖓᓂᒃ ᐋᕿᓱᕐᑕᐅᓂᖏᑕ ᐱᓕᒻᒪᑦᓴᐃᒍᑏᑦ ᐅᕝᕙᓘᓐᓃᑦ 
ᖃᐅᔨᒪᓕᕐᓴᐅᑏᑦ ᐃᓄᐃᑦ ᐱᐅᓯᖏᓐᓂᒃ ᐊᖑᓇᓱᓐᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᓄᓇᒥᒃ ᐊᒻᒪᓗ ᐆᒪᔪᕐᓂᒃ. 

ᐊᓯᖏᑦ ᐊᕕᑦᑐᕐᓯᒪᔪᑦ ᐅᖃᓕᒪᐅᓯᖃᓚᐅᕐᑐᑦ ᐊᑑᑎᖃᕐᓂᖓᓂᒃ ᐃᓕᓐᓂᐊᕐᑎᓪᓗᒋᑦ ᐱᓕᕆᒡᕕᒃᔪᐊᑦ ᐱᐅᓯᑐᖃᒃᑯᑦ 
ᒪᓕᒐᕐᓂᒃ ᐊᖏᓪᓕᒋᐊᕐᓗᒋᑦ ᖃᐅᔨᒪᓂᖏᑦ ᐊᒻᒪᓗ ᒪᓕᑦᓯᐊᕐᓂᖏᑦ ᐱᒻᒪᕆᐅᔪᓂᒃ ᓇᔪᒐᐃᑦᐃ ᖃᓄᐃᑦᑑᓂᖏᓐᓂᒃ, 
ᒪᑯᐊ ᐃᒪᒃᑯᑦ ᐃᑳᕐᕖᑦ.  ᖁᕕᐊᒋᔭᖃᓚᐅᖏᑦᑐᑦ ᐃᒫᒃ ᐱᑕᖃᖖᒋᒋᐊᖓ ᒪᓕᒐᕐᒥᒃ ᐱᑕᖃᑦᑕᐃᓕᒍᒻᒥᒃ ᕿᓂᕐᓂᕐᒥᒃ 
ᐅᕝᕙᓘᓐᓃᑦ ᐃᑰᑕᕐᓂᕐᒥᒃ ᓄᒡᕋᓕᐅᕐᕕᓐᓂ, ᓱᓕᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᒍᑦ 
ᓯᓂᑦᑕᕆᐊᖃᖖᒋᒋᐊᒥᒃ ᓄᒡᕋᓕᐅᕐᕕᓐᓂ.  ᐃᓚᖓᑦ ᐱᖃᑕᐅᔪᖅ ᐅᖃᓚᐅᕐᑐᖅ:  “ᐱᑕᖃᕐᐹ ᒪᒡᕉᓐᓂᒃ ᐊᔾᔨᒌᖖᒋᑦᑑᓐᓂᒃ 
ᒪᓕᒑᓐᓂᒃ ᐃᓄᓐᓄᑦ ᐊᒻᒪᓗ ᐅᔭᕋᑦᑕᕐᑏᑦ ᑲᒻᐸᓂᓄᑦ?” 

9. ᓇᒻᒪᑉᐹᑦ ᐊᑐᕋᑦᓴᑦ 

ᑭᖑᓪᓕᕐᐹᒥᒃ, ᐃᓘᓐᓇᑎᒃ ᐊᕕᑦᑐᕐᓯᒪᔪᑦ ᐃᓕᓴᕐᓯᓚᐅᕐᑐᖅ ᐊᒥᓲᓂᕐᓴᓂᒃ ᐊᑐᕋᑦᓴᓂᒃ ᐱᑕᖃᕆᐊᖃᕐᒪᑦ 
ᑲᔪᓯᓂᖃᑦᓯᐊᕐᑐᒥᒃ ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ.  ᑲᔪᓰᓐᓇᕐᓂᖓ ᖃᐅᔨᓴᕐᓂᐅᑉ, 
ᖃᐅᔨᒪᒐᓱᐊᕐᓂᐅᑉ ᐊᒻᒪᓗ ᒪᓕᒃᑕᐅᒃᑲᐃᓂᕐᒧᑦ ᐊᐅᓚᓂᐅᔪᑦ ᐃᓘᓐᓇᑎᒃ ᐱᑕᖃᕆᐊᖃᕐᒪᑕ ᐊᒥᓱᓂᒃ ᑮᓇᐅᔭᓂᒃ ᐊᒻᒪᓗ 
ᐃᖅᑲᓇᐃᔭᕐᑎᓂᒃ ᐊᑐᕋᑦᓴᓂᒃ ᑕᐃᒪᖖᒐᓕᒫᖅ ᐊᑐᐃᓐᓇᐅᕙᖖᒋᑦᑐᓂᒃ.  ᐅᖃᓕᒪᐅᓯᕆᓪᓗᒋᑦ ᓴᐳᒻᒥᒍᓯᐅᔪᑦ ᐊᑐᕐᑐᑦ 

ᐊᖏᔪᒥᒃ ᖃᐅᔨᒪᒐᓱᐊᕐᓂᕐᒥᒃ ᐊᒻᒪᓗ ᒪᓕᒃᑕᐅᒃᑲᐃᓂᕐᒥᒃ, ᒪᑯᐊ ᐊᓯᔾᔨᑕᕐᑐᑦ ᑲᒪᒍᓰᑦ, ᐱᑕᖃᖏᓗᐊᕐᓂᖏᑦ ᓈᒻᒪᑦᑐᑦ 
ᐊᑐᕋᑦᓴᑦ ᓇᓗᓇᐃᕐᑕᐅᓚᐅᕐᑐᖅ ᐃᓚᐅᒋᐊᖓ ᐊᖏᓂᕐᐹᓄᑦ ᐱᔭᕆᐊᑐᔪᓄᑦ ᑖᒃᑯᐊ ᑲᔪᓯᓂᖃᑦᓯᐊᕐᑐᒥᒃ 
ᐊᑐᓕᕐᑎᑕᐅᓂᖏᓐᓄᑦ.  ᓱᓕᑦᑕᐅᖅ, ᐱᑕᖃᕆᐊᖃᕐᓂᖏᑦ ᓈᒻᒪᑦᑐᑦ ᐃᑲᔪᕈᑏᑦ, ᐊᑐᕋᑦᓴᑦ, ᑮᓇᐅᔭᑦ ᐊᒻᒪᓗ 
ᐊᑐᐃᓐᓇᖃᕐᓂᖅ ᑐᓴᕋᑦᓴᓂᒃ ᒪᑯᓇᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᓇᓗᓇᐃᕐᑕᐅᓚᐅᕐᑐᖅ 
ᐃᓚᐅᒋᐊᖏᑕ ᐱᑕᖃᕐᑐᓄᑦ ᑲᔪᓯᓂᖃᑦᓯᐊᕐᑐᒥᒃ ᐱᑕᖃᕆᐊᖃᕐᓂᖏᓐᓄᑦ ᓴᐳᒻᒥᒍᑏᑦ ᑐᒃᑐᓂᒃ.  ᐱᔭᕆᐊᑐᔪᖅ ᒪᑯᓄᖓ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᑑᑎᓕᒻᒥᒃ ᐱᖃᑕᐅᓂᕐᒥᒃ ᓄᓇᐅᑉ ᐊᑐᕐᑕᐅᓂᖓᓄᑦ ᐱᔾᔪᑎᓕᓐᓂ, 
ᒪᑯᐊ ᕿᒥᒡᕈᓃᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔩᑦ ᖃᐅᔨᒐᓱᐊᕈᑎᖏᓐᓂᒃ ᐊᒻᒪᓗ ᕿᒥᒡᕈᒍᑎᖏᓐᓂᒃ.  
ᑕᐃᒪᐃᒻᒪᑦ, ᐊᑑᑎᖃᑦᓯᐊᕐᑐᑦ ᑐᓴᕋᑦᓴᑦ ᓄᓇᓖᑦ ᐃᓱᒪᒋᔭᖏᑦ ᐋᒥᑕᐅᑐᐃᓐᓇᕆᐊᓖᑦ ᑕᒪᒃᑯᓇᓂ ᐊᐅᓚᑦᓯᓂᕐᒧᑦ 
ᐃᓱᒪᓕᐅᕈᑎᓂ.  ᓱᓕᑦᑕᐅᖅ, ᐃᓚᖓᑦ ᐊᕕᑦᑐᕐᓯᒪᔪᓂ ᐅᖃᐅᓯᖃᓚᐅᕐᑐᑦ ᐃᓱᒫᓗᒍᑎᓂᒃ ᐱᓪᓗᒋᑦ 
ᐱᑕᖃᖏᓗᐊᕐᓂᖏᑦ ᑮᓇᐅᔭᑦ ᓄᓇᓖᑦ ᓇᒻᒥᓂᖅ ᖃᐅᔨᓴᕐᓂᖏᓐᓄᑦ ᐊᒻᒪᓗ ᖃᐅᔨᒪᒐᓱᐊᕐᓂᖏᓐᓄᑦ. 

ᐊᕕᑦᑐᕐᓯᒪᓪᓗᑎᒃ ᑲᑎᒪᔪᑦ #2 
ᐅᖃᓕᒪᐅᓯᕆᔭᒧᑦ ᐊᐱᖅᑯᑦ:  ᐱᕈᕐᐸᓪᓕᐊᒍᑎᒋᓗᒋᑦ ᐱᑕᖃᕐᑐᑦ ᑲᔪᓯᓂᖃᑦᓯᐊᕐᓂᖓᓄᑦ ᓯᕗᓪᓕᕐᒥᒃ 
ᐊᕕᑦᑐᕐᓯᒪᓪᓗᑎᒃ ᑲᑎᒻᒪᔪᑦ ᐅᖃᓕᒪᐅᓯᖏᑦ, ᖃᓄᐃᑦᑑᕙᑦ ᓈᒻᒪᓐᓂᖏᑦ ᐊᒻᒪᓗ ᓈᒻᒪᖏᓐᓂᖏᑦ ᐊᔾᔨᒌᖖᒋᑦᑐᑦ 
ᑐᑭᒧᐊᕈᑏᑦ, ᐊᑐᕐᑕᐅᒍᓐᓇᕐᑐᑦ ᐊᒻᒪᓗ ᑲᒪᒍᓯᐅᔪᑦ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ 
ᓇᔪᒐᖏᓐᓂᒃ ᓄᓇᕗᑦᒥ?  ᐱᑕᖃᕐᐹᑦ ᐊᑐᓕᖁᔭᓂᒃ ᐋᕿᑦᑕᐅᒋᐊᓕᓐᓂᒃ? 

1. ᓇᓛᓂᒃ ᓴᐳᒻᒥᒍᑦ 
ᓇᓗᓇᐃᔭᐅᑦ 1 ᐊᓚᒃᑲᐃᔪᖅ ᓈᒻᒪᓐᓂᖏᓐᓂᒃ ᐊᒻᒪᓗ ᓈᒻᒪᖏᓐᓂᖏᓐᓂᒃ ᓇᓛᓂᒃ ᓴᐳᒻᒥᒍᑏᑦ ᑕᐃᒫᒃ 
ᐅᖃᕐᑕᐅᒪᒻᒪᑕ ᑎᓴᒪᐃᓄᑦ ᐊᕕᑦᑐᕐᓯᒪᓪᓗᑎᒃ ᑲᑎᒪᔪᓄᑦ.  ᒪᒡᕈᐃ ᑖᒃᑯᓇᖖᒐᑦ ᑎᓴᒪᐃᓂᒃ ᐊᕕᑦᑐᕐᓯᒪᔪᓂᒃ 
ᐱᑕᖃᓚᐅᕐᑐᑦ ᓇᓗᓇᐃᔭᕐᓯᒪᓂᕐᓴᒥᒃ ᐅᖃᓕᒪᐅᓯᖃᕐᓂᕐᒥᒃ ᐱᓪᓗᒋᑦ ᓇᓛᓂᒃ ᓴᐳᒻᒥᒍᑏᑦ ᐊᔾᔨᓯᐅᕐᑐᒋᑦ (1) 
ᓇᓛᓂᒃ ᓴᐳᒻᒥᓂᖅ ᐅᕘᓇ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᑲᒪᒍᓯᐅᔪᑦ ᐅᑯᓇᓂ (2) ᓇᓛᓂᒃ 
ᓴᐳᒻᒥᒍᑏᑦ ᐅᕘᓇ ᐋᕿᑦᑕᐅᓂᖏᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᑖᒍᑦ ᐱᓗᐊᑦᑕᐃᓕᒡᕖᑦ 
ᓇᓕᖏᓐᓂᒃ ᐊᐅᓚᑦᓯᒍᑏᑦ ᐅᕙᓂ ᓄᓇᕗᑦᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ.  ᖃᐅᔨᔭᑦ ᑕᒪᑦᓱᒪᖖᒐᑦ 
ᓇᓗᓇᐃᔭᕐᓯᒪᓂᕐᓴᒥᒃ ᐅᖃᓕᒪᐅᓯᕆᔭᑦ ᓇᐃᓈᕐᑕᐅᒪᔪᑦ ᐅᕙᓂ ᓇᓗᓇᐃᔭᐅᑦ 2. 

 
ᓇᓗᓇᐃᔭᐅᑦ 1.  ᐊᔾᔨᒌᓯᐅᕐᓂᖅ ᓈᒻᒪᓐᓂᖏᓐᓂᒃ ᐊᒻᒪᓗ ᓈᒻᒪᖏᓐᓂᖏᓐᓂᒃ ᐊᑐᕐᑕᑦ ᓇᓛᓂᒃ ᓴᐳᒻᒥᓂᕐᒧᑦ ᑲᒪᒍᓯᐅᓗᑎᒃ 
ᓴᐳᒻᒥᓂᕐᒥᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᐊᑦᑐᐃᓂᖏᓐᓂᒃ ᐃᓄᐃᑦ ᓄᓇᒥᒃ ᐊᑐᕐᓂᖏᑕ ᐊᐅᓚᓂᐅᔪᑦ. 

ᓈᒻᒪᓐᓂᖏᑦ ᓈᒻᒪᖏᓐᓂᖏᑦ 

- ᐊᔾᔨᖏᑦ ᑐᖖᒐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᒻᒪᓗ ᐅᖃᔾᔨᒋᐊᕈᑎᖏᓐᓄᑦ ᐃᓐᓇᑐᖃᐃᑦ 

- ᓄᒡᕋᓕᐅᕐᕖᑦ ᐊᓯᔾᔨᕈᓐᓇᕐᑐᑦ ᐊᒡᕌᒍᓂ, ᑕᐃᒪᐃᒻᒪᑦ 
ᐅᓗᕆᐊᓇᕈᑕᐅᔪᑦ ᓴᐳᒻᒥᔭᐅᖖᒋᓐᓂᖏᓐᓄᑦ 
ᓇᓕᖏᑦ ᐃᓚᖏᓐᓂ ᐊᒡᕌᒍᓂ 

- ᐱᑕᖃᒃᑲᐃᔪᑦ ᓇᓗᓇᖖᒋᒍᒻᒥᒃ ᐱᓕᕆᒡᕕᒃᔪᐊᓄᑦ, 
ᖃᐅᔨᒪᓂᐊᕐᑐᑦ ᓯᕗᕐᖓᒍᑦ ᓇᓛ ᐃᒪᐃᒍᓐᓇᕐᒪᖔᑦ 
ᐅᕝᕙᓘᓐᓃᑦ ᐃᒪᐃᒍᓐᓇᖏᒻᒪᖔᑦ ᓴᓇᕕᐅᓗᓂ 

- ᐊᓯᐅᔨᔭᖅ ᐱᑕᖃᕈᓐᓇᕐᑐᖅ ᒫᓐᓇᑲᐅᑎᒋᒃ 
ᐱᓕᕆᒡᕕᒃᔪᐊᑦ ᐱᕙᓪᓕᐊᔭᐅᓂᖏᑦ ᐊᒻᒪᓗ 
ᐃᑲᔪᕈᑏᑦ ᐊᑕᔪᑦ ᐱᕙᓪᓕᐊᔭᐅᓂᖓᓄᑦ (ᓲᕐᓗ, 
ᐃᖅᑲᓇᐃᔮᑦᓴᑦ, ᓇᑉᐸᕐᑕᑦ, ᐊᓯᖏᓪᓗ) - ᐊᑭᓗᑐᐊᖏᑦᑐᖅ 

- ᐊᑐᐃᓐᓇᐅᒃᑲᐃᔪᖅ ᓴᒍᒻᒥᓂᕐᒥᒃ ᐊᓯᖏᓐᓂᒃ 
ᐆᒪᔪᕐᓂᒃ, ᐱᓗᐊᕐᑐᒥᒃ ᐱᓱᒃᑎᐅᖏᑦᑐᓂᒃ ᐆᒪᔪᕐᓂᒃ 
ᓇᓛᓂ 

- ᐱᔾᔪᑕᐅᓪᓗᓂ ᐊᑐᓕᑐᐃᓐᓇᕐᓂᖅ ᐊᔪᖖᒋᒍᑎᓂᒃ 
ᕿᒪᑦᑕᒥᓂᕐᓂᒃ, ᐱᔭᕆᖃᑐᑐᐃᓐᓇᕆᐊᓕᒃ 
ᐊᑐᓕᕐᑎᓪᓗᒋᑦ ᐃᓚᖏᓐᓂ ᓇᓕᖏᓐᓂ 

- ᓇᓗᓇᐃᕐᑕᐅᒪᓂᐊᕐᑐᖅ ᓴᐳᒥᓂᕐᒥᒃ ᑐᒃᑐᓂᒃ 
ᐊᒻᒪᓗ ᐱᒻᒪᕆᐅᔪᓂᒃ ᑐᒃᑐᐃᑦ ᓇᔪᒐᖏᓐᓂᒃ 

- ᐱᑕᖃᒃᑲᐃᓯᒪᔪᖅ ᐊᑭᓂᐊᕈᑎᓂᒃ ᐅᑯᓇᓂ 
ᐊᐅᓚᑦᓯᖃᑎᒌᑦ ᐊᔾᔨᒌᖖᒋᑦᑐᓂᒃ ᐃᓱᒪᓕᓐᓂᒃ 
ᑕᒪᑦᓱᒥᖓ ᐱᔾᓚᑕᐅᔪᒥᒃ 

- ᐱᓗᐊᑦᑕᐃᓕᓗᓂ ᑲᒪᒍᓯᐅᔪᖅ - ᓇᓗᓇᖏᑦᑐᖅ 
ᐊᑦᑐᐃᔾᔮᖖᒋᒋᐊᖓ ᑐᒃᑐᐃᑦ 
ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ 

- ᐊᔪᕐᓇᕐᑐᖅ ᓴᐳᒻᒥᓂᕐᒥᒃ ᐃᓘᓐᓇᖏᓐᓂᒃ 
ᓇᓕᖏᓐᓂᒃ, ᑕᐃᒪᐃᒻᒪᑦ ᓴᐳᒻᒥᔭᐅᑉ ᓇᓛᓂᒃ 

ᐊᔪᖖᒋᒍᑕᐅᒍᓐᓇᕐᑐᖅ ᑐᒃᑐᐃᑦ ᐅᑎᕐᓗᑎᒃ 
ᓱᑲᓐᓂᕐᓴᒥᒃ ᑭᖑᕐᖓᒍᑦ ᐃᓄᐃᓴᒃᑑᓚᐅᕐᑐᑎᒃ 
ᐱᐅᓯᕐᒥᒍᑦ ᐊᓯᔾᔨᑕᕐᑐᑦ 

ᑲᒪᒍᓯᐅᔪᑦ ᑖᒃᑯᑑᓗᑎᒃ ᓈᒻᒪᖖᒋᑐᐃᓐᓇᕆᐊᓖᑦ 
ᓄᖒᑦᓯᕙᓪᓕᐊᖏᓪᓗᓂ ᐱᑕᖃᕐᑐᓂᒃ 

- ᒪᓕᒃᑕᐅᑲᕐᑕᐅᒍᓐᓇᕐᑐᖅ ᐅᓪᓗᒥ ᐊᐅᓚᓯᔩᑦ 
ᑎᒥᖏᓐᓄᑦ 

 

- ᐱᐅᕐᓱᐊᕐᓗᓂ ᑐᒃᑐᓂᒃ ᐊᒻᒪᓗ ᐊᓯᖏᓐᓂᒃ 
ᐆᒪᔪᕐᓂᒃ ᐊᑯᓂᐅᔪᒥᒃ, ᑕᒪᓐᓇ ᑐᕌᓗᐊᕋᓂ 
ᐊᒥᓲᓂᕐᐸᖑᑎᑦᓯᒍᓐᓇᕐᑐᖅ ᐊᖑᓇᓱᓐᓂᕐᓂᒃ ᐊᒻᒪᓗ 
ᐊᒥᓱᕈᕆᐊᕐᓗᒋᑦ ᐊᑕᔪᑦ ᑮᓇᐅᔾᔭᑦᓴᕈᑎᑦᓴᑦ ᒪᑯᐊ 
ᐊᕙᑖᓂᒃ ᐳᓚᕋᒃᑲᐃᒍᑎᖃᕐᓂᖅ ᐊᒻᒪᓗ ᑕᑯᕚᑦᓴᓂᒃ 
ᐊᖑᓇᓱᒃᑲᐃᓂᖅ 

 
ᓇᓗᓇᐃᔭᐅᑦ 2.  ᐊᔾᔨᒌᓯᐅᕐᓂᖅ ᓈᒻᒪᑦᑐᓂᒃ ᐊᒻᒪᓗ ᓈᒻᒪᖏᑦᑐᓂᒃ ᐅᑯᓇᓂ ᓇᓕᖏᓐᓂᒃ ᓴᐳᒻᒥᒍᑏᑦ ᐊᑐᓕᕐᑎᑕᐅᓂᖏᑦ 
ᐊᖅᑯᑎᒋᓗᒍ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐊᒻᒪᓗ ᐋᕿᑦᑕᐅᓂᖏᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ 
ᐅᕘᓇ ᐱᓗᐊᑦᑕᐃᓕᒡᕖᑦ ᓇᓕᖏᓐᓂᒃ ᐊᐅᓚᑦᓯᒍᑏᑦ 

ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕖᑦ ᓇᓕᖏᑦ ᐊᑖᒍᑦ 
ᐱᓗᐊᑦᑕᐃᓕᒡᕖᑦ ᓇᓕᖏᓐᓂᒃ ᐊᐅᓚᑦᓯᒍᑏᑦ 

ᓈᒻᒪᓐᓂᖏᑦ 
- ᐊᓯᔾᔨᑕᕐᑐᑦ; ᐱᔭᕆᐊᑭᑦᑐᒥᒃ ᐋᕿᒋᐊᕈᓐᓇᕐᑐᑦ 

ᐱᑕᖃᕐᐸᑦ ᐊᓯᔾᔨᕈᑎᓂᒃ ᑐᒃᑐᐃᑦ ᓇᒦᓐᓂᖏᓐᓄᑦ 
ᐅᕝᕙᓘᓐᓃᑦ ᓄᓇᓖᑦ ᓱᓕᔪᕆᔭᖏᓐᓄᑦ 

- ᓴᐳᒻᒥᒍᑏᑦ ᐊᑦᑐᕐᑕᐅᑲᐅᑎᒋᔭᑦᑐᓂᒃ ᓇᔪᒐᕐᓂᒃ 
ᐊᑯᓂᐅᔪᒥᒃ 

- ᓴᐳᒻᒥᓂᖅ ᐊᑲᑕᐅᓯᕐᓂᒃ ᐱᒋᐊᕈᑎᓂᒃ ᐊᐅᓚᑦᓯᒍᑏᑦ 
ᑲᒪᒋᔭᐅᑎᓪᓗᒋᑦ - ᐱᔭᕆᐊᑭᑦᑐᒥᒃ ᐊᓯᐅᑎᑕᐅᒍᓐᓇᖏᑦᑐᖅ 

- ᑐᑭᓯᓇᕐᑐᖅ ᑲᒪᒍᓯᐅᔪᖅ ᖃᓄᖅ ᐊᐅᓚᑦᓯᖃᑕᑦ/ 
ᐸᕐᓇᓂᕐᒥᒃ ᑲᒪᖃᑕᑦ ᑲᒪᖃᑕᐅᓂᐊᕐᒪᖔᑕ  

ᓈᒻᒪᖏᓐᓂᖏᑦ 

- ᐅᕘᓇ ᒥᓂᔅᑕᐅᑉ ᐃᓚᒋᔭᐅᖖᒋᒃᑲᐃᒍᒻᒥᒃ ᑲᒪᒍᓯᖓ, 
ᓴᐳᒻᒥᓂᖅ ᑭᓪᓕᖃᕐᑐᖅ ᐊᒻᒪᓗ ᓇᓗᓇᐃᕐᑕᐅᒪᒐᓂ 
(ᓲᕐᓗ, ᓯᑯᓯᐅᑏᑦ ᐃᐱᐅᑕᓕᐅᑉ ᓴᕖᓪᓗ ᐃᒪᖓᓂ 

- ᑎᑭᑕᐅᒋᐊᓕᒃ ᐊᖏᖃᑎᒌᒍᑦ ᐋᕿᑦᑕᐅᓂᖓᓄᑦ 
ᐊᒻᒪᓗ ᐱᕙᓪᓕᐊᔭᐅᒋᐊᖃᕋᔭᖅᑰᕐᑐᖅ ᐃᓄᐃᑦ 
ᐊᑦᑐᕐᑕᐅᓂᖏᓐᓄᑦ ᐊᒻᒪᓗ ᐃᑲᔪᕐᓯᒍᑎᓄᑦ 
ᐊᖏᖃᑎᒌᒍᑏᑦ 

- ᓇᓪᓕᐊᑐᐃᓐᓇᖅ ᑎᒥᐅᔪᑦ ᑐᑦᓯᕋᕈᓐᓇᕐᑐᑦ 
ᐋᕿᒋᐊᕈᒻᒥᒃ ᐅᑯᓄᖓ ᓄᓇᕗᑦᒥ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑎᑦ, ᑕᐃᒪᐃᒻᒪᑦ 
ᐊᑐᐃᓐᓇᐅᑎᑦᓯᑐᐃᓐᓇᕈᓐᓇᕐᑐᖅ ᓴᐳᒻᒥᓂᕐᒥᒃ 
ᕿᓚᒻᒥᐅᔪᒥᒃ (ᓲᕐᓗ, ᐱᑕᖃᓐᓇᓚᖓᔪᑦ ᐱᔾᔪᑕᖅ) 

- ᐊᓯᔾᔨᑕᖏᑦᑐᑦ ᑭᓪᓕᖏᑦ ᐱᔭᕆᐊᑐᒍᓐᓇᕐᑐᑦ 
ᐊᓯᔾᔨᕐᓗᒋᑦ ᓇᔪᒐᐅᓗᐊᕐᑐᑦ ᐊᓯᔾᔨᕐᐸᑕ 

- ᐊᑯᓂᐅᔪᒥᒃ ᒪᓕᒐᕐᑎᒍᑦ ᑲᒪᒋᔭᐅᒍᓐᓇᕐᑐᖅ 
ᐋᕿᒐᓱᐊᕐᓗᒍ  

 

- ᐱᑕᖃᕐᑐᑦ ᐊᔪᖖᒋᒍᑎᓂᒃ ᐱᔾᔪᑎᓖᑦ 
ᐱᔭᕆᐊᑐᒍᓐᓇᓂᕐᓴᐃᑦ ᒪᓕᒐᓕᐊᖑᓯᒪᔪᒃᑯᑦ 
ᓇᓕᖏᑦ ᐊᑭᐊᓂ ᓄᓇᐅᑉ ᐊᑐᕐᑕᐅᓂᖓᓄᑦ 
ᐸᕐᓇᒍᑏᑦ 

- ᓇᓗᓇᕐᑐᖅ ᑲᒪᒍᓯᐅᔪᒥ ᐋᕿᓱᕐᑕᐅᑎᓪᓗᒍ 

2. ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᓂᕐᒧᑦ ᑲᒪᒍᓯᐅᔪᑦ 

ᓇᓗᓇᐃᔭᐅᑦ 3.  ᐊᔾᔨᒌᓯᐅᕐᓂᖅ ᓈᒻᒪᓐᓂᖏᓐᓂᒃ ᐊᒻᒪᓗ ᓈᒻᒪᖏᓐᓂᖏᓐᓂᒃ ᐊᑐᕐᑕᐅᓂᖏᑕ ᐊᓯᔾᔨᑕᕐᑐᑦ ᑐᒃᑐᓂᒃ 
ᐱᓗᐊᑦᑕᐃᓕᒍᑏᑦ ᑲᒪᔾᔪᑎᐅᓗᑎᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᒪᑯᓇᖖᒐᑦ 
ᐊᑦᑐᐃᓂᖏᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ 

ᓈᒻᒪᓐᓂᖏᑦ ᓈᒻᒪᖏᓐᓂᖏᑦ 
- ᐊᓯᔾᔨᑕᕐᑐᑦ (ᓲᕐᓗ, ᒪᓕᒃᑐᑦ ᑐᒃᑐᓂᒃ) - ᐊᑭᑐᔪᖅ 
- ᐊᑐᐃᓐᓇᐅᒃᑲᐃᔪᖅ ᓴᐳᒻᒥᒍᒻᒥᒃ ᑐᒃᑐᓂᒃ 

ᖃᖓᓕᒫᒃᑯᑦ ᐊᒡᕌᒍᒥ ᐅᐸᒐᖏᓐᓂ - ᐱᔭᕆᐊᑐᔪᕐ ᒪᓕᒃᑕᐅᑲᕐᓂᕐᒧᑦ 

- ᐱᕕᑦᓴᐅᔪᖅ ᐊᖏᓂᕐᓴᒥᒃ ᖃᐅᔨᓴᕐᓗᓂ 
ᐆᑦᑐᕋᐅᑎᓂᒃ ᒥᑭᔾᔫᒥᑎᑦᓯᒐᓱᐊᕈᑎᓂᒃ ᐊᒻᒪᓗ 
ᐱᕙᓪᓕᐊᓗᒋᑦ ᖃᓄᖅ ᒥᑭᓪᓕᒋᐊᕈᓐᓇᕐᒪᖔᑕ 
ᐸᒡᕕᓴᒍᑏᑦ ᑐᒃᑐᓂᒃ 

- ᐱᒐᓱᐊᕐᓗᒍ ᓇᓗᓇᖖᒋᒍᑦ ᐊᑑᑎᖃᕐᓂᖏᓐᓂᒃ, 
ᐊᖑᔪᒥᒃ ᖃᐅᔨᓴᕐᓂᕐᒥᒃ ᐱᑕᖃᕆᐊᓕᒻᒥᒃ 
ᐊᖏᓪᓕᒋᐊᕐᓗᒋᑦ ᑮᓇᐅᔭᑦ ᐊᒻᒪᓗ ᐃᓄᐃᑦ 
ᐊᑐᕋᑦᓴᑦ ᐱᑕᖃᕆᐊᓕᒃ 

- ᐊᖏᓂᕐᓴᒥᒃ ᐃᓪᓗᒌᒍᑦ ᐅᑯᓄᖓ ᓴᐳᒻᒥᓂᖅ ᐊᒻᒪᓗ 
ᐱᓕᕆᒡᕕᒃᔪᐊᑦ; ᑕᒪᓐᓇ ᐱᐊᕐᑐᒥᒃ ᐱᒻᒪᕆᐅᔪᖅ 
ᐃᓄᐃᑦ ᓇᒻᒥᓂᖏᓐᓂ ᓄᓇᓂ 

- ᐆᑦᑐᕐᑕᐅᓯᒪᓗᐊᖏᑦᑐᖅ, ᑕᐃᒪᐃᒻᒪᑦ ᓇᓗᓇᕐᑐᖅ 
ᐊᑑᑎᖃᕋᔭᕆᐊᖓ (ᐱᓗᐊᕐᑐᒥᒃ 
ᐊᑦᑐᕐᑕᐅᑲᐅᑎᒋᔭᑦᑐᓂ ᓇᔪᒐᕐᓂ) 

- ᐱᑕᖃᒃᑲᐃᒍᓐᓇᕐᑐᖅ ᐊᑑᑎᓕᒻᒥᒃ 
ᐅᐸᑦᑕᐅᑦᑕᐃᓕᔪᒥᒃ ᑕᒫᓂ ᐊᒡᕌᒍᓕᒫᒥ ᓴᐳᒻᒥᒡᕕᐅᑉ 
ᓇᓛᓂ 

- ᓇᓗᓇᕐᑐᖅ ᐱᓕᕆᒡᕕᒃᔪᐊᓄᑦ ᐃᓛᒃ 
ᖃᐅᔨᒪᒐᔭᖏᒻᒪᑕ ᖃᓄᑎᒋ ᐊᑯᓚᐃᓐᓂᓕᒻᒥᒃ 
ᐅᕝᕙᓘᓐᓃᑦ ᖃᓄᐃᑎᒋ ᐊᑯᓂᐅᓂᓕᒻᒥᒃ 
ᐊᐅᓚᓂᐅᔪᑦ ᓄᖃᖓᒋᐊᖃᕋᔭᕐᒪᖔᑕ 

 

- ᐅᓪᓗᒥ, ᐊᐅᓚᑦᓯᔩᑦ ᐱᑕᖃᖏᑦᑐᑦ ᑮᓇᐅᔭᕐᑐᕈᑎᓂᒃ 
ᐅᕝᕙᓘᓐᓃᑦ ᐃᓄᓐᓄᑦ ᐊᑐᕋᑦᓴᓂᒃ ᑲᒪᒍᓐᓇᕐᑐᓂᒃ 
ᐱᑕᖃᕆᐊᓕᓐᓂᒃ ᖃᓄᐃᓪᓗᐊᕐᓂᖓᓄᑦ 
ᖃᐅᔨᒪᒐᓱᐊᕐᓂᐅᑉ ᐊᒻᒪᓗ ᒪᓕᒃᑕᐅᒃᑲᐃᓂᐅᑉ 
ᐱᑕᖃᕆᐊᓕᓐᓂᒃ ᑕᒪᓐᓇ ᑲᒪᔾᔪᑎᐅᔪᖅ 
ᐊᑑᑎᖃᕐᓗᓂ/ᐊᔪᕐᓇᖏᓪᓗᓂ 

- ᓴᐳᒻᒥᓂᐅᖏᑦᑐᖅ ᓇᔪᒐᕐᓂᒃ (ᓲᕐᓗ, ᓈᒻᒪᖏᑦᑐᒥᒃ 
ᐋᖀᒍᑦ ᓇᔪᒐᕐᓂᒃ ᐊᑎᑐᐃᓐᓇᕐᓂᒃ 
ᐱᕙᓪᓕᐊᔭᐅᓂᕐᒧᑦ) 

- ᐋᕿᒌᕐᑕᐅᒪᖏᑦᑐᑦ ᖃᐅᔨᒪᒐᓱᐊᕐᓂᕐᒧᑦ ᐱᔾᔪᑎᓖᑦ 
(ᓲᕐᓗ, ᑭᒃᑯᑦ ᐃᑉᐱᒋᔭᖃᕐᐸᑦ, ᐃᓚᖏᑦ ᓄᓇᓖᑦ 
ᐊᑭᓂᐊᕐᑐᑦ ᖁᖓᓯᕈᓕᕐᓴᐃᓂᕐᒥᒃ, ᐊᓯᖏᓪᓗ) 

- ᑲᒪᒋᔭᓕᒃ ᐃᑉᐱᒋᔭᖃᕐᐸᑦ ᖃᐅᔨᒪᒐᓱᐊᕐᓂᕐᒥᒃ, 
ᑭᒃᑯᑦ ᐃᑉᐱᒋᔭᖃᕐᐸᑦ ᖃᐅᔨᒪᒐᓱᐊᕐᓂᕐᒥᒃ ᑖᒃᑯᐊ 
ᒪᓕᑦᓯᐊᕐᒪᖔᑕ? 

- ᒪᑐᐃᕐᓯᔪᖅ ᐊᑦᑐᕐᑕᐅᑲᐅᑎᒋᔭᑦᑐᓂᒃ ᓇᔪᒐᐃᑦ 
ᖃᓄᐃᑦᑑᓂᖏᓐᓂᒃ ᕿᓂᕐᓂᕐᒧᑦ ᐊᒻᒪᓗ ᑕᐃᒪᐃᒻᒪᑦ 
ᐊᓚᒃᑲᐃᔪᑦ ᐊᑐᓕᕐᑕᐅᓂᖏᓐᓂᒃ 
ᐱᑕᖃᒃᑲᐅᑎᒋᓂᑯᑦ ᐅᖃᕐᓯᒪᓂᖏᓐᓂᒃ 
ᑐᕌᕈᓐᓇᕐᑐᖅ ᐅᔭᕋᑦᑕᕐᑏᑦ ᐱᕙᓪᓕᐊᓂᖏᓐᓄᑦ 

3. ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑕ ᑲᒪᒍᓯᖏᑦ1  
 

ᓇᓗᓇᐃᔭᐅᑦ 4.  ᐊᔾᔨᒌᓯᐅᕈᑏᑦ ᓈᒻᒪᓐᓂᖏᓐᓂᒃ ᐊᒻᒪᓗ ᓈᒻᒪᖏᓐᓂᖏᓐᓂᒃ ᐊᑐᕐᓗᓂ ᐅᑯᓂᖓ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ 
ᑲᑎᒪᔨᖏᑕ ᑲᒪᒍᓯᖏᓐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᒪᑯᓇᖖᒐᑦ ᐊᑦᑐᐃᓂᖏᑦ 
ᐃᓄᐃᑦ ᓄᓇᒥᒃ ᐊᑐᕐᓂᖏᑕ ᐊᐅᓚᓂᐅᔪᓂᒃ 

ᓈᒻᒪᓐᓂᖏᑦ ᓈᒻᒪᖏᓐᓂᖏᑦ 

- ᐊᔪᖖᒋᒍᑕᐅᔪᖅ ᖃᐅᔨᓴᕐᓂᕐᒥᒃ ᐊᒻᒪᓗ 
ᐱᑕᖃᒃᑲᐃᓂᕐᒥᒃ ᐊᑐᓕᖁᔭᓂᒃ ᐊᓚᒃᑲᕐᑐᖃᕐᐸᑦ 
ᐱᒋᐊᕐᕕᓕᓐᓂᒃ (ᓲᕐᓗ, ᑲᒪᒋᔭᒧᑦ ᐊᑐᕐᑐᑦ) 

- ᒪᓕᑐᐃᓐᓇᕐᑐᖅ ᐃᒪᐃᑦᑐᒥᒃ A ᐅᕝᕙᓘᓐᓃᑦ B 
ᕿᒥᒡᕈᓂᖅ ᐱᑕᖃᕆᐊᖃᕐᒪᖔᑦ; ᑕᐃᒪᐃᒻᒪᑦ 
ᐊᔪᖖᒋᒍᑕᐅᒍᓐᓇᕐᑐᖅ ᕿᓂᕐᓂᖅ ᐱᑕᖃᕐᓗᓂ 
ᐱᑕᖃᕐᑎᓐᓇᒍ ᖃᐅᔨᒐᓱᐊᕐᓂᖅ 

 

- ᑲᒪᔾᔪᑎᓕᕆᓗᐊᕐᑐᖅ ᓄᓇᓕᓐᓄᑦ ᐱᖃᑕᐅᓂᕐᒥᒃ 
ᑐᑭᓕᒻᒥᒃ 

- ᐱᔭᕆᐊᑐᔪᖅ ᒪᓕᒃᑕᐅᒃᑲᐃᓂᕐᒥᒃ ᐸᐃᑉᐹᖁᑏᑦ 
ᐅᖃᕐᓯᒪᓂᖏᓐᓂᒃ ᐊᒻᒪᓗ ᒪᓕᒃᑕᐅᒋᐊᓕᓐᓂᒃ.  
ᓱᕐᓗ, Meadowbank ᒎᓗᑦᑕᕐᕕᒃ ᐅᖃᕐᓯᒪᓂᖏᑦ 
ᐊᒻᒪᓗ ᒪᓕᒃᑕᐅᒋᐊᓖᑦ ᐱᓪᓗᒋᑦ ᐳᔪᕐᓗᓐᓂᒃ ᐱᑕ 
ᖃᓗᐊᑦᑕᐃᓕᒍᑏᑦ ᒪᓕᒃᑕᐅᖏᒻᒪᑕ ᐊᑑᑎᓕᒻᒥᒃ 

- ᑕᐃᒪᖖᒐᑦ ᐊᔪᖖᒋᒍᑕᐅᕙᑦᑐᓯ ᒥᑭᔪᒥᒃ ᕿᓂᕐᓂᕐᒥᒃ 
ᓄᒡᕋᓕᐅᕐᕕᓐᓂ ᑕᒪᓐᓇ ᐊᓚᒃᑲᐃᔪᖅ 
“ᐱᑕᖃᕐᓂᑯᓂᒃ ᐊᑐᓕᕐᓂᕐᒧᑦ ᐅᖃᕐᓯᒪᔪᓂᒃ” (ᓲᕐᓗ, 
Tundra Copper ᖁᖅᓗᖅᑐᖅᒥ ᑲᒪᒋᔭᖅ ᒫᓂ 
ᑕHᐃᕐᐸᒃ ᑲᓇᓐᓇᖓᓂ ᓄᒡᕋᓕᐅᕐᕕᒃᒥ) 

 

  

                                                       
1 ᐊᒥᓲᓂᕐᓴᐃᑦ ᐊᕕᑦᑐᕐᓯᒪᓪᓗᑎᒃ ᑲᑎᒪᔪᓂ ᐅᖃᓕᒪᐅᓯᖃᓚᐅᕐᑐᑦ ᓴᐳᒻᒥᒡᕕᐅᔪᑦ ᓇᓕᖏᓐᓂᒃ ᐊᒻᒪᓗ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒡᕖᑦ 
ᓇᓗᖏᓐᓂᒃ.  ᑕᐃᒪᐃᒻᒪᑦ, ᑎᑎᕋᕐᓯᒪᔪᑦ ᐱᐅᓂᖏᑦ ᐊᒻᒪᓗ ᐱᐅᖖᒋᓐᓂᖏᑦ ᐅᖃᓕᒪᐅᓰᑦ ᐅᕙᓂ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ 
ᑲᒪᒍᓯᖓᓂ ᑭᓪᓕᖃᓚᐅᕐᑐᑦ.  

ᖃᓄᐃᑑᓂᖏᑦ ᐊᖏᖃᑎᒌᒍᑏᑦ 
ᐱᔭᕇᕐᑎᓪᓗᒍ ᐃᓕᓐᓂᐊᕐᓯᓐᓈᕐᓂᖅ, ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ ᑐᓂᓯᓚᐅᕐᑐᖅ ᖁᓕᓪᓗ ᐊᑕᐅᓯᕐᓗᓂ (11) 
ᖃᓄᐃᑦᑑᓂᖏᓐᓐᓂᒃ ᐊᖏᖃᑎᒌᒍᑏᑦ ᒪᑯᓄᖓ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ.  ᑭᖑᕐᖓᒍᑦ 
ᐃᓕᓐᓂᐊᕐᓯᓐᓈᕐᓂᐅᑉ, ᖃᓄᐃᑦᑑᓂᖏᑦ ᐊᖏᖃᑎᒌᒍᑏᑦ ᑐᓂᔭᐅᓚᐅᑦᑐᑦ ᐃᓕᓐᐊᓂᕐᓯᓐᓈᕐᓂᕐᒧᑦ ᐱᖃᑕᐅᔪᓂᒃ 
ᕿᒥᒡᕈᔭᐅᓂᐊᕐᒪᑕ.  ᐅᑯᐊ ᖁᓕᓪᓗ ᐊᑕᐅᓯᕐᓗ (11) ᖃᓄᐃᑦᑑᓂᖏᑦ ᐊᖏᖃᑎᒌᒍᑏᑦ ᐃᓚᒋᓕᐅᓯᒪᑦᓯᔪᑦ 
(ᐊᔪᖏᓂᑦᑎᒍᑦ) ᑭᐅᔾᔪᑎᓂᒃ ᐱᔭᓂᒃ: 

1. ᑕᒪᒃᑮᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᑐᓂᓯᓚᐅᕐᑐᑦ ᐊᑑᑎᓕᓐᓂᒃ ᑐᓴᕋᑦᓴᓂᒃ ᐊᒻᒪᓗ 
ᑐᑭᒧᐊᕈᑎᓂᒃ ᐱᓪᓗᒋᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐱᔾᔪᑎᓕᓐᓂᒃ.   
 

2. ᐱᑕᖃᕆᐊᓕᒃ ᐃᓚᐅᓗᑎᒃ ᑕᒪᒃᑮᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ ᖃᐅᔨᒪᓂᖏᑦ ᑐᓴᕋᑦᓴᑦ 
ᓄᓇᖖᒍᐊᓂ ᑲᒪᒋᔭᓕᓐᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᕐᒥᒃ.  ᑭᓪᓕᖏᑦ ᓴᐳᒻᒥᔭᑦ ᐅᕝᕙᓘᓐᓃᑦ 
ᐱᓗᐊᑦᑕᐃᓕᒡᕖᑦ ᓇᓕᖏᑕ ᕿᒥᒡᕈᔭᐅᒋᐊᓖᑦ ᐊᒻᒪᓗ ᓄᑖᖖᒍᕆᐊᕐᐸᓪᓗᒋᑦ ᖃᖓᑐᐃᓐᓇᒃᑯᑦ ᐊᓚᒃᑲᕐᓗᒋᑦ 
ᐊᓯᔾᔨᕈᑏᑦ ᑐᒃᑐᐃᑦ ᓇᒦᓐᓂᖏᓐᓄᑦ ᐅᕝᕙᓘᓐᓃᑦ ᖃᐅᔨᒪᔭᐅᓂᖏᓐᓄᑦ. 
 

3. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᐊᖏᖃᑎᒌᑦᑐᑦ - ᑐᖖᒐᕕᒋᓪᓗᒋᑦ ᓱᓕᔪᕐᓇᕐᑐᑦ ᐊᒻᒪᓗ 
ᓱᓕᔪᕆᔭᐅᓕᕈᓐᓇᕐᑐᑦ ᓇᓗᓇᖖᒋᒍᑏᑦ - ᐱᓪᓗᒋᑦ ᐱᑕᖃᓗᐊᕐᑐᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ 
ᓴᐳᒻᒥᒋᐊᖃᕐᓂᕐᒧᑦ ᐱᔾᔪᑎᓖᑦ, ᐱᓗᐊᕐᑐᒥᒃ ᐱᓪᓗᒋᑦ ᐊᑐᓗᐊᕐᑐᑦ ᐱᒻᒪᕆᐅᓂᖏᑦ ᐅᑯᐊ: 

 
(a) ᑐᒃᑐᐃᑦ ᓄᒡᕋᓕᐅᕐᕕᖏᑦ; 
(b) ᑐᒃᑐᐃᑦ ᓄᒡᕋᖃᓕᕐᑐᑎᒃ ᓇᔪᒐᖏᑦ; 
(c) ᑐᒃᑐᐃᑦ ᐃᒪᒃᑯ ᐃᑳᕐᕕᖏᑦ; ᐊᒻᒪᓗ 
(d) ᑐᒃᑐᐃᑦ ᐱᓱᒃᑐᑎᒃ ᐊᖅᑯᑎᖏᑦ. 

 
4. ᐅᓪᓗᒥᓕ, ᐱᑕᖃᖅᑰᔨᖖᒋᒻᒪᑦ ᑐᑭᓕᒻᒥᒃ ᒪᓕᒐᕐᑎᒍᑦ ᐅᕝᕙᓘᓐᓃᑦ ᐊᑐᐊᒐᕐᑎᒍᑦ ᐃᓪᓗᒌᒍᑎᓂᒃ ᒪᑯᓄᖓ 

“ᐱᕙᓪᓕᐊᔭᑦ” ᐊᒻᒪᓗ “ᓴᐳᒻᒥᓂᖅ” ᐱᑕᖃᓗᐊᕐᑐᓂ ᑐᒃᑐᐃᑦ ᓇᔪᒐᖏᓐᓂ. 
 

5. ᐋᕿᑦᓱᐃᓂᖅ ᓴᐳᒻᒥᔭᑦ ᓇᓕᖏᓐᓂᒃ ᐊᑑᑎᖃᕐᓂᕐᓴᐅᓲᖅ ᐱᓗᐊᑦᑕᐃᓕᓂᕐᒥᒃ ᐊᐅᓚᓂᖃᕐᓗᓂ ᓴᐳᒻᒥᓗᒋᑦ 
ᐱᑕᖃᓗᐊᕐᑐᑦ ᑐᒃᑐᐃᑦ ᓇᔪᒐᖏᑦ ᐊᒻᒪᓗ ᐊᑦᑐᕐᑕᐅᑲᐅᑎᒋᔭᑦᑐᑦ ᑐᒃᑐᐃᑦ ᒪᑯᓇᖖᒐᑦ ᐋᕿᑦᓱᐃᑐᐃᓐᓇᕐᓂᖅ 
ᓴᐳᒻᒥᒍᑎᓂᒃ; ᑭᓯᐊᓂ, ᐱᑕᖃᖏᓗᐊᕐᓂᖏᑦ ᑮᓇᐅᔭᑦᓴᒍᑕᐅᒍᓐᓇᕐᑐᑦ ᐱᕙᓪᓕᐊᔭᐅᓂᖏᑕ ᐱᑕᖃᑐᐃᓐᓇᕆᐊᓕᒃ. 

 
6. ᐱᓗᐊᕐᑐᒥᒃ ᑲᒪᒋᓗᒋᑦ ᐅᓪᓗᒥ ᐃᓄᐃᓴᒃᑐᑦ ᑐᒃᑐᐃᑦ ᖃᑦᓯᐅᓂᖏᑦ ᓄᓇᕗᑦᒥ, ᐊᖏᔪᒥᒃ ᑮᓇᐅᔭᑎᒍᑦ, ᐃᓅᓯᕐᒧᑦ 

ᐊᒻᒪᓗ ᐃᓕᖅᑯᓯᕐᒧᑦ ᐊᑑᑎᖃᕐᓂᖏᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᐃᓄᓐᓄᑦ, ᐊᒻᒪᓗ ᐱᑕᖃᐃᓐᓇᕐᑐᖅ 
ᕿᓂᕐᑐᑦ ᐊᒻᒪᓗ ᐱᕙᓪᓕᐊᑎᑦᓯᔪᑦ ᐊᐅᓚᓂᖏᑦ ᓴᒥᑐᐃᓐᓇᖅ ᓄᓇᕐᔪᐊᕐᒥ, ᑐᐊᕕᕐᓇᕐᑐᒥᒃ ᐃᒫᒃ ᒫᓐᓇᑲᐅᑎᒋᒃ 
ᐊᒻᒪᓗ ᐊᑑᑎᓕᒻᒥᒃ ᑲᒪᔪᖃᕐᓗᓂ ᐊᐅᓚᑦᓯᓂᕐᒧᑦ ᓴᖖᒋᓂᓕᓐᓂᒃ ᐃᑉᐱᒋᓗᒍ ᓴᐳᒻᒥᓂᖅ ᑕᒪᒃᑯᓂᖓ 
ᑕᐅᕐᓯᕈᓐᓇᖏᑦᑐᓂᒃ ᐱᑕᖃᑲᐅᑎᒋᓂᑯᓂᒃ ᐱᔭᑦᓴᓂᒃ. 

 
7. ᐋᕿᓱᕐᑕᐅᓂᖏᑦ ᐊᑖᒍᑦ ᓄᓇᕗᑦᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ ᒪᑯᓂᖓ “ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ 

ᓇᓕᖏᑦ” ᐊᒻᒪᓗ ᐊᑕᔪᓂᒃ ᐊᐅᓚᑦᓯᓂᕐᒧᑦ ᓴᐳᒻᒥᒍᑎᓂᒃ ᐊᑑᑎᖃᖅᑰᔨᔪᖅ ᐊᒻᒪᓗ ᓈᒻᒪᑦᑐᓂ ᒪᓕᒐᕐᑎᒍᑦ 
ᐊᐅᓚᓂᐅᔪᓄᑦ ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ. 

 
8. ᑐᒃᑐᓄᑦ “ᓇᓛ ᐱᒋᐊᕈᑕᐅᔫᑉ” ᐊᑑᑎᖃᕐᑐᖅ ᐃᓱᒪᒋᔭᖅ ᐊᑐᕐᑎᓪᓗᒍ ᑲᒪᒋᓗᒋᑦ ᓇᒥᑐᐃᓐᓇᖅ ᑐᒃᑐᐃᑦ ᐊᒻᒪᓗ 

ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᖅ. 

9. ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ - ᐋᕿᓱᕐᓯᒪᔪᑦ ᐱᓗᐊᑦᑕᐃᓕᓂᕐᒥᒃ ᑐᒃᑐᐃᑦ ᐊᑐᒐᖏᓐᓂᒃ ᐊᒡᕌᒍᒥ 
ᐅᐸᒐᕐᒥᓂ ᐊᑭᐊᓂ ᐱᓗᐊᑦᑕᐃᓕᓂᖅ ᑐᒃᑐᐃᑦ ᓇᔪᒐᖏᓐᓂᒃ - ᐱᑕᖃᕆᐊᓕᒃ ᐅᔾᔨᑐᑦᓯᐊᕐᓗᓂ ᕿᒥᒡᕈᔭᐅᓂᖓᓂᒃ 
ᐊᒻᒪᓗ ᑲᒪᒋᔭᐅᓂᖓᓂᒃ - ᐆᑦᑐᕈᑎᒋᓗᒍ, ᐃᓗᐊᓂ ᐅᐸᑦᑕᐃᓕᔭᐅᑉ ᓇᓕᖏᑕ ᖃᓂᒋᔭᖓᓂ ᓴᐳᒻᒥᔭᐅᑉ ᓇᓛᑕ 
ᐅᕝᕙᓘᓐᓃᑦ ᐃᓗᐊᓂ ᐊᓯᖏᑕ ᐊᒡᕌᒎᑉ ᐃᓗᐊᓂ ᐅᐸᒐᖏᑕ ᐃᓱᒫᓗᓐᓇᕐᑐᑦ ᐱᑕᖃᕐᐸᑕ ᐱᓪᓗᒋᑦ ᐸᒡᕕᓴᓐᓂᖅ 
ᑐᒃᑐᓂᒃ ᑭᓯᐊᓂ ᐱᑕᖃᕈᑕᐅᒐᓂ ᖃᓄᓕᒫᖅ ᓇᓛ ᓴᐳᒻᒥᔭᐅᓗᓂ. 

 
10. ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᒡᕖᑦ ᓇᓕᖏᑦ ᐊᒻᒪᓗ ᓴᐳᒻᒥᒍᑏᑦ - ᐃᓱᒪᓕᐅᕈᑕᐅᓯᒪᓕᕐᐸᑕ - 

ᑐᑭᓯᓇᑦᓯᐊᕐᑐᒥᒃ ᐅᖃᐅᑕᐅᒋᐊᓖᑦ ᐊᒻᒪᓗ ᑐᓴᕐᑕᐅᑎᑕᐅᓗᑎᒃ ᐃᓘᓐᓇᖏᓐᓄᑦ ᐊᑦᑐᕐᑕᓄᑦ. 
 

11. ᐃᑉᐱᒍᓱᒍᑎᒋᓗᒍ ᐊᑐᕐᓂᓕᒻᒥᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᖅ, ᓈᒻᒪᑦᑐᓂᒃ 
ᑮᓇᐅᔭᕐᑕᖃᕆᐊᓕᒃ ᑐᓴᐅᒪᖃᑦᑕᐅᑎᒍᑎᓄᑦ, ᐊᑐᓕᕐᑎᑦᓯᓂᕐᒧᑦ, ᖃᐅᔨᒪᒐᓱᐊᕈᑎᓄᑦ ᐊᒻᒪᓗ ᒪᓕᒃᑕᐅᒃᑲᐃᓂᕐᒧᑦ. 

 

 

 

 

 



37 
 

ᖃᐅᔨᔭᐅᓗᐊᕐᑐᑦ ᐊᒻᒪᓗ ᐊᑐᓕᖁᔭᑦ 
ᐃᓕᓐᓂᐊᕐᓯᓐᓈᕐᓂᖅ ᐱᑕᖃᒃᑲᐃᓚᐅᕐᑐᖅ ᐱᕕᑦᓴᐅᔪᒥᒃ ᐆᒪᔪᕐᓂᒃ ᖃᐅᔨᓴᕐᑎᒻᒪᕇᑦ. ᐊᐅᓚᑦᓯᔩᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ ᑎᒍᒥᐊᕐᑏᑦ 
ᐊᒥᖅᑳᕈᑎᖃᕐᑐᑎᒃ ᑐᓴᕋᑦᓴᓂᒃ ᐊᒻᒪᓗ ᒪᑐᐃᖓᔪᒥᒃ ᐅᖃᓕᒪᐅᓯᖃᕐᓂᕐᒥᒃ ᑐᒃᑐᓂᒃ ᓴᐳᒻᒥᓂᕐᒥᒃ, ᐃᓚᐅᒐᑎᒃ ᐱᓕᕆᒡᕕᒃᔪᐊᓄᑦ.  ᐃᓛᒃ ᐊᒥᓱᑦ ᐃᓱᒪᒋᔭᑦ 
ᐅᖃᓕᒪᐅᓯᐅᓚᐅᕐᑑᒐᓗᐊᑦ, ᐃᓕᓐᓂᕐᓯᓐᓈᕐᓂᖅ ᐱᔭᕇᓚᐅᕐᑐᖅ ᐱᑕᖃᕐᑐᓂ ᐃᓕᓴᕆᔭᐅᓂᖏᓐᓂᒃ ᐱᓕᕆᐊᖑᒃᑲᓐᓂᕆᐊᖃᕐᒪᑦ ᐋᕿᒐᓱᐊᕐᓗᒋᑦ ᐊᒥᓱᓂᑦ 
ᐱᔭᕇᒻᒪᑦᑐᑦ ᐱᔾᔪᑕᐅᔪᑦ.  ᓱᓕᔪᕆᔭᐅᓗᐊᕐᑐᑦ/ᐱᑕᖃᕐᑐᑦ ᑲᔪᓯᓂᖃᑦᓯᐊᕐᑐᒥᒃ ᐊᓚᒃᑲᕐᑕᑦ ᓯᕗᓪᓕᕐᒥᒃ ᐊᕕᑦᑐᕐᓯᒪᓪᓗᑎᒃ ᑲᑎᒪᓂᖏᓐᓂ ᐅᖃᓕᒪᐅᓯᕆᔭᑦ, 
ᐊᒻᒪᓗᑦᑕᐅᖅ ᖁᓕᓪᓗ ᐊᑕᐅᓯᕐᓗ (11) ᐱᑕᖃᓗᐊᕐᑐᑦ ᐊᖏᖃᑎᒌᒍᑏᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᓄᑦ, ᐃᑲᔪᕈᑕᐅᔪᑦ ᐋᕿᓱᕐᑐᒋᑦ ᐱᒋᐊᕈᑏᑦ ᐅᑯᓇᓂ 
ᑎᑎᕋᕐᓯᒪᔪᓂ ᐊᑐᓕᖁᔭᓂ ᐊᒻᒪᓗ ᑭᖑᓪᓕᕐᒥᒃ ᐱᓕᕆᐊᖑᒋᐊᓕᓐᓂ ᐊᐅᓚᑦᓯᖃᑎᒌᓄᑦ ᐊᒻᒪᓗ ᖃᐅᔨᒪᒍᒪᔪᓄᑦ ᐱᖃᖃᑕᐅᔪᓄᑦ (ᓇᓗᓇᐃᔭᐅᑦ 5).  ᐊᑐᓕᖁᔭᐅᕗᖅ 
ᐃᒫᒃ ᐱᖃᑕᐅᔪᒃ ᐃᓕᓐᓂᐊᕐᓯᓐᓈᕐᓂᕐᒥ ᑲᑎᒪᕙᓪᓗᑎᒃ ᐊᒡᕌᒍᑕᒫᑦ ᐊᒥᖅᑳᕈᑎᒋᓗᒋᑦ ᓄᑖᑦ ᑐᓴᕋᑦᓴᑦ ᐊᒻᒪᓗ ᑲᔪᓯᓗᓂ ᐱᓕᕆᐊᕆᓗᒍ ᐱᕙᓪᓕᐊᔭᐅᓂᖏᑦ 
ᐊᑑᑎᓕᒻᒥᒃ ᑲᒪᔾᔪᑏᑦ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ. 

 
ᓇᓗᓇᐃᔭᐅᑦ 5.  ᐊᑐᓕᖁᔭᑦ ᑐᖖᒐᕕᖃᕐᑐᑦ ᓇᓗᓇᐃᕐᑕᓂᒃ ᐱᑕᖃᕐᑐᓂᒃ ᑲᔪᓯᓂᖃᑦᓯᐊᕐᑐᒥᒃ ᓴᐳᒻᒥᓂᕐᒥᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓄᓇᕗᑦᒥ. 

ᐊᑑᑎᖃᕐᓂᖓ/ᐱᑕᖃᕐᑐᑦ 
ᑲᔪᓯᑦᓯᐊᕐᓂᖏᑦ 

ᐊᑐᓕᖁᔭᑦ 

1. ᒪᓕᓪᓗᒋᑦ ᑐᖖᒐᕕᐅᔪᑦ ᐃᓄᐃᑦ 
ᖃᐅᔨᒪᔭ.ᑐᖃᖏᑦ ᐊᒻᒪᓗ 
ᐱᓗᐊᑦᑕᐃᓕᓂᖅ 

- ᐃᓕᓴᕆᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᖖᒐᕕᐅᔪᖅ ᐱᓕᕆᖃᑎᒌᓐᓂᖅ, ᐋᕿᓱᐃᓗᒋᑦ ᐱᓕᕆᐊᓖᑦ 
ᑲᑎᒪᕙᓐᓂᐊᕐᑐᑦ ᓇᓪᓕᐅᑎᔭᕐᑐᒥᒃ (ᐊᒻᒪᓗ ᐊᒡᕌᒍᑕᒫᑦ) ᑲᒪᒋᓗᒋᑦ ᐱᔾᔪᑕᐅᔪᑦ ᐊᑕᔪᑦ ᓴᐳᒻᒥᓂᕐᒧᑦ ᑐᒃᑐᓂᒃ 
ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ. 

- ᒪᓕᓪᓗᒋᑦ ᑐᖖᒐᕕᐅᔪᑦ ᖃᓄᖅᑑᕈᓐᓇᕐᓂᖅ, ᐱᓕᕆᐊᕆᓗᒍ ᐱᕙᓪᓕᐊᔭᐅᓂᖏᑦ ᐱᐅᔪᑦ ᐊᐅᓚᑦᓯᒍᓯᐅᔪᑦ.  
ᐆᑦᑐᕈᑎᒋᓗᒍ, ᐱᑕᖃᕐᑐᖅ ᐱᑕᖃᕈᑕᐅᒋᐊᓕᒃ ᐊᔾᔨᒌᖖᒋᑦᑐᓕᒃ ᖁᒡᕙᓯᓪᓕᕇᓂᒃ ᓴᐳᒻᒥᒍᑎᓂᒃ 
ᑐᖖᒐᕕᖃᕐᓗᓂ ᐅᑎᑲᐅᑎᒋᒍᓐᓇᕐᓂᖏᓐᓂᒃ. 

2. ᑲᑎᑕᐅᓗᑎᒃ ᑕᒪᒃᑮᑦ ᖃᓪᓗᓈᑦ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᑦ 

- ᐱᓕᕆᐊᕆᓗᒍ ᐃᓚᒋᓕᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ /ᐱᐅᓯᑐᖃᒃᑯᑦ ᖃᐅᔨᒪᓃᑦ ᐅᕗᖓ ᐅᓪᓗᒥ 
ᑐᒃᑐᐃᑦ ᓇᒦᓐᓂᖏᓐᓄᑦ ᓄᓇᖖᒍᐊᓄᑦ: 
o ᑲᒪᒋᓗᒍ ᕿᒥᒡᕈᓂᖅ ᑐᒃᑐᐃᑦ ᓇᒦᓐᓂᖏᓐᓂᒃ ᐊᒻᒪᓗ ᓇᔪᒐᕐᒥᓂᒃ ᐊᑐᕐᓂᖏᓐᓂᒃ ᓄᓇᖖᒍᐊᒨᖅᑲᐃᓂᖅ 

ᑲᒪᒋᔭᐅᓯᒪᔪᖅ ᓄᓇᕗᑦᒥ; 
o ᐊᑐᕐᓗᒋᑦ ᐱᐅᓯᑐᖃᒃᑯᑦ ᓄᓇᐃᑦ ᐊᑎᖏᓐᓂᒃ ᑲᒪᒋᔭᑦ, ᒪᑯᐊ ᐃᓄᐃᑦ ᐃᓕᖅᑯᓯᓕᕆᔨᖏᑦ ᓄᓇᐃᑦ 

ᐊᑎᖏᓐᓂᒃ ᐱᑕᖃᒃᑲᐃᔪᑦ, ᐱᒡᕕᐅᓗᑎᒃ ᑐᓴᕋᑦᓴᓂᒃ ᐱᓪᓗᒋᑦ ᓇᒦᓐᓂᖏᑦ ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᑕ 
ᐊᒻᒪᓗ ᐊᓯᖏᑦ ᓇᔪᒐᖏᑦ; 

o ᑲᒪᒋᓗᒍ ᓄᓇᖖᒍᐊᒨᖅᑲᐃᓂᕐᒧᑦ ᐃᓕᓐᓂᐊᕐᓯᓐᓈᕐᓃᑦ ᐊᑐᓂᑦ ᐊᕕᑦᑐᕐᓯᒪᔪᓂ ᓄᑖᖖᒍᕆᐊᕐᓗᒋᑦ 
ᑐᓴᕋᑦᓴᑦ; 



38 
 

o ᖃᐅᔨᒐᓱᐊᕐᓗᒋᑦ ᓄᑖᑦ ᑲᒪᒍᓯᐅᔪᑦ ᓄᓇᖖᒍᐊᒨᖅᑲᐃᓂᕐᒧᑦ ᐱᐅᓯᑐᖃᒃᑯᑦ ᖃᐅᔨᒪᓂᕐᓂᒃ (ᓲᕐᓗ, 
ᑐᑭᓯᓇᑦᓯᐊᖏᑦᑐᓂᒃ ᑲᒪᒋᔭᖃᕐᓂᖅ); 

o ᑐᓴᕋᑦᓴᐃᑦ ᐊᑐᐃᓐᓇᐅᑎᓪᓗᒋᑦ ᐋᕿᓱᕐᓗᒋᑦ ᖃᕋᓴᐅᔭᒃᑯᑦ ᓄᓇᖖᒍᐊᒨᖅᑲᐃᒍᑏᑦ ᐃᓚᖃᕐᑐᑦ 
ᑕᒪᒃᑭᓐᓂᒃ ᖃᓪᓗᓈᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓃᑦ ᐅᖓᓯᒌᑦᑑᑕᐅᓂᖏᓂᒃ ᑎᑎᕋᕐᓯᒪᓂᖏᑦ 
ᐊᑐᕐᑕᐅᒍᓐᓇᕐᑐᑦ ᖃᐅᔨᓴᕐᑎᓄᑦ, ᐊᐅᓚᑦᓯᔨᓄᑦ, ᐱᓕᕆᒡᕕᒃᔪᐊᓄᑦ ᐊᒻᒪ ᓗᑭᒃᑯᑐᐃᓐᓇᕐᓄᑦ. 

- ᓇᓗᓇᐃᔭᕐᓗᒋᑦ ᖃᐅᔨᒪᔭᑦ ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᑦ ᐃᓄᒃᓱᓐᓄᑦ.  
3. ᑲᑎᑕᐅᓗᑎᒃ ᐊᔾᔨᒌᖖᒋᑦᑐᑦ ᓴᐳᒻᒥᓗᓂ 

ᑲᒪᒍᓯᐅᔪᑦ 
- ᐋᕿᓱᕐᓗᒋᑦ ᐱᓕᕆᐊᖃᕐᑐᑦ ᑲᔪᓯᓂᐊᕐᑐᑦ ᐱᓕᕆᓂᕐᒥᒃ ᐱᕙᓪᓕᐊᑎᑕᐅᑎᓪᓗᒋᑦ ᐊᑑᑎᓕᒻᒥᒃ ᐊᐅᓚᑦᓯᒍᑏᑦ 

ᐃᓚᒋᓕᐅᔾᔨᓯᒪᔪᑦ ᐊᔾᔨᒌᖖᒋᑦᑐᓂᒃ ᓴᐳᒻᒥᓗᓂ ᑲᒪᔾᔪᑎᓂᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ; 
ᐱᓗᐊᕐᑐᒥᒃ ᐊᑐᓕᖁᔭᑦ ᑲᒪᒋᔭᐅᓂᕐᒧᑦ ᐃᓚᖃᕐᑐᑦ: 
o ᐊᓚᒃᑲᕐᓗᒋᑦ ᐃᒻᒥᒃᑰᕐᑐᑦ ᐱᓕᕆᐊᓖᑦ ᑐᖖᒐᕕᒋᓗᒋᑦ ᐊᕙᑖᓂ ᐆᒪᔪᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᔪᑦ; 
o ᐊᓚᒃᑲᕐᓗᒋᑦ ᓴᐳᒻᒥᒡᕕᐅᔪᑦ ᓇᓕᖏᑦ ᐊᑦᑐᕐᑕᐅᑲᐅᑎᒋᔭᓗᐊᕐᑐᑦ ᓇᔪᒐᐃᑦ ᐃᓚᐅᓗᑎᒃ ᓄᒡᕋᓕᐅᕐᕖᑦ 

ᐊᒻᒪᓗ ᐃᒪᒃᑯᑦ ᐃᑳᕐᕖᑦ; 
o ᐊᑐᓕᕐᑎᓪᓗᒋᑦ ᐊᓯᔾᔨᑕᕐᑐᑦ ᑐᒃᑐᓂᒃ ᐱᓗᐊᑦᑕᐃᓕᒍᑏᑦ ᐅᐸᑦᑕᐅᑦᑕᐃᓕᕕᐅᔪᑦ ᓇᓕᖏᑦ ᖃᓂᒐᔭᖏᓐᓂ 

ᓴᐳᒻᒥᒡᕕᐅᔪᑦ ᓇᓕᖏᑕ ᐱᑕᖃᕐᓗᓂ ᐊᓯᔾᔨᑕᕐᓂᖏᑦ ᓅᑦᑕᕐᓂᖏᑕ ᐊᒻᒪᓗ ᓇᒦᓐᓂᖏᑕ; 
o ᐃᓱᒪᒋᓗᒋᑦ ᐊᒡᕌᒎᑉ ᐃᓗᐊᓂ ᐊᒡᕕᐊᕈᑏᑦ/ᓇᓗᖏᑦ ᒪᑐᓯᒪᔭᑦ ᐊᒻᒪᓗ ᐊᓯᔾᔨᑕᕐᑐᑦ ᑐᒃᑐᓂᒃ 

ᐱᓗᐊᑦᑕᐃᓕᒍᑏᑦ ᐊᑦᑐᕐᑕᐅᑲᐅᑎᒋᔭᖏᓂᕐᓴᓂ ᓇᔪᒐᐃᑦ ᖃᓄᐃᑦᑑᓂᖏᓐᓂ; ᐊᒻᒪᓗ 
o ᐃᓱᒪᒋᓗᒋᑦ ᐱᐅᔪᑦ ᐱᑕᖃᕐᑐᑦ ᓴᓇᒪᓂᓖᑦ ᓴᐳᒻᒥᓂᕐᒧᑦ ᑲᒪᔾᔪᑎᓂᒃ ᑐᒃᑐᐃᑦ ᐅᑎᑲᐅᑎᒋᔭᓐᓂᖏᓐᓄᑦ.  

- ᐋᕿᓱᕐᓗᒋᑦ ᐸᕐᓇᒍᑏᑦ ᐊᒻᒪᓗ ᐱᕕᑦᓴᐅᔪᑦ ᕿᒥ-ᕈᓂᕐᒥᒃ ᑭᓪᓕᖏᓐᓂᒃ ᓴᐳᒻᒥᔭᑦ ᓇᓕᖏᑕ. 
- ᐋᕿᓱᕐᓗᒋᑦ ᑐᑭᓯᓇᕐᑐᑦ ᑐᑭᖏᑦ ᐊᑐᓂᑦ ᓇᔪᒐᐃᑦ ᖃᓄᐃᑦᑑᓂᖏᑕ ᐊᒻᒪᓗ ᑲᒪᒍᓯᐅᔪᑦ ᓇᓗᓇᐃᔭᐃᒍᑏᑦ 

ᐃᓚᐅᓗᑎᒃ ᖃᓄᐃᑦᑑᓂᖏᑦ ᐊᒻᒪᓗ ᖃᓄᐃᓪᓗᐊᕐᓂᖏᑦ ᑎᑎᕋᕐᓯᒪᔪᑦ ᐃᓚᒋᓕᐅᑎᓂᐊᕐᑐᑦ. 
- ᑲᒪᒋᓗᒋᑦ ᖃᐅᔨᓴᒃᑲᓂᕐᓃᑦ ᖃᐅᔨᒐᓱᐊᕐᓗᒋᑦ ᑐᒃᑐᐃᑦ ᐊᒻᒪᓘᓐᓃᑦ ᓇᒦᓐᓂᖏᑦ ᓇᓗᓇᐃᕐᑕᑦ ᓇᓕᖏᑦ 

ᐱᒋᐊᕐᕕᐅᔪᑦ. 
- ᑲᒪᒋᓗᒋᑦ ᖃᐅᔨᓴᒃᑲᓂᕐᓃᑦ ᖃᐅᔨᒐᓱᐊᕐᓗᒋᑦ ᑐᒃᑐᓄᑦ ᐊᑕᔪᑦ ᐸᒡᕕᓴᒍᑏᑦ ᐱᒋᐊᕐᕕᖏᑦ. 
- ᐱᓕᕆᐊᕆᓗᒍ ᐋᕿᓱᕐᑕᐅᓂᖏᑦ ᑐᒃᑐᐃᑦ ᐅᐸᒐᖏᓐᓄᑦ ᐸᕐᓇᒍᑏᑦ ᐊᑐᓂᑦ ᑐᒃᑐᓄᑦ ᐱᖃᑕᐅᓗᑎᒃ 

ᐊᐅᓚᑦᓯᖃᑕᑦ/ᐸᕐᓇᖃᑕᑦ, ᐃᓚᐅᓗᑎᒃ ᐱᓕᕆᒡᕕᒃᔪᐊᑦ.  
4. ᓴᐳᒻᒥᓂᖅ ᑕᒪᒃᑭᓐᓂᒃ ᑐᒃᑐᓂᒃ ᐊᒻᒪᓗ 

ᑐᒃᑐᐃᑦ ᓇᔪᒐᖏᓐᓂᒃ 
- ᑲᒪᒋᓗᒍ ᓄᓇᐅᑉ ᖃᓄᐃᓕᖓᓂᖓᓄᑦ ᑲᒪᒍᓯᐅᔪᖅ ᐃᓱᒪᒍᑕᐅᔪᖅ ᐊᔾᔨᒌᖖᒋᑦᑐᓕᒃ ᐋᕿᑦᓱᐃᓗᓂ ᑐᒃᑐᓂᒃ 

ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᓴᐳᒻᒥᓂᕐᒧᑦ ᑲᒪᔾᔪᑎᓂᒃ. 
- ᐱᓕᕆᐊᕆᓗᒍ ᐊᒥᓱᕈᕆᐊᕆᓂᖅ ᖃᑦᓯᐅᓂᖏᓐᓂᒃ ᓴᐳᒻᒥᒡᕕᐅᔪᑦ ᓇᓕᖏᑕ ᓄᓇᕗᑦᒥ, ᐃᑲᔪᕋᓱᐊᕐᓗᓂ 

ᑲᓇᑕᒥ ᐱᔭᕇᕐᓂᖏᓐᓂᒃ ᐱᓕᕆᐊᖑᒋᐊᓕᓐᓂᒃ ᓴᐳᒻᒥᓗᒋᑦ ᐃᓄᐃᓴᓐᓂᕐᐹᑦ 17% ᓄᓇᖓᓂ ᐊᒻᒪᓗ 
ᐃᒪᑐᐃᓐᓇᕐᒥ ᑎᑭᒐᓱᐊᕐᓂᖓᓂ 2020, ᐋᕿᓱᕐᓗᒋᑦ ᓴᐳᒻᒥᒡᕕᐅᔪᑦ ᓇᓕᖏᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂᒃ. 

5. ᐊᑑᑎᓕᒻᒥᒃ ᖃᐅᔨᒪᒐᓱᐊᕐᓂᖅ - ᐱᑕᖃᕐᑎᓪᓗᒍ ᐅᓕᓐᓂᐊᕐᑎᑦᓯᓂᖅ ᐃᑲᔪᕐᓯᒍᑎᓂᒃ ᑐᒃᑐᓂᒃ ᖁᖓᓯᕈᓕᕐᓱᐃᓂᐅᑉ ᒪᑯᓂᖓ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᓄᓇᖅᑲᑎᒌᑦ. 

- ᐱᓕᕆᐊᕆᓗᒍ ᐋᕿᓱᕐᑕᐅᓂᖏᑦ ᐸᒡᕕᓇᖏᓂᕐᓴᐃᑦ ᑲᒪᒍᓯᐅᔪᑦ ᖁᖓᓯᕈᓕᕐᓱᐃᓂᕐᒧᑦ ᑐᒃᑐᓂᒃ 
ᐃᓚᒋᓕᐅᔾᔨᓯᒪᔪᑦ ᐃᓱᒫᓗᒍᑎᓂᒃ ᑐᓴᕐᑕᓂᒃ ᐃᓄᓐᓂᒃ. 

- ᐊᖏᓪᓕᒋᐊᕐᓗᒍ ᐱᒻᒪᕆᐅᓂᖓ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐱᑕᖃᕐᑎᑕᑦ ᐃᓚᐅᓗᑎᒃ 
ᖃᐅᔨᒪᒐᓱᐊᕐᓃᑦ ᐊᕙᑖᓄᑦ ᐊᓯᔾᔨᕈᑎᓂᒃ ᐊᑕᔪᓂᒃ ᓯᓚᒧᑦ. 

- ᑲᔪᓯᓗᓂ ᑐᒃᑐᓂᒃ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ ᓇᓗᓇᐃᔭᕐᑕᑦ ᐅᕙᓂ ᒐᕙᒪᓐᑯᑦ ᓄᓇᕗᑦᒥ 
“ᐱᓕᕆᖃᑎᒌᓐᓂᖅ ᑐᒃᑐᓂᒃ:  ᓄᓇᕗᑦᒥ ᑐᒃᑐᓂᒃ ᑲᒪᔾᔪᑏᑦ”.  

6. ᒪᓕᒐᓕᐊᑦ ᐊᒻᒪᓗ ᐊᐅᓚᑦᓯᒍᑏᑦ - ᐊᑐᓕᖁᔨᓗᓂ ᐃᒫᒃ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᒻᒪᓗ ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᑐᓕᕐᑎᑦᓯᓗᑎᒃ ᒫᓐᓇᐅᓂᖓᓂ ᓄᖃᖓᐅᔾᔨᒍᑎᓂᒃ ᑐᓂᔭᐅᓂᖏᓐᓄᑦ ᓄᓇᒥ ᐊᑐᕐᓂᕐᒧᑦ ᐸᐃᑉᐹᖁᑏᑦ, 
ᐱᖃᕐᓂᕋᕈᑏᑦ ᐊᒻᒪᓗ ᐊᑐᕐᑐᐊᕈᑏᑦ ᐃᓗᐊᓂ ᑐᒃᑐᐃᑦ ᓄᒡᕋᓕᐅᕐᕕᖏᑕ ᑎᑭᒐᓱᐊᕐᓂᖓᓂ ᓄᓇᕗᑦᒥ ᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᐊᖏᕐᑕᐅᓂᖏᑕ. 

- ᐱᓕᕆᖃᑎᒋᓗᒋᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᐊᒻᒪᓗ ᐱᓕᕆᒡᕕᒃᔪᐊᑦ ᖃᓄᐃᑦᑐᑦ 
ᐱᑕᖃᕈᑕᐅᒻᒪᖔᑕ ᓈᒻᒪᑦᑐᒥᒃ ᑐᓴᕐᕕᖃᕋᓱᐊᕐᓂᕐᒧᑦ ᑲᒪᓂᕐᒥᒃ ᑐᑦᓯᕋᐅᑎᓄᑦ. 

- ᐱᓕᕆᖃᑎᒋᓗᒋᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᐅᖃᐅᓯᕆᓗᒋᑦ ᖃᐅᔨᒪᓂᐅᔪᑦ ᐱᓪᓕᒋᑦ 
ᐃᓱᒫᓗᒍᑏᑦ ᐱᔾᔪᑎᓖᑦ ᐅᔭᕋᑦᓯᐅᕐᑎᓂᒃ ᑐᒃᑐᐃᑦ ᓄᒡᕋᓕᐅᕐᕕᖏᓐᓂ, ᐱᔾᔪᑎᓖᑦ ᒪᑐᒥᖓ 
“ᐱᑕᖃᕆᐊᖓᕐᑐᒥᓃᑦ ᐊᑐᕐᑕᐅᓂᖏᓐᓄᑦ ᐊᔪᖖᒋᒍᑏᑦ” ᐊᒻᒪᓗ “ᐃᖏᒡᕋᓯᒋᐊᕈᑏᑦ” ᐊᑐᕐᑕᖏᑦ ᐅᑯᐊ 
ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᖃᐅᔨᒐᓱᐊᕐᑐᑎᒃ ᖃᖓᒃᑯᑦ ᖃᐅᔨᒐᓱᐊᕐᓂᖅ ᐊᒻᒪᓘᓐᓃᑦ 
ᕿᒥᒡᕈᓂᖅ ᐱᑕᖃᕆᐊᖃᕐᒪᖔᑦ ᐅᕝᕙᓘᓐᓃᑦ ᐱᑕᖃᕆᐊᖃᖏᒻᒪᖔᑦ. 

- ᐃᓱᒪᒋᓗᒍ ᑎᑎᕋᕐᑕᐅᓂᖏᑦ ᐅᓂᒃᑳᑲᓐᓃᑦ ᐅᕗᖓ ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᕐᔪᐊᑦ ᓄᓇᕗᑦᒥᓄᓇᐅᑉ 
ᐊᑐᕐᑕᐅᓂᖓᓄᑦ ᐸᕐᓇᒍᑏᑦ ᓈᓚᑦᑎᑦᓯᒍᑕᐅᑎᓪᓗᒋᑦ ᑕᑯᓐᓇᕐᓗᒋᑦ ᐊᑑᑎᖏᑦ ᐸᕐᓇᒍᑏᑦ “ᓴᐳᒻᒥᓂᕐᒧᑦ 
ᐊᕙᑖᑕ ᖃᓄᐃᓕᖓᓂᖓᓂᒃ ᓇᓗᓇᐃᕐᑕᐅᒪᔪᑦ ᓇᓕᖏᓐᓂ”. 

- ᑐᓂᓗᒋᑦ ᐅᓂᒃᑳᑦ ᑲᒪᒋᐊᓕᓐᓄᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᕿᒥᒡᕈᑎᓪᓗᒋᑦ, 
ᖃᐅᔨᓴᕐᑎᓪᓗᒋᑦ ᐊᒻᒪᓗ ᓈᓚᑦᑎᑦᓯᑎᓪᓗᒋᑦ, ᐃᓚᐅᓗᑎᒃ ᐊᑐᓕᖁᔭᑦ ᑲᒪᒋᔭᐅᑉ ᐊᖏᕐᑕᐅᓂᖓᓄᑦ ᐊᒻᒪᓗ 
ᐅᖃᕐᓯᒪᓂᖏᑦ ᐊᒻᒪᓗ ᒪᓕᒃᑕᐅᒋᐊᓖᑦ, ᑕᑯᓐᓇᕐᓗᒋᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᒪᑎᒪᔨᖏᑦ 
ᑐᕌᒐᕆᓗᐊᕐᑕᖏᑦ “ᓴᐳᒻᒥᓂᕐᒧᑦ ᐊᕙᑖᑕ ᖃᓄᐃᓕᖓᓂᖓᓂᒃ ᓇᓗᓇᐃᕐᑕᐅᒪᔪᑦ ᓇᓕᖏᓐᓂ”. 

- ᑲᒪᒋᓗᒋᑦ ᓇᓗᓇᐃᔭᕐᑕᐅᓂᖏᑦ ᐊᒻᒪᓗ ᓴᐳᒻᒥᔭᐅᓂᖏᑦ “ᓇᔪᒐᐅᓗᐊᕐᑐᑦ” ᑕᒃᑐᓄᑦ ᑎᑎᕋᕐᑕᐅᒪᔪᑦ ᐃᒫᒃ 
ᐅᓗᕆᐊᓇᕐᑐᒦᑦᑐᑦ ᐅᕝᕙᓘᓐᓃᑦ ᓄᖑᓕᕐᓱᕆᔭ.ᑦ (ᓲᕐᓗ, ᖁᑦᓯᑦᑐᖅᒥ ᑐᒃᑐᕋᓛᑦ). 

- ᕿᒥᒡᕈᓗᒋᑦ ᐅᓪᓗᒥ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᒻᒪ ᓗᐃᓚᐅᔪᑦ ᓴᐳᒻᒥᒍᑏᑦ ᑐᒃᑐᐃᑦ 
ᓄᒡᕋᓕᐅᕐᕕᖏᓐᓂᒃ ᐊᑖᒍᑦ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ, ᐊᒻᒪᓗ ᑲᒪᒋᓗᒍ ᑕᒪᓐᓇ ᓇᓛᑕ ᑭᓪᓕᖓ 
ᐊᒻᒪᓘᓐᓃᑦ ᓴᐳᒻᒥᒡᕕᐅᔪᑦ ᐱᑕᖃᕆᐊᖃᕐᒪᖔᑕ ᓄᑖᖖᒍᕆᐊᕈᑎᓂᒃ. 

- ᑲᒪᒋᓗᒋᑦ ᐊᖏᕐᑕᐅᒋᐊᖃᕐᒪᖔᑕ ᐊᓯᒃᑲᓐᓂᖏᑦ ᐊᔾᔨᐅᖏᑦᑐᒥᒃ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐃᑕᖃᕐᓗᒋᑦ 
ᓴᐳᒻᒥᒍᑎᓂᒃ ᐊᑖᒍᑦ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ. 

- ᑲᒪᒋᓗᒍ ᕿᒥᒡᕈᓂᖅ ᖃᓄᖅ ᐃᓄᐃᑦ ᓇᒻᒥᓂᖏᑦ ᓄᓇᐃᑦ ᓂᕈᐊᕐᑕᐅᓂᕐᒪᖔᑕ ᐊᒻᒪᓗ ᐱᔾᔪᑕᐅᔪᑦ ᓱᒻᒪᑦ 
ᐃᓚᖏᑦ ᐃᓗᓕᖃᕐᑐᑦ ᐊᑦᑐᕐᑕᐅᑲᐅᑎᒋᔭᑦᑐᓂᒃ ᑐᒃᑐᐃᑦ ᓇᔪᒐᖏᓐᓂᒃ ᓂᕈᐊᕐᑕᐅᓂᕐᒪᖔᑕ ᐃᑉᐱᒋᒐᓱᐊᕐᓗᒍ 
ᑕᒪᒃᑯᐊ ᓇᓕᖏᑦ ᓂᕈᐊᕐᑕᐅᒪᔪᑦ ᐱᓗᐊᑦᑕᐃᓕᓂᕐᒧᑦ ᐊᒻᒪᓗ ᐱᐅᕐᓱᐊᓂᕐᒧᑦ ᑐᒃᑐᓂᒃ ᐊᐅᓚᑕᐅᒻᒪᖔᑕ 
ᐱᐅᓯᓕᒻᒥᒃ ᐃᒫᒃ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᑦ ᐱᐅᓯᕆᒐᓱᐊᕐᑕᖓᓂᒃ.  

7. ᐊᑑᑎᓖᑦ ᑐᓴᐅᒪᒃᑲᐃᒍᑏᑦ - ᐋᕿᓱᕐᓗᒋᑦ ᑐᓴᐅᒪᒃᑲᐃᒍᑎᓄᑦ ᐸᕐᓇᒍᑏᑦ 
o ᐊᒥᖅᑳᕈᑎᖃᕐᓗᓂ ᑐᓴᕋᑦᓴᓂᒃ ᒪᑯᓇᓂ ᐱᓕᕆᑎᑕᑦ. 
o ᐃᓱᒪᓕᐅᕈᑎᓂᒃ ᐋᕿᑦᓱᐃᓂᕐᒧᑦ ᐊᒻᒪᓗ ᐊᒥᖅᑳᕈᑎᖃᕐᓂᕐᒧᑦ ᑐᓴᖃᑦᓴᓂᒃ ᒪᑯᓇᓂ ᐊᕕᑦᑐᕐᓯᒪᔪᓂ 

ᐆᒪᔪᓕᕆᔩᑦ ᑲᑎᒪᔨᖏᑦ, ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᐊᐅᓚᑦᓯᔨᐅᔪᑦ ᐱᓕᕆᒡᕖᑦ. 

o ᐊᒥᖅᑳᕈᑎᖃᕐᓂᕐᒧᑦ ᑐᓴᕋᑦᓴᓂᒃ ᐊᒻᒪᓗ ᑲᒪᔾᔪᑎᓂᒃ, ᐊᒻᒪᓗ ᐃᓱᒪᓕᐅᕈᑎᓂᒃ ᐋᕿᑦᒧᓱᐃᓂᖏᓐᓂᒃ 
ᒪᑯᐊ ᓄᓇᕗᑦᒥ ᐊᒻᒪᓗ ᐊᓯᖏᓐᓂ ᐊᐅᓚᑦᓯᒡᕕᐅᔪᑦ ᐱᓯᒪᔪᑦ ᐊᒥᖅᑳᕈᑎᖃᕐᓂᕐᒧᑦ ᑐᒃᑐᓂᒃ.  

8. ᐃᓕᓐᓂᐊᕈᑏᑦ ᐱᐅᓯᑐᖃᒃᑯᑦ ᒪᓕᒐᕐᓂᒃ - ᐃᓕᓐᓂᐊᕐᑎᓪᓗᒋᑦ ᐱᓕᕆᒡᕕᒃᔪᐊᑦ ᐱᓪᓗᒋᑦ ᐱᐅᓯᑐᖃᒃᑯᑦ ᐃᓄᐃᑦ ᒪᓕᒐᖏᑦ, ᑲᒪᒍᓯᖏᑦ ᐊᒻᒪᓗ 
ᓱᓕᔪᕆᔭᖏᑦ ᐱᓪᓗᒋᑦ ᐱᑦᓯᐊᕆᐊᖃᕐᓂᖅ ᓄᓇᒥᒃ ᐊᒻᒪᓗ ᐆᒪᔪᕐᓂᒃ. 

- ᐋᕿᓱᕐᓗᒋᑦ ᐃᓕᓐᓂᐊᕈᑏᑦ ᐱᓪᓗᒋᑦ ᐱᐅᓯᑐᖃᒃᑯᑦ ᒪᓕᒐᑦ ᑐᓂᔭᐅᓂᐊᕐᑐᑦ ᐃᓕᓐᓂᐊᕐᕕᓐᓄᑦ, 
ᐱᓕᕆᒡᕕᒃᔪᐊᓄᑦ, ᐊᖑᓇᓱᒃᑎᓄᑦ, ᐊᓯᖏᓐᓄᓪᓗ. 

9. ᓈᒻᒪᑦᑐᑦ ᐊᑐᕋᑦᓴᑦ - ᐊᒥᓱᕈᕆᐊᕐᓗᒋᑦ ᑮᓇᐅᔭᑦ ᓄᓇᓖᑦ ᓇᒻᒥᓂᖅ ᖃᐅᔨᓴᕐᓂᖏᓐᓄᑦ (ᓲᕐᓗ, ᐊᒥᓱᕈᕆᐊᕐᓗᒋᑦ ᐊᒡᕌᒍᒥ 
ᑐᓂᔭᐅᕙᑦᑐᑦ ᐆᒪᔪᓕᕿᕐᔨᔪᐊᓂ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ). 

- ᑲᔪᓯᓴᕐᓗᒋᑦ ᓄᓇᕗᑦᒥ ᐊᑦᑐᕐᑕᓂᒃ ᕿᒥᒡᕈᔩᑦ ᑲᑎᒪᔨᖏᑦ ᑐᓂᓯᓂᕐᒥᒃ ᐱᓕᒻᒪᑦᓴᐃᒍᑎᓂᒃ ᑲᒪᒍᔭᓂᒃ 
ᖃᐅᔨᒐᓱᐊᕐᓂᕐᒧᑦ ᐊᒻᒪᓗ ᕿᒥᒡᕈᓂᕐᒧᑦ ᑲᒪᒍᔭᖏᑦ ᓄᓇᓕᓐᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑕ. 

- ᐃᑉᐱᒋᓗᒍ ᐃᒫᒃ ᓄᑖᑦ ᐊᑐᐊᒐᑦ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᐃᓚᖃᕋᓗᐊᕐᒪᖔᑕ 
ᓇᓗᓇᐃᔭᕐᓯᒪᔪᓂᒃ ᑮᓇᐅᔭᕐᑐᕈᑎᓂᒃ ᐊᑑᑎᓕᒻᒥᒃ ᐊᑐᓕᕐᑎᑕᐅᓂᖏᓐᓄᑦ.  

ᐱᔭᕇᕈᑏᑦ 
ᑕᒫᓂ ᒪᒡᕉᓐᓂᒃ ᐅᓪᓘᓐᓂᒃ ᐃᓕᓐᓂᐊᕐᓯᓐᓈᕐᓂᕐᒥ, ᐊᒥᔪᓂᒃ ᑐᓴᕋᑦᓴᓂᒃ ᐊᒥᖅᑳᕐᓂᐅᓚᐅᕐᑐᖅ ᐊᒻᒪᓗ ᐃᓱᒪᒋᔭᑦ 
ᐊᓚᒃᑲᕐᑐᑎᒃ.  ᐱᔭᕇᕐᑐᒋᑦ ᑐᓴᕐᑕᐅᒋᐊᓖᑦ ᐱᖃᑕᐅᔪᑦ ᑕᐃᒪᖖᒐᑦ ᐅᖃᕐᐸᐅᕐᑐᑦ ᐃᒫᒃ “ᐱᕕᑦᓴᐅᔪᖅ ᑲᒪᒋᓗᒍ 
ᒫᓐᓇᐅᓕᖅᑯᖅ”.  ᐅᖃᐅᓕᒪᐅᓯᖃᕐᓂᖅ ᖃᓄᖅ ᓴᐳᒻᒥᔭᐅᒍᓐᓇᕐᒪᖔᑕ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᐃᓄᐃᑦ 
ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᓂᒃ ᐱᑕᖃᕐᓯᒪᔪᖅ ᓄᓇᕗᑦᒥ ᑕᐃᒪᖖᒐᑦ 1970ᓂᒃ, ᖁᕕᐊᒋᔭᐅᒐᓂ ᐃᓚᖏᓐᓄᑦ 
ᐱᖃᑕᐅᔪᓄᑦ ᐊᑯᓂᐊᓂᖓᓂᒃ ᐃᓱᒪᓕᐅᕈᒻᒥᒃ ᐋᕿᑦᓱᐃᔩᑦ ᐊᑐᓕᕐᑎᑦᓯᓂᖏᑕ ᐱᐅᔪᓂᒃ ᓴᐳᒻᒥᓂᕐᒧᑦ ᑲᒪᔾᔪᑎᓂᒃ.  
ᑐᑭᓯᓇᕐᑐᖅ ᐃᒫᒃ ᓄᓇᕗᑦᒥ ᑐᒃᑐᖃᐅᕐᑐᑦ ᐃᒪᐃᓕᕐᒪᑕ, ᐅᕝᕙᓘᓕᓐᓃᑦ ᖃᓪᓕᓪᓗᑎᒃ, ᐃᓄᐃᓴᓪᓕᔪᑦ ᐱᑕᖃᕐᓂᖏᑕ 
ᐅᑎᕐᑕᕐᓂᖏᑦ, ᑕᐃᒪ ᐊᓚᒃᑲᐃᔪᑦ ᓱᒃᑲᐃᑦᑐᒥᒃ ᐊᑎᕐᐸᓪᓕᐊᓂᖏᑦ ᐊᒻᒪᓗ ᐊᖏᓪᓕᕙᓪᓕᕐᑐᓂ 
ᐊᑦᑐᕐᑕᐅᑲᐅᑎᒋᔭᓐᓂᖏᑦ ᐊᒃᓱᕈᕐᓇᕐᑐᓄᑦ ᐊᒻᒪᓗ ᐸᒡᕕᓴᒐᑎᓄᑦ.  ᐃᒪᐃᒃᑲᓗᐊᕐᒪᑦ, ᐱᖃᑕᐅᔪᑦ ᐃᓕᓴᕐᓯᓚᐅᕐᑐᑦ 
ᐱᑕᖃᕆᐊᖃᕆᐊᖓ ᓈᒻᒪᑦᑐᓂᒃ ᐃᓪᓗᒌᑎᑦᓯᒍᑎᓂᒃ ᒪᑯᓄᖓ ᐱᕙᓪᓕᐊᔭᑦ ᐊᒻᒪᓗ ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ 
ᐊᑦᑐᕐᑕᐅᑲᐅᑎᒋᔭᑦᑐᓂᒃ ᑐᒃᑐᐃᑦ ᓇᔪᒐᖏᓐᓂᒃ, ᐅᓪᓗᒥ ᖃᓄᐃᓕᕐᓂᖏᑦ ᑐᒃᑐᐃᑦ ᐱᑕᖃᕈᑕᐅᔪᑦ ᑲᒪᒋᔭᖃᕐᓂᕐᒥᒃ 
ᐅᔾᔨᑐᑦᓯᐊᕐᓗᓂ ᑲᒪᒍᓯᐅᔪᒥᒃ ᐃᑉᐱᒋᓗᒍ ᐊᑯᓂᐅᔪᒥᒃ ᓄᖑᑉᐸᓪᓕᖏᓐᓂᖏᓐᓂᒃ ᑕᒪᒃᑯᐊ ᐱᒻᒪᕆᐅᔪᑦ ᐱᐅᓯᕐᒥᒍᑦ 
ᐊᑐᕋᑦᓴᑦ. 

ᐃᓱᒪᒋᓗᒋᑦ ᐋᕿᒋᐊᕈᑏᑦ ᐊᖏᔪᒥᒃ ᐱᔾᔪᑎᓕᓐᓄᑦ ᐊᕙᑖᓃᑦᑐᓄᑦ ᐃᓄᐃᑦ ᓄᓇᒥᒃ ᐊᑐᕐᓂᖏᓐᓄᑦ ᐊᐅᓚᓂᐅᔪᑦ ᐊᒻᒪᓗ 
ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ, ᐃᓕᓐᓂᐊᕐᓯᓐᓈᕐᓂᖅ ᕿᑦᓱᐃᓂᑐᐃᓐᓇᐅᓚᐅᕐᑐᖅ ᖄᖓᓂᒃ.  
ᓇᓗᓇᖖᒋᑦᑐᖅ ᐃᒫᒃ ᐊᓯᒃᑲᓐᓂᐊᒍᑦ ᐊᐅᓚᑦᓯᖃᑕᐅᔪᑦ ᐃᓕᓐᓂᐊᕐᓯᓐᓈᕐᓂᖏᑦ ᐊᔾᔨᒐᓚᖓᓂᒃ ᐅᑯᐊ “ᓴᐳᒻᒥᓂᖅ 
ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ ᐃᓕᓐᓂᐊᕐᓯᓐᓈᕐᓂᖅ”, ᐊᒻᒪᓗᑦᑕᐅᖅ ᑐᓴᕐᕕᖃᕋᓱᐊᕐᓃᑦ ᐃᓄᓐᓂᒃ ᐊᒻᒪᓗ 
ᑲᑎᒪᓂᖏᓐᓂᒃ ᒪᑯᐊ ᓄᓇᕗᑦᒥ ᐊᐅᓚᑦᓯᖃᑕᐅᔪᑦ ᐊᒻᒪᓗ ᖃᓂᒋᔭᖓᓂ ᐊᐅᓚᑦᓯᒡᕕᐅᔪᑦ ᐱᑕᖃᕆᐊᓕᒃ ᓯᕗᕐᖓᒍᑦ 
ᖃᓄᑐᐃᓐᓇᖅ ᐊᖏᔪᒥᒃ ᐊᑐᐊᒐᐃᑦ ᐊᓯᔾᔨᕐᑕᐅᓂᖏᑦ ᑲᒪᒋᔭᐅᓂᖏᑕ.  ᐋᕿᓱᕐᑕᐅᓂᖏᑦ ᐃᓄᐃᓴᑦᑑᓂᕐᓴᐃᑦ 
ᐱᓕᕆᐊᓖᑦ ᑲᒪᒋᔭᖃᕐᑐᑦ ᐊᑎᓂᑦ ᐱᒻᒪᕆᐅᔪᓂᒃ ᐱᔾᔪᑎᓂᒃ ᓇᓗᓇᐃᕐᑕᓂᒃ ᐃᓕᓐᓂᐊᕐᓯᓐᓈᕐᓂᕐᒥ ᐊᑐᓕᖁᔭᐅᓚᐅᕐᑐᑦ 
ᐱᑕᖃᕈᓐᓇᕐᓗᒋᑦ ᓯᕗᒧᒃᐸᓪᓕᐊᒍᑎᓄᑦ. 

ᐅᐃᒍᖓ A:  ᐊᒡᕌᒎᑉ ᐃᓗᐊᓂ ᐅᐸᒐᖏᑦ 

ᒐᕙᒪᓐᑯᑦ ᓄᓇᕗᑦᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ ᓇᓗᓇᐃᕐᓯᓯᒪᒻᒪᑕ 9ᓂᒃ ᐊᒡᕌᒎᑉ ᐃᓗᐊᓂ ᐅᐸᒐᕐᓂᒃ ᐱᒻᒪᕆᐅᔪᓂᒃ 
ᑐᒃᑐᓄᑦ ᑐᖖᒐᕕᒋᓪᓗᒋᑦ ᖁᖓᓯᕈᓕᕐᑕᐅᒪᔪᓂᒃ ᖃᐅᔨᔭᑦ ᑐᒃᑐᐃᑦ ᓅᑦᑕᕐᓂᖏᑕ ᐊᑯᓚᐃᓐᓂᖏᓐᓂᒃ.  ᐅᓂᒃᑳᕐᑐᓂ, 
ᒥᑦᔅ ᑳᒻᐳᓪ, ᑭᕙᓪᓕᖅᒥ ᐆᒪᔪᓕᕆᔨ, ᓇᓗᓇᐃᔭᐃᓚᐅᕐᒪᑦ ᐱᑕᖃᓗᐊᕐᑐᓂᒃ ᐊᔾᔨᐅᖖᒋᒍᑎᖏᓐᓂᒃ ᐊᑐᓂᑦ ᐊᒡᕌᒎᑉ 
ᐃᓗᐊᓂ ᐅᐸᒐᖏᑕ ᐊᒻᒪᓗ ᐊᑦᑕᓇᕈᑎᖏᑦ ᑕᒫᓂ ᐃᓗᐊᓂ ᐊᒡᕌᒎᑉ.  ᐊᓪᓕᕐᓂ ᑐᓴᕋᑦᓴᑦ ᐱᔭᐅᓯᒪᔪᑦ ᐅᕙᖖᒐᑦ 
ᒐᕙᒪᓐᑯᑦ ᓄᓇᕗᑦᒥ ᐅᓂᒃᑳᖏᑦ “ᐱᔭᑦᓴᓂᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ ᑐᒃᑐᐃᑦ ᓄᓇᕗᑦᒥ:  ᓇᓂᓯᓂᖅ ᐃᓪᓗᒌᒍᒻᒥᒃ”.  
ᑕᐃᑲᓂ ᐃᓕᓐᓂᐊᕐᓯᓐᓈᕐᓂᕐᒥ, ᐱᖃᑕᐅᔪᑦ ᐊᑐᓚᐅᕐᑐᑦ ᑖᒃᑯᓂᖓ ᓇᓗᓇᐃᔭᐅᑎᓂᒃ ᐊᑐᓂᑦ ᐊᒡᕌᒎᑉ ᐊᓗᓂ 
ᐅᐸᒐᕐᓂᒃ. 

ᓄᒡᕋᓕᐅᕐᓃᑦ (ᐊᑉᐸᑎᓪᓗᒍ ᒪᐃ-ᐱᒋᐊᖃᑖᕐᑎᓪᓗᒍ ᔫᓂ) 

ᐊᔾᔨᐅᖖᒋᒍᑎᖏᑦ: 

 ᐊᖏᓂᖓᒍᑦ ᑲᑎᒡᕕᐅᓂᕐᐹᖑᕙᑦᑐᖅ ᐊᒻᒪᓗ ᓂᕆᐅᓇᕐᐸᑦᑐᖅ ᐊᒡᕌᒎᑉ ᐃᓗᐊᓂ ᐅᐸᒐᐃᑦ ᖃᐅᑕᒫᑦ 
ᓅᑦᑕᓗᐊᕋᑎᒃ ᐊᑯᓚᐃᓐᓂᖏᑦ. 

 ᐊᖏᓂᕐᐹᒥᒃ ᐃᓂᒋᔭᐅᕙᑦᑐᖅ ᕿᑐᕐᒋᐅᕐᑐᓄᑦ ᐊᒻᒪᓗ ᕿᑐᕐᖏᐅᖏᑦᑐᓄᑦ ᐊᕐᓇᓄᑦ ᐊᒻᒪᓗ ᐃᓅᖃᑖᓄᑦ 
ᓄᒡᕋᓄᑦ. 

 ᐊᖏᓂᖓᑕ ᑎᑭᐅᒪᓂᖓ ᒫᓃᑐᐃᓐᓇᕐᑐᖅ ᐃᓗᐊᓂ ᓈᐹᕐᑐᖃᖏᑦᑐᒥ ᓇᔪᒐᐃᑦ ᐱᑕᖃᕐᑐᑦ ᑮᑕ ᑕᒡᕆᕕᑦᓴᒥᒃ 
ᐊᒻᒪᓘᓐᓃᑦ ᑐᓴᕐᓴᐅᔪᓄᑦ ᐸᒡᕕᓴᒃᑕᐅᒍᑎᓂᒃ. 

 ᐊᔾᔨᐅᖖᒋᒍᑎᓖᑦ ᖃᓂᒌᑦᑑᑕᐅᓗᐊᖖᒋᓐᓂᖏᓐᓄᑦ ᐆᒪᔪᑦ ᐆᒪᔪᕐᑐᕐᑏᑦ ᐊᒻᒪᓗ ᑮᑕ ᐅᕗᖓ ᐱᑕᖃᕋᓂ ᐃᓄᐃᑦ 
ᐊᖑᓇᓱᓐᓂᖏᓐᓂᒃ. 

 ᐱᑕᖃᕋᔪᑦᑐᖅ ᓇᓕᖏᑦ ᐃᓄᐃᓴᒃᑐᓂᒃ ᓂᕆᓇᓱᒡᕕᑦᓴᐃᑦ ᑭᓯᐊᓂ ᖃᓂᑦᓴᕐᑐᑦ ᓇᓕᖏᓐᓂᒃ ᐊᑐᐃᓐᓇᐅᔪᑦ 
ᓂᕆᓇᓱᒡᕕᒃᓴᐃᑦ. 

ᐊᑦᑕᓇᕈᑎᖏᑦ: 

 ᐊᑦᑐᕐᑕᐅᑲᐅᑎᒋᔭᑦᑐᑦ ᐃᓘᓐᓇᖏᓐᓄᑦ ᐸᒡᕕᓴᒍᑎᓄᑦ ᑕᒫᓂ ᐊᒥᓲᓂᕐᐹᑦ ᑕᒪᓐᓇ ᓇᓪᓕᐅᓯᒪᑎᓪᓗᒍ. 
 ᐆᒪᒍᓐᓇᐅᑎᒥᓂᒃ ᐊᑐᕐᑐᓂᖏᑦ ᖁᒡᕙᓯᑉᐸᑦᑐᑦ ᑕᒪᓐᓇ ᓇᓪᓕᐅᓯᒪᑎᓪᓗᒍ ᓂᕆᓇᓱᒡᕕᑦᓴᖏᑦ ᐃᓄᐃᓴᒃᑐᑎᒃ. 
 ᕿᒫᕙᓐᓂᖏᑦ ᑭᓱᑐᐃᓐᓇᕐᓂᒃ ᑕᑯᑦᓴᓂᒃ ᐊᒻᒪᓘᓐᓃᑦ ᑐᓴᕐᓴᓂᒃ ᐊᖏᓂᕐᐹᖅ ᑕᒪᓐᓇ ᓇᓪᓕᐅᓯᒪᑎᓪᓗᒍ. 
 ᐊᑦᑕᓇᕐᑐᒦᓐᓂᖏᑦ ᐸᒡᕕᓴᒍᑎᓄᑦ ᐊᕐᓇᐅᑦ/ᓄᒡᕋᐃᑦ ᑲᑎᓯᒪᑎᓪᓗᒋᑦ ᐊᖏᓂᕐᐹᖅ ᑕᒫᓂ ᓇᓪᓕᐅᓯᒪᔪᒥ. 
 ᐊᒥᓱᐊᓘᓂᖏᑦ ᖃᓂᒌᑦᑑᑏᑦ ᐊᕐᓇᐃᑦ ᐊᒻᒪᓗ ᓄᒡᕋᐃᑦ ᐃᓗᐊᓂ ᒥᑭᔪᒥ ᓄᓇᒥ ᓯᕘᕋᓇᕐᑐᖅ ᐊᖏᔪᒥᒃ ᐱ 

ᑕᖃᕈᓐᓇᕐᓂᖓᓂᒃ ᐸᒡᕕᓴᒍᑏᑦ ᐊᑕᔪᑦ ᐊᖏᓂᖓᓄᑦ ᐊᒻᒪᓗ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐊᑦᑐᐃᔫᑦ 
ᑕᒫᓂ ᓇᓪᓕᐅᓯᒪᔪᒥ. 

 
ᓄᒡᕋᖃᓕᕐᑐᑎᒃ ᐊᒻᒪᓗ ᐊᐅᔭᕈᖃᑖᕐᑎᓪᓗᖑ (ᐊᑉᐸᑎᓪᓗᒍ ᔫᓂ- ᕿᑎᖓᓄᑦ-ᐊᐅᒡᒍᔅᑎ) 

ᐊᔾᔨᐅᖖᒋᒍᑎᖏᑦ: 

 ᖃᖓᒃᑰᕐᓂᖓ ᐊᒡᕌᒍᒥ ᒪᑯᐊ ᐆᒪᒍᑎᒥᓂᒃ ᐊᑐᕐᓂᖏᑦ ᐊᕐᓇᐃᑦ ᐊᒫᒪᑦᑎᑦᓯᔪᑦ ᓄᒡᕋᕐᓂᒃ ᐊᖏᔪᐊᓗᒃ, 
 ᓄᒡᕋᐃᑦ ᐃᓅᒍᓐᓇᕐᓂᖏᑦ ᒪᓕᑐᐃᓐᓇᕐᑐᖅ ᐊᐃᑉᐸᕇᓐᓂᖏᓐᓂᒃ ᐊᕐᓇᐃᑦ-ᓄᒡᕋᐃᑦ ᑲᑎᓯᒪᔪᑦ ᐊᒻᒪᓗ ᑲᔪᓯᔪᒥᒃ 

ᐃᒻᒧᓕᐅᕐᑐᑦ. 
 ᐱᑕᖃᕋᔪᑦᑐᖅ ᐃᓗᐊᓂ ᐊᒻᒪᓗ ᖃᓂᒋᔭᖓᓂ ᓄᒡᕋᓕᐅᕐᕖᑦ. 
 ᐃᒪᐃᓲᖅ ᐊᕐᓇᐃᑦ/ᓄᒡᕋᐃᑦ ᐊᒻᒪᓗ ᓄᑲᑐᒐᐃᑦ ᑲᑎᒻᒪᔪᑦ ᐱᓱᖃᑎᒌᓲᑦ ᕿᓂᕐᑐᑎᒃ ᐱᐅᔪᒥᒃ ᓂᕆᕕᑦᓴᒥᒃ 

ᐃᒻᒧᖃᐃᓐᓇᕋᓱᐊᕐᑐᑎᒃ ᐊᒻᒪᓗ ᖁᐃᑦᑎᓴᕐᑐᑎᒃ. 
 ᐊᖏᓂᕐᓴᖅ ᒪᑐᒪᖖᒐᑦ ᓄᒡᕋᓕᐅᕐᕕᒃᒥᒃ ᑭᓯᐊᓂ ᐊᔾᔨᒐᓚᖓᓂᒃ ᐊᑐᕐᑐᑦ ᐊᑯᓂᐅᖖᒋᑦᑐᒥᒃ ᐊᒻᒪᓗ 

ᐊᖏᓂᖓᓂᒃ ᐃᓱᒪᓇᕐᑑᑉ ᐱᐅᓯᖓᓂᒃ. 

 ᐊᐅᑦᑐᕐᑏᑦ ᖁᐱᒡᕈᑦ ᐊᓚᒃᑲᕐᓂᖏᑦ ᐱᒋᐊᕐᐸᑦᑐᖅ ᐊᒻᒪᓗ ᐊᒥᓱᕈᕐᑐᑎᒃ ᑕᒫᓂ ᐊᑉᐸᑎᓪᓗᒍ ᐊᒡᒐᖓ ᑕᒪᑦᓱᒪ 
ᓇᓪᓕᐅᓯᒪᔫᑉ. 

 ᐊᖏᓂᕐᐹᖅ ᖃᐅᑕᒫᑦ ᐱᓱᒃᑐᑎᒃ ᐊᑯᓚᐃᓐᓂᖏᑦ ᐱᑕᖃᕐᐸᑦᑐᖅ ᑕᒫᓂ ᐊᑉᐸᑎᓪᓗᒍ ᐊᒡᕙᖓ ᑕᒪᑦᓱᒪ 
ᓇᓪᓕᐅᓯᒪᔫᑉ. 

ᐊᑦᑕᓇᕈᑎᖏᑦ: 

 ᐊᐅᑦᑐᕐᑏᑦ ᖁᐱᒡᕈᑦ ᐊᖏᔪᒥᒃ ᐊᖏᓪᓕᕙᓪᓕᕈᑕᐅᒍᓐᓇᕐᑐᑦ ᐆᒪᒍᑎᖏᓐᓂᒃ ᐊᑐᕐᓂᖏᓐᓂᒃ ᐊᑦᑐᐃᔪᑦ 
ᓂᕆᓂᖏᓐᓂᒃ ᐊᒻᒪᓗ ᐃᒻᒧᓕᐅᕐᓂᖏᓐᓂᒃ. 

 ᐱᑕᖃᕐᑐᖅ ᐊᖏᔪᒥᒃ ᐆᒪᒍᑎᒥᓂᒃ ᐊᑐᕐᓂᖏᑦ ᐊᑕᔪᓂᒃ ᓴᓂᕐᕙᓐᓂᖏᓐᓄᑦ ᑐᒃᑐᐃᑦ ᕿᒫᓪᓗᑎᒃ ᖁᐱᒡᕈᓂᒃ 
ᓇᔪᒐᕐᒥᓂ. 

 ᕿᒫᓂᖏᑦ ᐊᕐᓇᐃᑦ-ᓄᒡᕋᐃᑦ ᐊᐃᑉᐸᕇᑦ ᒪᐅᖓ ᑭᓪᓕᖓᓄᑦ ᓇᔪᒐᐃᑦ ᒥᑭᓪᓕᕙᓪᓕᕈᑕᐅᓂᐊᕐᑐᖅ ᐆᒪᒍᑎᒥᓂᒃ 
ᐱᒐᓱᐊᕐᓂᖏᓐᓂᒃ ᐊᒻᒪᓗ ᑭᐳᒧᑦ ᐃᒻᒧᓕᐅᕐᓂᖏᓐᓂᒃ. 

 ᐱᑕᖃᕈᓐᓇᕐᑐᖅ ᓄᒡᕋᒥᓂᒃ ᕿᒪᐃᓗᑎᒃ ᑕᒫᓂ ᓇᓪᓕᐅᓯᒪᔪᒥ. 
 ᐊᕙᑖᓂ ᐊᒃᓱᕈᕐᓇᕐᑐᑦ ᐊᑉᐸᓯᒐᔪᑦᑐᑦ ᐱᒋᐊᖃᑖᕐᑎᓪᓗᒍ ᑕᒪᓐᓇ ᓇᓪᓕᐅᓯᒪᓂᖓ ᐊᔪᕈᑕᐅᒐᓂ ᐊᖏᔪᒥᒃ 

ᓂᕆᓇᓱᓐᓂᖏᓐᓄᑦ. 
 ᐊᐅᓚᐅᑎᓖᑦ ᐃᖏᒡᕋᔾᔪᑏᑦ, ᖃᖓᑕᔫᑦ, ᐊᑐᕆᐊᑦ ᐊᒻᒪᓗ ᑖᒃᑯᐊ ᐊᑦᑐᐃᓂᖏᑦ ᐊᒥᓱᕈᕐᐸᓪᓕᐊᔪᓂᒃ 

ᐸᒡᕕᓇᕈᑎᓂᒃ ᐊᒻᒪᓗ ᐃᓄᐃᑦ ᐊᖑᓇᓱᓐᓂᖏᑦ ᐊᖏᓂᕐᐹᒥᒃ ᐃᓱᒫᓗᒍᑕᐅᔪᑦ ᐃᓗᐊᓂ ᑕᒪᒃᑯᐊ ᓇᓕᖏᑕ. 
 ᖃᓄᑐᐃᓐᓇᖅ ᐸᒡᕕᓇᕈᑏᑦ ᓂᕆᓇᓱᒃᑐᑎᒃ ᐃᓕᖅᑯᓯᖏᓐᓄᑦ ᐊᕐᓇᐃᑦ-ᓄᒡᕋᐃᑦ ᑲᑎᒻᒪᔪᑦ ᐱᐅᖖᒋᑦᑐᒥᒃ 

ᐊᑦᑐᐃᓂᐊᕐᑐᑦ ᐊᕐᓇᐃᑦ ᑎᒥᖏᑕ ᖃᓄᐃᓐᓂᖏᓐᓂᒃ ᐊᒻᒪᓗ ᓄᒡᕋᐃᑦ ᐃᓅᒍᓐᓇᕐᓂᖏᓐᓂᒃ. 
 

ᐊᑉᐸᑎᓪᓗᒍ ᐊᐅᔭᖅ (ᕿᑎᖓᓂ - ᐊᐅᒡᒍᔅᑎ-ᕿᑎᖓᓄᑦ-ᓰᑎᒻᐱᕆ) 

ᐊᔾᔨᐅᖖᒋᒍᑎᖏᑦ: 

 ᐊᐅᑦᑐᕐᑏᑦ ᖁᐱᒡᕈᑦ ᓱᑲᒃᑐᒥᒃ ᐃᓄᐃᓴᓪᓕᕙᓪᓕᐊᔪᑦ ᑕᒪᓐᓇ ᓇᓪᓕᐅᓯᒪᑎᓪᓗᒍ. 
 ᓂᕆᓇᓱᓐᓂᖏᑦ ᐊᖏᓂᕐᐹᖑᕙᑦᑐᖅ ᑕᒪᓐᓇ ᓇᓪᓕᐅᓯᒪᑎᓪᓗᒍ, ᓂᕿᖏᑕ ᐱᐅᓂᖏᑦ ᐃᓄᐃᓴᓪᓕᓪᓗᑎᒃ. 
 ᖃᖓᒃᑰᕐᓂᖓ ᐊᒡᕌᒍᒥ ᒪᑯᐊ ᐊᕙᑖᓂ ᐊᒃᓱᕈᕐᓇᕐᑐᑦ ᐊᑉᐸᓯᑦᑐᑎᒃ, ᐊᔪᖖᒋᒍᑕᐅᔪᑦ ᑐᒃᑐᐃᑦ 

ᓂᕆᓇᓱᓐᓂᖏᓐᓂᒃ ᐊᒻᒪᓗ ᐱᒍᓐᓇᓯᓪᓗᑎᒃ ᐊᖏᔪᒥᒃ ᐃᓅᒍᓐᓇᐅᒻᒥᒃ ᐃᒪᐃᑦᑑᓪᓗᒍ ᑐᓐᓄᖅ. 
 ᓄᓇᖖᒍᐊᑎᒍᑦ ᐊᖏᔫᒐᓗᐊᖅ ᓂᕆᓇᓱᒡᕕᖓᑦ ᑐᒃᑐᐃᑦ ᓂᕈᐊᕐᑕᐅᓲᑦ ᒥᕿᔫᑏᑦ ᐱᐅᔪᒻᒪᕆᓐᓂᒃ ᓂᕆᔭᑦᓴᓂᒃ. 
 ᐸᒡᕕᓴᒃᑕᐅᖏᓪᓗᑎᒃ ᓂᕆᓇᓱᓐᓂᖏᑦ ᑕᒪᓐᓇ ᓇᓪᓕᐅᓯᒪᑎᓪᓗᒍ ᐱᑕᖃᕆᐊᖃᓪᓚᕆᑦᑐᖅ ᕿᑐᕐᖏᐅᕐᓂᖏᑦ 

ᑲᔪᓯᑦᓯᐊᓂᐊᕐᐸᑕ ᐊᒻᒪᓗ ᐅᑭᐅᒃᑯᑦ ᐃᓅᒍᓐᓇᓂᐊᕐᐸᑕ. 
 ᐱᓱᒃᑐᑎᒃ ᐊᑯᓚᐃᓐᓂᖏᑦ ᐊᑉᐸᓯᒐᔪᑦᑐᖅ ᑕᒪᓐᓇ ᓇᓪᓕᐅᓯᒪᑎᓪᓗᒍ. 

ᐊᑦᑕᓇᕈᑎᖏᑦ: 

 ᖁᒡᕙᓯᑦᑐᑦ ᐊᑦᑕᓇᕈᑏᑦ ᓂᕆᓇᓱᒃᑐᑎᒃ ᐸᒡᕕᓵᖑᓂᖏᓐᓂᒃ ᐱᑕᖃᕈᓐᓇᕐᑐᓂ ᐊᖏᔪᒥᒃ ᐊᑦᑐᐃᓂᖏᓐᓂᒃ 
ᐆᒪᒍᓐᓇᐅᑎᖏᓐᓂᒃ ᐊᒻᒪᓗ ᖁᐃᑦᑎᓴᕐᓂᖏᓐᓂᒃ. 

 ᑮᑕ ᐱᓱᓐᓂᖏᑕ ᐊᑯᓚᐃᓐᓂᖏᑦ ᑐᒃᑐᓄᑦ ᐊᑉᐸᑎᓪᓗᒍ ᐊᐅᔭᕐᒥ ᐅᐸᒐᖏᓐᓂ ᐊᑦᑐᕐᑕᐅᑲᐅᑎᒋᔭᑦᑐᖅ 
ᐊᑐᕆᐊᓄᑦ ᐊᒻᒪᓗ ᑖᒃᑯᐊ ᐊᔾᔨᐅᖖᒋᒍᑎᖏᑦ ᐊᒥᓱᕈᕐᐸᓕᕐᑐᑎᒃ ᐊᖑᓇᓱᒃᑕᐅᓂᕐᒧᑦ ᐊᒃᓱᕈᐊᑦ ᐊᒻᒪᓗ 
ᖃᓄᑐᐃᓐᓇᖅ ᐸᒡᕕᓵᖑᓂᖏᑦ. 

 ᐸᒡᕕᓴᒃᑕᑦ ᓂᕆᓇᓱᒡᕕᖏᓐᓂ ᐊᖏᔪᒥᒃ ᐱᑕᖃᕈᓐᓇᕐᑐᖅ ᐊᒻᒪᓗ ᐃᓅᒐᓱᐊᕐᑐᑎᒃ ᐊᓯᐊᓅᕋᓱᑦᑐᑎᒃ. 
 ᑲᑎᓯᒪᔪᑦ ᐊᑦᑐᐃᓂᖏᑦ, ᐱᓗᐊᕐᑐᒥᒃ ᖃᓂᒋᔭᖏᓐᓂ ᐊᑐᕆᐊᑦ, ᖃᖓᑕᔪᓄᑦ ᐸᒡᕕᓴᒃᑕᑦ, ᐊᖑᓇᓱᒃᑕᐅᓂᕐᒧᑦ 

ᐊᒃᓱᕈᐊᑦ ᐊᒻᒪᓗ ᐆᒪᔪᕐᓄᑦ ᐆᒪᔪᕐᑐᕐᑎᓄᑦ, ᐊᖏᓂᕐᐹᖅ ᐃᓱᒫᓗᒍᑕᐅᓪᓗᓂ ᑕᒪᓐᓇ ᓇᓪᓕᐅᓯᒪᑎᓪᓗᒍ. 
 

ᐅᑭᐊᑦᓵᒃᑯᑦ ᐱᓱᒃᓂᖏᑦ ᐊᒻᒪᓗ ᓄᓕᐅᓂᖏᑦ (ᕿᑎᖓᓂ-ᓰᑎᒻᐱᕆ - ᕿᑎᖓᓄᑦ-ᑏᓯᒻᐱᕆ) 

ᐊᔾᔨᐅᖖᒋᒍᑎᖏᑦ: 

 ᖃᖓᒃᑰᕐᓂᖓ ᐊᒡᕌᒍᒥ ᒪᑯᐊ ᓄᓕᐊᕐᓂᖏᑦ ᐱᑕᖃᕐᑐᑎᒃ. 
 ᐃᓘᓐᓇᑎᒃ ᐊᒡᕌᒍᖃᑎᒌᖖᒋᑦᑐᑦ ᐊᒻᒪᓗ ᐊᕐᓇᐃᑦ ᐊᖑᑏᓪᓗ ᑲᑎᑉᐸᑦᑐᑦ. 
 ᐱᑕᖃᕋᔪᑦᑐᖅ ᖃᓂᒋᔭᖓᓂ ᓇᐹᕐᑐᐃᑦ ᑭᓪᓕᖏᑕ MM ᑐᒃᑐᐃᑦ. 
 ᒪᑯᐊᖑᓗᐊᕐᑐᖅ ᐊᕐᓇᐃᑦ/ᓄᒡᕋᐃᑦ ᑲᑎᒻᒪᔪᑦ ᐱᓱᒃᐸᑦᑐᑦ ᓈᐹᕐᑐᖃᖏᑦᑐᒥᒃ ᑕᒪᐅᖓ ᓈᐹᕐᑐᓕᒻᒧᑦ (MM) 

ᐅᕝᕙᓘᓐᓃᑦ ᑕᒪᐅᖓ ᓂᒋᐊᓄᑦ ᑎᑭᐅᒪᔪᒧᑦ ᑖᒃᑯᐊ ᐊᒡᕌᒍᒥ ᐅᐸᒐᖏᓐᓄᑦ (TW). 
 ᐊᕐᓇᐃᑦ-ᓄᒡᕋᐃᑦ ᑲᑎᒻᒪᔪᑦ ᑲᑎᓯᕙᑦᑐᑦ ᐱᕈᕇᕐᓯᒪᔪᓂᒃ ᐊᒻᒪᓗ ᐱᕈᕇᕐᓯᒪᖏᑦᑐᓂᒃ ᐸᓐᓂᕐᓂᒃ ᖃᓂᒋᔭᖓᓂ 

ᓇᐹᕐᑐᐃᑦ ᑭᓪᓕᖏᑕ (MM). 
 ᐃᓛᕐ ᓄᓇᖖᒍᐊᑎᒍᑦ ᐊᖏᔫᒐᓗᐊᖅ, ᑐᒃᑐᐃᑦ ᐊᑐᕋᔪᑦᑐᑦ ᑕᒪᒃᑯᐊ ᓇᓕᖏᓐᓂᒃ ᓂᕆᐅᓇᕐᑐᒥᒃ ᐱᐅᓯᖃᕐᑐᑎᒃ. 

ᐊᑦᑕᓇᕈᑎᖏᑦ: 

 ᐱᓱᓐᓂᖏᑦ ᐊᒻᒪᓗ ᓄᓕᐅᕐᓂᖏᑦ ᐆᒪᒍᓐᓇᐅᑎᒥᓂᒃ ᐊᑐᕈᑕᐅᒻᒪᕆᑉᐸᑦᑐᑦ ᐱᓗᐊᕐᑐᒥᒃ ᐱᕈᕇᕐᓯᒪᔪᓄᑦ 
ᐸᓐᓂᕐᓄᑦ. 

 ᐸᒡᕕᓴᒃᑕᐅᑉᐸᑕ ᓄᓕᐊᕐᑎᓪᓗᒋᑦ ᐊᖏᓪᓕᕙᓪᓕᕈᑕᐅᓂᐊᕐᑐᖅ ᐆᒪᒍᑎᒥᓂᒃ ᐊᑐᕐᓂᖏᓐᓄᑦ ᐊᒻᒪᓗ 
ᐊᑦᑐᐃᓗᑎᒃ ᓄᓕᐊᕐᓂᖏᑕ ᑲᔪᓯᑦᓯᐊᕐᓂᖏᓐᓂᒃ. 

 ᐱᑕᖃᕐᐸᑦᑐᖅ ᓯᕗᓂᐊᒍᑦ ᐅᑭᐅᖅ ᒪᑯᐊ ᖃᓄᐃᓪᓗᐊᕐᓂᖏᑦ ᐆᒪᒍᓐᓇᐅᑎᖏᑕ ᐊᑦᑐᕐᑕᐅᓂᐊᕐᑐᓂ ᐅᑭᐅᒃᑯᑦ 
ᐃᓅᒍᓐᓇᕐᓂᖏᓐᓂᒃ/ᕿᑐᕐᖏᐅᕐᓂᖏᓐᓂᒃ. 

 ᑖᒃᑯᐊ ᐅᐸᒐᐃᑦ ᐊᖏᔫᕙᑦᑐᑦ. 
 ᐊᒡᕕᐊᕈᑎᑦ ᐊᒻᒪᓘᓐᓃᑦ ᓴᖑᒍᑎᖏᑦ ᓯᕗᕐᖓᒍᑦ-ᓄᓕᐊᕐᓂᖏᑕ ᐱᓱᒃᑐᑦ ᑐᒃᑐᐃᑦ ᐊᖏᔪᒥᒃ ᐸᒡᕕᓴᒍᓐᓇᕐᑐᑦ 

ᓄᓕᐊᕐᓂᖏᑕ ᑲᔪᓯᑦᓯᐊᕐᓂᖏᓐᓂᒃ. 
 ᑲᑎᓯᒪᔪᑦ ᐊᑦᑐᐃᔪᑦ ᑕᐃᒫᒃ ᐊᑐᕐᒪᑕ ᐸᒡᕕᓴᒃᑕᐅᓂᖏᓐᓄᑦ ᐱᓱᒃᑐᑦ ᑐᒃᑐᐃᑦ ᐊᒻᒪᓗ ᓄᓕᐊᕐᓂᖏᑕ 

ᑲᔪᓯᑦᓯᐊᕐᓂᖏᑦ ᐊᖏᓂᕐᐹᖅ ᐃᓱᒫᓗᖑᑕᐅᓪᓗᓂ ᐃᓗᐊᓂ ᑕᒪᒃᑯᐊ ᐊᒡᕌᒎᑉ ᐊᓗᐊᓂ ᐅᐸᒐᖏᓐᓂ. 
 

ᐅᑭᐅᒃᑯᑦ (ᕿᑎᓂᖓ-ᑏᓯᒻᐱᕆ - ᕿᑎᖓᓄᑦ-ᐄᑉᕆᓕ) 

ᐊᔾᔨᐅᖖᒋᒍᑎᖏᑦ: 

 ᖃᖓᒃᑰᕐᓂᖓ ᐊᒡᕌᒍᒥ ᒪᑯᐊ ᐃᓅᒍᓐᓇᐅᑎᖏᓐᓄᑦ ᐊᒃᓱᕈᓐᓇᕐᑐᖅ ᐊᖏᓂᕐᐹᖑᓪᓗᓂ. 
 ᓂᕿᖏᑕ ᐱᐅᓂᖏᑦ, ᖃᓄᐃᓪᓗᐊᕐᓂᖏᑦ, ᐊᒻᒪᓗ ᐊᑐᐃᓐᓇᐅᓂᖏᑦ ᐊᔾᔨᒌᖖᒋᒍᓐᓇᕐᑐᑦ ᐊᒡᕌᒎᒥᒃ ᐊᓯᐊᓄᑦ 

ᐊᒡᕌᒍᒧᑦ, ᑭᓯᐊᓂ ᐃᓄᐃᓴᒐᔪᑦᑐᑦ. 
 ᐱᑕᖃᕋᔪᑦᑐᖅ ᐃᓗᐊᓂ ᓇᐹᕐᑐᐃᑦ ᑭᓪᓕᖓᑕ ᒪᑯᓄᖓ MM ᑐᒃᑐᓄᑦ. 
 ᐱᓱᓐᓂᖏᑦ ᐱᑕᖃᓗᐊᕐᐸᖏᑦᑐᑦ ᐃᓛᒃ ᐊᔾᔨᒌᖖᒋᒍᓐᓇᕐᑑᒐᓗᐊᑦ ᖃᓄᐃᓪᓗᐊᓂᖏᑦ ᐆᒪᔪᑦ ᐆᒪᔪᕐᑐᕐᑏᑦ, 

ᐊᖑᓇᓱᒃᑐᑦ ᐊᒻᒪᓗ ᐊᐳᑎᖃᕐᓂᖓ. 
 ᐊᖏᔪᒥᒃ ᐊᑐᕐᓂᖏᑦ ᐅᑭᐅᒃᑯᑦ ᐅᐸᒐᕐᒥᓂ ᒪᓕᑐᐃᓐᓇᕐᑐᖅ ᓇᐹᕐᑐᐃᑦ ᐃᑯᐊᓪᓚᓐᓂᒥᓂᖏᓐᓂᒃ, ᓯᓚᒥᒃ, 

ᐊᑐᕆᐊᓂᒃ, ᐊᒻᒪᓗ ᐊᖑᓇᓱᒃᑕᐅᓂᕐᒧᑦ ᐊᒃᓱᕈᕐᓇᕐᑐᓂᒃ. 
 ᓄᓇᖖᒍᐊᑎᒍᑦ ᐊᖏᓂᕐᐹᖅ ᐅᐸᒐᖏᓐᓂ. 

ᐊᑦᑕᓇᕈᑎᖏᑦ: 

 ᑐᒃᑐᐃᑦ ᐊᑦᑐᕐᑕᐅᑲᐅᑎᒋᔭᑦᑐᑦ ᐊᑐᕆᐊᓄᑦ ᐊᒻᒪᓗ ᐊᑕᔪᓄᒃ ᐊᖑᓇᓱᒃᑕᐅᓂᕐᒧᑦ ᐊᒃᓱᕈᐊᑦ. 
 ᐊᐳᑎᐅᑉ ᐃᔾᔪᓂᖓ, ᓯᑯᐊᖃᕐᓂᖓ, ᓇᐹᕐᑐᐃᑦ ᐃᑯᐊᓪᓚᓐᓂᒥᖏᑦ ᐊᒻᒪᓗ ᐊᖑᓇᓱᒃᑕᐅᓂᕐᒧᑦ ᐊᒃᓱᕋᓐᓇᕐᑐᑦ 

ᐊᖏᔪᒥᒃ ᐊᑦᑐᐃᒍᓐᓇᕐᑐᑦ ᑐᒃᑐᐃᑦ ᖃᓄᐃᑦᑑᓂᖏᓐᓂᒃ ᐊᒻᒪᓗ ᐃᓅᒍᓐᓇᕐᓂᖏᓐᓂᒃ. 
 ᐅᑭᐅᑦᓯᐊᕙᐅᑎᓐᓇᒍ ᐊᔭᑦᓯᒍᓐᓇᕐᑐᑦ ᑐᒃᑐᓂᒃ ᐅᖓᑖᓄᑦ ᐊᑐᕈᒫᕐᓂᐊᕐᑕᖏᑕ ᐃᓅᒍᓐᓇᐅᑏᑦ 

ᒥᑭᓪᓕᕙᓪᓕᕈᑕᖅ ᖃᓄᓕᒫᖅ ᐃᓅᒍᓐᓇᕐᓂᖏᓐᓂᒃ ᐊᒻᒪᓘᓐᓃᑦ ᕿᑐᕐᖏᐅᕐᓂᖏᓐᓂᒃ. 
 ᐊᑉᐸᑎᓪᓗᒍ ᐅᑭᐅᖅ ᓂᕆᓇᓱᒃᑐᑎᒃ ᐃᓕᖅᑯᓯᖏᑦ ᑲᑎᒍᑕᐅᒍᓐᓇᕐᑐᖅ ᑐᒃᑐᓄᑦ ᒥᑭᔫᑎᓂ.  ᐸᒡᕕᓵᖑᑉᐸᑕ 

ᑐᒃᑐᐃᑦ ᐃᓗᐊᓂ ᑕᒪᒃᑯᐊ ᓇᓕᖏᑕ ᒥᑭᓪᓕᕙᓪᓕᕈᑕᐅᒍᓐᓇᕐᑐᖅ ᐃᓅᒍᓐᓇᕐᓂᖏᓐᓄᑦ. 
 ᑲᑎᓯᒪᔪᑦ ᐊᑦᑐᐃᔪᑦ, ᐱᓗᐊᕐᑐᒥᒃ ᖃᓂᒋᔭᖏᓐᓂ ᐊᑐᕆᐊᑦ ᐊᒻᒪᓗ ᐊᑕᔪᑦ ᐊᖑᓇᓱᒃᑕᐅᓂᕐᒧᑦ ᐊᒃᓱᕈᐊᑦ 

ᐊᒻᒪᓗ ᐸᒡᕕᓴᒍᑏᑦ ᐊᖏᓂᕐᐹᖑᔪᑦ ᐃᓱᒫᓗᒍᑏᑦ. 

ᐅᐱᕐᖓᑦᓵᒃᑯᑦ ᐱᓱᓐᓂᖏᑦ (ᕿᑎᖓᓂ-ᐄᑉᕆᓕ - ᐊᑉᐸᑎᓪᓗᒍ-ᒪᐃ) 

ᐊᔾᔨᐅᖖᒋᒍᑎᖏᑦ: 

 ᐱᒋᐊᕈᑕᐅᔪᖅ ᒪᓕᑦᑐᒋᑦ ᐊᒪᕈᐃᑦ ᑎᓯᖏᑦ ᐊᒻᒪᓗ ᐊᒪᕈᐊᕋᕐᑖᕐᓂᖏᑦ, ᐊᒡᕕᐊᕈᑕᖅ ᑲᑎᒻᒪᔪᑦ 
ᐊᔪᖖᒋᓐᓂᖏᓐᓄᑦ ᒪᓕᓐᓂᕐᒥᒃ ᐱᓱᒃᑐᓂᒃ ᑐᒃᑐᓂᒃ. 

 ᖃᖓᒃᑰᕐᓂᖓ ᐊᒡᕌᒍᒥ ᐊᔾᔨᐅᖖᒋᒍᑎᓕᒃ ᒥᑭᓪᓕᕙᓪᓕᐊᓂᖏᓐᓄᑦ ᐃᓅᒍᓐᓇᐅᑎᖏᑕ ᐊᒻᒪᓗ 
ᐊᖏᓪᓕᕙᓪᓕᕐᓂᖓᓄᑦ ᐆᒪᒍᓐᓇᐅᑎᓂᒃ ᐊᑐᕐᓂᖏᑕ ᒪᑯᐊ ᐃᕐᓂᐅᕐᑐᑦ ᐊᕐᓇᐃᑦ. 

 ᓂᕿᖏᑕ ᐱᐅᓂᖏᑦ ᐊᒻᒪᓗ ᐊᑐᐃᓐᓇᐅᓂᖏᑦ ᑕᒫᓂ ᐱᓱᒃᑐᑎᒃ ᐊᖅᑯᑎᖏᓐᓂ ᐱᐅᖖᒋᒐᔪᑦᑐᑦ. 
 ᐃᒪᐃᒐᔪᑦᑐᖅ ᐊᕐᓇᐃᑦ/ᓂᒡᕋᐃᑦ ᐊᒻᒪᓗ ᓄᑲᑐᒐᐃᑦ ᑲᑎᒻᒪᔪᑦ ᐱᓱᓲᑦ ᒫᖖᒐᑦ ᐅᑭᐅᒃᑯᑦ ᓄᓇᓂᒃ ᑕᒪᐅᖓ 

ᓄᒡᕋᓕᐅᕐᕕᓐᓄᑦ. 
 ᐱᓱᒃᑐᑎᒃ ᐊᖅᑯᑎᖏᑦ ᑐᑭᓕᐊᕋᔪᑦᑐᑦ ᐊᒻᒪᓗ ᐊᑐᕐᑕᐅᕙᑦᑐᑎᒃ ᐊᒡᕌᒍᑕᒫᑦ ᐊᖏᓂᖓ ᖃᐅᔨᒪᓇᕐᑐᓂ 

ᐱᐅᓯᓕᒻᒥᒃ. 
 ᖃᐅᑕᒫᑦ ᐱᓱᒃᑐᑎᒃ ᐊᑯᓚᐃᓐᓂᖏᑦ ᐊᖏᔪᖅ ᑕᒪᓐᓇ ᓇᓪᓕᐅᓯᒪᑎᓪᓗᒍ, ᐊᕗᖔᓗᒃ Hᐋᓐᓇᓚᖏᓐᓃᑦᑐᓂᒃ 

ᑭᓛᒪᑐᕐᔅᓂᒃ. 
ᐊᑦᑕᓇᕈᑎᖏᑦ: 

 ᐊᒡᕕᐊᕐᑕᐅᒍᑏᑦ ᐊᒻᒪᓘᓐᓃᑦ ᓴᖑᒍᑏᑦ ᐱᓱᒃᑐᓄᑦ ᑐᒃᑐᓄᑦ ᐊᖏᔪᒥᒃ ᐆᒪᒍᓐᓇᐅᑎᖏᓐᓂᒃ ᐊᓚᒃᑲᐃᒍᓐᓇᕐᑐᑦ. 
 ᐊᖏᔪᖅ ᐱᑕᖃᕈᓐᓇᕐᓂᖓ ᐆᒪᔪᑦ ᐆᒪᔪᕐᑐᕐᑏᑦ ᑕᒪᓐᓇ ᓇᓪᓕᐅᓯᒪᑎᓪᓗᒍ. 
 ᓴᖑᑉᐸᑕ ᐅᐱᕐᖓᑦᓵᒃᑯᑦ ᐱᐅᓐᓂᖏᑦ ᑐᒃᑐᐃᑦ ᑭᖑᕙᕈᑕᐅᒍᓐᓇᕐᑐᖅ ᑎᑭᐅᑎᓂᖏᓐᓄᑦ ᓄᒡᕋᓕᐅᕐᕕᓐᓄᑦ 

ᑐᕌᓕᕐᑐᓂ ᓄᒡᕋᑖᕐᓂᖏᑦ ᓯᓚᑖᓂ ᑕᒪᒃᑯᐊ ᓇᓕᖏᑕ ᐊᒻᒪᓗ ᐊᑕᔪᑦ ᐊᒥᓱᕈᕐᐸᓕᕐᑐᑦ ᐆᒪᔪᑦ ᐆᒪᔪᕐᑐᕐᑏᑦ, 
ᐊᒻᒪᓗ ᒥᑭᓪᓕᕙᓪᓕᕐᑐᓂ ᓄᒡᕋᑖᕐᓂᖏᑕ ᑲᔪᓯᑦᓯᐊᕐᓂᖓ. 

 ᐸᒡᕕᓇᖑᓂᖏᑦ ᐱᓱᒃᑐᑦ ᑐᒃᑐᐃᑦ ᐋᕿᒋᐊᕈᑕᐅᒍᓐᓇᕐᑐᖅ ᐅᐱᕐᖓᑦᓵᒃᑯᑦ ᐱᓱᒃᑐᑎᒃ ᐊᖅᑯᑎᖏᓐᓂᒃ ᐊᒻᒪᓗ 
ᓄᒡᕋᑖᕐᓂᖏᑕ ᐊᖏᓂᖏᓐᓂᒃ. 

 ᑐᑭᓕᐊᕐᓂᖏᑦ, ᐊᒡᕕᐊᕈᑏᑦ, ᐊᒻᒪᓘᓐᓃᑦ ᐸᒡᕕᓴᒃᑯᑦ ᐱᓱᒃᑎᓪᓗᒋᑦ ᐊᒡᕕᐊᕈᓐᓇᕐᑐᖅ ᐊᒻᒪᓘᓐᓃᑦ 
ᓴᖑᒍᑕᐅᓗᓂ ᑐᒃᑐᓄᑦ. 

ᐅᐃᒍᖓ B:  ᓂᐱᑎᒐᕐᓄᑦ ᑎᑎᕋᕐᑕᑦ ᐅᖃᐅᓯᑦᓴᑦ 

ᐃᓕᓐᓂᐊᕐᓯᓐᓈᕐᓂᕐᒥ, ᐱᖃᑕᐅᔪᖅ ᐊᑐᐃᓐᓇᐅᕕᐅᓚᐅᕐᑐᑦ ᐊᒥᖅᑳᕈᑎᖃᕐᓂᕐᒥᒃ ᐊᓯᒃᑲᓐᓂᖏᓐᓂᒃ ᑐᓴᕋᑦᓴᓂᒃ 
ᑎᑎᕋᕐᑐᒋᑦ ᐅᖃᐅᓯᕐᓂ, ᐃᓱᒪᒋᔭᓂ ᐅᕝᕙᓘᓐᓃᑦ ᐊᐱᖅᑯᑎᓂ ᐊᖏᔪᓂ ᓂᐱᑎᒐᕐᓂ ᑎᑎᕋᕐᕕᒃᓴᓂ ᐊᕙᓗᐊᓂ 
ᑲᑎᒪᒡᕕᐅᑉ.  ᓯᕗᕐᖓᒍᑦ ᐃᓕᓐᓂᐊᕐᓯᓐᓈᕐᓂᐅᑉ, ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐃᓕᐅᖅᑲᐃᓚᐅᕐᑐᑦ ᐊᐱᖅᑯᑎᓂᒃ 
ᐅᕝᕙᓘᓐᓃᑦ ᐊᒡᒍᕐᓯᒪᒍᑎᓂᒃ ᐊᑕᔪᓂᒃ ᑐᒃᑐᓄᑦ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓄᑦ ᐃᑲᔪᕋᓱᐊᕐᑐᑎᒃ ᐱᒋᐊᕈᑕᓂᒃ 
ᐱᖃᑕᐅᔪᑦ ᑕᐃᒫᒃ ᑲᒪᓂᖏᓐᓄᑦ.  ᐃᓕᓐᓂᐊᕐᓯᓐᓈᕐᓂᖅ ᐱᕙᓪᓕᐊᑎᓪᓗᒍ, ᐊᓯᒃᑲᓐᓂᖏᑦ ᐃᒻᒥᒃᑰᕈᑏᑦ 
ᐃᓚᒋᓕᐅᔾᔭᐅᓚᐅᕐᑐᑦ.  ᓱᓕᑦᑕᐅᖅ, ᐃᓕᓐᐊᓂᕐᓯᓐᓈᕐᓂᕐᒥ ᑲᒪᒋᔭᓖᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ 
ᐱᓚᐅᕐᑐᑦ ᐊᑐᕐᑐᓂᒃ ᐅᖃᐅᓯᕐᓂᒃ ᐅᓂᒃᑳᕐᑐᓂᒃ ᐊᒻᒪᓗ ᑖᒃᑯᐊ ᑭᖑᕐᖓᒍᑦ ᐊᐱᖅᑯᑎᓂᒃ/ᐅᖃᐅᓯᕐᓂᒃ ᑲᒪᓪᓗᑎᒃ, 
ᐊᒻᒪᓗ ᐃᓚᒋᓕᐅᑎᓪᓗᒋᑦ ᓂᐱᑎᒐᕐᓄᑦ ᑎᑎᕋᕐᑕᓄᑦ ᐊᒡᒍᕐᓯᒪᔪᓂ.  ᐊᓪᓕᕐᓂ ᖃᓄᐃᓕᖓᓂᖏᑦ ᐅᖃᐅᓰᑦ ᐱᔭᑦ 
ᑕᒪᓐᓇ ᑲᒪᒋᔭᐅᑎᓪᓗᒍ. 

ᐅᐃᒍᖓ C:  ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ 
ᐊᑎᖓ ᑎᒥᐅᔪᑦ/ᓄᓇᓖᑦ ᑕᐃᔭᐅᒍᓯᖓ 

ᐱᓐ ᖁᕕᖅ ᐆᒪᔪᓕᕆᔨᕐᔪᐊᑦ ᐃᑦᓯᕙᐅᑕᖅ/ᐃᓕᓐᓂᐊᕐᓯᓐᓈᕐᓂᕐᒥ ᑲᒪᖃᑕᖅ 
ᑳᕐᓚ ᓕᑐ ᐆᒪᔪᓕᕆᔨᕐᔪᐊᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᐲᑕ ᑭᑦ ᐆᒪᔪᓕᕆᔨᕐᔪᐊᑦ ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᓯᐊᕋ ᓯᐱᓐᓱᕐ ᐆᒪᔪᓕᕆᔨᕐᔪᐊᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᓰᓚ ᐅᓛᔪ ᐆᒪᔪᓕᕆᔨᕐᔪᐊᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ 
ᒪᐃᑯᓪ ᑎ’ᐃᓴ ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨ 
ᓇᑖᓴ ᓱᐊᕐᑉ Trailmark Systems ᑲᒪᖃᑕᖅ 
ᑭᒻ ᐴᓪ ᐊᕈᐊᕋ ᐆᒪᔪᕐᓂᒃ ᖃᐅᔨᓴᕐᑎ  ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᐆᒪᔪᓕᕆᔨ 
ᒥᑦᔅ ᑳᑉᐳᓪ ᒐᕙᒪᓐᑯᑦ ᓄᓇᕗᑦᒥ ᑭᕙᓪᓕᖅᒥ ᐆᒪᔪᓕᕆᔨ 
ᒥᓚᓂ ᕗᐃᐅᓪᓴᓐ ᒐᕙᒪᓐᑯᑦ ᓄᓇᕗᑦᒥ ᐆᒪᔪᕐᓂᒃ ᐆᒪᔪᓕᕆᔨ 
ᓕᓐᑕ ᐅᐊᕐᒪᓐ ᒐᕙᒪᓐᑯᑦ ᓄᓇᕗᑦᒥ ᐊᐅᓚᑦᓯᔨ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ 
ᑐᕆᑲᔅ ᒋᓯᖕ ᒐᕙᒪᓐᑯᑦ ᓄᓇᕗᑦᒥ ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ 
ᔨᐊᓂᕗᕐ ᐸᐃ ᒐᕙᒪᓐᑯᑦ ᓄᓇᕗᑦᒥ ᖁᒡᕙᓯᓐᓂᕐᐹᖅ ᑲᒪᒋᔭᓂᒃ ᐊᐅᓚᑦᓯᔨ:  ᓄᓇᐅᑉ 

ᐊᑐᕐᑕᐅᓂᖓᓄᑦ ᐸᕐᓇᐃᔩᑦ 
ᓘ ᐱᓕᑉᔅ ᒐᕙᒪᓐᑯᑦ ᓄᓇᕗᑦᒥ ᐅᖃᐅᔾᔨᒋᐊᕐᑏᑦ 

ᑲᑎᒪᔨᕋᓛᑦ 
ᖃᐅᔨᒪᓂᓖᑦ 

ᒌᑉᐳᕆᐊᓪ ᓂᕐᓗᖓᔪᖅ ᒐᕙᒪᓐᑯᑦ ᓄᓇᕗᑦᒥ ᑐᖏᓕᖓ ᒥᓂᔅᑕᖓᑕ ᐊᕙᑎᓕᕆᔩᑦ 
ᑐᕈᐃᑦ ᐳᕆᔾᓛ ᒐᕙᒪᓐᑯᑦ ᓄᓇᕗᑦᒥ ᐊᕕᑦᑐᕐᓯᒪᔪᓂ ᐆᒪᔪᓕᕆᔨ-ᕿᑭᖅᑖᓗᒃᒥ 
ᐳᕌᓐᑕᓐ ᓚᕗᐊᕋᔅᑦ ᓯᓚᕐᔪᐊᖅᒥ ᐆᒪᔪᓕᕆᔩᑦ ᖁᒡᕙᓯᓐᓂᕐᐹᖅ ᖃᐅᔨᒪᓂᓕᒃ, ᐅᑭᐅᕐᑕᕐᑐᒥ ᐆᒪᔪᕐᓂᒃ 

ᐊᒻᒪᓗ ᐊᕙᑎᖏᓐᓂᒃ 
ᑏᕙᑦ ᓖ ᑐᖖᒐᕕᒃᑯᑦ ᐆᒪᔪᓕᕆ 
ᐹᓪ ᐃᕐᖓᐅᑦ ᑐᖖᒐᕕᒃᑯᑦ ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ 
ᒥᒡᒍᐃᓪ ᓯᓂᐄ ᑐᖖᒐᕕᒃᑯᑦ ᖁᒡᕙᓯᓐᓂᕐᐹᖅ ᐅᖃᐅᔾᔨᒋᐊᕐᑎᐅᑲᐃᓐᓇᕐᑐᖅ ᓄᓇᒥᒃ 

ᑲᒪᓂᕐᒥᒃ, ᐸᕐᓇᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ 
ᔭᐃᒥᓯ ᕿᓪᓚᖅ ᕿᑭᖅᑖᓗᒃᒥ ᐆᒪᔪᓕᕆᔩᑦ ᐃᑦᓯᕙᐅᑕᖅ 
ᔭᐃᑯᐱ ᐃᖅᑲᓗᒃᔪᐊᖅ ᕿᑭᖅᑖᓗᒃᒥ ᐆᒪᔪᓕᕆᔩᑦ ᐊᖓᔪᖃᐅᑎᓄᑦ ᐃᓚᐅᔪᖅ 
ᔮᓂ ᐳᕋᐃᔅ ᕿᑭᖅᑖᓗᒃᒥ ᐆᒪᔪᓕᕆᔩᑦ ᐋᕿᑦᓱᐃᔨ, ᖃᐅᔨᓴᕐᓂᕐᒧᑦ ᐊᒻᒪᓗ ᐸᕐᓇᓂᕐᒧᑦ 
ᔭᐃᓴᓐ ᒥᑭ ᕿᑭᖅᑖᓗᒃᒥ ᐆᒪᔪᓕᕆᔩᑦ ᕿᑭᖅᑖᓗᒃᒥ ᐋᕿᑦᓱᐃᔨ 
ᓕᐊᔅᓕ ᕗᐃᒃᓕᓐ BQCMB ᐆᒪᔪᓕᕆᔨ 
ᑭᐅᕆᓐ ᒃᓛᕐᒃ ᒐᕙᒪᓐᑯᑦ ᓄᓇᑦᓯᐊᖅᒥ ᐆᒪᔪᓕᕆᔨ 
ᔮᓐ ᐋᑕᒻᔨᐅᔅᑭ ᒐᕙᒪᓐᑯᑦ ᓄᓇᑦᓯᐊᖅᒥ ᐆᒪᔪᓕᕆᔨ 
ᐲᓱᓪ ᖅᑯᐃᓇᖕᓈᖅ ᑭᕙᓪᓕᖅᒥ ᐆᒪᔪᓕᕆᔩᑦ-

ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ 
ᖃᐅᔨᒪᓂᓖᑦ 

ᕗᐊᕋᓐ ᐳᕐᓇᐅᐊᕐ ᑭᕙᓪᓕᖅᒥ ᐆᒪᔪᓕᕆᔩᑦ-
ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ 

ᑐᓴᕋᓱᐊᕐᑎ 

ᓴᐃᒪ ᖅᑭᖕᓇᖅᑐᖅ ᕿᑎᕐᒥᐅᓂ ᐆᒪᔪᓗᕆᔩᑦ ᐃᑦᓯᕙᐅᑕᖅ 
ᐱᑕ ᑲᐳᓚᒃ ᕿᑎᕐᒥᐅᓂ ᐆᒪᔪᓗᕆᔩᑦ ᑐᖏᓕᖓ-ᐃᑦᓯᕙᐅᑕᖅ 
ᔨᐅᕆᑦ ᕗᕇᓱᕐ ᓄᓇᕗᑦᒥ ᐸᕐᓇᐃᔩᑦ GIS ᑲᒪᔾᔪᑎᓕᕆᔨ 
ᕇᐱᑲ ᔨᐊᐱᓴᓐ2 ᓅᕙᓯᓚ ᐆᒪᔪᕐᓂᒃ ᑐᓴᕋᓱᐊᕐᑎ ᑐᓴᕋᓱᐊᕐᑎ 

                                                       
2 ᒥᔅ ᔨᐊᐱᓴᓐ ᐅᐸᓚᐅᕐᑐᖅ ᐃᓕᓐᓂᐊᕐᓯᓐᓈᕐᓂᕐᒧᑦ ᐅᖄᓚᐅᑎᒃᑯᑦ ᑐᓂᓯᓪᓗᓂ ᒪᒡᕉᓐᓂᒃ ᐅᓂᒃᑳᓐᓂᒃ ᑕᐃᑲᓂ ᐅᓪᓗᖓ 1.  

ᐅᐃᒍᖓ D:  ᐊᕕᑦᑐᕐᓯᒪᓪᓗᑎᒃ ᑲᑎᒻᒪᔪᓄᑦ ᐱᖃᑕᐅᔪᑦ 

ᐊᕕᑦᑐᕐᓯᒪᔪᑦ 1 

ᓯᐊᕋ ᓯᐱᓐᓱᕐ 
ᒥᑦᔅ ᑳᒻᐳᓪ 
ᒌᑉᐳᕆᐊᓪ ᓂᕐᓗᖓᔪᖅ 
ᐹᓪ ᐃᕐᖓᐃᑦ 
ᒥᒡᒍᐃᓪ ᓯᓂᐄ 
ᔮᓐ ᐋᑕᒻᔨᐅᔅᑭ 
ᐲᑕ ᑲᐳᓚᒃ  
ᔨᐅᕆᑦ ᕗᕇᓱᕐ 

ᐊᕕᑦᑐᕐᓯᒪᔪᑦ 2 

ᐲᑕ ᑭᑦ 
ᓕᓐᑕ ᐅᐊᕐᒪᓐ 
ᔨᐊᓂᕗᕐ ᐸᐃ 
ᑐᕈᐃ ᐳᕆᔾᓛ 
ᔭᐃᓴᓐ ᒥᑭ 
ᑭᐅᕆᓐ ᒃᓛᕐᒃ 
ᕗᐊᕆᓐ ᐳᕐᓇᐅᐊᕐ 

ᐊᕕᑦᑐᕐᓯᒪᔪᑦ 3 

ᓇᑖᓴ ᓱᐊᕐᑉ 
ᒥᓚᓂ ᕗᐃᐅᓪᓴᓐ 
ᐳᕌᓐᑕᓐ ᓚᕗᐊᕋᔅᑦ 
ᑏᕙᑦ ᓖ 
ᔭᐃᒥᓯ ᕿᓪᓚᖅ 
ᔮᑭ ᐳᕋᐃᔅ 
ᐲᓱᓪ ᖅᑭᖕᓇᖅᑐᖅ 

ᐊᕕᑦᑐᕐᓯᒪᔪᑦ 4 

ᑳᕐᓚ ᓕᑐ 
ᒪᐃᑯᓪ ᑎ’ᐃᓴ 
ᑭᒻ ᐴᓪ 
ᓘ ᐱᓕᑉᔅ 
ᔭᐃᑯᐱ ᐃᖅᑲᓗᒃᔪᐊᖅ 
ᓕᐊᔅᓕ ᕗᐃᒃᓕᓐ 
ᒪᐃᓴᓐ ᖅᑭᖕᓇᖅᑐᖅ 

  



53 
 

ᐅᐃᒍᖓ E:  ᐃᓕᓐᓂᐊᕐᓯᓐᓈᕐᓂᕐᒥ ᑲᑎᒪᔾᔪᑎᑦᓴᑦ 

ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ 
ᐃᓕᓐᓂᐊᕐᓯᓐᓈᕐᓂᕐᒥ ᑲᑎᒪᔾᔪᑎᑦᓴᑦ - ᐅᓪᓗᖅ 1 

ᓅᕕᒻᐱᕆ 4, 2015 

ᐱᕕᑦᓴᖅ ᑲᑎᒪᔾᔪᑎᑦᓴᓂ ᑲᒪᒋᔭᑦᓴᑦ ᐅᓂᒃᑳᕐᑐᑦ ᑐᕌᒐᐅᔪᖅ/ᑐᕌᕐᑕᐅᔪᖅ 

8:30 – 8:45 ᒪᑐᐃᕐᓯᒍᑦ ᑐᑦᓯᐅᑦ, ᑐᖖᒐᓱᒃᑎᑦᓯᓂᖅ ᐊᒻᒪᓗ ᖃᐅᔨᒃᑲᐅᔾᔨᓂᖅ  ᐅᖃᐅᑕᐅᓂᐊᕐᑐᖅ, 
ᐆᒪᔪᓕᕆᔨᕐᔪᐊᑦ 

 

8:45 – 9:00 ᕿᒥᒡᕈᓂᖅ ᐃᓕᓐᓂᐊᕐᓯᓐᓈᕐᓂᐅᑉ ᐊᑑᑎᖓᓂᒃ ᐊᒻᒪᓗ ᒪᓕᒐᕐᓂᒃ. 
ᐊᖏᕐᑕᐅᓂᖏᑦ ᑲᑎᒪᔾᔪᑎᑦᓴᑦ 

ᐆᒪᔪᓕᕆᔨᕐᔪᐊᑦ, 
ᐱᑕᖃᒃᑲᐃᔪᖅ 

 

9:00 – 9:25 ᓇᐃᓈᕈᑏᑦ ᑎᑎᕋᕐᓯᒪᔪᓂᒃ ᕿᒥᒡᕈᓂᕐᒥ ᖃᐅᔨᓴᕐᑎᒻᒪᕇᑦ ᐊᒻᒪᓗ 
ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓃᑦ ᐊᑦᑐᐃᓂᖏᓐᓂᒃ ᐃᓄᐃᑦ 
ᓄᓇᒥᒃ-ᐊᑐᕐᓂᕐᒧᑦ ᐊᐅᓚᓂᖏᑕ ᓇᐹᕐᑐᖃᖏᑦᑐᒥ ᑐᒃᑐᓂᒃ 

ᓇᑖᓴ ᑦᓱᐊᕐᑉ ᑐᕌᒐᐅᔪᖅ 1 

9:25 – 9:40 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

9:40 – 10:00 ᐃᓄᐃᑦ ᖃᐅᔨᒪᔭᑐᖃᖏᑦ ᑐᒃᑐᐃᑦ ᓇᔪᒐᖏᓐᓂᒃ ᐲᓱᓪ ᖁᓇᖕᓈᖅ 
ᐊᒻᒪᓗ ᕗᐊᕋᓐ 
ᐴᓇᐅᐊᕐ 

 

10:00 – 10:15 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

10:15 – 10:30 ᐅᓪᓛᓴᒃᑯᑦ ᕿᑲᕐᑐᑦ (ᐱᑕᖃᕐᑎᑕᖅ)   

10:30 – 11:20 ᐱᔭᑦᓴᓂᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ ᑐᒃᑐᓂᒃ - ᕿᓂᕐᓗᒍ 
ᐃᓪᓗᒌᒍᑦ 
ᖃᓄᐃᓕᖓᓂᖓ ᐊᒡᕌᒍᑕᒫᑦ (ᐊᒡᕌᒎᑉ ᐃᓗᐊᓂ ᐅᐸᒐᐃᑦ) ᐊᒻᒪᓗ 
ᐅᑎᕐᑕᕐᓂᖏᓐᓄᑦ ᐃᓱᒪᓇᕐᑐᑦ ᓄᓇᕗᑦᒥ ᓇᐹᕐᑐᖃᖏᑦᑐᒥ ᑐᒃᑐᐃᑦ 
ᐸᒡᕕᓴᒃᑕᐅᒍᑎᖏᑦ 

ᒥᑦᔅ ᑳᒻᐳᓪ ᐊᒻᒪᓗ 
ᑏᕙ ᓖ 

ᑐᕌᒐᐅᔪᖅ 1 

11:20 – 11:45 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

11:45 – 1:00 ᐅᓪᓗᕈᕐᒥᓴᕐᓇᖅ (ᐱᑕᖃᕐᑎᑕᐅᖏᑦᑐᖅ)   

1:00 – 1:25 ᒥᑭᓴᐅᓴᓐᓂᖅ “ᓈᓛᓂ ᐱᒋᐊᕈᑎᓂᒃ” ᐱᓕᕆᒡᕕᒃᔪᐊᑦ 
ᐱᕙᓪᓕᐊᔭᐅᓂᖏᓐᓄᑦ ᐱᓱᒃᑎᓄᑦ ᓈᐹᕐᑐᖃᖏᑦᑐᒥ ᑐᒃᑐᓄᑦ 

ᑭᒻ ᐴᓪ ᑐᕌᒐᐅᔪᖅ 1 

1:25 – 1:40 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

1:40 – 2:05 ᐃᖏᒡᕋᔪᑦ ᑐᒃᑐᐃᑦ ᓴᐳᒻᒥᔭᐅᒍᑎᖏᑦ ᑭᒻ ᐴᓪ ᑐᕌᒐᐅᔪᖅ 1 

2:05 – 2:20 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

2:20 – 2:40 ᐱᓕᕆᐊᖏᑦ ᒐᕙᒪᓐᑐᖃᒃᑯᑦ, ᐅᑭᐅᕐᑕᕐᑐᒥ ᐊᒻᒪᓗ ᓄᓇᕗᑦᒥ 
ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐱᓕᕆᒡᕕᐅᔪᑦ ᒪᓕᒐᕐᑎᒍᑦ 
ᓴᐳᒻᒥᓂᕐᒥᒃ ᑐᒃᑐᓂᒃ ᐊᒻᒪᓗ ᑐᒃᑐᐃᑦ ᓇᔪᒐᖏᓐᓂᒃ ᒪᑯᓇᖖᒐᑦ 
ᐃᓄᐃᑦ-ᐱᑕᖃᕐᑎᑕᖏᑦ ᐸᒡᕕᓴᒍᑏᑦ, ᐊᒻᒪᓗ ᐊᑐᓕᖁᔭᑦ 
ᓯᕗᒧᑉᐸᓪᓕᐊᓂᕐᒧᑦ 

ᒪᐃᑯᓪ ᑎ’ᐃᓴ ᑐᕌᒐᐅᔪᖅ 2 

2:40 – 2:55  ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

2:55 – 3:10 ᐅᓪᓗᒃᑯᑦ ᕿᑲᕐᓂᖅ (ᐱᑕᖃᕐᑎᑕᖅ)   

3:10 – 3:30 ᖃᓄᐃᓕᖓᓂᖓ ᐃᓄᓕᕆᔨᑐᖃᒃᑯᑦ ᓄᓇᕗᑦᒥ ᑐᑭᑐᓂᒃ 
ᓴᐳᒻᒥᒍᑎᖏᑦ (ᐱᕙᓪᓕᐊᔭᐅᓂᖏᑦ, ᑐᑭᒋᔭᐅᑎᑕᑦ ᐊᒻᒪᓗ 
ᐊᑑᑎᖃᕐᓂᖏᑦ) 

ᕇᐱᑲ ᔨᐊᐱᓴᓐ ᑐᕌᒐᐅᔪᖅ 3 

3:30 – 3:45 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

3:45 – 4:15 ᕿᒥᒡᕈᓂᖅ ᖃᓄᖅ ᐊᓯᖏᓐᓂ ᐊᐅᓚᑦᓯᒡᕕᐅᔪᓂ ᑲᒪᒻᒪᖔᑕ 
ᓴᐳᒻᒥᓪᓗᒋᑦ ᑐᒃᑐᐃᑦ ᐊᒻᒪᓗ ᑐᒃᑐᐃᑦ ᓇᔪᒐᖏᑦ ᒪᑯᓇᖖᒐᑦ ᐃᓄᐃᑦ-
ᐱᑕᖃᕐᑎᑕᖏᑦ ᐸᒡᕕᓴᒍᑏᑦ 
- ᖃᐅᔨᔭᑦ ᑎᑎᕋᕐᑕᐅᒪᔪᓂᒃ ᕿᒥᒡᕈᓂᕐᒥᒃ 
- ᖃᓄᐃᓕᖓᓂᖓ ᓄᓇᑦᓯᐊᖅᒥ ᒐᕙᒪᓐᑯᑦ ᑭᒡᒐᖏᓐᓂᒃ 

ᕇᐱᑲ ᔨᐊᐱᓴᓐ 
ᐊᒻᒪᓗ ᒐᕙᒪᓐᑯᑦ 
ᓄᓇᑦᓯᐊᖅᒥ 

ᑐᕌᖓᐅᔪᖅ 4 

4:15 – 4:35 ᐅᖃᓕᒪᐅᓯᖃᕐᓂᖅ ᐊᒻᒪᓗ ᐊᐱᖅᓱᕐᓂᖅ ᐅᓂᒃᑳᒧᑦ   

4:35 – 5:00 ᓇᐃᓈᕈᑏᑦ ᐅᖃᓕᒪᐅᓯᕐᓂᒃ ᐱᓪᓗᒋᑦ ᐅᓂᒃᑳᑦ ᐊᒻᒪᓗ ᑐᓴᕋᑦᓴᓄᑦ 
ᐱᑕᖃᖏᓗᐊᕈᑏᑦ ᐊᒻᒪᓗ ᕿᒥᒡᕈᓂᖅ ᑲᑎᒪᔾᔪᑎᑦᓴᓂᒃ ᐅᓪᓗᒧᑦ 2 

ᑲᒪᒋᔭᓕᒃ  

ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ 
ᐃᓕᓐᓂᐊᕐᓯᓐᓈᕐᓂᕐᒧᑦ ᑲᑎᒪᔾᔪᑎᑦᓴᑦ - ᐅᓪᓗᖅ 2 

ᓅᕕᒻᐱᕆ 5, 2015 

ᐱᕕᑦᓴᖅ ᑲᑎᒪᔾᔪᑎᑦᓴᓂ ᑲᒪᒋᔭᑦᓴᑦ ᐅᓂᒃᑳᕐᑐᑦ ᑐᕌᒐᐅᔪᖅ/ᑐᕌᕐᑕᐅᔪᖅ 

8:30 – 8:35 ᖃᓄᐃᓕᖓᓂᖓ ᐅᓪᓗᖅ 2 ᐱᑕᖃᒃᑲᐃᔪᖅ  

8:35 – 8:50 ᐊᕕᑦᑐᕐᓯᒪᔪᓂ ᐃᓱᒪᒋᔭᑦ: ᑭᕙᓪᓕᖅᒥ ᑭᕙᓪᓕᖅᒥ ᐆᒪᔪᓕᕆᔩᑦ 
ᐊᒻᒪᓗ ᑐᖖᒐᕕᒃᑯᑦ 

ᑲᑎᕐᓱᕐᓗᒋᑦ ᖃᐅᔨᔭᑦ ᐊᕕᑦᑐᕐᓯᒪᔪᓂ 
ᐅᖃᓕᒪᐅᓯᕐᓂᒃ (ᐊᕕᑦᑐᕐᓯᒪᔪᓂ 
ᐆᒪᔪᓕᕆᔩᑦ ᐊᒡᕌᒍᓕᒫᕐᓯᐅᒻᒥᒃ 
ᑲᑎᒪᕕᔾᔪᐊᕐᓂᖏᓐᓂ 
ᐃᓕᓐᓂᐊᕐᓯᓐᓈᕐᓃᑦ) ᓄᑖᓄᑦ 
ᐅᖃᓕᒪᐅᓯᕐᓄᑦ ᐱᓪᓗᒋᑦ ᑐᒃᑐᓂᒃ 
ᓴᐳᒻᒥᒍᑏᑦ. 

8:50 – 9:05 ᐊᕕᑦᑐᕐᓯᒪᔪᓂ ᐃᓱᒪᒋᔭᑦ: ᕿᑎᕐᒥᐅᓂ ᕿᑎᕐᒥᐅᓂ ᐆᒪᔪᓕᕆᔩᑦ 
ᐊᒻᒪᓗ ᑐᖖᒐᕕᒃᑯᑦ 

9:05 – 9:20 ᐊᕕᑦᑐᕐᓯᒪᔪᓂ ᐃᓱᒪᒋᔭᑦ: ᕿᑭᖅᑖᓗᒃᒥ ᕿᑭᖅᑖᓗᒃᒥ ᐆᒪᔪᓕᕆᔩᑦ 
ᐊᒻᒪᓗ ᑐᖖᒐᕕᒃᑯᑦ 

9:20 – 10:00 ᐅᖃᓕᒪᐅᓰᑦ  

10:00 – 10:15 ᐅᓪᓛᓴᒃᑯᑦ ᕿᑲᕐᓂᖅ (ᐱᑕᖃᕐᑎᑕᖅ   

10:15 – 10:45 ᐊᕕᑦᑐᕐᓗᑎᒃ ᑲᑎᒪᓂᖏᑦ 1 

ᐅᖃᓕᒪᐅᓯᖅ: ᑭᓲᕙᑦ ᐊᑐᓗᐊᕐᑐᑦ ᓱᓕᔪᕆᔭᑦ ᐊᒻᒪᓘᓐᓃᑦ ᐱᑕᖃᕐᑐᑦ 
ᑲᔪᓯᓂᖃᑦᓯᐊᕐᓯᒪᔪᑦ ᐱᑕᖃᕆᐊᓖᑦ ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ 
ᐊᑐᓕᕐᑎᓪᓗᒋᑦ ᑐᒃᑐᓂᒃ ᓴᐳᒻᒥᒍᑏᑦ ᓄᓇᕗᑦᒥ? 

 ᑐᕌᒐᐅᔪᖅ 4 ᐊᒻᒪᓗ 5 

10:45 – 11:30 ᐅᓂᒃᑳᓕᕐᓗᓂ ᐊᑕᖏᕐᑐᓄᑦ  

11:30 – 12:45 ᐅᓪᓗᕈᕐᒥᓴᕐᓇᖅ (ᐱᑕᖃᕐᑎᑕᐅᖏᑦᑐᖅ)   

12:45 – 1:30 ᐊᕕᑦᑐᕐᓗᑎᒃ ᑲᑎᒪᓂᖏᑦ 2 

ᐊᐱᖅᑯᑕᐅᔪᖅ: ᐱᕈᕐᐸᓪᓕᐊᒍᑎᖃᕐᓂᖅ ᑖᒃᑯᓂᖓ ᐱᑕᖃᕐᑐᓂᒃ 
ᑲᔪᓯᑦᓯᐊᕐᓯᒪᔪᓂᒃ, ᑭᓲᕙᑦ ᐱᐅᒍᑎᖏᑦ ᐊᒻᒪᓗ ᐱᐅᖖᒋᒍᑎᖏᑦ 
ᐊᔾᔨᒌᖖᒋᑦᑐᑦ ᑐᑭᒧᐊᕈᑏᑦ, ᐊᑐᕐᑕᐅᓕᕈᓐᓇᕐᑐᑦ ᐊᒻᒪᓗ ᐱᐅᓯᐅᓯᒪᔪᑦ 
ᐊᐅᓚᑦᓯᓗᓂ ᐊᒻᒪᓗ ᓴᐳᒻᒥᓗᓂ ᑐᒃᑐᓂᒃ ᐊᒻᒪᓗ ᑐᒃᑐᐃᑦ 
ᓇᔪᒐᖏᓐᓂᒃ ᓄᓇᕗᑦᒥ?  ᐱᑕᖃᕐᐹ ᐊᑐᓕᖁᔭᓂᒃ 
ᐋᕿᑦᑕᐅᒋᐊᓕᓐᓂᒃ? 

 ᑐᕌᒐᐅᔪᑦ 4 ᐊᒻᒪᓗ 5 

1:30 – 2:30 ᐅᓂᒃᑳᓕᕐᓗᓂ ᐊᑕᖏᕐᑐᓄᑦ  

2:30 – 2:45 ᐅᓪᓗᒃᑯᑦ ᕿᑲᕐᑐᑦ (ᐱᑕᖃᕐᑎᑕᖅ)   

2:45 – 3:50 ᑲᑎᖖᒐᓗᑎᒃ ᐅᖃᓕᒪᐅᓯᖃᕐᑐᑦ ᐊᑐᓕᖁᔭᓂᒃ  ᑐᕌᒐᐅᔪᖅ 5 

3:50 – 4:00 ᓇᒦᓐᓂᖏᑦ ᐊᖏᖃᑎᒌᒍᑏᑦ ᐊᒻᒪᓗ ᐊᖏᖃᑎᒌᖖᒋᒍᑏᑦ ᐱᑕᖃᒃᑲᐃᔪᖅ  

4:00 – 4:25 ᑭᖑᓪᓕᕐᒥᒃ ᑲᒪᒋᒋᐊᓖᑦ ᐊᒻᒪᓗ ᒪᑐᓕᕐᑎᓪᓗᒍ ᐅᖃᐅᓯᑦᓴᑦ ᐆᒪᔪᓕᕆᔨᕐᔪᐊᑦ, 
ᐱᑕᖃᒃᑲᐃᔪᖅ 

 

4:25 – 4:30 ᒪᑐᓯᒍᑦ ᑐᑦᓯᐅᑦ ᖃᐅᔨᒃᑲᐅᔾᔭᐅᓂᐊᕐᑐᖅ  

 


